
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 

(ᐃᖃᓗᐃᑦ ᕿᑎᐊ) 

ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᕕᕝᕗᐊᕆ 26, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ ᑐᔅᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ 
ᓯᒪᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐴᓛᖅᑎᒐᓴᔾᔪᐊᑯᓗᑉᐳᓪᓗ ᐅᓪᓗᒥ. 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 137 - 2(4): ᑐᐊᕕᕐᓇᖅᑐᖃᕐᓂᖅ ᑲᖏᕐᖠᓂᕐᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᓕᐅᖅᑏᑦ ᐅᓪᓗᒥ ᐃᓕᖓᓕᖅᑐᒥᒃ 
ᐅᖃᐅᓯᖃᕝᕕᒋᔪᒪᔭᒃᑲ. 
 
ᐅᖃᖅᑏ, ᑖᒃᑯᐊ ᑲᖏᕐᖠᓂᕐᒥ ᕼᐋᒻᓚᒃᑯᑦ ᑲᔪᓯᒻᒪᑕ ᓱᓕ ᐆᒪᖅᑯᑎᖏᑦ ᑲᔪᓯᓪᓚᕆᖏᒻᒪᑕ. ᐃᑉᐸᔅᓴᖅ ᑕᐃᒪ 
ᐅᒃᑯᐃᖓᔪᑦ ᐊᓪᓚᒡᕖᑦ. ᑕᐃᒪ ᑕᐃᒃᑯᐊ ᐃᓚᖏᑦ ᑯᑉᐸᐃᓐᓇᖓᓂᒃ ᒪᑐᐃᖓᖃᑦᑕᖅᑐᓐ ᑎᑎᕋᖅᕖᑦ ᑲᔪᓯᓪᓗᑎᒃ 
ᑕᐃᒪᓐᓇ ᐊᒻᒪ ᐱᓕᕆᓕᖅᑑᒐᓗᐊᑦ ᐃᓕᒃᑲᒥᒃ ᑖᒃᑯᐊ ᖃᐅᒻᒪᖅᑯᑏᑦ ᑲᖏᖅᖠᓂᕐᒥ ᐊᒻᒪ ᑖᒃᑯᐊ ᓱᓕ 
ᐅᑦᔨᖅᑐᖁᔭᕗᑦ. 
 
ᐅᖃᖅᑏ, ᑖᒃᑯᐊ ᓱᓕ ᒫᓐᓇ ᐱᖅᓯᕈᔪᒻᒪᑕ ᓇᑎᕈᕕᐊᖅᖢᑎᒃ ᑲᖏᖅᖠᓂᕐᒥ ᑕᐃᒪ ᐅᖃᓚᐅᕐᕋᒪ ᐃᑉᐸᔅᓴᖅ.  
 
ᑕᐃᒃᑯᐊ ᐆᒪᖅᑯᑎᓕᕆᔨᒃᑯᑦ ᖁᓪᓖᑦ ᓱᓕ ᑲᔪᓯᒻᒪᑕ ᑖᒃᑯᐊ ᐃᖏᕐᕋᑎᑦᑎᔪᖅ ᑖᓐᓇ ᕗᔅ ᑎᐊᒃᑯᑦ 
ᖃᖓᑕᓲᖅᔪᐊᖓᓐ ᔭᓗᓇᐃᕝᒥᑦ ᐃᑉᐸᔅᓴᖅ ᑕᐃᑲᓐᖔᓚᐅᕐᒪᑦ ᐊᒻᒪᓗ ᓂᕆᐅᑦᑐᒍᑦ ᑖᒃᑯᐊ ᐆᒪᖅᑯᑎᐊᓗᐃᑦ ᑖᒃᑯᐊ 
ᑎᑭᓐᓂᐊᕐᒪᑕ ᖃᖏᖅᖠᓂᕐᒧᑦ ᐅᓐᓄᑉᓘᓐᓃᑦ ᓯᓚ ᐱᐅᓯᑉᐸᑦ.  
 
ᐅᖃᖅᑏ, ᓱᓕ ᑖᒃᑯᐊ ᕗᔅ ᑎᐊᒃᑯᑦ ᖃᖓᑕᓲᖓᓐ ᐊᒻᒪ ᑖᒃᑯᐊ ᑯᐸᒃ ᑕᕐᕋᖓᓂᒃ ᐊᐃᔅᓯᕐᒪᑕ ᑖᒃᑯᓂᖓ 
ᖃᐅᒻᒪᖅᑯᑎᐊᓗᓐᓂᒃ ᑕᕝᕙᓐᖓᑦ ᐅᐃᓂᐸᐃᒡᒥᒃ ᐊᒻᒪᓗ  

ᓄᑦᑎᖅᑕᐅᓂᐊᖅᑐᑦ ᐃᒻᒪᖃᓐ ᐃᑲᕐᕋᑦ 48 ᐱᐊᓂᓕᖅᐸᑕ. 
 
ᐅᖃᖅᑏ, ᑖᒃᑯᐊ ᓱᓕ ᖃᖓᑕᓲᑦ ᑲᖏᕐᖠᓂᖅ ᓯᓚᑦᑕᐅᔪᓐᓇᖅᐸᑦ ᑖᒃᑯᐊ ᐱᒋᐊᖅᑕᐅᔪᒪᓂᐊᖅᑐᑦ ᐊᒻᒪᓗ ᑖᒃᑯᐊ 
ᐃᑯᒪᐃᓐ ᑲᔪᓯᒍᓐᓇᖅᓯᓂᐊᖅᑐᑦ. ᐃᒪᓐᓇ ᑲᔪᓯᓗᑎᒃ ᐃᖏᕐᕋᔪᓐᓇᑦᑎᐊᕐᓕᕐᓗᑎᓪᓗ ᐱᔪᓐᓇᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 138 - 2(4): 2008-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓐᖑᐊᖅᑐᓕᕆᐊᓪᓚᓚᐅᕐᓂᐊᕐᕋᒪ ᑖᒃᑯᐊ 
ᐅᑭᐅᖅᑕᖅᑐᒥᐅᑕᐃᑦ ᐱᓐᖑᐊᕕᔾᔪᐊᕐᓂᐊᕐᓕᕐᒥᒻᒪᑕ ᑕᒫᓂ ᓇᓂᕈᓘᔭᖅ. ᑕᒪᒃᑯᐊ ᐱᓐᖑᐊᕐᓂᐅᖃᑦᑕᖅᑐᓐ ᓲᓗ 
ᓴᓐᖏᖅᑎᑦᑎᓇᓱᓪᓚᕆᓐᓂᐅᖃᑦᑕᕐᒪᑕ ᑕᒪᒃᑯᓄᖓᓗ ᓲᕐᓗ ᐱᓐᖑᐊᕈᓘᔭᖅᖢᑎᒃ ᐊᒻᒪᓗ ᐃᒻᒥᓄᑦ 
ᐱᖃᓐᓈᕇᓕᖅᐹᓕᖅᐸᑦᖢᑎᒃ, ᐃᓕᖅᑯᓯᕗᓪᓗ ᑕᒪᒃᑯᐊᓗ ᐱᐅᓯᕗᑦ ᓲᕐᓗ ᑕᑯᒃᓴᐅᑎᒃᑲᓐᓂᖃᑦᑕᕋᑦᑎᒍ. ᑕᒪᒃᑯᐊ 
ᐱᓐᖑᐊᕈᓯᐅᔪᑦ ᓲᓗ ᐃᓅᖃᑎᒌᑦᑎᐊᕐᓂᕐᒧᓪᓗ ᐃᑲᔫᑎᓕᒻᒪᕆᐊᓘᖃᑦᑕᕐᒪᑕ ᐊᒻᒪᓗ ᑕᒪᒃᑯᐊ 
ᐱᕙᓪᓕᐊᑦᑎᐊᕐᕋᓱᐊᖅᖢᑎᒍ ᓲᖃᐃᒻᒪ ᐊᔪᕈᓐᓃᐸᓪᓕᐊᓇᓱᐊᖅᖢᑎᒃ ᐃᒪᓐᓇ ᓂᓐᖓᐅᒪᖃᑦᑕᐅᑎᐊᓗᓐᖏᓪᓗᑎᒃ 
ᑭᓯᐊᓂ ᓵᓚᒌᖃᑦᑕᐅᑎᓇᓲᔮᖅᔪᓪᓗᑎᒃ ᐊᔪᓐᖏᓐᓇᓱᒋᔾᔫᑕᕿᑲᑕᓪᓗᑎᓪᓗ ᑕᐃᒪᐃᓕᐅᕐᓂᐊᕐᒥᒻᒪᑕ ᑕᒫᓂ 
ᐅᑭᐅᑦᑕᖅᑐᒥᓕᒫᖅ.  
 
ᑕᒪᓐᓇ ᐊᕙᑎᓂᒃ ᐊᕐᕌᒎᒋᔭᐅᓂᐊᕐᓕᕐᒪᑦ 20-ᓂᖏᓛᖅ. ᔭᓗᓇᐃᕝᒥ ᓄᓇᑦᓯᐊᕐᒥ. ᑖᓐᓇ ᓯᕗᓪᓕᖅᐹᒥᒃ 
ᐱᓐᖑᐊᖅᕕᐅᓚᐅᖅᓯᒪᒻᒪᓐ ᔭᓗᓇᐃᕝ. ᐊᒻᒪᓗ ᐅᓄᖅᑐᓐ ᑕᐃᒪ ᓇᓪᓕᐅᓂᖅᓯᐅᓂᐊᕐᒪᑕ ᑖᒃᓱᒥᖓ. ᑕᒪᒃᑯᐊᓗ 
ᒪᒃᑯᑦᑐᖁᑎᒋᔭᕗᑦ ᑕᒫᓂ ᐅᑭᐅᖅᑕᖅᑑᑉ ᐱᓐᖑᐊᕆᐊᖅᑐᖃᑕᐅᓂᐊᕐᒪᑕ. ᐅᓇ ᐅᑦᔨᓐᓇᓗᐊᖑᐊᕈᑎᒋᒻᒪᒍ ᑖᒃᑯᐊ 
ᑕᓪᓕᒪᓄᑦ ᑭᖑᕚᕇᓄᑦ ᑕᐃᒪᓐᓇᑎᒋ ᑕᐃᑲᓃᓐᓂᐊᕐᒪᑕ ᓲᕐᓗ ᐊᑯᓂᕈᓗᖏᓛᒃ ᐱᓕᕆᓕᕐᒪᑕ.  
 
ᔭᓗᓇᐃᕝᒥᓗ ᐱᓐᖑᐊᕐᓂᐅᓂᐊᖅᑐᖅ ᑕᒫᓂ ᐃᒻᒪᖄ 240-ᑎᐅᓂᐊᖅᑐᑦ ᐃᓚᐅᓂᐊᖅᑐᑦ ᐊᒻᒪᓗ ᑕᒪᒃᑯᓂᖓ ᓱᕐᓗ 
ᐱᐅᓯᑦᑎᓐᓂ ᑕᑯᕋᓐᓈᑎᑦᑎᓗᑎᓪᓗ ᐊᒻᒪᓗ ᐊᓯᖏᓐᓂ ᐊᒻᒪᓗ ᑕᒪᒃᑯᓂᖓ ᒪᒃᑯᑦᑐᓂ ᐅᑭᐅᖅᑕᖅᑐᓕᒫᓂ ᒫᑦᓯ 9-
ᒥ ᐱᒋᐊᕐᓗᒍ. 
 
ᓲᖃᐃᒻᒪ ᑕᒪᓐᓇ ᐅᑭᐅᖅᑕᖅᑑᑉ ᐱᓐᖑᐊᕐᓂᐅᖃᑦᑕᖅᑐᖅ ᑐᑭᖃᕈᑎᒋᓚᐅᖅᓯᒪᒻᒪᒍ 1970-ᒥ ᑕᐃᒪᓐᓇᐃᑦᑎᐊᖅ 
ᓱᓕ ᒫᓐᓇ ᑕᐃᒪᐃᒻᒪᑦ. ᐃᒪᓐᓇ ᑐᑭᓕᐅᕈᑎᖃᖅᓯᒪᒻᒪᑦ ᑕᒪᒃᑯᐊ ᐅᓄᕐᓂᖅᐹᖑᓇᓱᐊᕐᓗᑎᑦ ᐃᓚᐅᔪᓐᓇᖁᓪᓗᒋᑦ 
ᐱᔭᐅᔪᓐᓇᖁᓪᓗᒋᑦ ᐱᓐᖑᐊᕐᓂᐊᑎᓪᓗᒋᑦ ᐊᒻᒪᓗ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐃᓚᐅᔪᒪᔪᑦ ᑕᒪᒃᑯᓄᖓ 
ᓵᓚᒌᖃᑦᑕᐅᑎᓇᓱᓐᓂᕐᒧᑦ ᑕᒪᓐᓇ ᐅᓄᖅᓯᕙᓪᓕᐊᑐᐃᓐᓇᖅᖢᑎᑦ. ᑕᐃᒪᓐᖓᓂ ᓱᕐᓗ ᓵᓚᒌᖃᑦᑕᐅᑎᓇᓱᒃᖢᑎᑦ 
ᑭᒃᑯᑦ ᐃᓚᐅᓂᐊᕐᒪᖔᑕ ᑕᒪᒃᑯᓇᓐᖓᑦ ᓱᕐᓗ ᐱᕙᓪᓕᐊᓇᓱᐊᓕᖅᑎᓪᓗᒋᑦ ᑕᐃᒪᓐᓇ ᐅᓄᖅᓯᒻᒪᑕ ᐊᒻᒪᓗ ᒫᓐᓇ 
ᐅᖃᕈᓐᓇᖅᐳᒍᑦ ᓄᓇᕗᒻᒥᐅᓕᒫᑦᑎᐊᑦ ᓄᓇᓖᑦ ᐃᓚᐅᕝᕕᐅᓂᐊᖅᑐᑦ. ᑕᒪᓐᓇ ᖁᕕᐊᓇᖅᑐᒻᒪᕆᒃ ᐊᒻᒪᓗ 
ᒪᒃᑯᑦᑐᕗᑦ ᑕᒪᒃᑯᐊ ᓱᕐᓗ ᐱᕚᓪᓕᒻᒪᕆᓐᓂᐊᕐᒪᑕ ᐃᓅᓯᑦᑎᐊᕙᖃᕐᓂᒧᓪᓗ ᐊᒻᒪᓗ ᓯᕗᓂᔅᓴᕆᓂᐊᖅᑕᖏᓐᓄᑦ 
ᖃᑯᒍ ᓯᕗᓕᐅᖅᑎᖑᕈᒫᓂᐊᕐᒥᒻᒪᑕ ᓲᖃᐃᒻᒪ ᐃᓚᖏᑦ ᑕᒪᓐᓇ ᐸᕐᓇᒍᑎᑦᑎᐊᕙᐅᒻᒪᑦ. 
 
ᑕᒪᓐᓇ ᒫᓐᓇ ᑕᐃᒪ ᑖᔅᓱᒪ ᐃᓘᑉ ᐃᓗᐊᓄᑦ ᓴᖅᑭᑎᑦᑎᔪᒪᓕᖅᖢᖓ ᐊᓐᓄᕌᕆᔭᐅᓂᐊᖅᑐᓂᑦ ᑕᐃᑲᓂ ᔭᓗᓇᐃᕝ-
ᒥ ᐱᓐᖑᐊᓕᕈᑦᑕ ᑖᒃᑯᐊ ᓄᓇᕗᒻᒥᐅᑦ ᐃᒪᓐᓇᐃᑦᑐᓂᑦ ᐊᓐᓄᕌᖃᕐᓂᐊᕐᒪᑕ ᑖᒃᑯᐊ ᐃᓯᖅᑐᑦ 
ᑐᓐᖓᓱᑦᑎᓚᐅᕐᓚᕗᑦ. ᔫ ᑲᓇᔪᖅ, ᑖᓐᓇ ᕼᐊᑭ ᐊᒻᒪᓗ ᓵᓐᑎᐊᐅᓪ, ᐅᖃᑦᑎᐊᔮᓐᖏᓚᕋᖃᐃ ᒫᓴᓐ, ᕼᐄ?  
 
>>ᐸᑦᑕᑐᖅᑐᑦ 



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊᓗ ᑕᕝᕙ ᑎᒍᒥᐊᖅᑕᖏᑦ ᑖᒃᑯᐊ ᓱᕐᓗ, ᓱᕐᓗ ᑕᐃᒪ ᐱᖃᑕᐅᑦᑎᔪᒫᕐᒥᒻᒪᑕ 
ᓲᖃᐃᒻᒪ ᒪᑯᓂᖓ ᖃᕿᖅᑯᐊᓂᓪᓗ ᑕᕝᕙ ᓄᓇᕗᒻᒦᓐᖔᖅᓯᒪᔪᓂᑦ ᐱᔭᐅᓂᐊᖅᑐᑦ ᐊᒻᒪᓗ ᐊᓯᖏᓐᓂ. 
 
ᑖᒃᑯᐊ, ᓂᕈᐊᖅᑕᐅᖃᑎᒋᓯᒪᔭᒃᑳ ᐃᓕᔅᓯᓐᓄᑦ ᐃᑲᔪᖅᓯᖅᑕᐅᔪᒪᕗᖓ ᑖᒃᑯᐊ ᐱᓐᖑᐊᕆᐊᖅᑐᓂᐊᖅᑐᑦ ᓄᓇᕗᒻᒧᑦ 
ᑭᒡᒐᕐᑐᓂᐊᖅᑐᑦ ᐱᓐᖑᐊᖅᑕᐅᖁᔭᐅᓂᖏᓐᓄᑦ ᐊᒻᒪᓗ ᓇᓗᓇᓐᖏᑦᑐᑦ ᑕᒪᒃᑯᐊᓗ ᐃᖅᑲᓇᐃᔭᖅᑎᕗᓪᓗ ᐊᒻᒪᓗ 
ᐊᑭᓕᖅᓱᖅᑕᐅᓇᑎᑦ ᐱᓕᕆᔨᐅᔪᑦ ᑕᐅᕙᓃᓐᓂᐊᒥᒻᒪᑕ. ᑕᐃᒃᑯᐊ ᐃᑲᔪᖅᓯᕐᓚᕗᑦ, ᐅᖃᖅᑎᑦᑎᔩ ᐃᓕᔅᓯᓄᓪᓗ 
ᐃᑲᔪᖅᓯᖅᑕᐅᔪᒪᕗᖓ ᐱᓐᖑᐊᑦᑎᐊᖁᓪᓗᒋᑦ ᔭᓗᓇᐃᕝ-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᑕᑯᔅᓴᐅᑎᑦᑎᔪᑯᓘᒃ ᐃᑲᔪᖅᑐᐃᓛᖅᑐᐊᓘᕗᒍᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. 
ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 139 - 2(4): Hᐋᒻᓚᐃᑦ ᓇᓪᓕᐅᓐᓂᖅᓯᐅᖅᑐᑦ (ᐸᕋᐅᓐ) 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ ᐅᖃᖅᑎᑦᑎᔩ. ᒪᐃᑦᑎᐊᖅ ᐱᐅᔫᕗᑦ ᑕᐃᒃᑯᐊ ᐊᓐᓄᕌᖅᓯᒪᔪᑦ. 
ᖁᔭᓐᓇᒦᒃ ᑕᑯᑎᑕᐅᒐᑦᑕ ᐊᒻᒪ ᖁᔭᓐᓇᒦᒃ ᑖᒃᑯᐊ ᑐᓐᖓᓱᓪᓕ ᑕᒫᓃᑦᑐᑦ ᐊᒥᓱᒻᒪᕆᐊᓘᓪᓗᑎᑦ ᑐᓐᖓᓱᒋᑦᑎ.  
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᔪᒪᒧᑦ ᑖᒃᑯᓂᖓ ᕼᐋᒻᒪᓚᒃᑯᓐᓂ ᕼᐋᒻᒪᓚᐅᔪᓂᑦ 
ᓴᓂᕋᔭᒻᒥ ᑲᖏᖅᑐᕌᐱᒃ ᐊᒻᒪᓗ ᓇᐅᔮᑦ. ᖁᕕᐊᓱᕕᔾᔪᐊᕈᒫᓕᕐᒥᒻᒪᑕ ᑖᒃᑯᐊ ᐊᕐᕌᒍᑦ ᐊᕙᑎᓪᓗ ᖁᓖᓪᓗ 
ᑎᑭᑦᑐᐋᓘᒥᒻᒪᑕ ᕼᐊᒻᒪᓚᐅᓂᖏᑦ ᐅᑭᐅᕐᒥ ᑕᕝᕙᓂ.  
 
ᓴᓂᕋᔭᒃ ᖁᕕᐊᓱᒍᑎᒋᓂᐊᖅᑕᖓ ᐅᑉᓗᒋᓂᐊᖅᑕᖓ ᐊᐃᐳᕈᓪ 1, ᐊᒻᒪ ᑖᒃᑯᐊᓗ ᐊᑕᐅᑦᑎᑰᕐᓂᐊᖅᑐᑦ 
ᑲᖏᖅᑐᕌᐱᒃ ᐊᒻᒪ ᓇᐅᔮᑦ ᖁᕕᐊᓱᓐᓂᐊᑐᓪᓕ ᔪᓚᐃ 1-ᒥ. 
 
ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᑦ Local government-ᓂᕋᖅᑕᐅᔪᑦ ᑕᒪᒃᑯᓂᖓ ᑕᑯᓯᒪᕗᑦ ᐊᒻᒪᓗ ᖃᓄᖅ 
ᐱᕈᕐᓗᐊᖅᓯᒪᒋᒻᒪᖔᑕ ᓴᓐᖏᓂᖅᑖᖅᓯᒪᒻᒪᖔᑕ ᑕᒪᒃᑯᐊ ᓄᓇᓖᑦ ᑕᒪᐃᑕ. ᑕᒪᒃᑯᓂᖓᓗ ᐃᒻᒥᓂᒃ 
ᐋᖅᑭᔅᓱᐃᖃᑦᑕᓕᖅᑐᑎᑦ ᐊᒻᒪ ᓱᓇᑐᐃᓐᓇᐃᑦ ᐃᓱᐊᓐᖏᒃᑳᖓᑕ ᑐᐊᕕᕐᓇᕌᖓᑕᓘᓐᓃᑦ ᐅᕝᕙᓘᓐᓃᑦ 
ᐋᖅᑭᔅᓱᕆᐊᖃᕌᖓᑕ ᐃᒻᒥᒍᑦ ᐊᐅᓚᑦᑕᓕᕐᒥᑕ. ᐅᕙᒍᓪᓗ ᐊᒥᓲᑎᒋᔪᒍᑦ ᑕᕝᕙᓂ ᐃᒃᓯᕙᔪᒍᑦ ᐊᒥᓱᕐᓚᐅᖅᑰᕋᑦᑕ 
ᐅᕙᖓᓘᓐᓃᑦ ᑖᒃᑯᓇᓐᖔᖅᓯᒪᔪᕈᑦ ᑕᐃᑲᓐᖓᑦ ᓄᓇᓕᓐᓂ ᕼᐊᒻᒪᓚᖏᓐᓂ ᐱᒋᐊᕐᓂᑰᔪᕈᑦ ᑕᒪᑦᑕᐅᖏᑦᑑᒐᓗᐊᖅ 
ᐊᒥᓱᕐᓚᑎᒍᑦ, ᐃᓛᑎᒍᑦ ᑲᑎᒪᔨᐅᖃᑦᑕᖅᓯᒪᒐᑦᑕ ᕼᐋᒻᒪᓚᒃᑯᓐᓂ ᐊᒻᒪᓗ ᒪᐃᔭᐅᖃᑦᑕᕐᓂᑰᓪᓗᑕ ᐅᕝᕙᓘᓐᓃᑦ 
ᑐᒡᓕᕆᔭᐅᓂᑰᖃᑦᑕᖅᓯᒪᑉᓗᑕ.  
 
ᑖᒃᑯᐊ ᐅᓪᓗᒥ ᒐᕙᒪᐅᔪᑦ ᑖᒃᑯᓂᖓ ᐱᓕᕆᑦᑎᐊᖅᐳᑦ ᓴᓐᖏᓂᕐᒥᑦ ᑐᓂᐅᖅᑲᐃᔪᒪᑐᐃᓐᓇᖅᑐᑦ ᓄᓇᓪᓕᓐᓂ 
ᐃᒻᒥᓂ ᐊᐅᓚᖃᑦᑕᓂᐊᕐᒪᑕ ᐊᒻᒪᓗ ᐃᒻᒥᓂᒃ ᐋᖅᑭᓱᐃᖃᑦᑕᕐᓗᑎᑦ ᐃᓱᐊᓐᖏᑦᑐᓂᑦ.  
 
ᐅᖃᖅᑎᑦᑎᔩ, ᒫᓐᓇ ᑖᓐᓇ ᐱᕕᖃᕐᓂᕋ ᐃᓕᑦᑕᕐᓯᔪᒪᔪᖓ ᑖᒃᑯᓂᖓ ᕼᐊᒻᓚᒃᑯᓐᓂ ᑕᒪᐃᓐᓂᑦ. 
ᐱᓕᕆᑦᓯᐊᖅᑐᒻᒪᕆᐊᓘᖃᑦᑕᕐᒪᑕ ᓄᓇᓖᑦ, ᐊᒻᒪ, ᐅᕙᑦᑎᓐᓂ ᑕᐱᖃᑦᓯᐊᖃᑦᑕᕐᓱᑎᒃ. ᑕᐱᕇᓐᓂᕐᐳᖅ ᑭᓯᐊᓂ 
ᐱᔾᔪᑎᒋᕝᓗᑎᒍ ᐱᐊᓂᒍᓐᓇᖃᑦᑕᕋᑦᑕ ᐊᒻᒪ ,ᑕᒪᒃᑯᐊ ᐱᖁᔭᐅᔪᑦ ᒪᓕᒐᐃᓪᓘᓐᓃᑦ ᐊᑐᕐᓱᑎᒍ 
ᐱᕚᓪᓕᕈᑕᐅᖃᑦᑕᕐᒪᑕ ᓄᓇᓕᖕᓄᑦ. ᑖᒃᑯᐊ ᐱᔾᔪᑎᒋᕝᓗᕆᑦ ᖁᕕᐊᓱᒃᑐᖕᒪᕆᐅᒐᒪ ᐊᒻᒪ ᑖᒃᑯᐊ 
ᖁᕕᐊᓱᖃᑎᒋᔪᒪᕝᓗᕆᑦ ᑕᒡᕙᓃᑦᑐᑦ. ᑖᒃᑯᐊ ᕼᐊᒻᓚᒃᑯᑦ ᐱᔾᔪᑕᐅᓂᐊᖅᑎᓪᓗᕆ ᑕᒡᕙᓂ ᐅᑭᐅᖅ 
ᖁᕕᐊᓱᓐᓂᐊᖅᑎᓪᓗᕆᑦ, 30 ᐅᑭᐅᓂᑦ ᐊᕐᕌᒍᖃᕐᓂᐊᖅᑎᓪᓗᕆᑦ ᑲᖏᖅᑐᕌᐱᒃ ᓴᓂᕋᔭᖅ ᐊᒻᒪ ᓇᐅᔮᑦ. Happy 
Anniversary-ᔾᔪᐊᕐᐸᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐱᓕᕆᐊᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 
ᒥᓂᔅᑕ ᐊᒡᓘᒃᑲᖅ. 



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 140 - 2(4): ᐃᖅᑲᐅᒪᓂᖅ ᐅᐃᓕ ᓛᓱᕆᑦᔅ (ᐋᑦᓕᐅ ᖃᖓᑕᓲᖅᑎᑦ) 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑦᑎᑉᐸᒃᑲ ᑖᒃᑯᐊ ᐃᓄᐃᑦ.  
 
ᐅᖃᖅᑏ, ᑖᓐᓇ ᒥᓂᔅᑕᐅᓪᓗᖓ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓄᓕᕆᔨᖁᓐᓄᒃᑯᓪᓗ. ᓂᑯᕕᑉᐳᖓ 
ᐃᓕᑕᕐᓯᒪᔪᒪᓪᓗᖓ ᑖᒃᑯᐊ ᐱᓕᕆᓪᓗᐊᕐᓯᒪᔪᑦ ᐅᑭᐅᖅᑕᖅᑐᒥ ᓯᕗᓪᓕᐅᓯᒪᓪᓗᓂ ᕿᑎᕐᒥᐅᓂ ᐊᑯᓂ 
ᐱᓕᕆᓯᒪᔪᖅ, ᑖᓐᓇ ᐅᐃᓕ ᓛᓱᕆᒃ, ᑖᓐᓇ ᐃᓅᔪᓐᓃᓚᐅᖅᑐ ᓄᕕᐱᕆ 12, 2007 ᐅᑭᐅᖃᕐᖢᓂ 75-ᓂᒃ.  
 
ᑖᓐᓇ ᑲᑎᓚᐅᕐᓯᒪᔭᕋ ᐅᐃᓕ ᓯᕗᓪᓕᕐᐹᒥ ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᐃᓅᕋᑖᖅᑐᒥᓂᐅᑎᓪᓗᖓ ᑕᐃᑯᖓ ᑖᒻ 
ᐸᐃᒧᑦ ᖃᖓᑕᑎᓪᓗᒍ ᑖᓐᓇᓗ ᐊᒥᓱᐃᑦ ᐃᖅᑲᐅᒪᓯᒪᔭᖓ ᕿᑎᕐᒥᐅᓂ ᖃᖓᑕᔭᖃᑦᑕᓚᐅᕐᓯᒪᖕᒪ ᑕᐅᕗᓂ 
ᓄᓇᓕᖏᓐᓄᑦ ᐊᒥᓱᓄᑦ.  
 
ᐅᖃᖅᑏ, ᐅᐃᓕ ᑖᓐᓇ ᖃᖓᑕᖃᑦᑕᕐᓯᒪᔪᖅ ᐅᑭᐅᖅᑕᖅᑐᒥ ᐅᑭᐅᓂᒃ 40-ᓂᒃ ᐊᒻᒪᓗ ᐊᖏᔪᐊᓗᖕᒥ ᑐᓂᓯᓯᒪᔪᖅ 
ᕿᑎᕐᒥᐅᓄᑦ. ᑖᒃᑯᐊ ᓇᖕᒥᓂᖓᒍᑦ ᐊᒻᒪᓗ, ᐃᖕᒥᓂᒃ ᐃᑲᔪᕋᓱᖃᑦᑕᕐᖢᓂ. ᑕᐃᒪ ᐱᓕᕆᑎᓪᓗᒍ ᑕᐅᕙᓂ 2000-
ᖑᔪᓂ ᐊᐅᓪᓚᖅᑎᑦᑎᖃᑦᑕᓚᐅᖅᑐ ᑐᐊᕕᖅᑐᓐᓂᒃ ᕿᑎᕐᒥᐅᓂᒃ ᐊᒻᒪᓗ, ᑖᒃᑯᐊᓗ ᐊᓯᖏᓐᓂ 
ᓵᑕᖅᑎᑦᑎᖃᑦᑕᕐᖢᓂ ᑎᖕᒥᓲᓂ ᐊᒻᒪᓗ, ᕿᓂᖅᑎᐅᔪᓂᒃ ᐊᒻᒪᓗ, ᖁᕕᐊᓚᑦᑐᓂᒃ ᒪᖃᐃᑦᑐᓂᒃ ᐊᒻᒪᓗ, 
ᓴᓇᙳᐊᒐᒃᓴᓂᒃ ᐅᔭᕋᓂᒃ ᑖᒃᑯᓄᖓ ᓄᓇᓕᖕᓂ ᓴᓇᙳᐊᕐᕕᓄ ᕿᓂᕈᔾᔨᖃᑦᑕᕐᖢᓂ ᓄᓇᓕᖏᓐᓂ ᐊᒻᒪᓗ, 
ᑕᐃᑲᓂ ᐊᖏᕐᕋᖓᓂ ᐃᖃᓗᑦᑑᑦᓯᐊᒥ.  
 
ᐅᖃᖅᑏ, ᑖᒃᑯᐊ ᐊᑯᓂᐊᓗᒃ ᑕᐃᑦᓱᒪᓂᐅᓚᐅᕐᓯᒪᔪᖅ ᐱᑦᑎᐊᖏᑦᑕᕌᖓᑕ ᑖᓐᓇ ᐅᖃᖅᑎ, 
ᐃᑲᔪᖅᑐᒻᒪᕆᐅᖃᑦᑕᓚᐅᖅᑐ ᓴᕋᒪᓱᒃᖢᓂ ᕿᑎᕐᒥᐅᓂ ᐊᒻᒪᓗ, ᑖᒃᑯᐊ ᐃᓄᖏᓐᓂ ᓄᓇᓕᖏᓐᓂ 
ᐃᑲᔪᖅᑐᐃᓯᒪᔪᖅ, ᐊᒻᒪᓗ, ᐱᓇᓱᐊᖅᑕᖏᓐᓂ ᐊᐅᓚᑦᑎᓪᓗᓐᓂ ᑎᖕᒥᓲᓕᕆᔨᐅᓂᕐᒥ ᓇᖕᒥᓂᕆᔭᓂ ᑕᐅᓇᓂ.  
 
ᑖᓐᓇ ᑕᑯᓯᒪᙱᑦᑐᖓ ᐊᑕᐅᓯᕐᒥ ᓇᖕᒥᓂᖃᖅᑐᒥ ᑕᐅᕙᓂ ᑕᐃᒪᙵᓂ ᐃᒪᓐᓇ ᐆᒻᒪᑎᖏᓐᓂ ᑎᒍᓯᓯᒪᒻᒪᕆᑦᑐ 
ᐃᓄᖁᑎᖏᑦᑕ ᐊᒻᒪᓗ ᑖᓐᓇ ᐅᐱᒋᔭᐅᓪᓗᓂ ᐃᑲᔪᖅᑐᖅᑕᐅᓯᒪᔪᖅ ᐊᒥᓱᓄᑦ.  
 
ᐅᖃᖅᑎ, ᑖᓐᓇ ᐅᐃᓕ ᐅᐱᒋᔭᐅᒻᒪᕆᓚᐅᖅᑐᖅ ᐃᓄᖏᓐᓄᑦ ᐊᒻᒪᓗ, ᐃᓄᑦᑎᐊᕙᒻᒪᕆᐊᓘᓪᓗᓂ. ᐊᒥᓱᐃᑦ 
ᑕᐅᕙᓂ ᕿᑎᕐᒥᐅᓂ ᖃᑕᙳᑎᒋᔫᔭᕐᖢᓂᒋᑦ ᐃᓚᓐᓈᕆᓪᓗᓂᒋᑦ ᐊᒻᒪᓗ ᕿᑎᕐᒥᐅᑕᓪᓚᕆᐅᓚᐅᖅᑐᖅ.  
 
ᑖᓐᓇ ᐃᖅᑲᐅᒪᐃᓐᓇᕐᓂᐊᖅᑕᕗᑦ ᑕᐃᒪᓐᓇ ᐃᓅᓯᕆᓚᐅᖅᑕᖓᓂ ᐊᒻᒪᓗ ᐃᓄᐃᑦ ᓯᕗᓪᓕᐅᑏᓐᓇᖃᑦᑕᓚᐅᕐᒪᒋᑦ 
ᐅᐃᓕᐅᑉ. ᑖᓐᓇ ᐅᐃᓕ ᐃᓛ ᓂᕆᐅᒋᙱᑕᑦᑎᒍᑦ ᑐᖁᓚᐅᕐᒪᑦ ᐃᒡᓚᕋᔪᓚᐅᕐᖢᓂ ᐊᒻᒪᓗ, ᒥᑕᓗᒃᐸᒃᖢᓂ ᐊᒻᒪᓗ, 
ᖁᕕᐊᓱᒃᖢᓂ ᖃᖓᑕᓂᕐᒥ. ᑖᓐᓇ ᑭᖑᓂᖃᓈᕐᓂᐊᖅᑕᕗᑦ ᐊᒻᒪᓗ, ᑖᓐᓇ ᐅᐃᓕ, ᑖᓐᓇ ᓲᕐᓗ ᕿᑎᕐᒥᐅᓂ 
ᐃᓄᖏᓐᓂᑦ ᐃᒪᓐᓇ ᐅᖓᑦᑎᐊᓚᐅᕐᖢᓂ ᐅᑭᐅᓄᑦ ᐊᒥᓱᒻᒪᕆᐊᓗᓐᓂ .  
 
ᐅᖃᖅᑏ, ᓱᓕ ᑖᓐᓇ ᓇᒡᓕᒋᕙᒃᑲ ᐃᖅᑲᐅᒪᕙᒃᑲᓗ ᓛᓱᕆᒃ ᖃᑕᙳᑎᒐ ᐊᒻᒪᓗ ᖁᔭᓐᓇᒦᕐᖢᒍ ᒐᕙᒪᒃᑯᑦ ᓄᓇᕗᑦ 
ᐱᔾᔪᑎᓪᓗᒋᑦ ᐊᒻᒪᓗ ᑐᓂᓯᓂᓯᒪᕆᔭᖓ ᕿᑎᕐᒥᐅᓄᑦ ᖁᔭᓐᓇᒦᒃ ᑲᔪᓯᓐᓇᓚᐅᕐᒪᑦ ᑖᒃᑯᐊ ᐱᓇᓱᐊᖅᑕᖏᓪᓗ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᑲᔪᖅᑐᐃᓪᓗᓂ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐃᑯᒻᒪᖅᑯᑎᓕᕆᒃᑯᓄᓪᓗ, ᒥᓂᔅᑕ ᐲᑯ. 

ᐊᖓᔪᖅᑳᑉ ᐅᖃᐅᓯᖓ 141 - 2(4): 2008 ᓗᐊᕋ ᐅᓪᓗᕆᐊᖅ ᒎᑦᓰ ᐃᖅᑲᐅᒪᔭᐅᒍᑎᖓ ᐃᓕᓐᓂᐊᖅᑎᒧᑦ 

ᑐᓂᔭᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᓯᕆᔨᒃᑯᑦ 
ᓗᐊᕋ ᒎᑦᑎᐊᒥᑦ ᑖᒃᑯᐊ ᕿᑎᖕᓂᕐᒧᑦ ᐱᖃᑦᑕᖅᑐᑦ ᑖᓐᓇ ᔪᐊᓐ ᖃᐅᓕᐊᒃ, ᑕᓗᕐᔪᐊᒥ ᐊᒻᒪᓗ, ᑖᒃᑯᐊᓗ 
ᐃᓕᓐᓂᐊᕐᓯᒪᓪᓗᓂ ᐃᖅᑲᓇᐃᔭᖅᑎᓕᕆᔨᒃᑯᓐᓂ.  
 
ᑖᓐᓇ ᔪᐊᓐ ᑐᒃᓯᕋᐅᑎᒋᓯᒪᔭᖓ ᑕᑕᑎᕐᓯᒪᔭᖓ ᐊᒥᓱᓄᑦ ᐆᑦᑐᖃᑕᐅᓯᒪᓚᐅᕐᒪᑦ ᑖᓐᓇ ᐃᓕᑕᕆᔭᐅᓯᒪᑦᑎᐊᕐᖢᓂ. 
ᐃᓕᓐᓂᐊᖅᑕᖏᓐᓂ ᐃᑲᔪᖅᑐᐃᓪᓗᓂ ᖃᑕᖑᑎᒥᓂᒃ, ᓱᓕᔫᓪᓗᓂ ᒪᑭᑕᑦᑎᐊᕐᖢᓂ ᐱᓇᓱᐊᖅᑕᒥᖕᓂᒃ 
ᑐᕌᖅᑕᖏᓐᓂᒡᓗ ᓯᕗᓂᒃᓴᕗᑦ. ᑖᓐᓇ ᐃᓂᒋᔭᖓ ᓯᕗᒻᒧᒃᐸᓪᓕᐊᔪᖅ ᑕᐃᑲᓂ ᒪᓕᒐᓕᕆᔨᐅᓂᕐᒧᑦ ᐊᒻᒪᓗ 
ᐱᐊᓂᒃᖢᓂ ᐃᓕᓐᓂᐊᕐᓂᓂ.  
 
ᑖᓐᓇ ᐅᖃᖅᑏ, ᖁᓪᓕᒃᑯᑦ ᑖᒃᑯᐊ ᑯᐊᐳᕇᓴᒃᑯᑦ ᑐᓂᓯᓂᐊᕐᒪᑕ $5,000-ᒥᑦ ᐃᓕᓐᓂᐊᓂᕐᒧᑦ ᐊᕐᕌᒍᑕᒫᑦ 
ᐃᖅᑲᐅᒪᔾᔪᑕᐅᓗᓂᓗ ᓗᐊᕋ ᒎᑦᑎᐊᑉ ᐱᔾᔪᑎᒋᓪᓗᒍ ᑕᐃᒪᓐᖓᓂ 2001-ᒥᑦ. ᑖᒃᑯᐊ ᐅᖃᖅᑏ, ᑐᓂᔭᐅᓯᒪᓂᐊᕐᒪᑦ 
ᓇᓗᓇᐃᔭᖅᓯᒪᔪᒥᑦ ᑎᑎᕋᖅᓯᒪᔪᓂᑦ ᐱᓕᕆᐊᕆᓯᒪᔭᖏᓐᓂ ᐊᒻᒪᓗ ᐃᔾᔪᐊᒐᒃᑕᐅᓂᖓᓄᑦ ᐱᐅᔫᑎᓪᓗᒋᑦ. 
ᐅᖃᖅᑏ, ᑖᒃᑯᐊ ᑕᓪᓕᒪᐅᔪᑦ ᓇᓗᓇᐃᖅᓯᒪᔪᑦ ᐃᔾᔪᐊᒐᒃᑕᑦᑎᐊᕙᐅᒻᒪᑦ ᐊᒻᒪᓗ ᐊᑭᓕᖅᑐᖅᑕᐅᖏᖦᖢᓂ 
ᓯᕗᓕᖅᑎᐅᓂᕐᒧᑦ ᑐᓂᓯᓂᕆᖃᑦᑕᖅᑕᖓ. 
 
ᑕᐃᒪᓕ ᐅᖃᖅᑏ, ᑖᓐᓇ ᐱᕕᒋᔪᒪᔭᕋ ᖁᕕᐊᓱᓯᖃᑎᒋᓗᒋᑦ ᔫᐋᓇ ᐊᒻᒪᓗ ᐊᓯᖏᑦ ᐃᓕᓐᓂᐊᖅᑐᑦ ᐆᑦᑐᓚᐅᖅᑐᑦ. 
ᑖᓐᓇ ᖁᕕᐊᓱᖃᑎᒋᓚᕗᑦ ᐃᓕᔅᓯᓗ ᐃᓚᐅᓗᓯ ᑖᓐᓇ ᐃᖅᑲᐅᒪᓗᒍ ᓗᐊᕋ ᒍᐊᑦᓯᐊᐃ ᑐᓂᓯᓂᕆᓚᐅᖅᓯᒪᔭᖓ 
ᓄᓇᕗᒧᑦ. ᑖᒃᑯᐊᓗ ᐆᒻᒪᖅᑯᓯᕆᔨᒃᑯᓐᓄᑦ ᐊᒻᒪᓗ ᓄᓇᓕᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 2(4): ᓇᓄᐃᑦ ᓄᖑᑉᐸᓪᓕᐊᓕᓐᖏᑦᑐᑦ ᓄᓇᕘᒥ (ᑲᑦᑐᒃ) 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᑕᑲᓇᓂ ᓴᓂᑭᓗᐊᕐᒥᑦ ᑲᑎᒪᔭᖅᑐᖅᓯᒪᔪᖃᕐᒃᒪᑦ, ᑕᐃᒃᑯᐊ ᑐᓐᖓᓱᖁᒃᓱᒋᑦ. ᐃᒃᑯᐊ 
ᓄᓇᕕᒃ, ᐊᕙᑕᒃᑯᑦ ᐃᓄᒻᒪᓕᕆᔨᖏᑦ ᑖᒃᑲᓇᓂ ᓴᓂᑭᓗᐊᕐᒥᑦ ᑲᑎᒪᒻᒪᑕ ᑕᕝᕙᓂ ᐱᓇᓱᐊᕈᓯᕐᒥᑦ. ᑕᐃᒃᑯᐊ 
ᑐᓐᖓᓱᑦᑎᐊᓂᐊᖅᑯᑦ ᓴᓂᑭᓗᐊᕐᒦᓂᕐᒥᓂᒃ. 
 
ᐊᒻᒪ ᑭᓯᐊᓂ ᐅᖃᖅᑎᑦᓯᔩ, ᐅᓇ ᐅᖃᐅᓯᕆᔪᒪᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᓇᓄᐃᑦ ᒥᒃᓵᓄᑦ 
ᐃᑲᔪᖅᑐᖅᑕᐅᒍᒪᖃᑦᑕᖅᓯᒪᒻᒪᑦ ᓂᓪᓕᑲᐃᓐᓇᕐᓂᐊᕋᒫᓯᑦ ᓇᓄᕐᒧᑦ, ᐱᓇᓱᐊᕈᓯᐅᑉ ᐅᖓᑖᓄᑦ 
ᓇᓄᓕᕆᓕᕋᓗᐊᖅᑐᖓ. 

ᑭᓯᐊᓂ ᐃᑉᐸᓴᖅ ᓇᓄᕐᓂᐊᕐᓂᖅ ᑕᑲᓇᓂ ᓴᓂᑭᓗᐊᕐᒥᑦ ᐱᒋᐊᓚᐅᕐᒪᑦ, 6-ᓂᑦ ᓇᓐᓄᑦᑐᕕᓂᐅᓂᕐᒪᑕ ᐃᑉᐸᓴᖅ. 
ᑕᐃᓐᓇ ᐊᓪ ᒍᐊ ᑐᓵᖁᔭᕋᓗᐊᕋ ᐅᖃᖅᐸᓪᓚᐃᓚᐅᕐᒪᑦ ᓇᓄᐃᒎᖅ ᓇᒧᑦ ᐱᓱᒍᓐᓇᖏᒻᒪᑕ ᓯᑰᒎᖅ 
ᖄᖓᓃᑐᐃᓐᓇᓕᕐᒪᑕ ᑕᐃᒫᒃ ᐅᖃᖅᑐᕕᓂᐅᓚᐅᕐᒪᑦ. ᑭᓯᐊᓂᓕ ᖃᐅᔨᒪᔭᕋ ᓇᓄᐃᑦ ᓇᐅᒃᑯᑐᐃᓐᓇᖅ 
ᐱᓱᒍᓐᓇᑐᐃᑦ ᐃᒪᒃᑯᑦ ᐃᖏᕋᒍᓐᓇᑐᑦ ᓇᒧᓕᒫᖅ.  
 
ᑕᐃᒪᐃᒻᒪᑦ ᐅᖃᖅᑎᓯᔩ, ᑕᒫᓂ ᑕᒡᒐ ᓄᓇᑦᑎᓐᓂ ᐊᒥᓲᕗᑦ ᓇᓄᐃᑦ. ᓇᓄᐃᑦ ᐊᑦᑕᓇᖏᑦᑐᑦ ᑭᓯᐊᓂ ᑕᐃᒃᑯᐊ 
ᐅᕙᑦᑎᓐᓂ ᖃᐅᔨᒪᖏᑐᐃᑦ ᓄᓇᑦᑎᓐᓄᑦ ᖃᐃᓚᐅᖅᓯᒪᖏᑐᐃᑦ ᐅᖃᖃᑦᑕᑐᑦ ᓇᓄᐃᒡᒎᖅ ᒥᑭᓗᐊᓕᕐᒪᑕ 
ᐃᒻᒪᖄᒎᖅ ᐊᑦᑕᓇᖅᓯᓂᐊᖅᑰᓕᖅᑐᑦ-ᓚᔭᐅᕙᒃᑲᑕ. ᑖᓐᓇ ᐅᖃᐅᓯᒃᑎᐊᕙᐅᒻᒪᑦ ᐃᑉᐸᓴᖅ ᓇᓄᕐᓂᐊᕐᓂᖅ 
ᐱᒋᐊᖅᑎᓪᓗᒍ ᑕᑲᓇᓂ ᓴᓂᑭᓗᐊᕐᒥᑦ 6 ᓇᓐᓄᑕᐅᓚᐅᕐᒪᑕ ᑕᐃᒃᑯᐊ ᐅᐱᒋᔭᒃᑲ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 2(4): ᐊᐅᓚᑦᑎᓂᖅ ᕿᓚᓗᒐᕐᓂᑦ ᑑᒑᓕᓐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᓗᓇᐃᖅᓯᔪᒪᔪᖓ ᐱᔾᔪᑎᒋᓪᓗᒍ ᑲᒪᔭᐅᖃᑦᑕᖅᑐᑦ 
ᐃᒪᕐᒥᐅᑕᓕᕆᓂᕐᒧᑦ. 
 
ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᒐᕕᑦ ᓂᑯᕕᓚᐅᖅᓯᒪᒐᒪ ᒪᓕᒐᓕᐅᕐᕕᒻᒥ ᒫᔾᔨᐅᑎᓪᓗᒍ ᐊᕐᕌᓂ ᐱᔾᔪᑎᒋᓪᓗᒍ 
ᑲᒪᒋᔭᐅᓂᖏᑦ ᐊᑦᑕᓇᖅᑕᐃᓕᔭᕆᐊᖃᕐᓂᖓ ᐋᓐᓂᐊᖃᕐᓇᖏᑦᑑᔭᕆᐊᖃᕐᓂᖓ ᐃᒪᕐᒥᐅᑕᐃᑦ.  
 
ᐅᖃᖅᑎᑦᑎᔩ, ᓂᓐᖓᕐᓚᓕᕐᒪᑕ ᐊᕐᕕᐊᕐᒥᐅᑦ ᐱᔾᔪᑎᒋᓪᓗᒋᑦ ᑭᓇᒃᑯᑦ ᑲᒪᖃᑦᑕᕐᒪᖔᑕ ᐃᒪᕐᒥᐅᑕᓕᕆᓂᕐᒧᑦ 
ᐱᔾᔪᑎᐅᔪᑦ ᐊᒻᒪᓗ ᑑᒑᓕᖕᓂ ᕿᓚᓗᒐᕋᓱᐊᕐᓂᖅ ᐱᔾᔪᑎᒋᓪᓗᒍ. 
 
ᐅᖃᖅᑏ, ᐃᓕᓴᖅᓯᒐᓗᐊᖅᑐᖓ ᓄᓇᕗᑦ ᒐᕙᒪᒃᑯᖏᑦ ᑲᒪᖏᒻᒪᑕ ᐃᒪᕐᒥᐅᑕᓂ ᐱᖃᑦᑕᓂᕐᒥᑦ ᑭᓯᐊᓂ 
ᓇᓗᓇᐃᖅᑕᐅᓯᒪᖃᑦᑕᑎᐊᖏᒻᒪᑦ ᓄᓇᕗᒻᒥᐅᑕᑐᐃᓐᓇᕐᓄᑦ. 
 
ᐅᖃᖅᑎᑦᑎᔩ, ᑕᐃᒃᑯᐊ ᑐᓂᐅᖅᑲᐃᖃᑦᑕᕐᓂᖅ ᕿᓚᓗᒐᒐᒃᓴᓂᑦ ᑑᒑᓕᓐᓄᑦ ᓂᓐᖓᐅᑕᐅᖃᑦᑕᓕᕐᒪᑦ ᐊᕐᕕᐊᓄᑦ 
ᐃᓕᓴᕆᔭᕋ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᒻᒪᒍ ᑲᓇᑕᐅᓪᓗ ᒐᕙᒪᒃᑯᖏᑕ ᐃᒪᕐᒥᐅᑕᓕᕆᔨᒃᑯᑉᖏᓐᓂ. 
ᐃᓕᓴᖅᓯᔪᖓ ᑕᐃᒃᑯᐊ ᓴᖅᑭᑦᑎᓯᒪᓕᕐᒪᑕ ᑑᒑᓕᓐᓄᑦ ᕿᓚᓗᒐᓕᕆᓂᕐᒧᑦ ᐱᔭᕆᐊᑭᓪᓕᑎᑦᑎᔨᓂᑦ 
ᓴᖅᑭᑦᑎᒃᓯᒪᓕᕐᒪ. 
 
ᑭᓯᐊᓂ ᐅᑉᐱᕈᓱᑦᑐᖓ ᒐᕙᒪᒃᑯᑦ ᑐᓐᖓᕕᒃᑯᓪᓗ ᓄᑖᓂᑦ ᐱᓕᕆᕕᖃᓕᕐᒪᑕ ᓂᕐᔪᑎᓕᕆᓂᕐᒧᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒌᒍᓐᓇᕐᒪᑕ ᓄᓇᓕᖕᓂ ᐃᖅᑲᓇᐃᔭᖃᑎᖃᕐᓗᑎᑦ ᐊᖑᓇᓱᑦᑐᓕᕆᔨᒃᑯᓄᓪᓗ. ᐃᑲᔪᖅᑕᐅᓂᐊᕐᒪᑕ 
ᕿᓚᓗᒐᒐᒃᓴᓂᑦ ᓴᕕᒐᐅᔭᕐᓂᑦ ᐱᓇᓱᑦᑎᓪᓗᒋᑦ. 
 
ᐅᖃᖅᑎᑦᑎᔩ, ᑕᐃᒃᑯᐊ ᐃᓘᓐᓇᖏᑦ ᐃᖅᑲᓇᐃᔭᖃᑎᒌᑦᑎᐅᖁᒐᓗᐊᖅᐸᒃᑲ ᓄᓇᓕᐅᔪᑦ ᑭᑭᑕᐅᖁᓇᒋᑦ.  
 
ᐅᖃᖅᑎᑦᑎᔩ, ᐊᐱᖅᑯᑎᖃᓂᐊᖅᑐᖓ ᑖᒃᓱᒧᖓ ᓈᒻᒪᓯᒃᐸ. ᖁᔭᓐᓇᒦᒃ,  



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2921 

ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 2(4): ᑭᒡᒐᖅᑐᖅᑕᐃᑦ ᐳᓚᕋᑕᐅᓂᖏᑦ ᑲᖏᖅᖠᓂᕐᒥᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᒫᓐᓇ ᐅᖃᕈᒪᓪᓗᖓ ᐱᓇᓱᐊᕈᓯᐅᑉ ᓄᓐᖑᐊᓂᐅᖅᑲᐅᔪᒥᑦ, ᓈᑦᓰᓐᖑᔭᓛᕐᓂᐊᖅ 
ᐱᒋᐊᖅᖢᒍ, ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑲᖏᖅᖠᓂᐅᑉ ᑕᐅᓄᖓ ᓂᒋᐊᓄᑦ ᓕᕖᓂᐊ ᐸᕋᐅᓐᓗ, ᑕᐃᑲᓂ 
ᑲᖏᖅᖠᓂᕐᒦᖅᑲᐅᒐᑦᑕ ᐃᓄᐃᑦ ᑕᐃᒃᑯᐊ ᑭᒡᒐᖅᑐᖅᑕᕗᑦ ᖃᓄᖅ ᐃᓱᒪᒻᒪᖔᑕ ᑕᑯᔭᖅᑐᖅᖢᒋᑦ ᑭᓯᐊᓂ 
ᕿᓄᐃᖅᓵᕐᓂᖃᓪᓚᕆᒻᒪᑕ ᑖᓐᓇ ᐅᖃᕈᓐᓇᖅᖢᒍ. 
 
ᐊᒻᒪ ᐱᓗᐊᖅᑐᒥᒃ ᐱᓕᕆᔪᒻᒪᕆᐊᓗᐃᑦ ᐃᑲᕐᕋᓕᒫᒥᒃ ᓴᓇᖃᑦᑕᓕᖅᑲᐅᒻᒪᑕ ᑕᐃᒃᑯᐊ ᖁᐊᖅᓯᒪᔪᕕᓃᑦ 30-
ᑲᓴᐅᓚᕐᒪᑕ ᐃᒡᓗᑦ ᒫᓐᓇ ᑭᓯᐊᓂ ᐅᓪᓛᖅ ᑐᓴᖅᑎᑕᐅᖅᑲᐅᔪᒍᑦ ᐱᖓᓱᐃᓐᓇᐅᖅᑲᐅᓕᕐᒪᑕᒎᖅ ᐅᑉᓗᒥ ᑕᐃᒪ 
ᑕᐃᒃᑯᐊ ᐋᖅᑭᒃᐸᓪᓕᐊᒻᒪᑕ ᐊᒻᒪ ᑕᐃᒃᑯᐊ ᓇᓗᓇᐃᑦᑎᐊᕈᒪᓪᓗᒍ ᑖᒃᑯᐊ ᐱᓕᕆᔪᑦ ᑐᐊᕕᕐᓇᖅᑐᓕᕆᔪᑦ 
ᓄᓇᓕᓐᓂᑦ ᑕᐃᒪ ᐅᓪᓗᑦ 6-ᖑᓂᐊᓕᕐᒪᑕ. ᐅᓪᓗᒥ ᐱᒋᐊᕐᓗᒍ ᑕᒫᓂ 6 days-ᖑᓕᕐᒪᑕ ᑐᐊᕕᕐᓇᖅᑐᖅ ᑕᐃᓐᓇ 
ᓴᖅᑭᑕᐅᓯᒪᑎᓪᓗᒍ. ᖃᐅᒃᐸᑦ ᐃᓱᓕᕝᕕᖃᖅᑐᒃᓴᒪᐅᑕᐅᒍᓗᐊᑦ ᐅᐃᒍᔭᐅᓂᐊᕐᒪᖔᑦ ᖃᐅᒃᐸᑦ ᖃᐅᔨᑦᑎᐊᓚᖓᔪᒍ 
ᑲᖏᕐᖠᓂᕐᒥᑦ, ᐅᐃᒍᔭᐅᓐᖏᑉᐸᑦ ᑕᐃᒃᑯᐊ ᕿᑎᒃᑐᓪᓗ ᕼᐋᑭᒋᐊᖅᑐᖅᑐᓪᓗ ᐊᔪᕐᓂᐅᔭᕐᒪᑕ.  
 
ᑖᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᒐᒃᓴᕗᑦ ᐊᒥᓱᓐᖑᖅᐸᓪᓕᐊᔪᑦ. ᑕᐃᒃᑯᐊ ᐊᒃᓱᕉᓴᓪᓚᕆᒃᑐᑦ ᐊᒻᒪ ᑕᐃᓐᓇ private 
contractor ᐊᑐᖅᑕᐅᓪᓗᓂ ᖁᐊᖅᓯᒪᔪᑦ ᑕᐃᒃᑯᐊ ᐊᑕᐅᓰᖏᖦᖢᑎᒃ ᐃᓚᖏᑦ ᖁᐊᖃᑦᑕᖅᑲᐅᒻᒪᑕ ᐃᓐᓇᐅᓪᓗ 
ᐃᒡᓗᖓᓂᑦ ᐳᓛᖅᑲᐅᔭᕗᑦ ᑕᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᐃᒡᓗᖓᑦ ᒪᕐᕈᐃᖅᖢᓂ ᖁᐊᖅᓯᒪᓕᓚᐅᖅᑐᖅ ᑭᓯᐊᓂ 
ᐆᒥᖓ ᐱᖏᖕᓇᖅᑐᓂᒃ ᐱᑕᖃᒐᓚᒃᐸᓪᓕᐊᔪᖅ. ᑐᓴᕈᒫᖅᑕᕗᑦ ᓇᓗᓇᓐᖏᑦᑐᖅ ᑕᒪᓐᓇ utilidor ᐃᓚᖓᑦ 
ᖄᖅᐸᓪᓕᐊᒻᒪ ᓱᓕ ᐃᓚᖓᓂ. ᖃᐅᑕᒫᖅ ᐆᒻᒪᖅᑐᑎᖃᐃᓐᓇᓚᐅᓐᖏᓐᓂᖓᓄᑦ ᑕᐃᒃᑯᐊ ᐱᔾᔪᑎᒋᓪᓗᒍ 
ᑐᑭᓯᑦᑎᐊᖅᐸᓪᓕᐊᓂᓕᓵᕋᑦᑎᒍᑦ. 
 
ᑭᓯᐊᓂ ᑖᒃᑯᐊ ᐊᐅᓚᑦᑎᔨᐅᔪᑦ ᐅᕙᓂ ᐃᖃᓗᓐᓂᑦ ᖁᔭᓐᓇᒦᕈᒪᓪᓗᑎᒍᑦ ᐊᒻᒪᓗ ᑕᐃᓐᓇ ᐱᓗᐊᖅᑐᒥᑦ 
emergency measures-ᓕᕆᔨᖏᑦ ᒥᔅᑕ ᐃᐊᑦ ᔭᐱᑎ ᑕᐅᕗᓐᖓ ᑲᖏᖅᖠᓂᕐᒨᓐᖓᐅᓯᒪᖅᑲᐅᒻᒪᑦ 
ᐃᑲᔪᕐᓂᖃᓪᓚᕆᖅᑲᐅᔪᖅ ᐊᒻᒪ ᑖᒃᑯᐊ ᒥᔅᑕ ᐲᑯ ᐃᑲᔪᖅᑎᖏᑦ ᑐᓴᐅᒪᑎᑦᑎᑦᑎᐊᖅᖢᑎᒃ ᐅᕙᓐᓂᓪᓗ ᐊᒻᒪ ᑖᒃᑯᐊ 
ᒥᓂᔅᑐᒐᓚᐃᑦ ᑕᒪᕐᒥᒃ ᑐᐊᕕᕐᓇᖅᑐᓕᕆᔨᑦ ᐃᒡᓗᓕᕆᔨᒃᑯᓪᓗ ᒥᓂᔅᑕᖏᑦ ᐃᓚᐅᓕᖅᖢᑎᒃ.  
 
ᑭᓯᐊᓂ ᐅᖃᖅᑏ, ᐆᒥᖓ ᓂᓪᓕᕈᒪᖅᑲᐅᔪᖓ ᑕᐃᒃᑯᐊ ᐃᓚᖏᑦ ᑎᖕᒥᓲᑦ ᖃᖓᑕᓲᑦ ᒥᒃᓵᓄᑦ 
ᓈᒻᒪᓈᑎᐊᖅᑕᖃᑦᑕᕈᓐᓃᖅᑲᐅᒻᒪᑕ. ᑖᓐᓇ ᐱᓪᓗᒍ ᐋᖅᑭᒋᐊᑦᑎᐊᒃᑲᓐᓂᕆᐊᖃᓛᖅᑰᖅᑐᖅ. Freight 
ᐃᖏᕐᕋᓯᓚᖓᒃᐸᑦ ᓇᓗᓇᓐᖏᑦᑎᐊᕐᓗᓂ ᖃᓄᖅ ᐊᖏᑎᒋᔪᖅ.  
 
ᐱᐊᓂᒍᒪᒐᒪ ᓇᐃᑦᑐᕈᓗᒻᒥᐅᒐᓗᐊᖅ ᐅᐃᒍᔭᐅᔪᒪᒐᓗᐊᖅᑐᖓ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᓴᒥᓂᒃ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᓐᖏᒻᒪᑦ ᑲᔪᓯᔪᓐᓇᖅᐳᑎᑦ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐆᒥᖓ ᓂᓪᓕᖅᑲᐅᔪᖓ ᑕᐃᒃᑯᐊ military-ᑯᓪᓗ, ᐅᓇᑕᖅᑐᒃᓴᐃᑦ ᖃᖓᑕᓲᖓᑦ 
ᐊᑐᐃᓐᓇᕈᖅᑲᑦᑕᓚᐅᖅᖢᓂ ᐅᐃᓂᐸᐃᒡᒥᓪᓗ ᑐᐊᕕᕐᓇᖅᑐᓂᑦ ᐱᑕᖃᕐᒪᑦ parts ᐅᖁᒪᐃᑦᑐᐋᓘᓪᓗᑎᒃ ᑕᐃᒃᑯᐊ 
ᑎᑭᒋᐊᓖᑦ. ᖃᖓᑕᓲᓪᓚᕆᓐᓄᑦ commercial ᐃᓚᖏᑦ ᓈᒻᒪᒍᓐᓃᓚᐅᕐᒪᑕ ᑭᓯᐊᓂ ᐃᓚᖏᑦ ᐊᒡᔭᖅᑕᐅᓪᓗᑎᒃ 
ᖃᖓᑕᓲᒃᑯᕕᒻᒧᑦ. ᐊᖏᓗᐊᖅᑐᐋᓗᓖᕐᒪᑕ ᐃᓚᖏᑦ ᐲᖅᑕᐅᓪᓗᑎᒃ ᑖᓐᓇ ᓄᓇᓕᓐᓂᑦ.  

ᓲᖅ ᐃᒪᐃᓕᐅᖅᐸᓪᓕᐊᒻᒪᑕ, ᓲᖅ ᐊᖏᓂᖅᓴᒥᒃ ᐱᑲᐅᑎᒋᓐᓂᓐᖏᓚᑦ? ᑕᒪᓐᓇ ᖃᐅᔨᒋᐊᖅᑕᐅᖁᔭᕋ co-
ordination ᑐᐊᕕᕐᓇᒻᒪᕆᓕᕐᒪᑦ. ᓯᓚᑦᑕᐅᓂᖓᓂᑦ ᓯᓚᑦᑕᐅᔪᓐᓃᖅᐸᓪᓕᐊᓪᓗᓂᓗᒎᖅ ᐅᓪᓗᒥ 
ᐱᖅᓯᓕᖅᐸᓪᓕᐊᓪᓗᓂ ᓂᑉᑕᔪᓐᓃᓐᓂᕋᖅᑕᐅᖅᑲᐅᔪᖅ less than quarter of a mile-ᖑᓕᖅᑲᐅᓪᓗᓂ. 
ᐱᖅᓯᖏᑦᑑᒐᓗᐊᖅ ᑭᓯᐊᓂ ᐱᐅᓐᖏᒻᒪᑦ. 
 
ᑕᒪᒃᑯᐊ ᐱᓪᓗᒋᑦ ᑭᓯᐊᓂ ᖃᐅᔨᒪᔪᒍᑦ ᐅᖃᖅᑏ, ᕿᓄᐃᖅᓵᓪᓚᕆᒻᒪᑕ ᑕᐃᑲᓂ ᓄᓇᓖᑦ ᐃᓐᓇᐃᓪᓗ 
ᐳᓛᖃᑦᑕᓚᐅᖅᑕᕗᑦ ᓕᕖᓂᐊᓗ ᑲᖏᖅᖠᓂᕐᒥᐅᑦ ᒪᐃᔪᖓᓪᓗ ᐱᓕᕆᓪᓚᕆᒃᑐᖅ ᑕᐃᒃᑯᐊ ᐃᑲᔪᖅᑎᖓᓪᓗ 
ᑐᐊᕕᕐᓇᖅᑐᓕᕆᓂᕐᒥᒃ ᑲᑎᒪᖃᑕᐅᖏᓐᓇᖅᖢᑎᒃ.  
 
ᑖᓐᓇ ᑕᒡᕘᓇ ᖁᔭᓐᓇᒦᕈᑎᒋᓪᓗᒍ ᐅᖃᖅᑏ ᓂᓪᓕᕈᒪᖅᑲᐅᒐᒪ. ᑕᐃᒪᑲᓚᐅᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ ᐊᒻᒪ 
ᑎᑭᕋᕐᔪᐊᒧᑦ, ᒥᓂᔅᑕ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 2(4): ᑭᒡᒐᖅᑐᖅᑕᐃᑦ ᐳᓚᕋᑕᐅᓂᖏᑦ ᑲᖏᖅᖠᓂᕐᒥᑦ (ᐸᕋᐅᓐ) 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓪᓕᕐᒥᖃᐃ ᐃᓕᔅᓯᓕ ᖃᓄᐃᑦᑑᒻᒪᖔᑦ 
ᑐᓵᔾᔪᑎᓯᖅ ᖃᐅᔨᒪᓐᖏᒃᑲᓗᐊᖅᑐᖓ ᐅᕙᖓᓕ ᓇᑲᑦᑕᐅᔭᖅᖢᓂ ᐊᒻᒪ ᒫᓐᓇ ᐅᖃᓪᓚᒃᑲᕕᓐ 
ᑐᓴᖅᓴᐅᖏᖅᑲᐅᔪᑎᓐ. ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ. 
 
ᓇᓂᓯᓯᒪᔪᖓ ᐃᓛᒃ ᓯᕗᓪᓕᕐᒥᖃᐃ, ᑐᓐᖓᓇᕆᐊᖃᖅᐸᒃᑲᑦᑕ ᓂᕈᐊᖅᑕᐅᓯᒪᑎᓪᓗᑕ. ᐃᓐᓇ ᐅᑉᓗᒥ ᐊᓂᒐ 
ᓇᓪᓕᐅᑎᓯᒪᒻᒪᑦ ᓂᑉᓕᐅᑎᐊᕐᔪᒃᐸᕋ, ᕿᕕᐅᖅ ᓄᐊᒪᓐ ᕗᐊᑦ, ᓄᑲᖅᑎᖅ. ᐅᑉᓗᖃᑦᓯᐊᕐᕆᓐ ᐊᒻᒪ ᐃᑉᐸᔅᓴᖅ 
ᓂᓪᓕᐅᑎᓚᐅᖏᑕᕋ ᑖᓐᓇ ᒫᑕ ᕼᐃᒃᔅ, ᐊᕐᒪᐃᓇᓱᔾᔪᓚᐅᕈᓗᐊᖅᑐᖓ ᓈᓚᐅᑎᒃᑯᑦ ᐊᔪᓐᓇᖃᑦᑕᕐᒪᓐ, ᒫᓐᓇ 
ᐊᖅᑯᑎᖃᐱᓱᖓᖅ ᓂᓪᓕᐅᑎᖦᖤᐸᒃᑭᓐ.  
 
ᐅᖃᖅᑎᑦᑎᔩ, ᐅᓇᓕ ᐅᖃᐅᓯᕆᔪᒪᐱᓪᓗᑦᑕᕋᑦᑕᐅᖅ, ᓂᕆᐊᖅᑕᐅᓯᒪᔫᖃᑎᒪ ᒥᔅᑕ ᑰᓕᐅᑉ, ᐃᓚᖓ 
ᐅᖃᐅᓯᕆᔭᕋᓗᐊᖓ, ᖁᔭᓐᓇᒦᒡᓗ. ᐃᓛᒃ ᑕᐃᑲᓃᕌᓂᓵᕋᑦᑕ ᑲᖏᖅᖠᓂᕐᒥ. ᑲᖏᖅᖠᓃᒻᒦᒃᑯᐊ 
ᐃᑯᒪᖃᑦᓯᐊᓚᐅᖏᒻᒪᑕ ᒫᓐᓇ ᓈᒻᒪᓂᖅᓴᐅᔾᔫᒥᓕᖅᑑᒐᓗᐊᖅ. ᓲᓕ ᐃᓗᐃᒃᑲᕈᖏᒻᒪᑕ ᐃᑯᒪᖏᓐ. 
ᐃᓗᐃᒃᑲᐅᔪᒫᖅᑐᔅᓴᐅᒐᓗᐊᕐᒥᔪᓐ ᐅᑕᖅᑭᒻᒪᑕᐃᓛᒃ ᐃᑯᒪᓂᒃ. ᑕᐃᒫᒃ ᐅᓂᒃᑲᐅᓯᐅᖅᑲᐅᒻᒪᓐ. ᑕᐃᑲᓃᑎᓪᓗᖓᐃᓛᒃ 
ᐊᒥᓱᓂᒃ ᑕᑯᔪᓐᓇᖅᓯᓚᐅᕐᕋᒪ ᐃᓄᓐᓂᒃ ᐅᕙᒍᑦ ᑕᒪᓐᓄᑦ ᐅᓪᓚᓗᒃᐸᑦᓱᓄᒃ.  
 
ᐊᒻᒪ ᒥᓂᔅᑑᓂᕋ ᐊᑐᖅᓱᕈ ᑖᒃᑯᓂᖓ ᑐᐊᕕᓐᓇᖅᑐᓕᕆᔨᒃᑯᓐᓂᒃ ᐋᖅᑭᒃᓱᐃᖃᑕᐅᖃᑦᑕᓚᐅᕐᕋᓐᓄᒃ, ᑕᒑᕐᓗ, 
ᐃᒃᓯᕙᖃᑦᑕᖅᖢᑕ ᑲᑎᒪᒑᖓᑕ. ᐊᒻᒪᓗ ᐅᑉᓛᒃ ᑲᑎᒪᖅᑲᐅᒋᓪᓗᑕ ᑖᓐᓇ ᐃᓚᐅᓪᓗᓂ ᖃᐅᒻᒪᖅᑯᑎᓄᑦ ᒥᓂᔅᑑᔪᖅ 
ᐊᒻᒪᓗ ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑑᔪᖅ, ᓴᓂᓕᓐᓃᑦᑐᖅ, ᒥᔅᑕ ᓇᑦᑎᖅ, ᓴᓇᔩᓪᓗ.  
 
ᓱᓕ ᓂᕕᐅᓐᓇᖅᑐᖄᔾᔪᒻᒪᑦ, ᓯᓚᓗ ᑐᓴᖅᑲᐅᓪᓗᑎᒍ ᖃᓄᐃᓐᓂᖓ. ᑕᐃᒃᑯᐊᓗ ᐃᑯᒪᓐ ᓂᕆᐅᒋᔭᐅᔪᑦ 
ᑎᑭᓐᓂᐊᑐᔅᓴᐅᔫᒐᓗᐃᓐ ᑭᓯᐊᓂ ᓯᓚ ᐃᓱᒪᑕᐅᖃᑦᑕᕐᒪᓐ. ᐱᕕᒡᕕᒃᓴᖃᕈᒪᒐᓗᐊᖅᖢᑕ ᓯᓚᒧᑦ ᐊᔪᓕᖃᑦᑕᕐᒥᒐᑦᑕ.  
 
ᑲᖏᖅᖠᓂᕐᒥᐅᑦ ᖃᐅᔨᒪᖁᑦᑎᐊᖅᐸᒃᑲ ᐃᑲᔪᖅᑕᐅᓯᐊᕋᓱᒃᑐᓯ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᐊᒻᒪ ᑕᐃᒃᑯᐊ ᓇᒻᒥᓂᖅ 
ᐱᔅᓂᓯᖃᑦᑐᓄᑦ, ᐳᐃᒍᖅᑕᐅᓯᒪᓐᖏᓚᓯ. ᑕᐃᒃᑯᐊᓗ ᖁᐊᖅᓯᒪᔪᑦ ᓇᒻᒥᓂᖅ ᐃᓪᓗᖅᔪᐊᓖᓐ ᑕᐃᒃᑯᐊᓗ 
ᐃᓪᓗᖅᔪᐊᖃᑦᑐᓐ ᐃᓪᓗᓕᕆᔨᒃᑯᓐᓂᑦ ᑕᒪᐃᑕ ᐋᖅᑭᓱᖅᑕᐅᓇᓱᐊᖅᓯᒪᒻᒪᑕ. 

ᐊᐱᕆᔪᒪᔪᖓ ᐃᓱᓕᑦᑎᔪᒪᓪᓗᖓ ᑖᓐᓇ ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᓂᕈᐊᖅᑕᐅᓯᒪᖃᑎᒃᑲ.  
 
ᖁᔭᓐᓇᒦᒻᒪᕆᑦᑐᓘᔪᖓ ᑲᖏᕐᖠᓂᕐᒥᐅᓂᒃ ᐅᑕᖅᑭᑎᐊᔪᔪᒻᒪᕆᐊᓘᒻᒪᑕ ᐊᒻᒪ ᑐᑭᓯᑦᓯᐊᖃᑦᑕᖅᖢᑎᒃ. 
ᐃᓂᖅᑎᕆᓯᒪᑦᑎᐊᕐᒪᑕ ᒪᒃᑯᑦᑐᒥᓐᓂᒃ. ᖁᕕᐊᓱᒐᓲᔭᖅᖢᑎᒃ ᐃᓅᓇᓱᐊᕐᒪᑕ ᒫᓐᓇ ᑕᐃᒪᓐᓇᐃᒃᑲᓗᐊᖅᑎᓪᓗᕆᓐ. 
 
ᐅᖃᖅᑎᑦᑎᔩ, ᑕᐃᑯᓐᖓᕋᒪ ᐅᓐᓄᒻᒪᑦ ᑖᖅᓯᐅᖅᑐᓂᒃ ᑕᑯᓚᐅᕐᕋᒪ ᑕᐃᒪᓐᓇᐃᒻᒪᕆᖏᒻᒪᑦ, ᖃᐅᒪᓪᓚᕆᖏᒪᑕ 
ᓱᓕ. ᐊᒻᒪ ᐊᐃᓯᒪᓪᓗᖓ ᓂᕆᑎᓐ ᐃᕐᒥᒐᓱᐊᖅᖢᕆᒃ ᓂᕐᕆᑎᓐ ᐊᒥᓱᓐᖑᖅᑐᕕᓈᓘᒻᒪᑕ ᐃᕐᒥᓴᕐᓂᐊᕐᕋᓗᐊᖅᑐᕆᓐ 
ᑖᓐᓇ ᑯᕕᑎᓐᓇᓱᒃᑲᓗᐊᕐᕋᒃᑯ ᐆᓇᖅᑐᖅ ᑭᓯᐊᓂ ᐆᓇᖅᑐᖅᑕᖃᓚᐅᖏᓇᑦᑕ. ᓈᓚᒐᓱᐊᒧᑦ ᑕᐃᒃᑯᐊ ᒪᒃᑯᑦᑐᕗᑦ.  
ᑕᐃᒪ ᐊᔪᓐᓇᖏᑉᐸᑦ ᑕᕝᕙᓂ ᖃᐃᔪᒥᒃ ᐱᓇᓱᐊᕈᓯᐅᑉ ᓄᓐᖑᐊᓂ ᑕᐃᑯᓐᖓᐅᓇᓱᒃᑲᓐᓂᕐᓂᐊᕋᒪ ᓯᓚ 
ᐱᐅᓐᓂᖅᐸᑦ ᐊᖅᑯᑎᖃᑦᓯᐊᕐᓂᕈᒪ, ᐅᓇ ᑭᓯᐊᓂ ᐅᑦᔨᕆᕙᕋ.  
 
ᐊᒻᒪ ᖁᔭᓐᓇᒦᖅᖢᕆᓐ ᑕᐃᒃᑯᐊ ᐃᓐᓇᕗᑦ ᐅᖃᐅᔾᔭᐅᓚᐅᕋᒪ ᐃᒪᓐᓇᐃᑦᑐᒥᒃ: ᑐᐊᕕᕐᓇᖅᑐᖃᕋᓗᐊᖅᑎᓪᓗᒍᒎᖅ 
ᑲᒪᒋᔭᐅᑦᓯᐊᕐᓂᐊᕐᒥᒻᒪᑕ ᑕᒪᒃᑯᓄᖓ ᑲᒪᒋᐊᓕᓐᓄᑦ. ᑖᒃᑯᐊ ᑲᒪᔨᖃᕋᑦᑕᒎᖅ ᑲᒪᓂᐊᖅᐳᑦ ᑕᒪᒃᑯᓂᖓ. ᑕᐃᒃᑯᐊᓕ 
ᐃᓐᓇᐃᑦ ᐅᖃᑦᑐᓐ ᐅᑕᖅᑭᑦᑎᐊᕐᕋᓱᓐᓂᐊᕐᕆᕗᒡᒎᖅ, ᓈᓪᓚᑦᑎᐊᕐᕋᓱᓪᓗᑎᓪᓗ.  
 
ᐃᓛᒃ ᐃᓚᖏᑦ ᐅᖃᑦᑕᐅᕌᓂᖅᑲᐅᒻᒪᑕ ᑕᐃᓐᓇ ᑲᑎᒪᔨᐅᖃᑎᒐ ᖁᔭᓐᓇᒦᖅᖢᒍ ᐅᓂᒃᑳᑦᑎᐊᖅᑲᐅᒻᒪᓐ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 2(4): ᐃᓱᒪᓕᕆᔩᑦ ᖁᑦᑎᒃᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ.  
 
ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑕᒪᒃᑯᓂᖓ ᐱᑦᔪᑎᖃᑦᖢᖓ ᐃᓱᒪᓕᕆᔩᑦ ᐱᔾᔪᑎᒋᓪᓗᒋᑦ. ᓄᓇᕗᒻᒥ ᐅᓪᓗᒥ 
ᐃᓱᒪᓕᕆᔨᒋᔭᕗᑦ ᐅᓄᓐᖏᓗᐊᕐᒪᑕ, ᐃᖅᑲᓇᐃᔭᓗᐊᓕᖅᖢᑎᓪᓗ. ᖁᔭᓕᕗᖓ ᑕᒪᒃᑯᐊ ᐃᓐᓇᕆᔭᕗᑦ ᐊᒻᒪᓗ 
ᓄᓇᓕᓐᓂ ᐃᑲᔪᖅᑎᐅᖃᑦᑕᖅᑐᑦ. ᐱᓗᐊᓐᖑᐊᖅᑐᒥᒃ ᑕᒪᒃᑯᓇᓂ ᓄᓇᓕᓐᓂ ᒥᑭᓐᓂᖅᓴᐅᔪᓂ ᐃᑲᔪᕈᓐᓇᖃᑦᑕᕐᒪᑕ 
ᑕᒪᒃᑯᐊ ᐃᓱᒪᓕᕆᔩᓐ ᑎᑭᓯᒪᓐᖏᒃᑲᓗᐊᖅᑎᓪᓗᒋᑦ.  
 
ᐅᖃᖅᑎᑦᑎᔩ, ᓄᓇᕘᒥ ᒪᒃᑯᑦᑐᖁᑎᒋᔭᕗᑦ ᐃᑲᔪᕆᐊᖃᕋᑦᑎᒍᑦ ᑕᒪᒃᑯᓄᖓ ᐃᓗᐊᖏᓕᐅᕈᑎᒋᔭᖏᓐᓄᑦ 
ᖃᓄᐃᓕᐅᖏᓐᓂᖏᓐᓂ. ᑖᒃᑯᐊ ᓄᓇᓖᑦ ᑭᒡᒐᑐᖅᑕᒃᑲ ᐃᓱᒪᓕᕆᔨᒥᒃ ᐅᐸᑦᑕᐅᓚᐅᑲᑦᑕᑐᐃᓐᓇᕐᒪᑕ ᐊᒻᒪᓗ ᒫᓐᓇ 
ᑭᒡᒐᑐᖅᑕᒪ ᐃᓚᖓᓐ ᐅᐸᑦᑕᐅᔭᕆᐊᖃᓪᓚᕆᓐᓂᐊᖅᖢᓂ ᑕᒪᑐᒪᓂ ᐱᓇᓱᐊᕈᓯᐅᑉ ᐃᓗᐊᓂ. ᑖᒃᑯᑑᓐᖏᑦᑐᑦ 
ᒪᒃᑯᑐᑐᐊᑦ ᑲᒪᒋᔭᐅᔭᕆᐊᖃᓐᖏᑦᑐᑦ ᑕᒪᒃᑯᐊᑦᑕᐅᖅ ᐃᓄᐃᑦ ᑕᒫᓂ ᓄᓇᕗᒻᒦᑦᑐᑦ ᑲᒪᒋᔭᐅᔭᕆᐊᖃᓲᖑᒻᒪᑕ. 
ᑕᒪᓐᓇ ᐊᒃᓱᕈᓐᓇᕐᒪ ᐃᓱᒪᓕᕆᔨᑕᖃᓐᖏᑎᓪᓗᒍ ᑕᒫᓂ ᓄᓇᓕᓐᓂ.  

ᐃᒻᒪᖃ ᐅᓪᓗᒥ ᐊᐱᖅᓱᓇᖅᓯᑉᐸᑦ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᑕᒪᑐᒪ ᒥᔅᓵᓄᑦ 
ᐊᐱᖅᓱᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 326 - 2(4): ᑰᓕᓚᐅᖅᑐᑦ ᐃᖃᓗᓐᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᐅᖃᖅᑲᐅᒻᒪᑦ ᑕᐃᒃᑯᐊ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ ᖃᓂᑦᑐᕐᓛᓘᓕᕐᒪᑦ ᐊᒻᒪᓗ ᖁᕕᐊᓱᒃᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ ᖁᕕᐊᓇᖅᑐᕐᔪᐊᒻᒪᕆᐋᓘᒻᒪᑕ, ᖁᕕᐊᓇᖅᑐᖅᑕᖃᐅᓚᐅᕐᒪᑦ ᑕᒫᓂ 
ᐃᖃᓗᓐᓂ ᑰᓕᑦᑐᓂᑦ.  
 
ᒪᕐᕉᒃ ᐊᐅᓪᓚᖅᑎᑕᐅᓂᐊᖅᑑᒃ ᐅᑭᐅᑭᑦᑐᑦ ᑕᐃᑯᖓ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒧᑦ ᑲᔪᓯᑦᑎᐊᖁᓇᖏᒃᑯᐊ.  
 
ᐱᓇᓱᐊᕈᓯᐅᑉ ᓄᓐᖑᐊᓂ ᐃᖃᓗᓐᓂ ᑰᓕᑦᑏᑦ ᐊᕐᕌᒍᑕᒫᖅᓯᐅᑎᒥᓐᓂ ᒪᑐᐃᖓᑎᑦᑎᓚᐅᕐᒪᑕ.  
 
ᐅᖃᖅᑏ, ᑕᐃᒃᑯᐊ ᐊᒃᓱᕈᖃᑦᑕᖅᓯᒪᔪᑦ ᐋᖅᑭᔅᓱᐃᔩᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐱᔅᓂᓰᑦ ᐃᑲᔪᓚᐅᖅᑐᑦ 
ᑕᒪᑐᒥᖓ ᓴᖅᑭᔮᖅᑎᑦᑎᔪᓐᓇᖅᖢᑎᑦ ᐃᓚᓕᐅᒃᖢᒋᑦ ᕗᔅ ᑎᐊ, Squeaky Clean, ᓯᑭᑑ, ᕿᑭᖅᑖᓗᒻᒥ ᒑᓯᑖᕐᕕᒃ, 
ᑐᔪᕐᒥᕖᑦ ᕗᕉᐱᓱ ᐃᓐ ᐊᒻᒪᓗ ᓅᕙ ᐃᓐ ᐊᒻᒪᓗ ᑎᒻ ᓂᐊᓕ.  
 
ᐅᖃᖅᑏ, ᐊᒃᓱᐋᓗᒃ ᖁᕕᐊᓇᓚᐅᖅᑐᖅ ᐱᓇᓱᐊᕈᓯᐅᑉ ᓄᓐᖑᐊᓂ ᑰᓕᒃᑎᓪᓗᑕ ᐊᒻᒪᓗ ᑕᒪᑐᒪᓂ 
ᖁᕕᐊᓱᒃᑎᐊᓚᐅᖅᑐᑦ. 
 
ᑕᐃᒃᑯᐊ ᐃᓚᐅᓚᐅᖅᑐᑦ ᑕᐃᓂᐊᕋᒃᑭ ᓵᓚᒃᓴᓚᐅᖅᑐᑦ: ᐃᐊᑦ ᓵᑐᓪᐴᒃ, ᐱᐊᑦ ᒍᕆᐊᒍᕆ, ᒍᕆᐊᒃ ᐅᐊᓪᔅ ᐊᒻᒪᓗ 
ᓯᑏᕝ ᓵᑉ. 
 
ᐊᒻᒪᓗ ᑐᖏᓕᕆᓚᐅᖅᑕᖏᑦ ᓃᓖᒃᑯᑦ ᑎᒻ ᓃᓕ, ᐲᑕ ᒌᑭ, ᑎᐊᓂᔅ ᕼᐊᑦᓯᖕ, ᔫᑕᓂ ᑕᐃᕕᑎ. 
 
ᐊᒻᒪᓗ ᓵᓚᒃᓴᓚᐅᖅᑐᑦ B-ᓂᑦ ᑭᖕᑕᓐ-ᑯᑦ, ᐅᐊᐃᑦ ᑭᖕᑕᓐ, ᒍᕆᐊᒃ ᕼᐊᐅᕗᑦ, ᒍᕆᐊᒡ ᑭᓐᓛᒃ, ᐊᒻᒪᓗ ᑯᕆᔅᑐᓪ 
ᖃᐅᒻᒪᕆᐊᖅ.  
 
ᐅᖃᖅᑏ, ᑕᐃᒃᑯᐊ ᑐᖏᓕᕆᓚᐅᖅᑐᑦ B-ᒥᑦ ᑭᓱᑖᓚᐅᓐᖏᑦᑐᑦ ᑐᖏᓕᕆᔭᐅᓂᕋᖅᑕᐅᑐᐃᓐᓇᖅᖢᑎᑦ ᐅᕙᒍᑦ. 
ᑕᐃᒃᑯᐊ ᐱᓐᖑᐊᖃᑎᒋᓚᐅᖅᑕᒃᑲ ᐄᕙ ᐋᕆᐊᒃ, ᐊᐃᕇᓐ ᑕᒍᕐᓈᖅ, ᐊᒻᒪ ᐃᐊᑦ ᓄᐊᑦ, ᐊᒻᒪ 
ᐊᓕᐊᓇᐃᕈᓱᕈᓘᔭᓚᐅᖅᑐᒍᑦ. 

ᐅᑭᐅᑭᑦᑐᑦ ᐱᓐᖑᐊᕕᔾᔪᐊᕆᐊᖅᑐᓂᐊᖅᑐᑦ ᑐᕇᓴ ᑕᕝᔅ, ᑭᐊᕆᐊᓪ ᒫᑭ, ᓯᐊᔭ ᑕᕝᔅ, ᓯᑎᕙᓂ ᒫᑎᐅᔅ ᐊᕐᓇᓄᑦ 
ᐊᒻᒪᓗ ᐊᖑᑎᓄᑦ ᔪᐊᔾ ᒪᑲᐃ, ᕋᐃᔭᓐ ᒌᑭ, ᓗᐃ ᒪᑲᐃ, ᐊᒻᒪᓗ ᑮᒐᓐ ᒫᑭ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐱᔭᕇᕈᓐᓇᕐᓂᐊᕋᒃᑭ ᐅᖃᐅᓯᔅᓴᒃᑲ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᑦ. 
ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᑕᐃᒃᑯᐊ ᒪᒃᑯᑦᑐᑦ ᐊᒃᓱᐋᓗᒃ ᓵᓚᒃᓴᓂᖅᐹᖑᓚᐅᖅᑐᑦ ᐊᒻᒪᓗ ᖁᕕᐊᓱᓚᐅᖅᖢᑎᑦ ᑕᐃᒃᑯᐊᓗ ᐊᑭᕋᓕᒫᖏᑦ 
ᓵᓚᐅᓚᐅᖅᖢᑎᑦ.  
 
ᐅᖃᐅᓯᖃᓐᖏᒃᑯᒪ ᑕᐃᒃᑯᐊ ᖃᓄᐃᓕᖓᒻᒪᖔᖏᑦ ᑕᐃᒃᑯᐊ ᑕᓪᓕᒪᑦ ᑭᖑᓪᓕᐅᓚᐅᖅᑐᑦ ᐅᐊᐃᑦ ᑭᖕᑕᓐ, ᐃᐊᑦ 
ᓴᑕᐴᒃ, ᐃᐊᑦ ᓄᐊᑦ, ᑐᕇᓴ ᑕᕝᔅ ᐊᒻᒪᓗ ᐅᕙᖓ. 
 
ᐅᖃᖅᑏ, ᐱᖓᔪᒋᔭᐅᓚᐅᖅᑐᑦ ᐅᐊᐃᑦ ᑭᖕᑕᓐ ᑐᖏᓕᕆᔭᐅᓪᓗᓂ ᐃᐊᑦ ᓵᑐᐴᑦ ᐊᒻᒪᓗ ᐅᖃᖅᑏ, ᓵᓚᒃᓴᖅᑐᑦ 
ᓯᕗᓪᓕᐅᓪᓗᑎᑦ ᖃᐅᔨᒪᔭᐅᑦᑎᐊᖅᑐᖅ ᐅᕙᖓ ᐱᔮᖅᑯᒨᓐᖏᑦᑑᒐᓗᐊᖅ ᓵᓚᒃᓴᓚᐅᖅᑐᖓ.  
 
ᐅᖃᖅᑏ, ᑐᓴᖅᑎᑦᑎᔪᒪᒋᓪᓗᖓ ᓂᕆᐅᒃᑲᒪ ᖃᖓᑭᐊᖅ ᒪᓕᒐᓕᐅᖅᑏᑦ ᑰᓕᓛᕐᓂᖏᑦ ᒥᓪᓗᖃᑦᑕᖔᕐᓗᑕᓖ 
ᑕᐅᓄᖓᖔᖅ.  
 
>>ᐃᓪᓚᖅᑐᑦ 
 
ᑐᑐ (ᑐᓵᔨᑎᒍᑦ): ᐅᖃᖅᑏ, ᑕᐃᒃᑯᐊ ᑰᓕᒃᑏ ᐃᖃᓗᓐᓂ ᒪᑭᒪᑦᑎᐊᑎᑦᑎᔪᑦ ᑲᔪᓯᑦᑎᐊᖁᕙᕗᓪᓗ ᑕᐃᒃᑯᐊ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐊᖅᑐᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᓘᓐᓇᖏᑦ ᑕᐃᒃᑯᐊ ᐃᓚᐅᓚᐅᖅᑐᑦ 
ᐱᓇᓱᐊᕈᓯᐅᑉ ᓄᓐᖑᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 327 - 2(4): ᓴᕕᕋᔭᓄᑦ ᐃᒋᑦᑎᕖᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖃᖅᑎ. ᐅᓪᓗᒥ ᓇᖏᕐᓯᔪᖓ ᑐᓴᖅᑎᑦᑎᔪᒪᓪᓗᖓ ᒪᓗᖕᓈᕿᔪᒥᒃ 
ᐃᖃᓗᒃᑑᑦᑎᐊᕐᒥ ᐊᒻᒪᓗ ᑕᖅᑭᓕᒫᑦ ᑖᒃᑯᐊ ᐊᖏᒡᓕᕙᓪᓕᐊᓪᓗᑎᒃ.  

ᑖᓐᓇ ᐊᑲᐅᙱᓕᐅᕈᑦ ᐅᕙᑦᑎᓄᑐᐊᖑᖏᑦᑐᖅ ᓄᓇᓕᓕᒫᓂ ᑕᐃᒪᐃᑦᑐᑕᖃᕐᒪᑦ.  
 
ᐊᑲᐅᙱᓕᐅᕈᑎᒋᔭᕗᑦ ᒪᑯᐊ ᓴᕖᑦ ᐃᓛ ᓴᕕᕋᔭᐃᑦ ᐃᒋᐅᖅᑲᖅᑕᐅᖃᑦᑕᖅᑐᖅ ᐅᓪᓗᒥ ᑕᐃᒃᑯᐊ 
ᐅᓄᖅᓯᔪᕐᔪᐊᒻᒪᕆᐊᓘᖕᒪᑕ.  
 
ᓄᓇᓯᐅᑎᕕᓃᑦ 1960-ᖏᓐᓂ ᐊᑐᖅᑕᐅᕙᓚᐅᖅᓯᒪᔪᑦ, ᐃᓕᓐᓂᐊᕐᕕᐊᓗᒥᕕᓂᕐᓗ ᑕᐃᑲᓃᒻᒥᔪᖅ ᑕᐃᑲᓂ 1998-
ᒥ ᐃᑭᓚᐅᕐᓯᒪᔪᖅ.  
 
ᐳᓪᓚᐃᑦ, ᐹᑕᓖᑦ, ᐅᐊᓴᕐᕖᑦ, ᖁᐊᖅᓰᕕᕕᓃᑦ, ᐊᒃᓴᓗᐊᕕᓃᑦ, ᖃᕆᓴᐅᓴᕕᓃᑦ. ᑕᒪᔾᔮᓗᒃ ᑕᐃᑲᓃᑦᑐᑦ PCB-
ᖃᐅᕐᖢᑎᒃ ᐊᒻᒪᓗ ᐊᓯᖏᓐᓂᒃ ᐅᓗᕆᐊᓇᖅᑐᓂᒃ. ᑎᒥᒧᑦ ᐱᑕᖃᐅᕐᖢᑎᒃ ᐊᕙᑎᑦᑎᓐᓄᓪᓗ.  
ᐅᖃᖅᑏ, ᐃᑭᑦᑐᐊᓘᓐᓂᕐᐸᓪᓕ ᑕᕝᕙ. 
 
ᐅᖃᖅᑏ, ᐃᒻᒪᒃᑲᓐᓂᖅ ᕼᐊᒻᓚᒃᑯᑦ ᓄᓇᑦᓯᐊᓪᓗ ᒐᕙᒪᒃᑯᖏᑦ ᖃᓄᖅᑑᕈᑎᖃᓚᐅᕐᓯᒪᔪᑦ ᓴᕕᕋᔭᐃᑦ ᐊᒃᑕᕐᓄᑦ 
ᐊᑦᑕᕐᕕᒃ. ᐊᕙᓗᓕᖅᑕᐅᓪᓗᓂᓗ ᑕᑯᒃᓴᐅᔾᔮᙱᒻᒪᑦ ᐊᖅᑯᒻᒥᒃ.  
 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ ᐳᖅᑐᓯᔪᐊᓘᖕᒪᑦ ᑕᑯᒃᓴᐅᓕᖅᖢᑎᒡᓗ. ᖃᓄᕐᓗ ᑕᒪᒃᑯᐊ 
ᐃᒋᐅᖅᑲᖅᑕᐅᑦᑎᓂᐊᕐᒪᖔᖏᑦ ᓇᓗᓇᖅᖢᓂ ᐅᑭᐅᖅᑕᖅᑐᒥ ᓄᓇᓕᖕᓂ.  
 
ᐅᖃᖅᑏ, ᑕᐃᒃᑯᐊ ᐊᓚᙳᐊᕆᐊᖃᕈᓐᓃᖅᑰᕋᑦᑎᒃᑯᑦ ᓴᕕᕋᔭᐃᑦ ᐊᒃᑕᑯᐃᑦ ᐊᒻᒪᓗ ᑕᒪᒃᑯᐊ ᓄᐊᑉᐸᓪᓕᐊᔪᑦ 
ᐃᖃᓗᒃᑑᑦᑎᐊᕐᒥ ᓄᓇᓕᖕᓂᓗ. ᐅᓄᖅᓯᕙᓪᓕᐊᑐᐃᓐᓇᖅᑐᑦ ᓂᐊᖅᑐᑦ ᐊᒻᒪᓗ, ᖃᓄᖅᑑᕈᑎᒋᔭᐅᔭᕆᐊᖃᓕᖅᖢᑕ 
ᕼᐊᒻᓚᒃᑯᓐᓄᑦ ᐊᖏᔪᖅᑲᐅᑎᒋᔭᐅᔪᓄᓪᓗ ᒐᕙᒪᒃᑯᓐᓂ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐊᔭᐅᖅᑐᕐᐸᒃᑲ ᑕᒪᓐᓇ ᐱᓕᕆᐊᕆᔭᐅᖁᓪᓗᒍ ᐃᖅᑲᓇᐃᔭᖃᑎᒋᓗᒋᓪᓗ ᕼᐊᒻᓚᒃᑯᑦ 
ᑲᓇᑕᐅᓪᓗ ᒐᕙᒪᒃᑯᖏᑦ ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᓴᕕᕋᔭᐃᑦ ᐊᒃᑕᖅᑕᐅᖃᑦᑕᖅᑐᓄᑦ ᓄᓇᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 328 - 2(4): Hᐋᒻᓚᒃᑯᑦ ᓇᓪᓕᐅᕐᓂᖅᓯᐅᕐᓂᖓᑦ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓂᒃ ᒐᕙᒪᒃᑯᓐᓂ 
ᐱᔨᑦᑎᕋᖅᑎᐅ ᐅᐱᒍᓲᑎᒋᖅᑲᐅᔭᖓ ᐅᐱᒋᓲᑎᒋᓗᒍ ᓇᖏᕐᓯᖕᒥᒐᒪ. ᑕᐃᔅᓱᒪᓂ ᐱᒋᐊᓚᐅᖅᓯᒪᖕᒪᑕ 
ᕼᐊᒻᓚᓐᖑᓚᐅᕐᓯᒪᒻᒪᑕ 1978-ᖑᑎᓪᓗᒍ ᐊᓪᓚᒃᑎᐅᑎᓪᓗᖓ ᑖᑯᓄᖓ ᕼᐊᒻᓚᒃᑯᓐᓄᑦ. ᑕᐃᔅᓱᒪᓂ 
ᓱᕈᓯᒻᒪᕆᑯᓘᓚᐅᖅᓯᒪᒐᓗᐊᖅᑐᖓ.  

ᑭᓯᐊᓂ ᒫᓐᓇ ᐸᓂᖕᓂ ᒪᕐᕉᓐᓂᒃ ᑖᒃᑯᓂᖓ ᕼᐊᒻᓚᑦᑯᓐᓂ ᑲᑎᒪᔨᐅᔪᖃᓕᕐᒪᑦ, ᐅᐱᒋᒻᒪᕆᖕᒥᔮᒃᑲ ᑕᐃᒃᑯᐊ. 
ᑲᑎᒪᔨᐅᖃᑕᐅᓕᕐᑑᒃ, ᐸᓃᒃᑲ ᒪᕐᕉᒃ ᐊᒻᒪᑦᑕᐅᖅ, ᐊᒃᓱᕈᕐᓇᐃᓐᓇᖃᑦᑕᕋᓗᐊᖅᑎᓪᓗᒍ ᑖᒃᑯᐊ 
ᐃᑲᔪᖅᑕᐅᔭᕆᐊᖃᓕᕐᐸᒃᑲᓗᐊᕐᖢᑎᒃ ᑲᑕᒋᐊᑭᓪᓕᕙᖅᑰᔨᒐᓗᐊᕐᑐᑎᒃ ᒫᓐᓇᒧᑦ ᑎᑭᐅᑎᒻᒪᑎᒃ ᐅᐱᒋᑦᑎᐊᕐᐸᒃᑲ 
ᐊᒻᒪᑕᐅᖅ, ᓇᓪᓕᐅᓂᖅᓯᐅᓕᕐᐸᑕ ᐊᒥᓲᓗᓯ ᖃᐃᖁᒐᓗᐊᕐᐸᔅᓯ ᑲᖏᖅᖢᒑᐱᖕᒧᑦ. 
 
ᔪᓚᐃ 1-ᖑᓕᕐᐸᑦ ᑕᑯᓛᖅᐸᔅᓯ ᐊᒥᓲᔪᓯ ᐊᒻᒪᑕᐅ, ᒐᕙᒪᒃᑯᓐᓂ ᑕᒪᒃᑯᐊ ᕼᐊᒻᓚᑦᑯᑦ 
ᐃᑲᔪᖅᑕᐅᑦᑎᐊᖃᑦᑕᖅᑑᒐᓗᐊᑦ ᑕᐃᒪ ᐃᑲᔪᖅᑕᐅᒋᐊᒃᑲᓐᓂᖃᑦᑕᕐᓕᑦ ᓄᓇᓕᖕᓂ ᐅᐱᒋᔭᐅᖕᒪᑕ ᒐᕙᒪᒋᔭᐅᓪᓗᑎᒃ 
ᓄᓇᒥᖕᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ ᐊᒻᒪ 
ᓂᐊᖁᓐᖒᒧᑦ, ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 329 - 2(4): ᓯᐊᕐᕆᔮᖅᑏᑦ ᐱᓐᖑᐊᖃᑕᐅᔪᑦ ᐋᓐᑎᐊᕆᐅᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑲᔪᓯᑦᑎᐊᖅᑐᕐᔪᐊᒻᒪᕆᐊᓘᖕᒪᑕ 
ᑲᓇᑕᒥᓘᓐᓃᑦ ᑕᐃᒃᑯᐊ ᐱᙳᐊᖅᑐᕐᔪᐊᑦ ᐃᑲᔪᖅᑎᖃᐅᑦᑎᐊᖃᑦᑕᕐᒪᑕ ᐊᒻᒪᓗ ᐱᓕᒻᒪᒃᓴᕈᓘᔭᖃᑦᑕᕐᒪᑕ ᑕᐃᒃᑯᐊ 
ᐊᓐᓂᑭᑦᑕᖅᑏᑦ. 
 
ᓈᑦᓰᓐᖑᔭᓛᕐᓂᐊᖑᓚᐅᖅᑐᒥ ᓱᒃᑲᓴᐅᑎᖃᑦᑕᖅᑐᑦ ᐲᑕᐳᐊᕉ, ᐋᓐᑎᐅᕆᐆᒦᓚᐅᕐᒪᑕ ᐃᖃᓗᒻᒥᐅᑕᐃᑦ ᑎᓴᒪᑦ 
ᐃᓚᐅᓚᐅᕐᖢᑎᒡᓗ ᐋᓐᑎᐅᕆᐆᒥ ᐊᑭᑦᑐᕋᐅᑎᑎᓪᓗᒋᑦ. ᐅᓄᙱᑦᑐᑯᓘᒐᓗᐊᕐᖢᑎᒃ ᑕᐃᒃᑯᐊ 
ᐱᑦᑎᐊᖅᑐᕐᔪᐊᒻᒪᕆᐊᓘᓚᐅᕐᒪᑕ 100-ᖏᑐᓪᓗᒋᑦ. 
 
ᑕᐃᒃᑯᐊ ᓴᑲᐃᑎᒃᑏ Hᐃᓕᓇ ᑯᕋᐅᓕ ᐊᒻᒪ ᐊᓗᑲ ᕆᔨᓱᐊᕆᔭ ᐊᔪᙱᓐᓂᖅᐹᖑᓚᐅᖅᑑᒃ, ᐊᓛᓱᐊ ᑯᕋᐅᓕ 
Bronze-ᑖᖅᖢᓂ ᐊᒻᒪᓗ, 7-ᒥᐅᓴᒃ ᐋᓂᐊ ᑲᓚᐃ ᒎᓗᑖᖅᖢᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑕᕝᕙᑐᐊᖑᖏᑦᑐᖅ. ᐅᖃᖅᑏ, ᐃᖃᓗᐃᑦ ᓯᐅᕋ ᐋᓕ ᐱᓇᓱᐊᕈᓯᐅᓚᐅᖅᑐᒥ ᐅᕙᓂ ᐱᔨᑲᑖᖑᓚᐅᖅᑐᖅ 
ᐅᓂᒃᑳᑦᑐᐊᕐᓂᒃ ᐱᐅᓂᖅᐹᓂᒃ ᑎᑎᕋᓚᐅᕐᒪᓐ, www.ingspeedskatingchallenge.com.  
 
ᓂᕆᐅᑉᐳᒍᑦ ᑕᐃᒃᑯᐊ ᐊᓐᓂᑭᑦᑕᖅᑏᓐ ᐱᑦᑎᐊᕐᓂᐊᕐᓂᖏᓐᓂᒃ, ᐊᔪᓐᖏᓂᐊᕐᓂᖏᓐᓂᓪᓗ ᔨᐊᓗᓇᐃᕝᒥ. 
ᐃᓘᓇᖏᑦ ᑕᐃᒃᑯᐊ ᒪᒃᑯᑦᑐᓐ ᐊᑭᓕᖅᓱᑕᐅᖏᑦᑐᓄᑦ ᐊᐅᓚᑕᐅᖃᑦᑕᖅᑐᓐ, 
ᐃᖅᑲᓇᐃᔭᕐᓇᐅᖏᓕᕋᓗᐊᖅᑎᓪᓗᒍᓗ.  
 
ᐲᑕᐳᐊᕉᒥᑦ, 100-ᖑᒻᒪᑕ ᓇᓂᓕᒫᑦᑎᐊᖅ ᐋᓐᑎᐅᕆᐅᒥᐅᑕᐃᓐ, ᓇᓗᓇᐃᖅᓯᓚᐅᖅᑐ ᑕᐃᒃᑯᐊ ᓄᓇᕗᒻᒥᐅᑕᐃᓐ 
ᐱᐅᓂᖅᐹᖑᓂᕋᖅᑕᐅᓪᓗᑎᒃ ᑕᐃᑲᓂ ᐊᑭᑦᑐᕋᐅᑎᓂᐅᓚᐅᖅᑐᒥ. ᑕᐃᒪ ᖁᔭᓐᓇᒦᕐᓚᕗᑦ ᑕᐃᒃᑯᐊ 
ᐃᑲᔪᖅᑎᒋᖃᑦᑕᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑕ 
ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᒋᐊᖅᐸᑯᓘᒐᑦᑕ ᐅᓪᓗᒥ ᖁᕕᐊᓇᖅᑯᖅ, 
ᑐᓐᖓᓱᑦᑎᐊᖁᕙᒃᑲ ᐊᑕᖏᑦᑎᐊᕐᓗᒋᐅᒐᓗᐊᖅ. ᐃᓕᓴᖅᓯᔭᕆᐊᖃᒻᒥᒐᒪ ᑖᒃᑯᓂᖓ ᑭᒡᒐᑐᖅᑎᐅᔪᓂᒃ ᑳᓇᑕᒥ, 
ᓯᓚᑎᑦᑎᓐᓂᒃ ᑖᒃᑯᐊ ᑕᒫᓃᖑᐊᑕᖅᓯᓇᖅᑐᑦ ᐃᓕᓐᓂᐊᕐᕆᐊᖅᓯᒪᓪᓗᑎᒃ.  
 
ᓯᕗᓪᓕᖅᐹᒥ ᐊᑭᓐᓃᑦᑐᖅ, (ᑐᓵᔨᑎᒍᑦ) ᐊᓕᒃᓵᓐᑐᕆᐊ ᕘᓪᑳᕝ, ᓯᐅᐃᑎᓐᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) 
ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᔨᓕᐊᓐ ᓯᑑᒃ, ᓄᐊᐅᐊᐃᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐋᓇ ᐸᓚᕕᐅᓪᑦ, ᐊᐃᔅᓛᓐᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐊᒻᒪᓗ ᕗᕆᑐᕇᒃᑲ ᒍᕆᐊᒍᓕ, ᑕᓐᒫᒃᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᕕᔾᔪᐊᕆᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᒃᑯᐊ ᐅᖓᑎᑦᑎᐊᓃᑦᑐᑦ, (ᑐᓵᔨᑎᒍᑦ) ᓯᑳᑦ ᕗᕋᐃᓱ, ᕕᓐᓛᓐᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) 
ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᕌᓪᕝ ᓚᐃᓴᐃᓯᓐ, ᕋᔅᓯᐊᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᑖᓐᓇ (ᑐᓵᔨᑎᒍᑦ) ᑭᐅᕋᓐ ᒪᑦᑎᐊᔅ, ᐋᓐᑯᕆᔾ, ᐊᓛᓯᑲᒥ ᑭᒡᒐᖅᑐᐃᔪᖅ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᑐᓐᖓᓱᑦᑎᐊᕆᔅᓯ ᑕᕝᕙᓂ ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᒐᒪ ᖁᕕᐊᓱᒃᑐᖓ. (ᑐᓵᔨᒃᑰᕈᓐᓃᖅᑐᖅ) 
ᐃᓕᑕᖅᓯᓂᐊᕐᕋᒪ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᓪᓚᕆᒋᔭᑦᑎᓐᓂᒃ ᑕᒫᓂ ᓄᓇᕗᒻᒥ, ᓄᓇᓕᓐᓂ ᑖᒃᑯᐊ 
ᐃᑲᔪᕋᓱᐊᓪᓚᕆᑉᐸᒻᒪᑕ ᐆᒪᔪᕐᓄᑦ, ᐆᒪᔪᓕᕆᔨᖁᑎᒋᔭᕗᑦ. ᑕᒪᐅᖓ ᑲᑎᒪᒋᐊᖅᓯᒪᔪᐃᑦ ᐊᒻᒪᓗ 
ᐃᓕᓐᓂᐊᕐᕆᐊᖅᓯᓈᖅᓯᒪᑦᓱᑎᒃ ᑕᕝᕙᓂ ᐱᓇᓱᐊᕈᓰᓐᓂ ᒪᕐᕉᓐᓂ. ᑕᕝᕙᓂ ᐱᓇᓱᐊᕈᓯᑦᑎᓐᓂ ᑎᓴᒻᒥᐅᓕᖅᐸᑦ 
ᐅᓪᓗᖓ ᑭᖑᓪᓕᖅᐸᐅᓛᕐᒪᑦ ᑕᓪᓕᒥᕐᒥ ᐊᖏᕋᖅᐸᓪᓕᐊᓂᐊᕐᓗᑎᒃ, ᐊᖏᖅᕋᑦᓯᐊᖁᓇᖅᐳᐃᑦ. 
 
ᐅᖃᖅᑏ, ᐅᖃᕈᒪᒋᕗᖓ ᑖᒃᑯᐊ ᐆᒪᔪᓐᓂᐊᖅᑎᕗᑦ ᓇᑭᓐᖔᖅᓯᒪᒻᒪᖔᑕ ᓄᓇᓕᓐᓂ ᐅᖃᐅᓯᕆᓂᐊᖅᕋᒃᑭᓐ ᐊᒻᒪ 
ᖁᕕᐊᕖᖓᑦᓱᖓ 76-ᐳᓴᓐᑎᑦ ᑖᒃᑯᐊ ᐃᓅᒻᒪᑕ ᑕᕝᕙᓂ ᐃᖅᑲᓇᐃᔭᖅᑎᒋᔭᕗᑦ ᐆᒪᔪᓕᕆᓂᕐᒧᑦ. ᑕᒪᓐᓇ 
ᓇᓗᓇᓐᖏᑦᑐᖅ ᓯᕗᓂᒃᓴᑎᓐᓂ ᐱᐅᓯᕙᓪᓕᐊᑐᐃᓐᓇᓂᐊᖅᑐᖅ ᐃᓕᓐᓂᐊᕐᑎᑦᓯᕙᓪᓕᐊᖃᑦᑕᕋᑦᑕ ᐊᕐᕌᒍᓄᑦ 
ᐱᖓᓱᓄᑦ ᐆᒪᔪᓐᓂᐊᖅᑎᕈᒐᓱᐊᖅᑐᑎᒃ ᑕᒫᓐᖓᑦ ᓄᓇᓕᓐᓃᖔᖅᓯᒪᔪᓂᒃ ᐃᓄᓐᓂᒃ.  
 
ᐅᖃᖅᑏ, ᑖᒃᑯᐊ ᐃᓕᑕᕆᑲᐃᓐᓇᕐᓂᐊᕋᒃᑭᑦ ᐃᓘᓇᑎᒃ ᑕᒪᐅᖓᖅᓯᒪᔪᐃᑦ: ᑏᕕ ᕿᐊᑦᓱᒃ, ᑭᓐᖓᓃᖔᖅᑐᖅ; 
ᐋᓐᑐᕉ ᓇᑲᓱᒃ, ᑭᒻᒥᕈᒦᖔᖅᑐᖅ; ᐴᕈᔅ ᔨᐅᕆ ᕼᐊᐃᓐᓄ, ᑲᖏᖅᑐᒑᐱᒻᒦᖔᖅᑐᖅ, (ᑐᓵᔨᑎᒍᑦ) ᑏᒪ ᐸᓪᓗᖅ, 
ᐃᒃᐱᐊᕐᔪᒃ; ᔮᓂ ᓇᐅᓚᖅ, ᐃᖃᓗᐃᑦ; (ᑐᓵᔨᑎᒎᕈᓐᓃᖅᑐᖅ) ᓴᑭᐊᓯ ᓴᐅᓪᓗᐊᐱᒃ, ᐸᖕᓂᖅᑑᖅ; ᔪᐊᔾ ᑯᓄᒃ, 
ᒥᑦᑎᒪᑕᓕᒃ; (ᑐᓵᔨᑎᒍᑦ) ᔨᐊᕗᕆ ᖃᐅᓐᓇᖅ, ᐊᐅᓱᐃᑦᑐᖅ; ᐋᓐᑐᕉ ᖃᐅᓐᓇᖅ, ᓴᓂᕋᔭᒃ; ᑳᓕᓐ ᐋᔾᔪᓐ, 
ᖁᓪᓗᖅᑐᖅ; ᐋᓚᓐ ᓂᑉᑕᓈᑦᑎᐊᖅ, ᖁᕐᓗᒃᑐᖅ; ᔨᐊᕆ ᐊᑖᑕᕼᐊᒃ, ᐆᒪᔪᕐᓂᐊᖅᑎᒃᓴᖅ, ᖁᕐᓗᒃᑐᖅ; ᔫ ᐊᓯᕙᒃ, 
ᑕᓗᕐᔪᐊᖅ; ᔭᐃᑲᑉ ᕿᓐᓂᖅ, ᐅᖅᓱᖅᑑᖅ; ᔪᐊᓂ ᖁᖓᔭᒃ, ᓇᐅᔮᑦ; ᐲᑕ ᖃᑕᒑᑦᑎᐊᖅ, ᐃᒡᓗᓕᒑᕐᔪᒃ; ᕋᐃ ᒨᓱ, 
ᑲᖏᕐᖠᓂᖅ; ᔪᐋᓐ ᑰᑐ-ᐊᐅᑐᑦ, ᑲᖏᕐᖠᓂᖅ; ᕌᑉ ᕼᐊᒧ, ᐃᖃᓗᒃᑑᑦᓯᐊᖅ; ᑭᒻᐹᓪ ᓅᔾᔨᐊᐃ, 
ᐆᒪᔪᕐᓂᐊᖅᑎᑖᕆᔭᐅᕋᑖᓚᐅᖅᑐᖅ ᓴᓂᑭᓗᐊᕐᒧᑦ ᓄᒃᑎᓂᐊᖅᑐᖅ; ᑖᒥ ᐋᑲᕙᒃ, ᑭᒻᒥᕈᑦ; ᑕᐃᕕᑦ ᕕᑐᕋ, ᐃᒡᓗᓕᒃ; 
ᕋᓱᓪ ᐳᕌᓐᑕᓐ, ᐃᒡᓗᓕᒃ; ᐊᓪᑕᓐ ᐅᐃᓕᐊᒻᔅ, ᐃᖃᓗᐃᑦ; ᔫᐊᓪ ᕈᔅ, ᖃᒪᓂᑦᑐᐊᖅ; ᐊᒻᒪ ᑰᑎᔅ ᑎᑦᕼᐊᒻ, ᐃᖃᓗᐃᑦ.  
 
ᐅᖃᖅᑏ, ᑖᒃᑯᐊ ᐃᓕᓴᕆᔪᒻᒥᔭᒃᑲ ᑕᐃᒃᑯᐊ ᐊᐅᓚᑦᑎᔨᖏᑦ ᐆᒪᔪᓕᕆᓂᕐᒧᑦ: ᓯᒡᓗᒃ ᐊᕿᐊᕈᖅ, ᐊᕕᑦᑐᖅᓯᒪᔪᒧᑦ 
ᐊᐅᓚᑦᑎᔨᒋᔭᐅᔪᖅ ᕿᑭᖅᑖᓗᒻᒥ; ᑖᓐ ᓯᐅᑦᓱᒃ, ᐊᕕᑦᑐᖅᓯᒪᔪᒧᑦ ᐊᐅᓚᑦᑎᔨᒋᔭᐅᔪᖅ ᑭᕙᓪᓕᕐᒥ; ᓴᐃᓐ ᓵᑐ, 
ᐊᕕᑦᑐᖅᓯᒪᔪᒧᑦ ᐊᐅᓚᑦᑎᔨᒋᔭᐅᑲᐃᓐᓇᖅᑐᖅ ᕿᑎᕐᒥᐅᓂ; ᐊᒻᒪ ᑕᔅᑎᓐ ᕗᕆᑦᓚᓐ, ᐊᐅᓚᑦᑎᔨᒋᔭᐅᑲᐃᓐᓇᖅᑐᖅ 
ᐆᒪᔪᓕᕆᓂᕐᒧᑦ. (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ ᑕᓪᓕᒪᖓᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑉᐳᖓ ᑕᕝᕗᖓ ᓂᑯᕕᓐᓇᒪ ᒫᓐᓇ ᐃᓕᑕᖅᓯᔪᒪᓪᓗᖓ ᐊᒻᒪ 
ᑕᒪᑦᓯᑦᑎᐊᖅ ᖁᕕᐊᓱᖁᓪᓗᓯ. ᑖᓐᓇ ᑕᕝᕗᖓ ᐳᓛᖅᑐᖅ, ᓯᕗᓪᓕᖅᐹᒥ ᐅᖃᑲᐃᓐᓇᕐᓚᒍ 
ᖃᓂᕐᕋᖅᑎᐅᖃᑦᑕᕐᓂᑰᒻᒪᑦ ᐃᓄᐃᑦ ᐱᓕᕆᖃᑎᒋᓪᓗᒍ ᐃᓄᐃᑦ ᑲᑐᔾᔨᖃᑎᒌᖏ ᑎᒥᑦᑎᓐᓂ ᐋᖅᑭᒐᓱᐊᖅᖢᑎᒍ 
ᐊᔪᕐᓇᓪᓚᕆᑦᑎᓪᓗᒍ ᐊᒻᒪ ᑖᓐᓇ ᓄᓕᐊᖓ ᐱᖃᑎᒋᔭᖓ, ᓴᓚᔅᑏᓄ ᒪᒃᐸ, ᑖᓐᓇ ᓂᑯᕕᑲᐃᓐᓇᖁᓪᓗᒍ 
ᑲᖏᕐᖠᓂᕐᒥᐅᑕᖅ.  
 
>>ᐸᑦᑕᑐᖅᑐᑦ 

ᐊᑯᓂᐋᓗᒃ ᑖᓐᓇ ᐃᖅᑲᓇᐃᔭᖅᑎᐅᓚᐅᖅᑐᖅ ᑕᐅᓄᖓ ᓄᓇᑦᓯᐊᖅ ᒐᕙᒪᒃᑯᖏᓐᓂ ᐊᒻᒪᓗ ᑕᒪᒃᑯᓂᖓ Power 
Plant-ᓕᕆᓂᖅ ᖃᐅᔨᒪᑦᑎᐊᖅᑐᖅ ᐊᒻᒪ ᑖᓐᓇ ᓄᓕᐊᖓ ᐅᐱᒋᔭᕋ ᐊᒃᓱᕐᔪᐊᕌᓗᒃ ᐊᖏᓂᖅᐹᒥ ᐃᒻᒪᖃ 
ᐊᒥᓲᓂᖅᐹᓂ ᐃᓚᖃᕐᑐᖅ ᐊᑖᑕᒃᑯᒋᓚᐅᖅᑕᖏᑦ ᓴᒻᒧᖅᑐᒃᑯᑦ ᑲᖏᖅᖠᓂᕐᒥ, ᐸᓛᑏᓐ ᒪᒃᐸ. ᑐᓐᖓᓱᑦᑎᐊᕆᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᐅᐱᒋᓪᓚᕆᑦᑕᒃᑲ ᑕᐅᕙᓂᓗ ᓴᓂᓪᓕᖏᓪᓗ ᑲᖏᕐᖠᓂᕐᒥ ᐊᒻᒪᓗ ᑖᒃᑯᐊ ᐃᓚᑯᓗᖏᑦ 
ᑲᖏᖅᖠᓂᕐᒥ ᑕᐃᒃᑯᐊ ᒐᕙᒪᒃᑯᓐᓄᑦ ᐃᓚᖏᑦ ᐃᖅᑲᓇᐅᔭᖅᑐᑦ ᐊᒥᓲᓪᓗᑎᑦ ᐊᒻᒪ ᑕᕝᕙᓃᓐᓂᕋᓂ ᐅᖃᖅᑏ, 
ᐃᓕᑕᖅᓯᔪᒪᒐᒪ ᑕᒫᓃᑦᑐᖃᕐᒥᒻᒪᑦ Canadian North-ᒦᖔᖅᑐᓂ ᑐᕋᐃᓯ ᒥᐊᑦᕕ ᐊᖓᔪᖅᑳᖓ 
ᓂᑯᕕᑲᐃᓐᓇᕋᔭᖅᐸᑦ. ᑐᕋᐃᓯ ᑕᒫᓃᖅᑰᕐᒪᑦ. 
 
>>ᐸᑦᑕᖅᑐᖅᑐᑦ 
 
ᐊᒻᒪ ᓱᓕ ᑖᓐᓇ ᑭᐊᓕ ᑲᐃᓘ, ᐊᖓᔪᖅᑳᑉ ᑐᓪᓕᐊ - Sales & Marketing, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓗᕋᐃᓐ ᐹᓄ, ᐊᖓᔪᖅᑳᑉ ᑐᓪᓕᐊ of Commercial, Planning & Cargo. 
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᑕᕝᕙᓃᒻᒥᔪᖅ ᑯᕆᔅᑎ ᓯᓐᑭᓕᐊ, (ᑐᓵᔨᑎᒍᑦ) ᐊᐅᓚᑦᑎᔨᐅᔪᖅ ᐅᑭᐅᖅᑕᖅᑐᒥ ᓇᒻᒥᓂᖃᖅᑐᓂᑦ 
ᐱᕙᓪᓕᐊᑎᑦᑎᓂᕐᒥᒃ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑕᒫᓂ ᓇᓗᓇᐃᒋᐊᖅᑲᐅᓐᖏᑕᕋᓘᓐᓃᑦ ᖁᖓᑉᐸᑦ ᓈᒻᒪᑐᐃᓐᓇᖅᑐᖅ, ᐄᕙ ᐅᓈᓕᒃ, ᑐᓐᖓᓱᑦᑎᐊᕆᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑲᖏᕐᖠᓂᐅᑉ ᓂᒋᖓᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓᑦᑕᐅᖅ ᐅᑉᓗᒥᐅᔪᖅ ᑖᓐᓇ 
ᓄᓇᕗᑦ ᑐᓐᖓᕕᒃᑯᓐᓂᑦ ᐃᓱᒪᑕᐅᔪᖅ ᐹᓪ ᖃᓗᔾᔭᖅ, ᖃᐅᔨᒪᓪᓗᕈᓗ ᐊᑯᓂᐋᓘᓕᖅᑐᖅ ᓄᓕᐊᑯᓗᐊᓗ 
ᑐᓐᖓᓱᒋᑦ ᑕᒫᓂ ᐹᓪ ᐊᖏᔪᖅᑳᖑᒐᕕᑦ, ᑕᐃᑲ. 
 
>>ᐸᑦᑕᑐᖅᑐᑦ 
 
ᐊᒻᒪ ᐅᖃᖅᑎᑦᑎᔩ, ᓇᐃᑦᑐᒥᑦ ᐅᖄᕐᔪᒍᒪᓪᓗᖓ ᑖᒃᑯᐊ ᐃᓕᑕᕆᔭᐅᖅᑲᐅᔪᑦ ᒥᒃᓵᓄᑦ ᖃᐅᔨᒪᐃᓐᓇᕋᒃᑭᑦ 
ᑕᐃᒪᓐᖓᑦ ᐊᐅᓚᔨᓐᓂᓗᒃᑖᓐᓂ ᑖᒃᑯᐊ ᒪᒃᐸᒌᒃ ᓄᓕᐊᕇᒃ. ᐅᕙᓐᓂ ᐊᖏᔪᖅᖠᐅᓗᐊᔾᔪᐋᖏᖅᑐᓯ. ᐊᖑᓕᒃᑕᔅᓯ 
ᖃᐅᔨᒪᓂᐊᖅᐳᓯ.  
 
>>ᐃᓪᓚᖅᑐᑦ 
 
ᑕᐃᒃᑯᐊ ᑕᐃᒪᓐᖓᓗᒃᑖᖅ ᐃᒡᓕᒑᕐᔪᒻᒥ ᖃᐅᔨᒪᐃᓐᓇᑕᒃᑲ ᐊᒻᒪ ᐅᖃᐅᑉ ᐃᓚᓗᒃᑖᖏᑦ ᖃᐅᔨᒪᓪᓗᕆᑦ ᑕᐃᒃᑯᐊ 
ᓴᒻᒧᖅᑐᕆᖑᓚᐅᖅᑐᑦ ᐃᓄᒃᑎᐊᕚᓘᓚᐅᕐᒪᑎ ᑕᐃᒃᑯᐊ ᑕᒪᕐᒥᒃ ᑖᒃᑯᐊ ᑕᒪᕐᒥᓘᓐᓃᑦ ᐃᓄᑦᑎᐊᕙᐅᔪᑦ 
ᑭᖑᕚᓘᒃᑖᑯᓗᖏᓐᓄᑦ. ᖁᔭᓐᓇᒦᖔᖅ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᑦᑎᐊᕆᒃᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᒋᐊᓄᑦ ᐊᒻᒪ ᓂᐊᖁᓐᖒᒧᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑭᕗᖓᑦᑕᐅᖅ ᐅᖃᕈᒪᓪᓗᖓ 
ᓇᓗᓇᐃᖅᓯᔪᒪᓪᓗᖓ ᑖᓐᓇ ᓂᐊᖁᓐᖒᕐᒥᐅᑕᐅᔪᖅ ᐱᓕᕆᖃᑎᒌᑦᑎᐊᖅᑐᓐ ᐅᑭᐅᖅ ᐃᓕᓴᐃᔨᐅᖃᑦᑕᓚᐅᖅᓯᒪᔪᖅ 
ᒥᔅᑕ ᔮᒃ ᕼᐃᒃᔅ ᐊᒻᒪᓗ ᑖᒃᑯᐊ ᒪᕐᕉᒃ. ᑕᐃᒃᑯᐊ ᐱᓕᕆᖃᑦᑕᕐᖓᑕ ᐃᒥᒻᓂᖃᑦᑕᖅᑐᓕᕆᓂᕐᒧᑦ 
ᖃᐅᔨᓇᓱᑉᐸᓪᓕᐊᖃᑦᑕᕐᖓᑕ ᑕᐃᒃᑯᓇᖓᑦ ᑮᓇᐅᔭᖃᖅᑎᑕᐅᓪᓗᑦᑎᑦ, ᒪᒋᐅᒥᑦ ᑭᕙᓪᓕᐊᒨᓂᐊᖅᑐᑦ ᐃᓴᐱᐅᓪ 
ᑎᓐᔭᒪᓪ ᐊᒻᒪᓗ ᓘᑦᑖᖅ ᐊᔅᑐᕇᑦ ᓵᖅᑏᖕ. 
 
ᑖᒃᑯᐊ ᐱᓕᕆᐊᖃᖅᑐᑦ ᑖᔅᓱᒥᖓ ᐊᒻᒪᓗᑦᑕᐅᖅ ᑭᐊᓕ ᑲᐃᓚ ᐅᕙᓃᒻᒪᑦ ᑖᒃᑯᐊ ᑕᑯᓐᓇᖃᑦᑕᖅᑐᓂ ᑏᕖᖅᑐᓂ 
ᑭᒡᒐᖅᑐᐃᖃᑦᑕᓚᐅᖅᓯᒪᒻᒪᑦ curling-ᖃᑦᑕᑲᑎᓪᓗᒋᑦ. 
 
ᑐᓐᖓᓱᒋᒃᓯ ᑕᕝᕗᖓ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ ᐊᒻᒪ ᑐᓐᖓᓱᑦᑎᐸᒃᑲ ᑕᑯᓐᓇᖅᑐᑯᓗᐃᑦ. 
ᑲᑎᒪᔾᔪᑎᔅᓴᑎᓐᓄ ᐅᑎᕐᓗᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓ. ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᖃᓗᐃᑦ ᕿᑎᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 406 - 2(4): ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᑐᓕᖅᑎᑕᐅᓂᖓ ᐸᕐᓇᐅᑕᐅᓯᒪᔪᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᓯᕗᓕᖅᑎᒧᑦ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᔫᓂ 2007-ᒥᑦ ᒐᕙᒪᒃᑯᑦ ᓴᖅᑮᓚᐅᖅᓯᒪᒻᒪᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑕᐅᓂᐊᖅᑐᒥᑦ 
ᓴᖅᑮᖁᔨᓚᐅᖅᑐᑦ ᐊᓪᓚᕕᐅᔪᒥᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ? ᑕᔅᓱᒪ ᐊᓪᓚᕕᖓᓂ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑕᐃᓐᓇ ᒪᑐᐃᖓᓕᕐᒪᖔᖅ? 
ᐃᖅᑲᓴᐃᔭᖅᑎᖃᑦᑎᐊᖅᑐᓂ ᓇᒦᒻᒪᖔᕐᓗ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᕗᑦ ᒐᕙᒪᒃᑯᖏᓐᓂ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ ᑕᐃᒃᑯᐊ ᐃᖅᑲᓇᐃᔭᖃᑎᒌᑦᑐᑦ 
ᑎᑎᕋᖅᐸᓕᐊᓗᑎᑦ ᓴᖅᑮᔪᒫᓂᐊᖅᑐᖅ ᒥᓂᔅᑕᐅᔪᖅ ᒫᓐᓇᒫᒃᑯᑦ ᓴᖅᑮᓛᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᓱᖅᑯᐃᓱᑦᑐᓴᐅᒻᒪᑦ ᒥᓂᔅᑕᐅᔪᖅ ᑖᓐᓇ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑕᐅᔪᖅ ᐅᖃᐅᑕᐅᒻᒪᑦ ᐃᓚᖏᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ 
ᐅᖃᐅᔾᔭᐅᖄᖅᓯᒪᔪᒥᓂᐅᓂᓚᐅᖅᓯᒪᖏᒻᒪᑕ ᖃᓄᐃᓘᕐᓂᐊᕐᓂᖏᓐᓂ. 
 
ᒥᓂᔅᑕᐅᔪᖅ ᖃᓄᐃᓕᓯᒪᓕᕐᒪᖔᑕ ᐱᓕᕆᖃᑎᒌᖃᓂᐊᕐᓗᑎᑦ ᑲᑐᔾᔨᖃᑎᒌᓂᑦ ᐊᔾᔨᒌᖏᑦᑐᓂᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᓕᕆᐊᓕᒃ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᓄᐃᖏᑦᑐᖅ ᖃᓄᐃᓘᕋᓗᐊᕈᒃᑲ ᐃᒫᒃ, 
ᐊᑲᖅᓴᖏᒍᑎᒥᑦ ᐅᖃᖅᑐᖃᓂᐅᓴᑐᐃᓐᓇᕐᖓᑦ.  
 
ᐋᖅᑭᑦᓯᒪᑦᑎᐊᖅᑐᒥᓪᓕ ᐱᓇᓱᒍᒋᒪᔪᒍᑦ ᐱᐅᔫᓗᒍ. ᐃᒫᒃ ᐸᓯᔭᒃᓴᕈᔪᒻᒥᑦ ᐱᓇᓱᖏᑦᑐᒍᑦ ᑲᑐᔾᔨᖃᑎᒌᒐᓱᑦᑐᒍᑦ 
ᑕᐃᒫᒃ ᐊᑯᓂᐅᓗᐊᓚᕿᓯᒪᕗᖅ ᐱᓐᓇᔭᐅᑎᒋᓪᓗᒍ ᑐᐊᕕᐊᕆᓇᒍ ᐱᓕᕆᐊᕆᒐᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᖅᑲᐃᑎᑦᑎᐊᕙᒍᑎᑦᑎᐊᕚᓗᒃ.  
 
ᐊᒃᑑᐸ 2000-ᖑᑎᓪᓗᒍ ᐃᖃᓗᑦᑑᑦᑎᐊᒥ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᓚᐅᖅᓯᒪᒻᒪᑦ 
ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᖏᓐᓂᑦ ᐃᖅᑲᓴᐃᔭᖅᑎᓄᑦ ᐅᕕᒃᑲᐅᔪᑦ, ᐃᓐᓇᑐᖃᐅᔪᑦ, ᐊᕐᓇᐅᔪᑦ ᑎᒥᖁᑎᖏ 
ᖃᓄᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᒪᓂᕐᒧᑦ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᖃᓄᐃᓘᖅᓯᒪᓕᕐᒪᖔᑕ ᑐᓴᖅᑎᑦᑎᖃᑦᑕᓂᕐᒧᑦ ᓄᓇᓕᓐᓂ ᑲᑐᔾᔨᖃᑎᒌᓂᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑕᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐸᓗᖓᐃᔭᐃᕙᓪᓕᐊᒐᑦᑕ 
ᑎᑎᕋᖅᐸᓕᐊᓪᓗᑕ ᒥᓂᔅᑕᐅᔪᓄᑦ. ᑕᐃᒪᓕ ᒫᓐᓇᐅᔪᖅ ᐅᖃᐅᓯᕆᒍᓐᓇᖏᓐᓇᒃᑭᑦ ᑕᐃᒃᑯᐊ ᐃᓗᓕᕆᔭᖏᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑕᐅᔪᖅ ᐊᑐᐃᓐᓇᐅᒻᒪᑦ 
ᖃᕋᓴᐅᔭᒃᑯᑦ ᑐᑭᓯᒋᐊᖅᕕᒃᓴᐅᒻᒥᔪᑦ 6-ᖑᔪᓂᒃ ᑐᕌᒐᔅᓴᓐᖑᐊᖃᑦᑕᖅᑐᓂᒃ ᐱᔭᕇᖅᕕᒃᓴᖏᓐᓂᓪᓗ.  
 
ᒥᓂᔅᑕᐅᔪᖅ ᐅᖃᕈᓐᓇᖅᐹ ᐊᑐᓕᖅᑎᑦᑎᓂᐊᕐᓂᕐᒧᑦ ᐸᕐᓇᒍᑎᑕᖃᓐᖓᑦ ᐊᒻᒪᓗ ᑕᐃᓐᓇ ᖃᖓ 
ᓴᖅᑭᑕᐅᒍᓐᓇᕋᔭᖅᑲ ᒪᓕᒐᓕᐅᖅᕕᒻᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᖁᑦᑎᓂᖅᐹᒥᒃ ᑲᑎᒪᔩᑦ ᓯᕗᓕᖅᑎᖓᑦ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᒐᒪ ᐱᓕᕆᐊᕐᕆᒐᑦᑎᒍ 
ᒥᓂᔅᑕᓅᖅᑳᓚᐅᕐᓗᒍ ᓴᖅᑭᓛᖅᑲᕗᑦ ᒥᓂᔅᑕᓅᕇᕉᑦᑎᒍ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᐊᐱᖅᑯᑦ 407 - 2(4): ᐃᓗᐊᓐᖏᓕᐅᕈᑎᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑎᓪᓕᖏᓈᖅᑕᐅᒐᓚᒃᑲᒪ. ᐅᖃᖅᑏ, ᖁᔭᓐᓇᒦᒃ. ᐆᒧᖓ ᐊᐱᖅᑯᑎᔅᓴᖃᑦᑐᖓ 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ.  
 
ᑕᐃᔅᓱᒪᓂᐅᓕᖅᑐᕐᓕ 25 ᐊᕐᕌᒎᓕᖅᑐᑦ ᐅᑭᐅᓐ ᐊᓂᒍᖅᓯᒪᔪᑦ, ᐃᓛᒃ ᑕᕝᕙᓂ ᑕᖅᑭᐅᓂᐊᖅᑐᒥ ᒫᓐᓇᓵᕈᓗᒃ. 
ᑕᐃᔅᓱᒪᓂ ᖁᕕᐊᒋᔭᖃᓚᐅᖅᓯᒪᔪᒍᑦ ᐱᓕᐊᖅᑐᒥᒃ ᐃᓚᐅᑎᓪᓗᖓ ᐅᓂᒃᑳᖃᓚᐅᖅᓯᒪᒻᒪᑦ ᑖᓐᓇ 
ᖃᑎᒪᕝᕕᐊᓗᒋᓚᐅᖅᓯᒪᔭᖓ ᓄᓇᕗᑦ ᐃᓚᒋᔭᐅᑎᓪᓗᒍ ᓄᓇᑦᓯᐊᒧᑦ. ᑖᓐᓇ ᐊᑎᖃᓚᐅᖅᓯᒪᔪᖅ, Learning 
Tradition and Change. ᑕᑯᑎᑐᐃᓐᓇᓂᐊᖅᑕᑦᓯ, ᑎᑎᖅᑲᑎᒍᑦ ᓴᖅᑭᑎᔾᔮᓐᖏᑦᑐᖓ ᐆᒥᖓ. ᑖᓐᓇ ᐱᓪᓗᒍ 
ᐅᓂᒃᑳᖑᔪᖅ ᑖᓐᓇ ᑲᑎᒪᔨᕋᓛᓂᑦ ᑕᐃᓐᓇ ᐋᖅᑭᒃᑕᐅᓚᐅᖅᓯᒪᔪᖅ ᐃᓕᓐᓂᐊᖅᑐᓕᕆᓂᐅᑉ ᐃᒃᓯᕙᐅᑕᐅᑎᓪᓗᖓ 
ᐊᒥᓱᑲᓪᓚᓂᒃ ᐋᖅᑭᒋᐊᕈᑎᔅᓴᓂᒃ ᓄᑖᓐᖑᕆᐊᕈᑎᔅᓴᓂᓪᓗ ᑎᑎᕋᐅᓯᖃᓚᐅᖅᓯᒪᒻᒪᑦ. 
 
ᐅᖃᖅᑏ, ᒫᓐᓇ ᓲᕐᓗ 25 ᐅᑭᐅᑦ ᐊᓂᒍᖅᓯᒪᓕᖅᑑᒐᓗᐊᑦ ᑭᓯᐊᓂ ᒫᓂ ᐋᖅᑭᒃᓯᓇᓱᒃᑲᑦᑕ ᓱᓕ ᓄᓇᕗᑦᒥ 
ᖃᓄᐃᑦᑐᒥᒃ ᐃᖢᐊᓐᓂᖅᐹᖑᔪᒥᒃ ᐋᖅᑮᒍᑦᑕ ᐃᓱᒪᒋᔭᐅᔪᑦ ᐃᓄᓐᓄᑦ ᐃᓕᓐᓂᐊᕐᕕᓐᓂ ᐱᔭᐅᒐᔭᖅᐸᓐ.  
 
ᐊᐱᖅᑯᑎᒋᔭᕋᐅᓇ ᒥᓂᔅᑕᒧᑦ ᐅᓇ, ᑖᓐᓇ ᑎᑎᕋᖅᓯᒪᔭᖓ ᒪᓕᒐᒃᓴᖅ 21 ᐃᓱᒪᒋᕙᐅᒃ ᐃᑲᔪᕐᓂᖃᕐᓂᐊᕐᓂᖓᓂ 
ᑕᕝᕙᓂ ᐊᒻᒪᓗ ᖃᐅᔨᒪᓕᖅᐹ ᑕᒪᒃᑯᐊ ᐃᓱᒪᓕᐅᕈᑎᖃᓐᓂᐊᓚᑦᑖᕐᓂᐊᕋᓗᐊᕐᒪᖔᑕ ᐃᓕᓐᓂᐊᕐᕕᒻᒧᑦ ᑲᑎᒪᔨᐅᔪᑦ. 
ᓲᕐᓗ ᑕᕝᕙᓂ ᐱᑕᖃᕐᓂᐊᕐᕆᕙᖃᐃ ᑐᓂᕐᕈᑎᖃᕐᓂᕐᒥᒃ, devolve, ᑕᕝᕗᖓ ᐃᓕᓂᐊᖅᑐᑦ ᑲᑎᒪᔨᖏᓐᓄᑦ? 
ᐊᖏᖅᐲᑦ, ᐋᒡᒐᓘᕝᕙ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᔪᖅ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᐅᔪᖅ ᒪᓕᒐᒃᓴᖅ 21, ᑲᒪᑎᑦᑎᒋᐊᓪᓚᑲᓐᓂᕐᖓᓐ ᑕᐃᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ  
ᐊᒻᒪᓗ ᐊᐅᓚᑦᑎᔨᖏᓐᓄᑦ ᐊᖏᔪᖅᑳᖏᓐᓄᑦ ᐃᓕᓴᕕᒻᒥ. ᐊᖏᖅᓯᒪᒋᓪᓗᑎᒃ ᑕᐃᒃᑯᐊ  

ᑲᑐᔾᔨᖃᑎᒌᓐᓂᐊᖅᑐᓂᒃ ᑮᓇᐅᔭᖃᑦᑎᑕᐅᓗᑎᒃ ᑮᓇᐅᔭᑎᒍᓪᓗ ᓴᖅᑮᔪᓐᓇᖃᑦᑕᓂᐊᕐᖓᑕ ᐊᑐᐊᒐᓕᐅᖁᔭᐅᔪᓂᒃ 
ᓄᓇᓕᓐᓂ ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ.  
 
ᑖᓐᓇ ᐊᐱᖅᑯᑎᖓᓄᑦ, ᐄ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᒃᑲᓂᖅᑕᕋ ᑕᐃᒃᑯᐊ ᐅᖃᓕᒫᓚᐅᕐᕋᓗᐊᕐᕋᒃᑯ ᑕᐃᑲᓐᖓᑦ Front page 
ᑐᓄᐊᓄᑦ, ᑕᐃᑯᖓ ᐃᓱᐊᓄᑦ ᑎᑭᑦᖢᒍ. ᑕᐃᒪᓐᓇᐃᓕᖓᔪᓂᒃ ᑕᑯᓐᖏᑦᑐᕕᓂᐅᔪᖓ. ᑐᑭᓯᔪᓐᓇᐃᓕᔪᖓᓕᖃᐃ.  
 
ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᖅᑲᓐᓂᕈᒪᔭᕋ ᐅᕗᖓ ᐅᖃᕋᔭᕋᕕᓐ ᓱᓕᓪᓚᕆᑦᑐᒥᒃ ᒐᕙᒪᓐ 
ᖃᓄᐃᓕᖓᓪᓚᑦᑖᕐᒪᖔᑦ. ᐆᒥᖓᖃᐃ ᑭᐅᔪᓐᓇᖅᐳᑎᑦ ᑖᓐᓇ ᒪᓕᒐᒃᓴᖅ ᐱᐅᔪᓪᓚᕆᐊᓘᓂᖅᐸᑦ, ᓲᖏᒃᑯᐊ 
ᐊᒥᓱᓗᐊᕌᓗᐃᑦ ᑲᑐᔾᔨᖃᑎᒌᑦ ᓄᓇᕗᑦ ᑐᓐᖓᕕᒃᑯᓪᓗ ᐊᒻᒪ ᑲᑐᔾᔨᖃᑎᒌᖏᑦ ᑕᒪᒃᑯᐊ ᐃᓕᓐᓂᐊᖅᑐᑦ ᐊᒻᒪ 
ᑖᒃᑯᐊ Coalition of DEA ᑕᒪᒃᑯᓂᖓ ᓈᒻᒪᒍᓱᓐᖏᑦᑐᐊᓘᕙᓐ ᒪᓕᒐᒃᓴᖅ 21-ᒥᒃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᐃᕙᔾᔪᑎᒋᔪᓐᓇᖅᑕᕗᑦ ᑖᓐᓇ ᐱᖁᔭᔅᓴᐅᔪᖅ 
ᐊᐱᖅᓱᐊᕐᓇᐅᓲᖑᒻᒪᑦ ᑖᔅᓱᒪ ᐃᓕᐊᓂᑦ. ᖃᓄᐃᓐᖏᓚᖅ ᒪᓕᒐᓕᐅᖅᑎ ᐱᐅᒋᓐᖏᒃᑯᓂᐅᒃ ᒪᓕᒐᒃᓴᖅ. 
 
ᑭᓯᐊᓂᓕ ᑭᐅᔭᐅᖃᑦᑕᕐᓯᒪᔪᒍᑦ ᑎᑎᖅᑲᐅᔪᒃᑯᑦ ᐅᖄᓚᐅᑎᒃᑯᑦ ᒥᓂᔅᑕᐅ ᑐᖏᓕᕆᔭᖓ ᐃᓚᒋᔭᐅᓚᐅᕐᒥᔪ 
ᐅᖄᓚᖃᑦᑕᑦᑎᑦᑎᓪᓗᑎ ᐊᒻᒪᓗ, ᐊᒥᓱᑦ 90-ᐳᓴᓐᑎᖏᖅᑲᐃ ᐃᑲᔪᖅᑐᐃᔪᑦ $14 ᒥᓕᐊᓐᓂᒃ ᐃᓕᓯᓂᐊᕋᑦᑕ 
ᑕᕗᖓ ᓄᓇᕘᒧᑦ.  
 
ᒪᕐᕉ ᐃᓱᒫᓗᒍᑕᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᙵᕕᒃᑯᓐᓄᑦ. ᓯᕗᓪᓕᕐᐹᖅ, ᓴᖅᑮᖁᔨᒻᒪᑕ ᐊᕕᑦᑐᕐᓯᒪᔪᓂ 
ᑲᑎᒪᔨᕐᔪᐊᖑᕙᓚᐅᕐᓯᒪᔪᓂ. ᓄᓇᓖᒡᒎ ᓴᙱᓂᖃᕐᓂᕐᓴᐅᒻᒪᑕ. ᐊᖏᖃᑎᒋᙱᓇᑎᒍ ᑕᒪᒃᑯᐊ ᓄᓇᓕᓐᓂ 
ᐊᐅᓚᑕᐅᓂᖅᓴᐅᒍᓐᓇᕐᖓᑕ ᑕᐃᒃᑯᐊ ᓴᙱᓂᖅᑖᑎᓪᓗᒋ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᓴᙱᓂᖅᓴᐅᑉᐸᑕ 
ᐃᓕᓐᓂᐊᖅᑐᓕᕆᓂ ᓴᙱᓂᕐᓴᐅᓕᕐᒪᑦ.  
 
ᐃᒫ, ᑲᖏᖅᓯᓂᕐᒥᒃ ᑎᑭᕋᕐᔪᐊᒥᓪᓘᓐᓃᑦ ᖃᒪᓂᑦᑐᐊᒥᑦ, ᐃᒫ ᑭᒡᒐᖅᑐᖅᑎᖃᕐᓗᑎ ᖃᓄᖅ ᓴᙱᓂᖃᕐᓂᕐᓴᐅᒐᔭᖅᑲ 
ᐊᕕᒃᑐᕐᓯᒪᔪᒧᑦ ᐊᑲᐅᓂᕐᓴᐅᒐᔭᙱᒻᒫᑦ? ᐱᖁᑎᕐᔪᐊᖑᔪᓪᓗ ᓄᓇᓕᓐᓄᑦ ᑐᓂᖔᕐᓗᒋᑦ ᑲᑎᒪᔨᓄᑦ.  
 
ᑕᕝᕙᓂ ᒪᓕᒐᐅᔪᒥ, ᐱᔪᓐᓇᖅᑎᑕᐅᒐᔭᖅᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕈᓐᓇᖅᑐᑦ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥ ᐱᔪᒻᒪᓐᓂᖅᑲᑕ ᑎᑭᕋᕐᔪᐊᒥ ᑲᖏᖅᓯᓂᕐᒥ ᑕᐃᒫᒃ ᑕᒪᒃᑯᓂᖓ ᐊᔪᙱᓪᓚᓰ 
ᑮᓇᐅᔭᑎᒍᓪᓗ ᑕᒪᒃᑯᓂᖓ ᐱᔪᓐᓇᕈᔅᓯᐅᒃ. ᐄ, ᑕᐃᒪ ᒪᓕᒐᑎᒍᑦ ᑕᐃᒪᐃᒍᓐᓇᑎᑦᑎᒐᔪᖅᑐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓄᓇᓕᖕᓂ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖅᑑᒐᓗᐊᑦ 
ᐱᖁᔭᒃᓴᒧᑦ. ᑭᓯᐊᓂ, ᑖᒃᑯᐊ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᕕᖕᒥ ᑖᒃᑯᐊ ᐸᐃᑉᐹᖃᕐᒪᑕ 
ᐊᓖᓕᔪᖁᑎᖃᕐᒪᑕ ᐊᔾᔨᓴᐃᓐᓇᖏᓐᓂ ᐅᕙᑦᑐᑦ ᓄᑖᓂ ᐱᔪᓐᓇᐅᑎᓂ ᑐᓂᔭᐅᓯᒪᙱᒻᒪᑕ. ᑖᓐᓇ ᒥᓂᔅᑕ ᑕᐃᒫ 
ᐱᔪᓐᓇᐅᑎᖃᖅᑐᑑᒻᒪᑦ. 
 
ᐃᖅᑲᓇᐃᔭᖅᑎᓂ ᐱᔪᓐᓇᖃᑦᑕᕐᖢᓂ ᑕᐃᒪ ᐅᖃᓕᒫᕐᓯᒪᒐᒪ ᑖᒃᑯᐊ ᒪᒃᐱᒐᓗᑦᑖᖏᑦ ᐊᑐᓃᖅᑕᖏᓪᓗ ᐊᒻᒪ 
ᖁᕕᐊᒋᙱᓪᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒥ ᐱᔪᓐᓇᐅᑎᒃᓴ ᐱᓕᕆᐊᒃᓴᖃᕐᒪᑕᒎ 
ᓄᑖᒥᒃ ᐱᔪᓐᓇᐅᑎᒥ ᒪᓕᒐᒃᓴᒥ. ᑖᒃᑯᐊ ᐊᖏᖅᑕᐅᔪᓐᓇᖁᓪᓗᒋᑦ ᐱᓕᕆᐊᕆᔭᐅᔪᑦ. ᒥᓂᔅᑕ ᐊᑕᐅᓯᕐᒥᑦ ᐅᒃᑑᑎᒥ 
ᑐᓂᓯᔪᓐᓇᕐᐸ? ᑖᓐᓇ ᒪᓕᒐᒃᓴᖅ 21 ᒥᓂᔅᑕᐅᑉ ᑖᒃᑯᐊ ᖃᓄᖅ ᐃᓕᖓᑎᑦᑎᔪᓐᓇᕐᒪᖔᑕ ᑖᒃᑯᓂᖓ ᐊᒻᒪᓗ 
ᐃᓱᒪᓕᐅᕈᑎᒃᓴᐅᒐᔭᖅᑐᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᒃᓴᓄᑦ ᖃᓄᖅ ᐃᓕᖓᓂᐊᕐᒪᖔᑕ 
ᐱᔪᓐᓇᐅᑎᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᔅᑕ ᑰᓕ, ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᑦᑎᐊᕙᐃᑦ ᐃᓛ, ᑭᐅᑦᑎᐊᕈᒪᔭᕋᓗᐊᕋ 
ᖃᐅᔨᒪᒐᒪ ᒪᓕᒐᓕᐅᕐᕕᖕᒥ ᐱᕕᖃᑦᑎᐊᖃᑦᑕᖏᓐᓇᑦᑕ. ᓇᐃᒃᑐᑯᓗᓐᓂ ᐊᐱᖅᑯᑎᓂ ᑭᓯᐊᓂ ᑭᐅᓇᓱᖃᑦᑕᕐᓗᑕ.  
 
ᐅᓇ ᐊᐱᖅᑯᑦ, ᓄᑖᖅ ᒪᓕᒐᒃᓴ ᐱᓪᓗᒍ ᒪᓕᒐᒃᓴᑦ ᑖᒃᑯᐊ ᓄᑖᑦ ᓄᓇᕗᒥᒻᒪᑦ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖅᑯᓯᓕᕆᓂᕐᒧ ᐃᓕᖅᑯᓯᓂᒡᓗ ᐃᓕᖓᔪᖃᕐᓂᐊᕐᒪᑕ ᐊᒻᒪ, ᐃᖅᑲᓇᐃᔭᖅᑎᑖᕋᓱᖕᓂᕐᒥ ᐱᓕᕆᔨᒃᓴᓄᑦ, ᑖᒃᑯᐊᓗ 
ᐊᖏᔪᖅᑳᒃᓴᒧᑦ, ᑖᒃᑯᐊᓗ ᐊᑐᐊᒐᐃᑦ, ᑕᒪᕐᒥ ᐱᔭᒃᓴᓕᒫᑦ ᐃᓗᐊᓂ.  
 
ᐃᒪᓐᓇᓕ ᐃᓱᒪᓕᐅᕆᓇᓱᒃᑲᑦᑕ ᑖᒃᑯᐊ ᓇᓪᓕᐊᑐᐃᓐᓇᖅ ᖃᐅᔨᓴᕐᓗᒋᑦ ᐱᖁᔭᒃᓴᐃᑦ ᑲᑎᒪᔨᐅᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑭᑦᑎᑎᔪᒪᒃᐸᑕ ᔮᐸᓃᔅᑎᑐᑦ ᐅᖃᓪᓚᖁᔨᓂᕐᒧ ᓲᕐᓗ ᐆᒃᑑᑎᒋᓗᒍ ᐊᒻᒪ ᑲᔪᓯᓗᓯ 
ᓄᒃᑎᖅᓯᓗᑎᒡᓗ ᑮᓇᐅᔭᓂᒃ ᑖᒃᑯᓄᖓ ᐃᓚᓕᐅᑎᑦᑎᓗᑎᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ. ᑕᐃᒪ ᑭᓇᓕ 
ᑭᐅᔪᓇᕐᐸ ᑖᒃᑯᐊ ᐊᑐᕆᐊᖃᙱᑕᕗᑦ ᑮᓇᐅᔭᐃᑦ ᔮᐸᓃᔅ ᐅᖃᐅᓯᖏᑦᑎᑐᑦ ᐃᓕᑦᑎᓂᕐᒥᑦ. 
 
ᑭᓯᐊᓂ ᐅᔾᔨᖅᑐᖅᑎᐊᕆᐊᖃᕋᑦᑎᒍ ᒪᓕᒐᓕᒫᑦ. ᑕᐃᒪ ᒥᓂᔅᑕ ᖃᐅᔨᓴᐃᒋᐊᖃᖃᑦᑕᕋᔭᕐᒪᑦ ᑕᐃᒃᑯᐊ ᐱᔾᔪᑎᒋᓪᓗᒋ 
ᐅᕙᖓᐅᓇᔭᕐᒪᑦ ᐃᒡᕕᓪᓘᓐᓃᑦ ᒥᓂᔅᑕᐅᓕᕋᔭᖅᑐᒃᓴᐅᔪᑎ ᑭᓇᑐᐃᓐᓇ ᓂᕈᐊᖅᑕᐅᔪ ᑕᐃᓐᓇ ᐃᓖᓐᓇᔭᕐᒪᑦ. 
ᐊᑐᐃᓐᓇᐅᑎᑦᑎᔭᕆᐊᖃᖅᑐᖅ ᐅᔾᔨᖅᑐᑦᑎᐊᕐᓗᒋᑦ ᓇᓕᒧᒃᑎᓪᓗᒋᓪᓗ ᐱᓕᕆᐊᖑᔪᑦ.  
 
ᑖᒃᑯᐊ ᓄᓇᕗᓕᒫᒥ ᑲᑎᓗᒃᑖᖅᓯᒪᔭᒃᑲ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓄᓇᓕᖕᓂ ᐊᖓᔪᖅᑳᖑᔪᓪᓗ 
ᐃᓕᓐᓂᐊᕐᕕᖕᒥ ᐊᒻᒪᓗ, ᑕᐃᒃᑯᐊ ᒪᑭᖃᑦᑕᖅᑐᑦ ᐊᒻᒪᓗ ᐅᖃᖃᑎᒋᖃᑦᑕᕐᓯᒪᓪᓗᒋ. ᒥᔅᑕ ᐊᕐᕚᕐᓗᒃ 
ᐅᖃᐅᑎᔪᓐᓇᖅᑕᒋᑦ ᑕᐃᒃᑯᐊ ᓄᓇᕗᒥᐅ ᐃᒃᐱᒍᓱᒃᑐᓕᒫᑦ ᓱᓕᔪᓪᓚᕆᐊᓗᒻᒥ ᐃᑉᐱᒍᓱᖃᑦᑕᖅᑲᐅᖕᒪᑕ ᐱᖁᔭᒃᓴᒥ 
ᑖᑦᓱᒥᖓ ᓄᑖᒥᑦ ᑖᓐᓇ ᐅᖃᐅᓯᕆᓪᓗᑎᒍ. 

ᐊᒻᒪ, ᓄᓇᕗᒻᒥ ᑲᑎᒪᔩᑦ ᑖᒃᑯᐊ ᑕᑯᖏᓇᑦᑎᒍᑦ ᑲᑎᒪᕕᒃᔪᐊᖑᖃᑦᑕᓚᐅᖅᑐᑦ ᑭᐅᔾᔪᑕᐅᓇᓱᒋᖏᓇᑦᑎᒍᑦ. 
 
ᑕᕝᕙ ᐃᑲᔫᑕᐅᔪᒃᓴᐅᕗᖅ ᑭᐅᔾᔪᑎᒋᔭᖓᕋᓂᑦ ᑖᔅᓱᒧᖓ ᒪᓕᒐᓕᐅᖅᑎᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᓕᒫᓗᖅᑖᑕᒃᑲ ᐱᖁᔭᒃᓴᐅᑉ ᑕᒪᕐᒥᑦᑎᐊᖅ ᓇᓗᓇᐃᖅᓯᒪᔪᓂᑦ 
ᑕᑯᖏᑦᑐᖓ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖏᒻᒪᑕ ᑕᑯᖏᑦᑐᖓ. ᑭᓯᐊᓂ ᑖᓐᓇ 
ᐱᔪᓐᓇᐅᑎᖃᖅᑐᑐᐊᖅ ᑭᓯᐊᓂ ᑕᐃᓐᓇ ᑕᑯᓯᒪᔭᕋ ᒥᓂᔅᑕᒧᑦ ᐅᖃᐅᓯᕇᓐᓇᖅᑕᕋ ᐊᑕᐅᓯᖅ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖓᑦ ᑖᓐᓇᑦᑕᐅ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ. ᑕᐃᒪ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓚᐅᖏᑦᑐᑦ ᑖᒃᑯᓂᖓ ᑲᑐᔾᔨᖃᑎᒌᔭᖓᓂ ᐃᓚᐅᖏᒃᖢᑎᒃ. 
 
ᐅᖃᖅᑏ, ᐅᑭᐅᑦ ᑕᓪᓕᒪᑦ ᖃᐅᔨᓴᓚᐅᕋᒪ ᑖᒃᑯᐊ ᓴᖅᑭᑎᑦᑎᓇᓱᑦᑎᓪᓗᒋᑦ ᓄᑖᒥᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᒃᓴᒥᑦ. ᓴᖅᑯᒥᒻᒪᑦ ᑖᒃᑯᐊ ᓲᕐᓗ ᑕᐅᕗᖓᒃᓴᐃᓐᓇᖅ ᐊᑕᐅᓰᓐᓇᕐᒧᑦ ᐱᓕᕐᒥᒐᑦᑕ. ᒥᓂᔅᑕ ᐱᔭᒃᓴᖃᕈᓐᓇᖅᐹ 
ᑖᓐᓇ ᐲᕐᓗᒍ ᐱᖁᔭᒃᓴᖅ 21 ᐊᒻᒪᓗ ᐱᓕᕆᐊᕆᒃᑲᓂᕐᓗᒍ ᑖᓐᓇ ᑭᓯᐊᓂ ᓴᖅᑭᑦᑎᔪᓐᓇᖅᐸᑦ ᑖᓐᓇ ᐱᖁᔭᒃᓴᖅ 
ᓈᒻᒪᒋᓕᕐᓂᕈᑦᑎᒍᑦ ᓄᓇᕗᒻᒥᐅᓕᒫᓄᑦ ᐊᒻᒪᓗ ᐱᔪᓐᓇᐅᑎᓂᑦ ᑐᓂᓗᒋᑦ ᐊᔪᓐᖏᓂᒃᓴᖏᓐᓂᓪᓗ ᐱᓕᕆᐊᖑᔪᓄᑦ 
ᓄᓇᓕᖕᓂ ᑖᒃᑯᐊ ᐃᓕᓐᓂᐊᖅᑐᓕᕆᖖᓂᕐᒧᑦ ᑲᑎᒪᔨᑦ ᑐᑭᓯᓇᑦᑎᐊᕆᐊᓕᒃ ᑖᒃᑯᓂᖓ ᐱᖁᔭᒃᓴᓂᑦ ᓲᖅ 
ᑕᐃᒪᐃᖏᓚᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑦ ᑖᓐᓇ ᐊᒪᓕᒐᓕᐅᕐᕕᒻᒥ 
ᐊᐃᕙᔾᔪᑕᐅᔭᕆᐊᖃᕐᖏᒻᒪᑕ ᐊᐱᖅᑯᑎᐅᑉ ᐃᓗᐊᓂ. ᐅᖃᕈᓐᓇᖅᑐᖓ ᑭᓯᐊᓂ ᐅᖃᖅᑎ, ᒥᔅᑕ ᑰᓕ ᐅᖃᖅᑐᖅ 
ᐱᖓᓱᑦ ᐅᖃᓕᓪᒫᕐᓂᕋᖅᖢᓂ ᐃᓱᐊᓂ ᐱᒋᐊᕐᓂᖓᓂᑦ ᐃᓱᐊᓄᑦ ᐊᒻᒪ ᐱᕕᖃᕈᓐᓇᖅᖢᑕᓗ ᐃᒻᒪᖃ 
ᐅᖃᓕᒫᖅᓯᒪᔭᒃᑲᑦᑕᐅᖅ ᐊᑕᐅᓯᐊᕐᓇᒍ ᑕᐃᒪ ᐱᓕᓂᕆᐊᕋ ᐱᒻᒪᕆᐅᑎᒃᑲᒃᑯ. 
  
ᐃᒪᓐᓇᐃᓘᕋᓱᒃᑲᑦᑕ ᑖᓐᓇ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᑕᐃᒪ ᒥᓂᔅᑕ ᒪᓕᒐᓕᐅᖅᑎ $14 ᒥᓕᐊᓂᑦ 
ᐱᓇᔭᓂᖅᐸᑦ ᐃᓕᓐᓂᐊᖅᑐᓕᕆᔨᓂᑦ. ᐋᒃᑲ ᑕᐃᒪᐃᓘᔾᔮᖏᑦᑐᒍᑦ ᑐᓂᑐᐃᓐᓇᕐᓗᒍ ᑭᓯᐊᓂ ᑐᒃᓯᕋᐅᑎᓂᑦ 
ᓴᖅᑭᑎᑦᑎᓂᐊᕋᖓ ᐱᓇᓱᐊᕈᓯᐅᓂᐊᖅᑐᒥᑦ. ᐃᓕᓐᓂᖅᑎᑦ ᐅᖃᐅᓯᕆᓗᒋᑦ ᑖᒃᑯᓄᖓ ᒪᓕᒐᓕᐅᖅᑎᓕᒫᓄᑦ 
ᐱᕕᖃᕈᓐᓇᓂᐊᕐᒪᑕ ᐊᐱᖅᓱᕈᓐᓇᕐᓗᑎᑦ ᓇᒡᓕᐊᓐᓂᑐᐃᓐᓇᖅ. 
 
ᑕᕝᕙ ᑖᓐᓇ ᐱᐅᔪᖅ ᐱᖁᔭᖅ ᓄᓇᕗᒻᒥᐅᓄᑦ ᐊᒻᒪᓗ ᑐᑭᖏᑦ ᓯᕗᓪᓖᖏᓪᓗ ᓄᓇᕗᒻᒥᐅᓄᑦ ᑐᕌᖅᑐᑦ 
ᖁᕕᐊᒋᔭᐅᔪᑦ ᓄᓇᕗᒻᒥᐅᓄᑦ. ᑕᐃᒪ 95-ᐳᓴᓐᑎᒥᑦ ᐃᓕᐅᒃᑲᐅᓕᖅᑐᖅ. ᑖᓐᓇ ᒪᓕᒐᓕᐅᖅᑎᑦᑕᐅᖅ 
ᐱᒻᒪᕆᐅᑎᒃᑯᕕᒋᑦ ᐃᓱᒫᓗᑎᑦ ᒪᓕᒐᕐᒥᑦ ᑕᐃᒪ ᐱᕕᖃᕈᓐᓇᓂᐊᖅᑐᑎᑦ.  

ᑲᑎᒪᑐᐃᓐᓇᓕᖅᑎᓪᓗᒋᑦ ᑲᑎᒪᔨᕋᓛᓂᑦ ᐊᒻᒪᓗ ᑕᐃᒃᑯᓄᖓ ᑕᖅᑲᐅᖓ ᐅᑎᖅᑎᓪᓗᒍ ᐃᓱᒪᓕᐅᕆᔪᓐᓇᓂᐊᖅᑐᓯ 
ᒥᓂᔅᑕᒧᑦ ᐊᒻᒪᓗ ᑖᒃᑯᐊ ᕿᒥᕈᔪᓐᓇᓂᐊᕐᒪᒋᑦ ᒥᓂᔅᑕᐅᑉ ᐅᖃᐅᓯᐅᔪᑦ. ᑖᓐᓇ ᐲᔮᖏᑕᕋ ᐱᖁᔭᖅ, ᒪᓕᒐᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᖅᑲᐃᑎᓐᓂᐊᖅᐸᓯ ᒪᓕᒐᓕᐅᖅᑎᐅᔪᓯ ᐃᓛᓐᓂᒃᑯᑦ ᐃᑉᐱᒍᓱᖃᑦᑕᕋᑦᑕ ᐅᖃᐅᓯᐅᔪᓂᑦ 
ᑭᓯᐊᓂ ᐊᑐᐊᒐᖃᕋᑦᑕ ᑭᐅᔪᓐᓇᖃᑦᑕᕐᓗᑎᑦ ᐊᐱᖅᑯᑕᐅᔪᓂᑦ ᐊᒻᒪᓗ ᒪᓕᒡᓗᒋᑦ ᑖᒃᑯᐊ ᐱᔭᕆᐊᖃᖅᑕᓯ.  
 
ᐊᓯᖏᑦᑕᐅᖅ ᐱᓕᕆᐊᕆᓂᐊᖅᑕᕗᑦ ᖃᐅᑕᒫᖅᓯᐅᑏᑦ ᑕᒪᒃᑯᓄᖓ ᐊᑦᑐᐊᔪᑦ ᐊᒻᒪᓗ ᖃᐅᔨᒪᔪᓯ ᑖᒃᑯᐊ 
ᓱᓇᐅᒻᒪᖔᑕ ᐊᐃᕙᔾᔪᑕᐅᔭᕿᐊᖃᖏᒻᒪᑦ ᐊᐱᖅᓱᓐᓇᐅᑎᓪᓗᒍ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐲᑕᓴᓐ, ᐃᖃᓗᑦᑑᑦᑎᐊᒧᑦ. 
 
ᐊᐱᖅᑯᑦ 408 - 2(4): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᓇᓪᓕᐅᒃᑯᒫᖃᕐᓂᕐᒧᑦ ᐸᕐᓇᐅᑎᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖁᑎᒋᓂᐊᖅᑕᕋ ᒥᓂᔅᑕ ᑲᒪᒋᔭᓕᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᑦ.   
 
ᐅᖃᖅᑏ, ᓄᕕᐱᕆ 3, 2004-ᖑᑎᓪᓗᒍ ᒥᓂᔅᑕ ᐅᖃᓚᐅᖅᓯᖅᒪᒻᒪᑦ ᐊᐱᖅᑯᑎᐅᔪᓂᑦ ᐆᒪᖅᑯᑭᑎᓕᕆᔨᒃᑯᑦ ᑖᒃᑯᐊ 
25-ᖑᔪᑦ ᓄᓇᓖᑦ ᓄᖅᑲᖅᑎᑕᐅᖃᑦᑕᑎᓪᓗᒋᑦ ᓄᖅᑲᖅᑎᑎᖃᑦᑕᑎᓪᓗᒋᑦ ᖃᐅᒪᐃᑦ. 
 
ᑕᐃᒪ ᒥᓂᔅᑕ ᓴᖅᑭᑎᑦᑎᓂᐊᖅᐸ ᐊᔾᔨᖏᓐᓂ ᐅᓪᓗᒧᑦ ᐃᓕᖓᓕᖅᑐᓂᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᓲᖅ 
ᑕᐃᒪᐃᖏᓚᖅ? ᐱᔾᔪᑎᖃᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒪᕐᕉᒃ ᑭᐅᓗᐊᖃᑦᑕᖅᑲᐅᒐᒪ ᑕᑭᓗᐊᖅᑐᒥᒃ 
ᒪᒥᐊᑉᐳᖓ. ᖁᔭᓐᓇᒦᒃ ᑖᒃᑯᐊ. ᐄ. 
 
ᐅᖃᖅᑎ (ᑐᓵᔨᑎᒍᑦ): ᐃᓕᓴᕋᐃ.  
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ.   
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᐸᕋ ᐆᒥᖓ.  
 
ᐅᖃᖅᑏ, ᑭᖑᓪᓕᕐᒥᑦ 2007-ᒥᑦ ᐃᒃᓯᕙᓚᐅᖅᑎᓪᓗᑕ ᒪᓕᒐᓕᐅᖅᕕᒻᒥ. ᑖᒃᑯᐊ ᐅᔾᔨᖅᑐᕈᑏᑦ ᑐᐊᕕᕐᓇᖅᑐᓄᑦ 
ᑕᐃᒪ ᐃᒃᓯᔭᐅᑕᐅᖃᑕᐅᒐᒪ ᑐᒡᓕᕆᔭᐅᓪᓗᖓ ᑖᒃᑯᓂᖓ ᑲᑎᒪᔨᐅᓛᑦ ᑲᑎᒪᑎᓪᓗᒋᑦ. ᑖᒃᑯᐊ ᐃᖅᑲᐅᒪᒐᒃᑭᑦ  

ᑖᒃᑯᐊ ᓴᖅᑭᑎᑦᑎᓂᐊᕐᓂᕋᕐᖢᑎᒃ ᓇᓗᓇᐃᔭᖅᓯᒪᔪᓂᒃ ᑖᒃᑯᐊ ᓄᓇᓕᖕᓂ ᐆᒻᒪᖅᑯᑎᐅᖃᑦᑕᖅᑐᖅ 
ᖃᐅᒪᓕᕆᔾᔪᑏᓪᓗ ᐃᖢᐃᓐᓂᖅᓴᐅᔪᓂᒃ ᐃᓕᖓᑎᑕᐅᓂᐊᕐᓂᕋᖅᑕᐅᓪᓗᑎᒃ.  
 
ᑕᐃᒪ ᒥᓂᔅᑕ ᐅᖃᓚᐅᕐᒪᑦ ᓇᓗᓇᐃᔭᖅᓯᒪᔪᒃᑯᑦ ᐅᖃᖃᑎᒌᒍᑕᐅᔪᑦ ᑖᒃᑯᐊ ᐆᒻᒪᖅᑯᓯᕆᔨᒃᑯᓐᓂ ᖁᓪᓕᒃᑯᓐᓂ 
ᐊᒻᒪᓗ, ᓄᓇ ᑖᒃᑯᓇᙵᑦ ᓄᓇᓕᓕᕆᔨᒃᑯᓐᓂ. ᖃᓄᖅ ᑕᒪᓐᓇ ᐃᓕᖓᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓇᓗᓇᐃᕐᓯᒪᔪᑦ ᑖᓐᓇ ᑭᐅᔪᓐᓇᖅᑕᕋ ᐃᒪᓐᓇ, 
ᓇᓗᓇᐃᕐᓯᒪᔪᓂᒃ ᐅᓪᓗᓂᒃ ᐊᒥᓱᒐᓚᖕᓂᑦ ᐱᓕᕆᐊᖃᕋᑦᑕ ᑕᐃᓐᓇ ᐆᒻᒪᖅᑯᓯᕆᔨᒃᑯᑦ ᑲᖏᖅᖠᓂ ᐱᔾᔪᑎᒋᓪᓗᒍ 
ᐊᒻᒪ, ᐋᖅᑭᒃᓱᐃᓯᒪᔪᒍᑦ ᐱᓕᕆᔨᐅᔪᓪᓗ ᑖᒃᑯᐊᓗ ᓄᓇᓕᓕᕆᔨᒃᑯᑦ ᐊᒻᒪ, ᑲᔪᓯᔪᑦ ᑕᒪᓐᓇ ᐱᕙᓪᓕᑎᑦᑎᓂ 
ᑕᒪᒃᑯᐊ ᑐᐊᕕᕐᓇᖅᑐᒃᑯᑦ ᐃᓕᖓᔪᑦ ᐱᓕᕆᔾᔪᑏ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ ᐊᒻᒪ ᑕᐃᒪᓗ ᓴᖅᑯᒥᖅᑰᔨᖕᒪᑦ. ᑖᒃᑯᐊ 
ᐅᒻᒪᖅᑯᓯᕆᔨᒃᑯᑦ ᐱᓕᕆᐊᖃᑦᑎᐊᕐᒪᑕ ᐊᒻᒪ ᓂᕆᐅᖕᓇᖅᑐᖅ ᑕᒪᓐᓇ ᐃᓕᑦᑎᔾᔪᑎᒋᒻᒪᔾᔪᒃ ᓴᖅᑭᓐᓂᐅᔪᖅ 
ᑲᖏᕐᖠᓂᕐᒥ.  
 
ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐆᒻᒪᖅᑯᓯᕆᔨᒃᑯᑦ ᓇᓗᓇᐃᖅᓯᑦᑎᐊᕐᓗᑎᒃ ᑖᒃᑯᐊ Generator-ᒐᓚᐃᑦ 
ᐃᓕᖓᑦᑎᐊᖁᓪᓗᒋᑦ ᐊᒻᒪᓗ ᑖᒃᑯᐊ ᐆᒻᒪᖅᑯᓯᕆᔨᒃᑯᑦ ᐊᒻᒪᓗ ᐋᖅᑭᒃᓯᒪᓗᒋᑦ ᐊᑭᖏᑦ ᐊᒻᒪᓗ 
ᑮᓇᐅᔭᖃᖅᑎᑦᑎᓂᐊᕐᐹ ᓄᓇᓕᖕᓄᑦ ᒐᕙᒪᒃᑯᓐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ ᑖᒃᑯᐊ ᐊᑭᑐᔫᑎᓄᑦ ᐃᓕᖓᔪᑦ 
ᑖᒃᑯᓂᖓ ᐆᒻᒪᖅᑯᓯᕆᔨᒃᑯᓐᓂᑦ ᓯᕗᓪᓕᖅᐹᒥ ᑲᑎᒪᔨᖃᕐᒪᑕ. 
 
ᐱᑕᖃᕆᐊᖃᕐᐸᑕ ᑮᓇᐅᔭᓂᒃ ᖄᖓᒍᑦ ᑖᒃᑯᓄᖓ. ᑕᐃᒪ ᓇᖕᒥᓂᖃᖅᑐᓄᑦ ᐊᑐᓂ ᑖᒃᑯᓄᙵᕈᓐᓇᕐᒥᔪᖅ 
ᐱᔭᕆᐊᖃᕐᐸᑕ ᑕᒪᒃᑯᐊ ᐊᑭᖏᑦ ᑖᒃᑯᓄᖓ ᐆᒻᒪᖅᑯᓯᕆᔨᒃᑯᓐᓄᑦ ᐱᓐᓂᕐᐸᑕ ᐃᓚᐅᑎᑕᐅᖃᑕᐅᔪᓐᓇᖅᑐᑦ ᑖᒃᑯᐊ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ 
ᐃᖃᓗᒃᑑᑦᑎᐊᖅ  

ᑕᒪᒃᑯᓄᖓ ᐱᕋᔭᖕᓂᕐᒧᑦ ᐱᖃᑦᑕᖅᓯᒪᖕᒪᑕ ᐱᑦᑎᐊᖏᓐᓂᕐᒧᑦ ᑕᐃᒪ ᐅᕙᑦᑎᓐᓄᑦ ᐊᒃᓱᕈᕐᓇᖃᑦᑕᖅᓯᒪᖕᒪᑦ  
ᑕᐃᓐᓇ ᓱᕈᓐᓂᖅᐸᑦ ᐆᒻᒪᖅᑯᑎᖃᕐᕕᒋᔭᕗᑦ. 
 
ᐊᒻᒪᓗ ᑕᐃᒃᑯᐊ ᐊᖓᔪᖅᑲᐅᑏ ᑲᑎᒪᖃᑎᖃᕈᓐᓇᖅᐹ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ ᑖᒃᑯᐊ ᐃᖃᓗᒃᑑᑦᑎᐊᒥ 
ᐱᔾᔪᑎᒋᓪᓗᒋ, ᑕᐃᒪᐃᓐᖏᑉᐸᑦ, ᓲᖅ ᑲᑎᒪᖃᑎᖃᕐᓯᒪᖏᓚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᓕᐅᕆᕗᖓ ᑕᐃᒪ ᕼᐊᒻᓚᒃᑯᑦ ᐃᖃᓗᒃᑑᑦᑎᐊᒥ 
ᐅᖃᐅᔾᔭᐅᔪᒪᒃᐸᑕ ᖃᐃᖁᔨᔪᓐᓇᖅᑐᖅ ᑖᒃᑯᐊ ᐃᖅᑲᓇᐃᔭᖅᑎᑦᑎᓐᓂᒃ ᐊᒻᒪᓗ ᐋᖅᑭᒃᓯᔪᓐᓇᖅᑐᒍᑦ 
ᑲᑎᒪᓂᒃᓴᐅᔪᒥ ᐱᖁᔨᒃᐸᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 409 - 2(4): ᕿᓚᓗᒐᐃᑦ ᑑᒑᓖᑦ ᒥᐊᓂᕆᔭᐅᓂᖏᑦ ᐊᓯᖏᓪᓗ ᐃᒪᕐᒥᐅᑕᐃᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᓯᕆᓂᐊᕐᒥᔭᕋ ᑖᑦᓱᒧᖓ ᒥᓂᔅᑕᐃ ᐊᕙᑎᓕᕆᓂᕐᒧᑦ. 
ᒥᓂᔅᑑᔪᖅ ᐊᕙᑎᓕᕆᓂᕐᒧᑦ. 
 
(ᑐᓵᔨᑎᒍᑦ) ᐅᖃᖅᑎ, ᐅᖃᐅᓯᕆᓚᐅᖅᑕᒃᑲᓐᓂ ᓇᓗᓇᐃᖅᓯᓚᐅᕋᒪ ᐊᑐᐊᒐᐃᑦ ᐱᓪᓗᒋᑦ ᓄᓇᕗᒥ 
ᐊᔪᕐᓇᖃᑦᑕᕐᒪᑕ ᐱᓗᐊᖅᑐᒥᑦ ᐱᔾᔪᑎᖃᖅᑐᑦ ᒪᑯᓄᖓ ᐃᒪᕐᒥᐅᑕᓄᑦ ᓂᕐᔪᑎᓄᑦ . 
 
ᐃᓕᑕᖅᓯᓯᒪᒐᒪ ᓄᓇᕗᑦ ᒐᕙᒪᒃᑯᓐᓂ ᑕᒪᒃᑯᐊ ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᐱᓕᕆᕕᖓᓂ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐱᓕᕆᖃᑎᖃᕈᓐᓇᕐᒪᖔᑕ ᐊᒻᒪᓗ NTI-ᒃᑯᓐᓂ ᐆᒪᔪᓕᕆᔨᒃᑯᖏᓐᓂ ᑎᑎᕋᖅᑎᖏᓐᓂ 
ᓄᓇᓕᖕᒥᐅᑦ ᒪᖃᐃᑎᑦ ᐊᖑᓇᓱᒃᑎ ᑲᑎᒪᔨᖏᑦ ᑐᑭᓯᐊᑦᑎᐊᖁᓪᓗᒋᑦ ᑕᒪᑦᓱᒥᖓ ᐃᖏᕐᕋᔪᒥᑦ ᑕᒪᒃᑯᐊ ᑐᒑᓖᑦ 
ᓂᕕᖓᑖᖏᓐᓂ ᐱᔾᔪᑎᖃᕐᖢᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐊᕙᑎᓕᕆᔨᒃᑯᑦ ᐃᒪᕐᒥᐅᑕᕐᓂ ᑲᒪᒍᓐᓇᓗᐊᙱᑦᓱᑎᒃ ᑭᓯᐊᓂ 
ᐅᖃᖃᑎᖃᕈᓐᓇᖅᓱᑕ ᐊᒻᒪ ᑐᑭᓯᒐᓱᐊᖃᑎᒋᒍᓐᓇᕐᓗᑎᒍ ᑕᐃᒃᑯᐊ ᒐᕙᒪᑐᖃᒃᑯᑦ 
ᖃᓄᐃᓕᐅᖅᐸᓪᓕᐊᒐᓱᐊᕐᒪᖔᑦᑕ ᐃᒪᕐᒥᐅᑕᓂᒃ ᐱᒐᓱᐊᖅᑎᓪᓗᒋᑦ ᐃᒻᒪᖃ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᑐᓴᕋᓈᑐᑦᓴᐅᕙᑦᑑᒐᓗᐊᑦ ᑖᒃᑯᐊ ᑲᑎᒪᓕᕋᐃᒻᒪᑕ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑖᒃᑯᐊᓗ ᓄᓇᓖᑦ ᓇᓗᓇᓐᖏᑦᑐᖅ ᖃᐅᔨᒪᑎᑕᐅᕙᑦᓱᑎᒃ ᖃᓄᐃᓕᐅᒃᑲᓐᓂᕆᐊᕆᐊᖅ ᑖᒃᑯᓇᓐᖓᑦ ᐃᒪᕐᒥᐅᑕᓂᒃ 
ᑲᒪᑎᓐᓇᑕ ᒐᕙᒪᒃᑯᑦ ᑐᓴᕋᓐᓈᖅᑎᑐᐃᓐᓇᐅᓂᖅᓴᐅᖃᑦᑕᕋᑕ ᑭᓯᐊᓂ ᑕᒪᓐᓇ ᑐᑭᓯᐅᒪᑦᓯᐊᕐᕆᐊᓕᕗᑦ 
ᓇᓗᓇᓐᖏᑦᑑᒐᓗᐊᖅ ᑕᒪᐅᖓ ᓄᓇᕗᒻᒥᐅᑕᓄᑦ ᑭᒡᒐᑐᖅᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑕᐅᖃᑕᐅᒐᓗᐊᕐᒥᔪᒍᓪᓕᑦᑕᐅᖅ ᓄᓇᕗᑖᖃᑕᐅᓯᒪᓪᓗᑕᓗ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ ᓄᓇᑖᕈᑏᑦ ᑕᐃᒃᑯᐊ ᓇᓗᓇᐃᖅᓯᓯᒪᒻᒪᑕ ᓄᓇᕗᒻᒥ ᑕᕆᐅᕐᒥᐅᑕᓂᒃ ᑲᑎᒪᔨᓂᒃ 
ᓴᖅᑭᑦᑎᖃᑦᑕᖁᔨᓪᓗᑎᒃ ᑭᓯᐊᓂᓕ ᑖᒃᑯᐊ ᐊᐃᕙᐅᑎᖃᖃᑦᑕᖅᓯᒪᒻᒪᑕ ᒐᕙᒪᒃᑯᑦ ᓇᓕᐊᒃ 
ᑮᓇᐅᔭᖃᑦᑎᑦᑎᔭᕆᐊᖃᒻᒪᖔᑕ. ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᑕᒪᒃᑯᐊ ᒥᒃᓵᓄᑦ ᓇᓗᓇᐃᖅᓯᓗᓂ 
ᓇᓕᐊᓐᓂᒃ ᐃᓚᐅᓂᖃᒻᒪᖔᑕ ᓄᓇᕘᑦ ᒐᕙᒪᒃᑯᖏᑕ ᐸᕐᓇᐃᑎᓪᓗᒋᑦ ᑖᒃᑯᓄᖓ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑖᒃᑯᐊ ᒐᕙᒪᒃᑯᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᑎᒃᑯᐊᖅᓯᖃᑦᑕᖅᑐᐃᓐ ᑭᓇ ᑕᐃᑲᓃᒍᓐᓇᓂᐊᕐᒪᖔᓐ. ᑕᐃᑲᓃᖅᑐᖃᐃᓐᓇᓂᐊᖅᖢᓂᓗ ᑕᕝᕙᖔᖅᑐᒥᒃ 
ᒐᕙᒪᒃᑯᓐᓂᒃ. ᑕᒪᓐᓇ ᒫᓐᓇᒧᑦ ᐱᓕᕆᐊᕐᕇᓇᖅᑕᕗᑦ ᑐᑭᓯᐅᒪᑎᑕᐅᑦᓯᐊᕈᒪᕙᒋᓪᓗᑕᓗ ᑕᒪᒃᑯᐊ ᖃᓄᖅ 
ᑲᑎᒻᒪᐅᑎᐅᓚᐅᖅᑐᐃᓐ ᑲᔪᓯᓂᖃᓚᐅᕐᒪᖔᑕ. ᑕᒪᓐᓇ ᖃᓄᖅ ᑲᑐᔾᔨᖃᑎᒌᓐᓂᕆᔭᕗᑦ 
ᐊᓚᒃᑲᐅᒪᑎᑦᓯᐊᕆᐊᖃᕋᑦᑎᒍᐃᓛᒃ. 
 
ᑖᒃᑯᐊ ᒐᕙᒪᑐᖃᒃᑯᓐᓄᑦ ᑕᒪᓐᓇ ᐆᒪᔪᐃᑦ ᑕᒫᓐᖓᑦ ᐊᑐᖅᑕᐅᔪᖃᖃᑦᑕᑎᓪᓗᒋᑦ ᐆᒪᔪᕋᓱᐊᖅᑕᕗᑦ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ ᐱᓕᕆᐊᕆᔭᐅᑎᓪᓗᒋᑦ. ᑖᒃᑯᐊ ᒐᕙᒪᒃᑯᑦ ᑎᒃᑯᐊᖅᓯᖃᑦᑕᖅᑐᐃ ᑕᐃᑲᓂ ᐃᒃᓯᕚᖃᐅᑕᒐᔭᖅᑐᒥᒃ 
ᐆᒪᔪᓕᕆᔨᕐᔪᐊᑯᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐅᖃᖅᑎᑦᑎᔩ, 2004-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᔨᕋᓛᖏᑦ ᓂᕐᔪᑎᑦ 
ᓄᖑᓐᓂᐊᖅᑐᒋᔭᐅᓕᖅᑐᑦ ᑲᑎᒪᔨᖏᑦ. ᑕᐃᒃᑯᐊ ᑑᒑᓖᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓘᑎᓄᑦ ᐃᓕᔭᐅᓚᐅᕐᒪᑕ. 
ᑭᓯᐊᓂᓕ ᓄᖑᓐᓂᐊᖅᑐᒋᔭᐅᖏᑦᑐᑦ. ᒥᓂᔅᑕ ᖃᐅᔨᒪᕚ ᓇᓗᓇᐃᖅᑕᐅᓂᖓ ᑐᒑᓖᑦ ᕿᓚᓗᒐᐃᑦ 
ᐃᓕᐅᖅᑲᑦᑕᐅᓯᒪᓂᖏᓐᓄᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓘᑎᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃ, ᑖᒃᑯᐊ ᒫᓐᓇᒧᓄᑦ ᑕᕝᕙᓂ ᑎᑎᖅᑲᖁᑎᓐᓂ ᐅᕙᓐᖓ ᐱᑕᖃᖏᒻᒪᑦ 
ᑐᑭᓯᐅᒪᓗᐊᖏᑕᒃᑲ ᖃᓄᐃᓕᖓᓪᓚᕆᓯᒪᒻᒪᖔᑕ ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑐᑭᓯᒋᐊᖅᕕᒋᓂᐊᖅᑲᒃᑲ 
ᓱᑯᑦᓯᐊᓃᓕ ᖃᓄᖅ ᑎᑎᕋᖅᑕᐅᓯᒪᓕᕐᒪᖔᑕ ᑖᒃᑯᐊ ᐊᓪᓚᓐᖑᐊᖑᓂᕋᖅᑕᕗᑦ, ᑑᒑᓖᑦ ᕿᓚᓗᒐᐃᑦ ᑕᐃᒃᑯᓄᖓ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓵᔪᒪᔭᐅᑦᑎᐊᖅᑑᔭᖃᑦᑕᕈᓐᓃᕐᒪᓄᓇ ᓄᓇᕗᒥᐅᑕᐅᓪᓗᑕ ᐊᒻᒪᓗ 
ᐊᒥᓱᐊᓗᐃᑦ ᐃᓄᐃᑦ ᓇᒧᑐᐃᓐᓇᖅ ᐊᐅᓛᖃᑦᑕᓕᖅᖢᑎᒃ ᓄᓇᓕᓐᓄᑦ ᓄᓇᒋᓚᐅᖏᑕᕐᒥᓐᓃᖃᑦᑕᓕᖅᖢᑎᓪᓗ 
ᐱᑕᖃᖏᑐᓄᐊᑲᓪᓚᒃᑳᖓᒥ ᐃᖅᑲᐅᒪᒃᖠᖅᑐᑦ ᐃᓐᓇᐅᓕᖅᑐᑦ ᐊᒥᓱᐊᓘᓕᓲᖑᒻᒪᑕ. 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓄᓇᓕᓐᓂ ᐃᖏᕐᕋᑎᑦᑎᓂᐅᖃᑦᑕᖅᑐᑦ ᐊᖑᓇᓱᒍᑕᐅᖃᑦᑕᖅᑐᓂᒃ ᒪᓕᒐᖃᑦᑎᑦᑎᓂᖅ 
ᕿᓚᓗᒐᕐᓄᑦ ᑑᒑᓕᓐᓄᑦ. ᐊᐅᓚᑦᑎᑦᑎᔾᔪᑕᐅᖃᑦᑕᕆᐊᖃᕋᓗᐊᕐᒪᓐ. ᐱᓕᕆᕕᒃ ᐃᓚᖏᑦ ᐃᓱᒪᒋᔭᖓ ᑕᐅᑐᓪᓗᒍ. 
ᑕᒪᓐᓇ ᓄᓇᓕᓐᓂ ᒪᓕᒐᖃᑦᑎᑦᑎᖃᑦᑕᕐᓂᖅ ᐊᐅᓚᓂᖃᑦᑎᐊᖅᐹ? (ᑐᓵᔨᑎᒎᖁᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᓇᓗᓇᓐᖏᑦᑐᖅ ᑖᒃᑯᐊ ᓄᓇᓖᑦ ᐃᖅᑲᓇᐃᔭᖃᑎᒋᔭᐅᑦᓯᐊᑐᐊᖅᐸᑕ 
ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᑕᒪᓐᓇ ᑲᔪᓯᓂᖃᑦᓯᐊᖅᑐᖅ. ᑖᒃᑯᐊᓗ 
ᑲᑎᒻᒪᔨᓄᑦ ᐃᓚᐅᕕᖃᑦᓱᑎᒃ ᒐᕙᒪᒃᑯᑦ ᑕᐃᒃᑰᓇ ᐆᒪᔪᓕᕆᔨᕐᔪᐊᒃᑯᑎᒍᑦ. ᑖᒃᑯᐊ ᐃᓚᐅᑎᑕᐅᑦᓯᐊᖅᐸᑕ ᓄᓇᓖᑦ 
ᑕᒪᓐᓇ ᑲᔪᓯᓂᖃᑦᓯᐊᖅᑐᖅ.  
 
ᑖᒃᑯᐊ ᐆᒪᔪᐃᑦ ᖃᓄᖅ ᐱᔭᐅᒐᓱᐊᕐᓂᐊᕐᒪᖔᑕ ᑕᒫᓂ ᓄᓇᕗᒻᒥ ᐊᒻᒪ ᐊᒥᓲᓂᖏᑦ ᐱᔭᐅᒐᓱᐊᖅᑐᐃᓐ 
ᑰᑕᐅᓂᕋᖅᑕᐃᓐ ᑲᔪᓯᑎᑕᐅᑦᓯᐊᖅᐸᑕ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᐊᒻᒪ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 410 - 2(4): ᓴᓗᒻᒪᓴᖅᑕᐅᓂᒃᓴᖓ ᐃᑲᒪᓕᐅᕈᑎᖃᕐᕕᒥᓂᖅ ᖃᒪᓂᑦᑐᐊᒥᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᑎᑭᑕᐅᑕᐃᓐᓇᖅᑐᓂ ᖁᕕᐊᓇᖅ. ᖃᐅᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ 
ᐊᐱᕆᔪᒪᓪᓗᖓ.  
 
ᐅᖃᖅᑎᑦᑎᔩ, ᓄᑖᒥᑦ ᖃᐅᒻᒪᖅᑯᑎᓕᐅᕐᕕᖃᓕᕋᑦᑕ ᖃᒪᓂᑦᑐᐊᕐᒥ ᖁᕕᐊᓇᖅᑐᖅ ᑭᓯᐊᓂ ᐃᑯᒫᖅᑎᕋᔪᒃᖢᓂ 
ᖃᒥᒐᔪᒃᖢᓂᓗ ᐱᔫᒐᓗᐊᖅ ᓱᓕ. ᑭᓯᐊᓂ ᑕᐃᓐᓇ ᐱᑐᖃᕕᓂᐅᓚᐅᖅᑐᖅ ᖃᐅᒻᒪᖅᑯᑎᓕᐅᕐᕕᒥᓂᑐᖃᐅᓚᐅᖅᑐᖅ 
ᑎᐊᑦᓇᐸᒻᒪ ᓱᓕ ᑕᐃᒪᐅᒻᒪᑦ ᓱᓕ ᐊᑐᓐᖏᑦᑐᑐᖃᐅᓕᖅᖢᓂᓗ. ᖃᓄᑭᐊᖏᒃᑯᐊ ᐋᖅᑮᓯᒪᒻᒪᖔᑕ 
ᑐᓴᕈᒪᓐᓇᐅᒐᓗᐊᖅ ᖃᑯᒍ ᑕᐃᓐᓇ ᐊᓯᕈᖅᑕᖅᑕᐅᓂᐊᓕᕐᒪᖔᑦ ᖃᐅᒻᒪᖅᑯᑎᓕᐅᕐᕕᕕᓂᑐᖃᕈᓗᒃ ᖃᒪᓂᑦᑐᐊᕐᒥ? 
ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᖁᔭᓐᓇᒦᕈᒪᔭᕋ ᐊᐱᖅᓱᕐᒪᑦ. 
 
ᕿᓚᒥᑯᓗᒃ ᑕᐃᒃᑯᐊ ᓄᑖᕈᕆᐊᖅᑎᑕᐅᓂᐊᕐᒪᑕ ᓴᓗᒻᒪᓴᖅᑕᐅᓂᐊᖅᑐᖅ ᑕᐃᓐᓇ ᖃᒪᓂᑦᑐᐊᕐᒥ 
ᐊᐅᓚᐅᑎᖃᕐᕕᕕᓂᐅᔪᖅ ᐊᒻᒪᓗᑦᑕᐅᖅ ᐱᔾᔪᑎᖃᕐᒥᒻᒪᑕ ᖃᒪᓂᑦᑐᐊᕐᒥ ᑕᐃᒃᑯᐊ ᓄᓇᑦᓯᐊᕐᒥᐅᖑᑎᓪᓗᒍ 
ᐆᒻᒪᖅᑯᑎᓕᐅᕐᕕᐅᖃᑦᑕᓚᐅᖅᑐᑦ ᑕᐃᓐᓇ NCPC-ᖑᑎᓪᓗᒍ ᐅᖅᓱᐋᓗᒻᒥ ᑯᕕᔪᖃᖅᓯᒪᔪᕕᓂᐅᓚᐅᕐᒪᑦ ᑕᐃᑲᓂ 
ᓄᓇᓕᓐᓂ. ᑕᐃᒃᑯᐊ ᐊᕙᑎᒧᑦ ᐊᒃᑐᐃᓂᐊᕐᓂᖓᓄᑦ ᐱᔾᔪᑎᖃᕐᒥᒻᒪᑦ ᑖᔅᓱᒧᖓ ᑖᒃᑯᐊᑦᑕᐅᖅ. 
 
ᑭᐅᔭᐅᕙᓪᓕᐊᓕᖅᑐᑦ ᑕᐃᒪᓕ ᓇᓗᓇᐃᖅᓯᔪᓐᓇᖅᑐᖓ ᒪᓕᒐᓕᐅᕐᕕᒻᒧᑦ ᓴᓗᒻᒪᖅᓴᐃᓂᕐᒧᑦ ᐸᕐᓇᒃᓯᒪᔪᖃᕐᑐᖅ 
ᑕᐃᑲᓂ ᐊᐅᓚᐅᑎᖃᕐᕕᕕᓂᕐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᓂᖅᓴᐅᓕᖅᑕᖓ ᐊᐱᖅᑯᓯᕆᒻᒫᕈᐊᓚᐅᖅᖢᒍ. ᑕᐃᓐᓇ 
ᐅᖅᓱᐋᓗᕕᓂᑐᖃᐃᑦ ᑯᕕᑦᑕᕐᓂᑯᕕᓂᐅᔪᑦ ᐊᕐᕌᒍᓂᑦ ᖄᖏᖅᑐᓂᑦ ᑕᒪᐅᖓ ᐃᒪᖁᑎᑦᑎᓐᓄᑦ ᑕᓯᖁᑎᑦᑎᓐᓄᑦ 
ᑎᑭᑉᐸᓪᓕᐊᓂᕋᖅᑕᐅᓕᓚᐅᕐᒪᑕ. ᐊᐅᔭᕐᓗ ᓄᑖᒥᑦ ᓴᓗᒻᒪᖅᓴᐃᓂᐅᔪᒥᑦ ᐆᒃᑐᓕᑕᐃᓐᓇᓚᐅᖅᖢᑎᑦ ᖃᒪᓂᑦᑐᐊᕐᒥ. 
ᑐᓴᖅᓯᒪᕗᖃᐃ ᑕᐃᓐᓇ ᐊᐅᔭᖅ ᐱᒋᐊᕈᑕᐅᓚᐅᖅᑐᖅ ᓴᓗᒻᒪᖅᓴᐃᕙᓪᓕᐊᓂᐅᔪᑦ ᑕᐃᑯᖓ ᐅᖅᓱᐋᓗᕕᓂᓐᓂ 
ᐅᖃᐅᓯᕆᔭᖏᓐᓂ ᖃᓄᐃᓕᐅᖅᐸᓪᓕᐊᒻᒪᖔᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᓱᓕᔪᖅ, ᐄ, ᐱᕐᔪᐊᕐᒥ ᐅᖅᓱᐋᓗᒃ 
ᐃᕐᖓᓕᕐᓂᕐᒪᑦ ᑕᑉᐹᓂ ᖁᕝᕙᓯᓐᓂᖅᓴᖓᓂ ᓄᓇᓕᖓᑕ ᖃᒪᓂᑦᑐᐊᖅ ᑕᐅᓄᓐᖓᐅᕙᓪᓕᐊᓪᓗᓂ ᖃᒪᓂᑦᑐᐊᖅ 
ᒥᔅᓴᓚᑦᑖᖓᓄᑦ.  
 
ᑖᓐᓇ ᖃᐅᔨᒪᔭᐅᓕᖅᑐᖅ ᐊᑯᓂᑲᓪᓚᕈᓗᒃ ᐊᒻᒪ ᓴᓇᔭᐅᖃᑦᑕᖅᓯᒪᓕᖅᑐ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ 
ᐱᓕᕆᖃᑎᖃᖅᖢᑎᑦ ᕼᐊᒻᒪᓚᒃᑯᓐᓂ ᐊᒻᒪᓗᑦᑕᐅᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ ᕿᒥᕐᕈᓇᖅᖢᑎᑦ ᖃᓄᖅ 
ᑕᒪᓐᓇ ᓴᓗᒻᒪᖅᓴᐅᑕᐅᔪᓐᓇᓂᐊᕐᒪᖔᖅ ᐊᒻᒪ ᑰᕈᔪᒃᑐᖅ ᑕᐃᓐᓇ ᖃᒪᓂᑦᑐᐊᖅ ᑕᓯᖓᓅᓐᖓᐅᔪᖅ. ᑖᓐᓇ 
ᐱᓕᕆᔭᐅᓂᐊ ᑲᔪᓯᔪᖅ ᐃᖅᑲᓇᐃᔭᖅᑕᐅᓂᖓ ᓴᓇᔭᐅᓂᖓ ᐊᐅᔭᖅ ᑲᔪᓯᓂᐊᖅᑐᖅ.  
 
ᐊᒻᒪᓗᑦᑕᐅᖅ ᐃᓚᐃᑎᑦᑎᔭᕆᐊᖃᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᕐᒥᒻᒪᑕ 
ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔨᐅᑎᓪᓗᒋᑦ NCPC-ᖑᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᖃᑕᐅᔭᖓ ᑕᐃᓐᓇ ᓄᓇ ᑎᑉᓯᓂᒃᓴᐅᔪᖅ 
ᐅᖅᓱᐋᓗᖃᕐᕕᐅᕙᓚᐅᖅᓯᒪᔪᖅ ᓴᓗᒻᒪᖅᐸᓪᓕᐊᕐᓂᕋᐃᒻᒪᑦ ᑕᒪᓐᓇ ᐅᖅᓱᐋᓗᕕᓂᖅ ᐃᒪᖁᑎᑦᑎᓐᓄᑦ 
ᑎᑭᑉᐸᓪᓕᐊᓕᖅᐳᖅ. ᑕᑉᐸᓐᓇᓕᑭᐊᖅ ᑎᒃᕙᓃᑦᑐᖅ ᓄᓇ ᐅᖅᓱᐋᓗᖃᕐᕕᕕᓂᐅᓚᐅᖅᓯᒪᔪᖅ ᖃᓄᖅ 
ᓴᓗᒻᒪᓴᖅᑕᐅᕙᓪᓕᐊᓂᐊᕐᒪᖔᑦ ᐊᐅᔭᕐᓘᕝᕙ ᐱᒋᐊᖅᐸᓪᓕᐊᓂᐊᖅᐸ? ᖃᓄᖅ ᖃᑯᒍ ᐱᒋᐊᖅᐸᓪᓕᐊᓂᐊᕐᒪᖔᑕ 
ᓴᓗᒻᒪᖅᓴᐃᓂᕐᒥᑦ ᐅᖃᕈᓐᓇᖅᐳᖃᐃ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖃᖅᑎᓪᓗᑕ ᓴᓗᒻᒪᖅᓴᕆᐊᖃᕐᓂᖏᓐᓂ 
ᖃᒪᓂᑦᑐᐊᕐᒥ ᑕᐃᒃᑯᐊ ᐅᖅᓱᐋᓘᒃ ᐃᕐᖓᕐᒪᑦ ᑕᕝᕗᖓ ᐃᓂᕕᓂᖓᓂᐅᓐᖏᑦᑐᖅ ᑭᓯᐊᓂ ᑭᖑᓂᑦᑎᓐᓂ 
ᓄᓇᓕᓐᓂ ᑕᐃᑲᓂ ᐃᕐᖓᖅᑐᖃᖃᑦᑕᖅᓯᒪᒻᒪᑦ ᑕᕝᕙ ᑕᐃᓐᓇ ᓴᓗᒻᒪᖅᓴᕋᓱᒃᑕᕋᓗᐊᕗᑦ ᐊᒻᒪᓗᑦᑕᐅᖅ ᑭᓇᒃᑯᑦ 
ᐊᑭᓕᖅᓱᐃᓂᐊᖅᐸᑦ ᑖᔅᓱᒥᖓ ᓇᓗᓇᐃᖅᑕᐅᓯᒪᔪᓄᑦ ᐃᕐᖓᖅᑐᓄᑦ ᑰᒃᑐᓄᑦ.  
 
ᑲᓇᑕᒥ ᐆᒻᒪᖅᑯᑎᓕᕆᔨᐅᖃᑦᑕᓚᐅᖅᑐᑦ ᐅᖅᓱᐋᓗᒻᒥ ᐃᕐᖓᕐᓂᕐᒪᑕ ᖃᒪᓂᑦᑐᐊᕐᒥ. ᐅᒃᐱᕈᓱᒃᑐᒍᑦ 
ᑕᐃᑲᓐᖔᕋᓱᒋᓪᓗᑎᒍ ᓄᓇᒧᑦ ᑰᒐᖅᑐᖅ ᑕᐃᓐᓇ ᓴᓗᒻᒪᓴᖅᑕᐅᓂᖓ ᑲᔪᓯᓂᐊᖅᑐᖅ ᐊᐅᔭᐅᓂᐊᖅᑐᖅ 
ᐊᒻᒪᓗᑦᑕᐅ ᐅᖃᖃᑎᒌᓐᓇᖅᑕᕗᑦ ᕼᐊᒻᒪᓚᒃᑯᑦ ᑐᓴᖅᑎᑦᑎᓇᓱᒃᖢᑕ ᑕᐃᒃᑯᓂᖓ ᑕᒪᓐᓇᓗ ᑲᔪᓯᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᕐᐹᒥ ᐊᐱᖅᑯᓯᕆᒋᐊᓚᐅᕐᐹ ᑭᐅᖏᑕᐃᓐᓇᕐᒪᒍ. ᐃᒻᒪᖃ ᖃᓪᓗᓈᑐᑦ 
ᐊᐱᕆᓚᐅᕋᒃᑯ ᑭᖑᓪᓕᕐᐹᖑᕐᒫᓕᕋᓗᐊᕐᖢᓂ ᐅᒡᒍᕐᓇᐅᒐᓗᐊᖅ.  
 
(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᕚ ᖃᖓᒃᑯᑦ ᐲᔭᖅᑕᐅᓂᐊᕐᒪᖔ ᑕᐃᓐᓇ ᐃᒡᓗᕕᓂᖅ ᐊᐅᔭᐅᓂᐊᖅᑐᕐᓘᓐᓃᑦ? 
ᐊᕖᖅᑕᐅᓂᐊᕐᒪᑦ. ᖃᐅᔨᒪᕗᓘᓐᓃᑦ ᖃᖓᒃᑯᑦ ᐃᕕᖅᑎᖅᑕᐅᓂᐊᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᒪᔭᒃᑯ ᑖᒃᑯᐊ ᑕᐃᑲᓂ 
ᓴᓗᒻᒪᕐᓴᐃᒋᐊᓕᓛᖅᑐᑦ ᐲᔭᐃᓕᕐᓗᑎᒃ ᐊᐅᔭᐅᓂᐊᖅᑐᖅ, 2008 ᐊᐅᔭᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ5. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 411 - 2(4): ᓇᓄᐃᑦ ᓈᓴᖅᑕᐅᓂᖏᑦ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ.  
 
ᐃᑉᐸᒃᓴᖅ ᐊᐱᕐᓲᑎᖃᓚᐅᕋᒪ ᒥᓂᔅᑕᒧᑦ ᐱᔾᔪᑎᒋᓪᓗᒍ ᖃᓄᐃᓕᖓᓕᕐᒪᖔᑕ ᓇᓄᐃᑦ ᓈᓴᖅᑕᐅᓂᖏᑦ 
ᓴᓂᑭᓗᐊᕐᒥ. ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐋᓐᑎᐅᕆᐆᑯᒡᒎ ᒐᒪᒃᑯᖏᑦ ᓈᓴᐃᓯᒪᖕᒪᑕ ᐅᓄᕐᓂᕆᔭᖏᓐᓂᒃ ᐊᒻᒪ 
ᐸᕐᓇᓯᒪᖕᒪᑕ ᓄᑖᓂᒃ ᓈᓴᐃᔪᖃᕐᓂᐊᕐᓂᕋᖅᑕᐅᓪᓗᓐᓂ ᓴᓂᑭᓗᐊᖅ ᕿᑭᖅᑕᖏᓐᓄᑦ.  
 
ᒥᓂᔅᑕ ᓇᓗᓇᐃᕐᓯᔪᓐᓇᕐᐸ ᐅᓪᓗᒥ ᖃᖓᒃᑯᑦ ᐱᑎᑕᐅᓂᐊᕐᒪᖔᖅ ᑭᖑᓪᓕᕐᐹᕐᓯᐅᑎᓂᒃ ᐅᓂᒃᑳᓂᒃ 
ᐋᓐᑎᐅᕆᐆᒥᐅᑦ ᒐᕙᒪᒃᑯᖏᓐᓂ ᐊᒻᒪ, ᓇᓗᓇᐃᕐᓯᔪᓐᓇᕐᐹ ᐋᓐᑎᐅᕆᐆᒃᑯᑦ ᒐᕙᒪᒃᑯᖏᑦ ᐱᖃᓯᐅᔾᔨᓚᐅᕐᒪᖔᑦ 
ᐃᓄᐃᑦ ᖃᐅᔨᒪᔭᑎᖃᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᒃᑯᐊ ᒫᓐᓇᒧᑦ ᖃᐅᔨᒪᓗᐊᙱᑕᒃᑲ ᖃᖓᒃᑯᑦ 
ᐅᕙᑦᑎᓐᓅᕆᓂᐊᕐᒪᖔᑕ ᑕᐃᒃᑯᓂᖓ ᖃᐅᔨᓴᕈᑎᒋᓯᒪᔭᖏᓐᓂᑦ ᐊᒻᒪᓗ, ᑕᐃᒃᑯᐊ ᖃᐅᔨᓴᕈᑎᒋᓯᒪᔭᖏᑦ 
ᐱᓯᒪᓕᕈᑦᑎᒍ ᑐᑭᓯᐅᒪᓂᖅᓴᐅᒐᔭᕐᐸᕗᑦ ᑖᒃᑯᐊ ᐃᓄᐃᑦ ᖃᐅᔨᒪᔭᖏᑦ ᑕᐃᑲᓂ ᐃᓚᐅᑎᑕᐅᓚᐅᕐᒪᖔᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ ᓇᐃᓴᐃᒋᐊᕈᒪᓕᕐᒪᒎᖅ 
ᐱᖃᓯᐅᔾᔨᓯᒪᓗᓂ ᓴᓂᑭᓗᐊ ᕿᑭᖅᑕᖏᓐᓂᒃ ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᖃᖓᒃᑯᑦ ᓈᓴᐃᓂᖅ ᐱᒋᐊᕐᓂᐊᕐᒪᖔᑦ 
ᓇᓗᓇᐃᖅᓯᓗᑎᒡᓗ ᖃᓄᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓴᓂᑭᓗᐊᕐᒥ ᐃᓚᐅᓂᐊᕐᒪᖔᑕ? ᖁᔭᓐᓇᒦᒃ.   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᒐᕙᒪᒋᔭᕗᑦ ᓇᓄᓕᕆᕙᓪᓕᐊᖃᑦᑕᓕᖅᑎᓪᓗᑕ, 
ᒐᕙᒪᐅᓕᖅᑎᓪᓗᑕ ᐅᖃᓚᐅᖅᓯᒪᒐᑦᑕ, ᑖᒃᑯᐊ ᓄᓇᓖᑦ ᐃᓚᐅᑎᓐᓂᖅᓴᕆᓂᐊᕐᓂᕋᖅᓯᒪᑦᓱᑎᒍ. ᑕᒪᒃᑯᐊ 
ᖃᐅᔨᓴᖅᑕᐅᓂᐅᔪᐃᑦ ᓇᓄᕐᓂᒃ ᓄᓇᓖᑦ ᐊᑦᑐᖅᑕᐅᓂᖃᖅᑐᓄᑦ.  
 
ᐅᖃᓚᐅᖅᓯᒪᒐᑦᑕ ᑖᒃᑯᐊ ᓄᓇᓕᓐᓂ ᐆᒪᔪᕐᓂᐊᖅᑏᑦ ᐊᒻᒪᓗ ᐃᓄᖏᑦ. ᐅᖃᖃᑎᒋᔭᐅᓗᑎᑦ ᖃᓄᖅ ᑕᒪᓐᓇ 
ᐱᐅᓂᖅᐸᐅᒐᔭᕐᒪᖔ ᐊᒻᒪ ᓱᑯᑦᓯᐊᒍᑦ ᖃᐅᔨᓴᖅᑕᐅᓂᖓ ᐱᐅᓂᖅᓴᐅᒐᔭᕐᒪᖔᖅ, ᑐᑭᓯᓇᕐᓂᕐᓴᐅᓗᓂ. ᑖᒃᑯᐊ 
ᓄᓇᓖᑦ ᐃᑲᔪᖅᑎᒋᓪᓚᕆᒍᒪᓂᐊᕐᒥᒐᑦᑎᒍ ᑕᒪᓐᓇ ᖃᐅᔨᓴᕐᓂᕗᑦ ᑲᔪᓯᑦᓱᓐᓃᖅᑕᕗᓐᓂᒃ ᑖᒃᑯᐊ ᓄᓇᓖᑦ 
ᐃᓚᐅᑎᑦᓯᐊᕋᓱᐊᕐᓂᐊᕐᐸᕗᑦ ᑕᒪᓐᓇ ᐱᒋᐊᓪᓚᑦᑖᖏᓐᓂᖓᓂ ᓇᓄᓕᕆᓂᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗᑦᑕᐅ ᒥᓂᔅᑕ. ᐱᓕᕆᐊᒃᓴᖏᓐᓂ ᐸᕐᓇᐅᑎᖏᑦ 
ᒥᓂᔅᑕᐃᑦ ᐱᓕᕆᕕᖓᓐᓄᑦ ᓇᓗᓇᐃᖅᓯᓯᒪᖕᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑐᑦ ᐋᖅᑭᒃᓱᐃᓇᓱᒃᖢᑎᒃ 
ᑭᖑᓪᓕᕐᐹᕐᓯᐅᑎᒋᔭᖏᓐᓂ ᓇᓄᓕᕆᓂᕐᒧᑦ ᐊᖏᖃᑎᒌᒍᑎᒃᓴᐅᓂᐊᖅᑐ ᒥᐊᓂᖅᓯᔾᔪᑎᐅᓂᐊᖅᑐᓄᑦ ᐊᓯᖏᓐᓄᓪᓗ 
ᐱᓕᕆᐊᒃᓴᓄᑦ. ᒥᓂᔅᑕ ᑐᓴᖅᑎᑦᑎᔪᓐᓇᕐᐹ ᒪᓕᒐᓕᐅᕐᕕᖕᒧᑦ ᖃᓄᐃᓕᖓᓕᕐᒪᖔᑕ Ontario ᐊᒻᒪ Quebec-ᒥᐅ 
ᒐᕙᒪᒃᑯᖏᓐᓄ ᐅᖃᖃᑎᖃᕐᐸᓪᓕᐊᓂᕆᔭᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᒫᓐᓇᒧᓄᑦ ᐅᖃᖃᑎᒌᓐᓇᖅᑕᕗᑦ. ᑕᒪᓐᓇ ᖃᓄᖅ ᑲᔪᓯᓂᖃᑦᓯᐊᕈᓐᓇᕐᒪᖔᑦ 
ᐅᖃᓚᐅᕋᒪ ᑖᒃᑯᐊ ᐊᒡᒍᑐᖅᓯᒪᔪᒥ ᑲᓇᑕᒥ ᖃᓂᒋᔭᕗᑦ ᐊᒻᒪ ᓇᓄᐃᑦ ᖃᐅᔨᓴᖅᑕᐅᓂᕆᔭᖏᑦ 
ᐱᓕᕆᕙᓪᓕᐊᔭᕗᓐᓂᑦ ᑕᐃᒃᑯᐊ ᒫᓐᓇᒧᓄᑦ ᐅᖃᖃᑎᒌᓐᓇᖅᑕᕗᑦ ᐊᒡᒍᑐᖅᓯᒪᔪᐃᑦ ᐊᑦᑐᖅᑕᐅᓂᖃᕐᓂᐊᖅᑐᐃᑦ 
ᑖᒃᑯᓄᖓ ᓇᓄᕐᓄᑦ ᖃᐅᔨᓴᖅᑕᐅᓂᖃᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ ᐅᓪᓗᒥ ᖃᖓᒃᑯᑦ 
ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑐᓴᖅᑎᑕᐃᓂᐊᕐᒪᖔᑕ. ᐱᑎᑕᐅᔪᓐᓇᕐᒪᖔᑕ ᐅᓄᖅᓯᒋᐊᖅᑕᐅᓯᒪᔪᓂᒃ 
ᓇᓐᓄᒐᔅᓴᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᐆᒪᔪᓐᓂᐊᖅᑎᖏᑦ 
ᐃᖅᑲᓇᐃᔭᖃᑎᒋᓂᐊᕐᕋᑦᑎᒍᐃᓛᒃ ᐅᖃᕋᑖᕋᒪ. ᑭᓯᐊᓂ ᑖᒃᑯᐊ ᓇᓄᐃᑦ ᐊᒥᓱᓐᖑᕆᐊᖅᑕᐅᒐᔭᕐᒪᖔᑕ ᐅᕝᕙᓗ 
ᐃᓅᓯᓪᓕᒋᐊᖅᑕᐅᒐᔭᕐᒪᖔᑕ ᑖᒃᑯᐊ ᐊᕐᕌᒍᐃᑦ ᐱᖓᓱᑦ ᐱᔭᕇᖅᓯᒪᓕᖅᐸᑕ ᖃᐅᔨᓴᖅᑕᐅᓂᖏᑦ 
ᑐᑭᓯᓇᖅᓯᒐᔭᕐᒪᑦ. ᑖᓐᓇ ᖃᓄᖅ ᐊᖏᓪᓕᒋᐊᕋᔭᕐᒪᖔᓐ ᐅᕝᕙ ᒥᑭᓪᓕᒋᐊᕋᔭᕐᒪᖔᓐ ᓇᓗᓇᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 

ᐊᐱᖅᑯᑦ 412 - 2(4): ᖃᔅᓯᐅᒻᒪᖔᑕ ᐃᖅᑲᓇᐃᔭᖅᑏᑦ ᐃᓱᒪᓕᕆᓂᕐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ ᐅᖃᐅᓯᕆᖅᑲᐅᔭᕋ ᒪᓕᓪᓗᒍ, ᑖᓐᓇ ᒥᓂᔅᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔭᕋ. ᖃᔅᓯᖅ ᐃᓱᒪᓕᕆᓂᕐᒧᑦ ᑕᒫᓂ ᓄᓇᕘᒻᒥ ᐃᖅᑲᓇᐃᔭᖅᑏᑦ 
ᖃᔅᓯᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐋᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᐅᒪᔾᔪᑏᑦ ᐱᓯᒪᖏᑕᒃᑲ ᒫᓐᓇ 
ᑭᓯᐊᓂ ᐃᒪᐃᓕᐅᔪᓐᓇᖅᑐᖓ ᑕᒪᒃᑯᐊ ᐃᓱᒪᓕᕆᔩᑦ ᑲᒪᒋᔭᐅᔪᑦ ᓲᕐᓗ ᓂᐊᖁᓕᕆᔩᑦ ᐃᓗᐊᒎᖃᑕᐅᕐᒪᑕ. 
ᑕᐃᒃᑯᐊ ᐃᖅᑲᓇᐃᔮᑦ ᐅᓄᕐᓂᖏᑦ ᖃᐅᔨᒋᐊᓚᐅᕐᓗᒋᑦ ᑭᓯᐊᓂ ᑖᒃᓱᒧᖓ ᓇᓗᓇᐃᕈᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᑖᒃᑯᐊ ᐅᕙᖓᓕ ᖃᐅᔨᒪᔭᖓᒍᑦ ᑖᒃᑯᐊ ᐅᓄᓐᖏᑦᑑᒻᒪᑕ 
ᐃᓱᒪᓕᕆᔩᑦ. ᐊᐱᕆᔾᔪᑎᒋᒃᑲᓐᓂᓕᖅᑕᕋ ᑖᓐᓇ ᖃᔅᓰᓱᖅᖢᑎᒃ ᑕᒪᒃᑯᓄᖓ ᓄᓇᓕᓐᓄᑦ ᓲᕐᓗ ᑖᒃᑯᐊ 
ᐊᕕᑦᑐᖅᓯᒪᒻᒪᑕᐃᓛᒃ ᓲᕐᓗ ᖁᑦᑎᑦᑐᒥᓗ ᑲᒪᔩᑦ ᐊᒻᒪᓗ ᕿᑭᖅᑖᓘᑉ ᕿᑎᐊᓂ ᐊᒻᒪᓗ ᕿᑭᖅᑖᓘᑉ ᐊᑖᓂ ᐊᒻᒪ 
ᑕᐃᒪᓐᓇᑕᐃᓐᓇᖅ ᑖᒃᑯᐊ ᐱᖓᓱᑦ, ᕿᑎᕐᒥᐅᓪᓗ, ᑭᕙᓪᓕᕐᒥᐅᓪᓗ ᑕᐃᒪᓐᓇ ᑲᒪᒋᔭᐅᒋᓪᓗᑎᒃ. ᖃᔅᓰᓱᖅᖢᑎᒃ 
ᓄᓇᓕᓐᓄᑦ ᐳᓚᕋᖃᑦᑕᖅᐸᑦ ᑖᒃᑯᐊ ᐃᓱᒪᓕᕆᔩᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒡᒍᑐᖅᖢᒋᑦ ᑕᐃᒃᑯᐊ ᐊᒡᒍᑐᖅᓯᒪᑎᓪᓗᒋᑦ 
ᖃᔅᓯᐅᒻᒪᖔᓐ ᑐᑭᓯᓚᐅᕐᓗᒍ ᐅᖃᐅᑎᓂᐊᖅᐸᕋ ᕿᑭᖅᑖᓗᒻᒥ, ᑭᕙᓪᓕᕐᒥ, ᕿᑎᕐᒥᐅᓂᓗ. ᐃᖏᕐᕋᔭᖃᑦᑕᕐᓂᖏᑦ 
ᐳᓚᕋᖃᑦᑕᖅᑐᓐ ᓄᓇᓕᓐᓄᑦ ᐊᑐᖅᑕᐅᔭᕆᐊᖃᖔᕋᒥᒃ ᑭᓯᐊᓂ.  
 
ᐃᓛᒃ ᐃᓚᖏᓐᓂ ᓄᓇᓕᓐᓂ ᑕᐃᑲᓃᑦᑐᖃᑦᑐᖅ ᓲᕐᓗ ᐊᐅᓱᐃᑦᑐᕐᒥ, ᑕᐃᓐᓇ ᐃᓱᒪᓕᕆᔨᐅᒻᒪᓐ ᐊᓯᖏᓪᓗ, 
ᐊᓯᖏᓐᓂᓪᓗ ᐱᑕᖃᒻᒥᔪᖅ ᐊᒻᒪᓗ ᓄᓇᓕᓐᓄᑦ ᐳᓚᕋᖃᑦᑕᕈᓐᓇᖅᖢᑎᒃ.  
 
ᐊᒡᒍᑐᖅᓯᒪᓂᖏᑎᒎᖓᔪᑦ ᑖᒃᑯᐊ ᑭᓯᐊᓂ ᑐᑭᓯᒃᑲᓐᓂᓚᐅᕐᓗᒋᑦ ᑭᐅᑦᑎᐊᕐᕈᓐᓇᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓱᒪᓕᕆᔨᐅᔫᒐᓗᐊᑦ ᑕᒪᒃᑯᐊ ᓄᓇᓕᓐᓂ ᐋᓐᓂᐊᓯᐅᖅᑏᑦ ᖃᐅᔨᒪᒻᒥᔭᒃᑲ 
ᑭᓯᐊᓂ ᐱᔭᒃᓴᖃᓗᐊᖃᑦᑕᕐᒪᑕ ᓄᓇᓕᓐᓂ ᑕᒪᒃᑯᐊ ᐋᓐᓂᐊᖅᑐᑦ ᑲᒪᒋᓇᓱᐊᖅᖢᒋᑦ. ᑕᐃᒪ ᑭᒡᒐᑐᖅᕕᒋᔭᕋ 
ᑕᑉᐱᓐᓇᐃᓛᒃ ᐊᐅᓱᐃᑦᑐᒥ ᐃᓱᒪᓕᕆᔨᒥᒃ ᐅᐸᑦᑕᐅᔭᕆᐊᖃᒻᒪᑦ ᒫᓐᓇᐸᓗᒃᑯᑦ. ᒥᓂᔅᑕᖃᐃ ᐊᖏᕈᓐᓇᖅᐳᖅ 
ᑕᒪᑐᒪ ᐱᓇᓱᐊᕈᓯᐅᑉ ᐃᓗᐊᓂ ᑖᓐᓇ ᐃᓱᒪᓕᕆᔨᓪᓚᑦᑖᖅ ᑕᑉᐸᐅᖓᕈᓐᓇᕐᒪᖔᓐ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ ᑕᐃᓐᓇ 
ᐋᓐᓂᐊᓯᐅᖅᑎ ᑕᑉᐹᓃᑦᑐᖅ ᐃᓱᒪᓕᕆᔨᐅᒻᒥᔪᖅ. ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊᓕ ᑐᓴᐅᒪᔾᔪᑏᑦ 
ᑕᐃᑲᓐᖔᖅᑐᑦ ᐱᓚᐅᖅᑕᒃᑲ ᒪᓕᒃᖢᒋᑦ ᐃᑲᔪᖅᓱᖅᑕᐅᑲᓐᓂᕆᐊᓖᑦ ᑕᑉᐹᓂ ᐊᐅᓱᐃᑦᑐᒥᑦ ᑕᒪᑐᒪᓂ ᐱᓇᓱᐊᕈᓯᕐᒥ 
ᒫᔾᔨ 3-ᖑᓕᖅᐸᑦ ᑕᑉᐸᐅᖓᖅᑐᖃᕐᓂᐊᖅᑐᖅ ᐃᓱᒪᓕᕆᔨᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 413 - 2(4): ᐃᒡᓗᓂᑦ ᐃᓗᐊᓐᖏᓕᐅᕈᑎᓕᕆᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᒥ ᐊᐱᖅᑯᑎᔅᓴᖃᕐᑐᖓ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᑕᐃᒃᑯᐊ 
ᖁᔭᓐᓇᒦᕈᑎᔅᓴᕗᑦ ᐊᒥᓲᔪᑦ ᒥᓂᔅᑕᒧᑦ ᑕᐃᒃᑯᐊ ᑲᖏᖅᖠᓂᖅ ᐱᕙᓪᓕᐊᑎᓪᓗᒋᑦ. 
 
ᓯᕗᓪᓕᖅᐹᒥ ᐆᒥᖓ Preamble-ᖃᕈᒪᓪᓗᖓ ᑲᑎᒪᔨᑎᒍᑦ ᑐᒃᓯᕋᖃᑦᑕᕋᑦᑕ ᑲᑎᒪᔨᒐᓚᓐᓂ ᓄᓇᓕᓐᓂ ᖃᖓ 
ᑲᑎᒪᔪᒫᖅᐱᓯ? ᐊᒻᒪ ᑐᓴᐅᒪᔪᒪᓪᓗᑎᒍ ᑕᒪᒃᑯᐊ ᐱᔅᓂᓯᖃᖅᑐᓪᓗ ᑲᑐᔾᔨᖃᑎᒌᓪᓗ ᐊᒻᒪ ᑕᐃᒃᑯᐊ ᐃᑲᔪᖅᑎᑦᑕ 
ᑲᑎᒪᓛᕐᒪᑕ ᕼᐊᒻᒪᓚᒃᑯᓪᓗ ᐅᕙᓂ ᓇᓗᓇᐃᖅᓯᒪᑦᑎᐊᖃᑦᑕᖅᖢᓂ. ᐊᒻᒪᓗ ᖁᔭᓕᓚᐅᖅᖢᖓ ᑎᑎᕋᖅᕕᐅᓚᐅᕋᒪ 
ᐃᓪᓗᓕᕆᔨᖏᓐᓂ ᑲᖏᖅᖠᓂᕐᒥ ᐅᑭᐅᖅ ᐅᑭᐅᒃᓵᖅ. ᑕᐃᑲᓂ ᑲᖏᖅᖠᓂᕐᒥ ᐊᒥᓱᒐᓚᐅᒪᑕ ᐊᒻᒪᓗ 
ᐊᒃᓱᕉᓴᓪᓚᕆᒃᖢᑎᒃ Project Manage-ᑎᑕᐅᒻᒪᑕ ᑕᐃᒃᑯᓄᖓ units ᐃᓚᖏᓐᓂ ᓴᓇᔭᐅᓂᖏᑦ ᑮᓇᐅᔭᓂᓪᓗ 
ᐊᒥᒐᖅᓯᓪᓚᕆᒃᖢᑎᑦ ᑐᓂᔭᐅᒃᑲᓂᕐᓂᖏᒻᒪᑕ ᑎᑎᕋᖅᓯᒪᓚᐅᕐᒪᑕ.  
 
ᑭᓯᐊᓂ ᐆᒥᖓ ᐅᖃᐅᑎᔭᐅᓚᐅᕋᒪ ᑲᑎᒪᔨᖏᓐᓂ ᐃᒃᐸᒃᓵᓂ Last week-ᖑᖅᑰᖅᑐᖅ ᑲᑎᒪᑎᓪᓗᒋᑦ 
emergency-ᖃᓚᐅᖅᑎᓐᓇᒍ ᑲᑎᒪᑎᓪᓗᖓ ᐃᒃᓯᕙᐅᑕᐅᔪᖅ ᐅᕙᓐᓄᑦ ᐅᖃᓚᐅᕐᒪᑦ ᑕᐃᓐᓇ ᑎᑎᕋᓚᐅᕋᒥᒎᖅ 
ᐅᕙᓐᓄᑦ ᑭᓯᐊᓂᒎᖅ ᐅᖃᐅᑎᔭᐅᓚᐅᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᑎᑎᕋᖃᑦᑕᖁᔭᐅᓐᖏᖢᓂ ᐅᕙᓐᓄᑦ MLA-
ᖑᑎᓪᓗᖓ. ᑖᓐᓇ Charter of Rights-ᖓᓄᑦ ᓲᕐᓗ interfere-ᑐᔮᒐᓚᐅᕐᒪᑦ, ᒥᓂᔅᑕ ᐅᖃᐅᑎᔪᒪᑐᐃᓐᓇᖅᑕᕋ 
ᑕᐃᒃᑯᐊᖃᐃ ᖃᐅᔨᒋᐊᕈᓐᓇᖅᐸᑎᑦ ᑕᒪᒃᑯᐊ ᐃᓪᓗᓕᕆᔨᒃᑯᑦ ᑭᓇᑐᐃᓐᓇᐃᑦ ᑐᓴᖅᕕᒋᖃᑦᑕᕆᐊᖃᕋᑦᑎᒍ Public 
Policy-ᓕᕆᑎᓪᓗᑕ ᑕᒪᓐᓇ ᑕᐃᒃᑯᐊ ᑐᑭᓯᒋᐊᒃᑲᓂᕐᓗᒍ ᐅᖃᐅᑎᔭᐅᖁᔭᕋᓗᐊᒃᑲ ᑕᐃᒪᓐᓇᐃᓂᖅᐸᖅ 
ᐃᖢᐊᖏᑐᐃᓐᓇᕆᐊᖃᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒐᕕᑦ. ᖃᓄᑭᐊᖅ ᐅᕙᒍᑦ 
ᒪᓕᒐᓕᐅᖅᑎᐅᓗᑕ ᑕᒪᒃᑯᓂᖓ ᑭᒡᒐᑐᖅᑕᑎᓐᓂ ᑎᑎᖅᑲᑖᖅᑎᑕᐅᔪᓐᓇᓂᓐᖏᕈᑦᑕ ᐱᓕᕆᔪᓐᓇᕋᔭᖅᐱᑕᑭᐊᖅ 
ᐊᒻᒪ ᑕᒪᒃᑯᐊ ᓄᓇᓖᑦ ᑭᒡᒐᑐᕐᕕᒋᔭᕗᑦ ᐱᓕᕆᕝᕕᕆᔪᓐᓇᕋᔭᓐᖏᓇᑦᑎᒍ ᑕᐃᓐᓇ ᖃᐅᔨᒋᐊᕐᓗᒍ ᐅᑎᕐᕕᒋᔪᒫᖅᐸᕋ 
ᑕᐃᒪᐃᖃᑦᑕᕆᐊᖃᓐᖏᒻᒪᑕ. ᖁᔭᓐᓇᒦᒃ. 
 



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 414 - 2(4): ᑭᐅᒋᐊᕈᑎᒃᑲᓐᓂᖅ ᓇᓄᐃᑦ ᖃᐅᔨᓴᖅᑕᐅᓂᖏᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛ, ᐊᐱᕆᔪᒪᔭᕋ ᑖᓐᓇ ᐊᐱᕆᒋᐊᓪᓚᕈᒪᔭᕋᖃᐃ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ.  
ᐃᖅᑲᐃᑎᒋᐊᕐᓗᒍᖃᐃ ᑕᐃᔅᓱᒪᓂ ᐃᑉᐸᔅᓴᖅ ᐅᖃᓚᐅᕋᒪ ᑕᐃᒃᑯᐊ ᐆᒪᔪᓕᕆᔨᒃᑯᑦ ᓴᓂᑭᓗᐊᕐᒥ ᑕᓚᐴᒃᑯᑦ 
ᑲᑎᒪᖃᑎᒋᓚᐅᖅᓯᒪᒐᑦᑎᒋᑦ ᑕᐃᒃᑯᐊ ᐃᒫᒃ ᐅᖃᐅᑎᒋᐊᓚᐅᖅᓯᒪᒐᓐᓄ ᐊᑭᓱᓪᓗ, ᑲᑦᑐᓪᓗ ᐱᓕᕆᐊᔅᓴᓖᒃ 
ᓇᓄᕐᓂᑦ ᐃᒫᒃ ᐅᖃᐅᑎᔭᐅᓚᐅᖅᓯᒪᒐᓐᓄᒃ ᑕᓚᐴᒃᑯᑦ. ᑭᓯᐊᓂ ᐃᒫᒃ ᑭᐅᓚᐅᖅᓯᒪᒐᕕᑦ ᖃᐅᔨᓴᕐᓂᖅ ᐃᓱᓕᑉᐸᑦ 
this year 2008 ᐅᖃᓚᐅᖅᓯᒪᒐᕕᑦ, ᑕᐃᒃᑯᐊᒎᖅ ᖃᐅᔨᓴᕇᖅᐸᑕ ᑖᒃᑯᐊ ᓇᓄᐃᑦ ᐊᒥᓲᓕᒋᐊᕆᐊᖃᕐᒪᖔᑦ 
ᐅᕝᕙᓘᓐᓃᑦ ᒥᑭᓪᓕᒋᐊᕆᐊᖃᕐᒪᖔᑕ ᖃᐅᔨᓛᖅᑯᒍᑦ ᓚᓚᐅᖅᓯᒪᒐᕕᑦ.  
 
ᑭᓯᐊᓂ ᓯᕗᓪᓕᕐᒥ ᐊᐱᕆᑎᓪᓗᖓ ᐅᖃᖅᑲᐅᒐᕕᑦ ᐱᖓᓱᑦ ᐊᕐᕌᒍᐃᑦ ᓈᑉᐸᑕ ᑕᒪᓐᓇ ᐅᓄᖅᓯᒋᐊᕆᐊᖃᕐᒪᖔᑕ 
ᐅᕝᕙᓘᓐᓃᑦ ᒥᑭᓪᓕᒋᐊᕆᐊᖃᕐᒪᖔᑕ ᖃᐅᔨᓛᖅᐳᖑᑦ ᓚᓕᕐᒥᒐᕕᑦ. ᖃᓄᕐᓕ ᑕᒐ ᑐᑭᖃᖅᐸ ᑖᓐᓇ ᖃᐅᔨᓴᕐᓂᖅ 
ᐱᐊᓂᖅᓯᒪᓕᖅᑐᖅ ᐱᐊᓂᖅᓵᕆᓂᐊᓚᐅᖅᓯᒪᔭᐃᑦ ᐊᒻᒪ ᐅᖃᓕᕐᒥᔅᓱᑎᑦ ᐱᖓᓱᑦ? ᒥᓂᔅᑕᒧᑦ 
ᑐᑭᓯᑎᑕᐅᑦᑎᐊᕈᒪᒐᓗᐊᖅᑐᖓ ᓇᓪᓕᐊᓂᑦ ᐊᑐᕐᓂᐊᕐᒪᖔᖅ. ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᖅᑲᐃᑎᒃᑲᓂᕐᓗᓯ ᑕᕝᕙᓂ ᒪᓕᒐᓕᐅᖅᕕᒻᒥ ᐊᐱᕆᓯᒪᒐᑦᓯ ᐃᖅᑲᐃᑎᑦᑐᓯ 
ᑎᒃᑯᐊᕋᖅᓯᖃᑦᑕᖁᓇᓯ ᒪᓕᒐᓕᐅᖅᕕᒻᒥ, ᐃᕝᕖᓚᖃᑦᑕᖁᔨᓇᖓ ᒪᓕᒐᓕᐅᖅᑎ ᒥᓂᔅᑕᒥᒃ ᑕᐃᖔᖃᑦᑕᕐᓗᒍ. 
ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐋᓐᑎᐅᕆᐆ ᒐᕙᒪᒃᑯᑦ ᑕᐃᒃᑯᐊ ᑲᒪᓚᐅᕐᒪᑕ, 
ᐃᓗᐊᓗᐊᖏᑦᓱᑕ ᑕᐃᒃᑯᓄᖓ. ᑕᐃᒃᑯᐊ Belcher Islands-ᓂᓪᓗ ᐅᐸᒍᓐᓇᓚᐅᕐᕋᑎᒃ ᖃᐅᔨᓴᕐᓂᕆᔭᖏᑦ 
ᑕᐅᕙᒃᑯᐊ ᐋᓐᑎᐅᕆᐆᒦᖔᖅᓯᒪᓂᖅᓴᓂᒃ ᖃᐅᔨᓴᖅᓱᑎᒃ.  
 
ᐅᕙᒍᑦ ᐃᓚᐅᑎᑦᓯᐊᕐᓂᐊᕐᕋᑦᑎᒍ ᑖᒃᑯᐊ ᓄᓇᓖᑦ ᑕᒪᓐᓇ ᖃᐅᔨᓴᕐᓂᕐᕗᑦ ᐱᓕᕆᐊᕆᓯᒍᑦᑎᒍ Foxe Basin-ᒥ 
ᐊᒻᒪᓗ ᓴᓂᑭᓗᐊᖅ ᐃᒪᖁᑎᖓᓂ. ᑖᒃᑯᐊ ᖃᐅᔨᓴᕈᑎᕕᓂᕗᑦ ᓄᓇᕗᑦ ᒐᕙᒪᒃᑯᓃᖔᖅᑐᐃ ᐊᑐᕋᔭᖅᑕᕗᑦ ᑖᒃᑯᐊ 
ᓇᓄᐃᑦ ᒥᑭᓪᓕᒋᐊᕋᔭᕐᒪᖔᑕ ᓇᓐᓄᒐᔅᓴᐃᑦ ᐅᕝᕙ ᐊᖏᓪᓕᒋᐊᕋᔭᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ ᐆᒪᑖᖅᑑᔮᕋᒫᓰᓐᓇ ᒋᐊᖃᖏᒃᑲᓗᐊᖅᖢᓂ ᑭᓯᐊᓂ 
ᐅᖃᐅᓯᕆᓚᐅᖅᓯᒪᔭᖏᓐᓂᒃ ᐃᖅᑲᐃᑎᖅᑲᐅᒐᒃᑯ ᑖᓐᓇ ᒥᓂᔅᑕ. ᒥᓂᔅᑕᖃᐃ ᑕᐃᒃᑯᓂᖓ ᓴᓂᑭᓗᐊᕐᒥ 
ᐆᒪᔪᓕᕆᔨᖏᑕ ᑲᑎᒪᔨᖏᓐᓂᒃ ᐅᖃᕆᐊᖅᑐᕈᓐᓇᖅᐸᖃᐃ ᓴᓂᑭᓗᐊᓕᐊᕈᓐᓇᖅᐸᖃᐃ ᑖᓐᓇ ᒥᓂᔅᑕ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᒻᒪᖄ ᐅᐸᒍᓐᓇᖏᒃᑯᒃᑭᓐ ᑎᑎᖅᑲᑎᒍᑦ 
ᑐᑭᓯᑎᑦᓯᐊᕐᕋᔭᕆᕙᒃᑲ ᑕᐅᓄᖓ ᓴᓂᑭᓗᐊᓕᐊᕈᓐᓇᖏᒃᑯᒪ ᒫᓐᓇᒧᑦ ᑖᒃᑯᐊ 
ᐃᖅᑲᓇᐃᔭᖃᑎᒋᒍᒪᑦᓯᐊᕐᓂᐊᕐᕋᑦᑎᒍᐃᓛᒃ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᓇᓄᓕᕆᓂᐊᕐᓕᕈᑎᒃ 
ᑐᑭᓯᐅᒪᑎᑦᓯᑦᑎᐊᓂᐊᕐᒥᒻᒪᑕ ᖃᓄᐃᓕᐅᕐᓂᕆᒐᓱᐊᖅᑕᒥᓐᓂᒃ ᖃᐅᔨᓴᖅᐸᓪᓕᐊᓕᖅᐸᑕ ᑕᐅᓇᓂ ᑕᓯᐅᔭᕐᔪᐊᕐ 
ᐃᒪᖓᓂ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᖓᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 415 - 2(4): ᓇᑲᓱᒃ ᐃᓕᓐᓂᐊᕐᕕᒃ ᒪᑐᔭᐅᓯᒪᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᓯᕗᓕᖅᑎᒧᑦ ᑕᕝᕙᓃᖏᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᖔᓐᓂᐊᕐᓕᖅᐸᕋ.  
 
ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒥᔪᖅ ᒫᓐᓇᕈᓘᓚᐅᖅᑐᖅ ᐃᓕᓐᓂᐊᖅᕖᑦ ᒪᑐᓯᒪᑯᑖᓕᕐᒪᑕ. 
ᑐᑭᓯᑎᑕᐅᔪᓐᓇᖅᐳᖓᖃᐃ ᐊᒻᒪᓗ ᑕᖅᑲᒃᑯᐊ ᑐᓵᔪᑦ ᖃᓄᐃᓕᖓᓕᕐᒪᖔᓐ ᑕᐃᒃᑯᐊ ᐃᓕᓐᓂᐊᖅᕖᑦ ᓇᑲᓱᒃ 
ᐃᓕᓐᓂᐊᖅᕕᖓ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᕆᒻᒪᑦ. 
ᐱᕕᖃᓐᓂᕐᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑐᑭᓯᐅᒪᑦᑎᐊᕐᒪᑕ ᐃᑲᔪᖃᑦᑕᕐᒪᑕᓗ 
ᐊᔪᓐᓇᑐᖅᓯᐅᑎᓪᓗᑕ.  
 
ᐱᓇᓱᐊᕈᓯᐅᓂᐊᖅᑐᒥ ᐃᓕᓐᓂᐊᖅᕕᒃ ᐱᔭᕇᑕᐅᓂᐊᓯᔪᖅ ᐅᓪᓗᑐᐃᓐᓇᕐᒥᒃ ᐱᔭᕇᖅᑕᐅᒍᓂ 
ᐱᓇᓱᐊᕈᓯᐅᓂᐊᖅᑐᒥᒃ ᒪᑐᐃᕐᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᕙᖓᑦᑕᐅᖅ ᖁᔭᓐᓇᒥᕈᒪᒻᒥᔭᒃᑲ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ ᐊᒻᒪᓗ ᐃᓕᓴᖅᑐᖁᑎᓖᑦ ᐅᑕᖅᑭᑎᐊᖅᓯᒪᒻᒪᑕ ᐊᒻᒪᓗ ᐃᓕᓐᓂᐊᖅᑎᑕᐅᖏᓐᓇᖃᑦᑕᕐᒪᑕ 
ᓇᓂᕈᓘᔭᐅᒐᓗᐊᖅ ᑕᒫᓂ ᐃᖃᓗᐃᑦ ᐃᓗᐊᓂ.  
 
ᑕᐃᓐᓇ ᐃᓕᓐᓂᐊᖅᕕᒃ ᑎᐱᓗᓐᓂᖓᓄᑦ ᒪᑐᔭᐅᓚᐅᖅᓯᒪᒻᒪᓐ. ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ ᐊᒻᒪᓗ 
ᐃᒥᕐᒧᑦ ᓱᕈᕈᓘᔭᖅᓯᒪᒻᒪᑦ ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐳᖅ ᐅᖂᓚᐅᕐᒪᓪᓗ. ᐊᓯᖏᓐᓂᖃᐃ 
ᐃᓱᒫᓘᑎᔅᓴᓂᒃ ᐱᑕᖃᒃᑲᓂᖅᐸᑦ ᓇᓂᓯᓐᓂᖅᐸᓪᓘᓐᓂᑦ ᓴᓗᒻᒪᔅᓴᐃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᔪᖅ. ᐊᑕᐅᓯᑐᐊᖑᖏᑦᑐᒥᒃ 
ᐊᑲᐅᖏᓕᐅᕈᑎᑕᖃᒻᒪᓐ; ᐅᓄᖅᑑᒻᒪᑕᐃᒃᑯᐊ. 
 
ᐃᕐᖓᖅᑐᖃᓚᐅᖅᖢᓂᓗ ᐃᒥᕐᒥᒃ ᑕᐃᒪᐃᑦᑐᖃᓚᐅᖅᑐᖅ. ᑕᐃᒪᐃᓐᓂᖓᓄᑦ ᐃᕐᖓᕐᓂᖓᓄ ᑎᐱᓗᓕᓚᐅᕐᒪᑦ 
ᐅᖁᒃᓱᓐᓂᓚᐅᖅᖢᓂᓗ ᒪᑐᔭᐅᒻᒪᑦ ᐃᓕᓐᓂᐊᕐᕕᒃ ᓴᓗᒻᒪᖅᓴᕋᓱᓕᓚᐅᖅᑕᕗᑦ. 
 
ᐊᒻᒪᓗ ᑖᒃᑯᐊᖑᒐᓗᐊᖅᑎᓪᓗᒋᑦ ᓄᖅᑲᖅᑎᑕᐅᓐᓂᖏᑦᑐᐋᓘᓐᓂᕐᒪᓂᓐᓇ ᑯᕕᔾᔪᑎᕈᓗᒃ ᑕᐅᓄᖓ ᐃᒻᒥᕋᒥ  

ᐅᖁᒃᓱᓐᓂᓕᖅᖢᓂᓗ 20,000 square feet ᓇᑎᕋᐃᑦ ᐲᔭᖅᑕᐅᔭᕆᐊᖃᓕᓚᐅᖅᑐᑦ ᐊᓯᖏᓐᓂᓪᓗ 
ᐃᓕᓯᕝᕕᐅᓪᓗᑎᑦ. ᑕᒪᒃᑯᐊ ᐊᑲᐅᓐᖏᓕᐅᕈᑎᒋᖃᑦᑕᖅᓯᒪᔭᕗᑦ ᐃᓕᓐᓂᐊᕕᒻᒥ.  
 
ᐅᓪᓗᑐᐃᓐᓇᕐᒥ ᐱᐊᓂᓐᓂᐊᕋᓗᐊᖅᑎᓪᓗᒋᑦ ᐱᓇᓱᐊᕈᓯᐅᓂᐊᖅᑐᒥᑦ ᑕᐃᓐᓇ ᐃᓕᓐᓂᐊᕐᕕᒃ ᒪᑐᐃᖅᑕᐅᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᑐᓴᖅᑎᑦᑎᔪᓐᓇᖅᐸᖃᐃ ᐅᕙᓐᓂ ᑕᖅᑲᒃᑯᓂᖓᓗ 
ᒪᑯᓂᖓ ᓱᕈᓐᓇᐅᑎᑕᖃᓚᐅᕐᒪᑦ ᐊᓂᕐᓂᒧᑦ ᐊᑲᐅᓐᖏᓕᐅᕈᑎᐅᔪᓐᓇᖅᑐᒥᑦ ᖃᓄᐃᓕᖓᕙ ᑕᒪᓐᓇ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓱᕈᓐᓇᐅᑦ ᐊᓂᕐᓂᒧᑦ 
ᐊᑲᐅᓐᖏᓕᐅᕈᑕᐅᕙᑦᑐᖅ ᐊᑐᖅᑕᐅᖃᑦᑕᓚᐅᖅᓯᒪᒻᒪᑕ 1970-ᖏᓐᓂ ᑭᓯᐊᓂ 1970-ᖏᓐᓃᓕᕐᒪᓪᓗ ᐊᒻᒪᓗ 
ᑳᓐᓱᑖᕈᑕᐅᒍᓐᓇᖅᖢᓂ. 
 
ᑕᒪᓐᓇ ᓱᕈᕐᓇᐅᑉ ᒥᒃᓵᓄᑦ ᖃᐅᔨᒪᓐᖏᑦᑐᖓ ᑕᒪᓐᓇ ᒪᑐᔾᔪᑎᒋᔭᐅᓚᐅᕐᒪᖔᑦ ᓇᓂᓯᔪᖅᑕᖃᕌᖓᑦ ᑕᒪᒃᑯᓂᖓ 
ᓱᕈᕐᓇᐅᑎᓂᑦ ᐃᓱᒫᓘᑎᔅᓴᑐᐃᓐᓇᐅᖃᑦᑕᖅᑐᑦ ᑲᒪᒋᔭᐅᓪᓗᓂᓗ ᐲᔭᖅᑕᐅᓗᓂᓗ. ᑕᐃᔅᓱᒪᓐᖓᓪᓕ 
ᐱᔾᔪᑎᖃᓐᖏᑦᑐᑦ ᑕᐃᓐᓇ ᓇᑲᓲ ᐃᓕᓐᓂᐊᕐᕕᖓ ᒪᑐᓚᐅᕐᓂᖓ ᒪᑯᓂᖓ ᐅᖁᕐᒧᑦ ᑕᒪᒃᑯᓂᖓ 
ᒪᑐᔾᔪᑎᖃᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒋᐊᒃᑲᓂᕐᓗᒍ. ᐃᓛ ᑕᐃᓐᓇ ᒪᑐᔾᔪᑕᐅᓗᓂᐅᓚᓐᖏᑦᑐᖓ 
ᓱᕈᕐᓇᐅᒻᒥᑦ ᓇᓂᓯᔪᖅᑕᖃᓚᐅᕐᒪᖔᑦ ᓴᓗᒻᒪᖅᓴᐃᑎᓪᓗᒋᑦ ᐃᓕᓐᓂᐊᕕᒻᒥ? ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 
ᑕᖅᑲᒃᑯᓂᖓ ᑕᒪᓐᓇ ᑲᒪᒋᔭᐅᑦᑎᐊᓚᐅᕐᓂᖓᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᓱᖅᑲᐅᔪᖓ ᐊᒻᒪᓗ ᖁᔭᒋᓪᓗᒍ 
ᐊᖏᔪᖅᑳᕆᔭᐅᔪᑦ ᐃᓕᓴᐃᔩᓪᓗ ᑐᑭᓯᑦᑎᐊᖁᓪᓗᒋᑦ. ᑕᐅᓐᓇ ᐱᔭᕇᖅᑕᐅᑉᐸᑦ ᑖᓐᓇ ᐃᓕᓐᓂᐊᕐᕕᐅᔪᖅ 
ᒪᓕᒋᐊᖃᖅᑕᖏᓐᓂ ᒪᓕᒃᑕᐅᒋᐊᓕᓐᓂᑦ ᒪᓕᑦᑎᐊᕐᓂᐊᓕᖅᑐᑦ ᑕᐃᒃᑯᐊ ᐊᑦᑕᓇᖏᑎᐊᕐᓗᓂ  

ᐋᖅᑭᒋᐊᖅᑕᐅᓂᖏᓪᓗ ᑲᒪᒋᔭᐅᓯᒪᑦᑎᐊᓕᖅᑐᑦ ᑕᐃᒪᐃᓐᖏᑉᐸᑦ ᒪᑐᐃᕋᔭᓐᖏᒻᒪᑦ ᑕᐃᓐᓇ ᐃᓕᓐᓂᐊᕐᕕᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 416 - 2(4): ᐊᑭᓖᓯᒪᔪᖅ ᐃᒻᒥᒃᑯᑦ ᐅᑎᖅᑎᑕᐅᓇᓱᐊᕐᓂᖓ ᐋᓐᓂᐊᖅᑐᓕᕆᔭᐅᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔪᖓ.  
 
ᑕᐃᒃᑯᐊ ᐊᕐᕌᓂ ᑮᓇᐅᔭᐃᖅᑐᖃᕐᑐᒥᓂᐅᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ ᔭᓗᓇᐃᕝ-ᒥ ᑕᐃᑲᓂᒎᖅ 
ᑕᑯᔪᔅᓴᒫᖑᓐᓂᕋᓂ ᑕᖅᑮᑦ 9-ᖑᓕᖅᑐᑦ ᐅᑎᖅᑎᕝᕕᐅᓇᓱᒃᑑᒐᓗᐊᖅ ᓱᓕ ᐊᑭᓕᐅᑎᒋᔭᕆᐊᖃᓚᐅᖅᑕᖏᓐᓂ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ: ᖃᓄᑎᒋᒪᑯᐊ ᐅᑕᖅᑭᒋᐊᖃᖅᑐᑦ ᐊᑭᓖᔪᒥᓂᐅᑉᐸᑕ ᐊᑭᓕᖅᑕᐅᔾᔪᑎᖏᑎᑦ 
ᐅᑎᖅᑎᑕᐅᓇᓱᒃᑎᓪᓗᒋᑦ? ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᕐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐋᖅᑭᓱᕐᓂᕈᑦᑎᒍ ᑕᒪᒃᑯᓄᖓ 
ᐅᕙᒍᓪᓕ ᐊᑭᓕᕆᐊᖃᕋᑦᑎᒍ. 
 
ᑕᐃᒃᑯᐊᓕ ᐃᒻᒥᓃᓐᓇᖅ ᔭᓗᓇᐃᒨᕐᓂᖅᑲᑦ ᐃᒻᒥᓂᓪᓗ ᐋᓐᓂᐊᕐᕕᓕᐊᕐᓂᕈᓂ ᑖᒃᑯᓂᖓ ᓇᓕᖅᑲᓂ ᐱᓯᒪᑉᐸᑦ, 
ᕿᒥᕐᕈᓇᑦᑕᐅᒐᔭᖅᑐᑦ, ᓯᕗᓪᓕᖅ ᑕᕝᕙᓂ ᑲᒪᒋᔭᐅᔾᔪᑎᒋᔭᖓ ᑲᒪᒋᔭᐅᔾᔪᑎᐅᖃᑦᑕᖅᑳ.  
 
ᐃᖅᑲᓇᐃᔭᖅᑎᐅᕙᑦ ᒐᕙᒪᒃᑰᓐᓄᑦ ᑖᒃᑯᐊ ᓇᓪᓕᐅᒃᑯᒫᖏᓐᓄᑦᑕᐅᖅ ᐱᓇᓱᒍᓐᓇᕐᒥ.  
 
ᑭᓯᐊᓂ ᖃᐅᔨᒪᙱᓪᓗᒍ ᓇᓕᐊᓪᓚᕆᐅᒻᒪᖔᖅ ᐅᖃᐅᓯᕆᔭᕋᓗᐊᖓ, ᑖᓐᓇ ᐅᖃᐅᓯᕆᕋᑖᖅᑕᕋ 
ᒪᓕᑦᑕᐅᒍᓐᓇᖅᑐᖅ ᑭᓇᑐᐃᓐᓇᖅ ᐊᑭᓕᐅᑎᒥᓂᖏᓐᓄᑦ ᐅᑎᕐᕕᐅᔪᒪᓐᓂᖅᑲᑦ. ᓂᐅᕕᖅᑕᒥᓂᐅᓗᑎᓪᓘᓐᓃᑦ 
ᑕᐃᒃᑭᐊ ᐃᔭᒐᖅᑖᖏᑦ ᐋᓐᓂᐊᕕᓕᐊᕈᑎᓄᑦ ᐊᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇᒎᖅ ᑭᒡᒐᑐᖅᑕᕋ ᑕᑯᔭᖅᑐᕆᐊᖃᕐᓂᕋᖅᑕᐅᓚᐅᕐᓯᒪᒻᒪᑦ 
ᐋᓐᓂᐊᕐᕕᐅᔪᒥᓗ ᐋᖅᑭᒃᑕᐅᓪᓗᓂ ᑕᐃᓐᓇ ᐊᐅᓪᓚᖁᔭᐅᓪᓗᓂ  

ᑭᓯᐊᓂ ᐃᓂᔅᓴᓕᐅᖅᑕᐅᓯᒪᓐᓂᖏᒻᒪ. ᑕᒪᒃᑯᓂᖓ ᒪᓕᑦᑎᐊᓚᐅᖅᑑᒐᓗᐊ. ᑕᐃᒃᑯᐊ ᐸᐃᑉᐹᓪᓗ, 
ᐅᖃᖃᑎᖃᒻᒪᕆᑉᐸᓕᖅᑐᒎᓗᐊ ᑲᖏᖅᓯᕐᓂᒥ ᐃᖅᑲᓇᐃᔭᖅᑎᐅᔫᓐᓂᑦ ᑕᐃᒪᓕ ᑕᐃᓐᓇ ᑭᒡᒐᑐᖅᑎᒋᔭᕋ. 
 
ᑭᐅᔭᐅᒍᓐᓇᙱᑉᐸᑦ ᑭᒃᑯᓐᓄᑦ ᓵᒍᓐᓇᖅᑲ, ᑕᖅᑮ 8 ᑕᖅᑭᓘᓐᓃ 9 ᓈᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑎᕐᒥᒃ ᖃᐃᑦᑎᑉᐹᖓ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔭᒃᑲ ᖃᐅᔨᒋᐊᕈᓐᓇᕐᓂᐊᖅᑲᒃᑲ ᐊᒻᒪᓗ ᐅᖃᒃᑲᓂᕐᓗᖓ ᑕᐃᒃᑯᐊ ᑕᒪᒃᑯᓄᖓ ᑲᒪᒋᔭᐅᙱᑦᑐᓄᑦ 
ᐃᒻᒥᓃᓐᓇᖅ ᓇᓕᖅᑲᖏᓐᓂ ᐱᓯᒪᓪᓗᒋᑦ. 
 
ᑕᐃᒃᑯᐊᓕ ᒐᕙᒪᑐᖃᒃᑯᓐᓄᑦᑕᐅᖅ ᐱᓕᕆᕙᒻᒥᒐᑦᑕ ᐊᒻᒪ, ᑕᒪᒃᑯᓄᖓᓗ ᑲᒪᒋᔭᐅᖏᓐᓇᕆᐊᖃᖃᑦᑕᖅᑐᓄᑦ 
ᑕᒪᓐᓇ ᒐᕙᒪᑐᖃᒃᑯᓐᓂ ᑲᒪᒋᔭᐅᓲᖑᓪᓗᓂ, ᓄᓇᕗᑦ ᒐᕙᒪᒃᑯᖏᓪᓗ ᐊᔾᔨᒌᙱᑦᑐᓅᖓᒻᒪᑕ.  
 
ᑖᓐᓇ ᐊᑎᕐᒥ ᖃᐃᑦᑎᑉᐸᑦ ᖃᐅᔨᒋᐊᕈᓐᓇᕐᓂᐊᕋᑦᑎᒍ ᑕᐃᒃᑯᐊ ᑲᖏᖅᓯᓂᕐᒥ ᐊᓪᓚᕕᒋᔭᑦᑎᓐᓂ 
ᖃᐅᔨᒋᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᑐᒍᓗ ᒥᓂᔅᑕ ᐊᒻᒪ ᑕᒪᓐᓇ ᖃᐅᔨᒋᐊᕐᓂᐊᕆᕙᕋ.  
 
ᑭᓯᐊᓂᓕ ᑕᐃᓐᓇ ᑭᒡᒐᑐᖅᑕᕋ ᐃᒫᖏᓛ ᓴᖅᑮᒻᒪᕆᓚᐅᕐᖓᑦ ᑕᐃᓐᓇᒎᖅ ᐊᐅᓪᓚᓚᐅᖅᓯᒪᒻᒪᑦ 
ᐃᓂᔅᓴᓕᐅᖅᑕᐅᓯᒪᓐᓂᕋᓂ ᑭᖑᓪᓕᒥᓪᓗ ᑕᖅᑭ ᐊᓂᒍᖅᑎᓪᓗᒍ ᑐᓴᓕᕆᓪᓗᓂ ᒪᕐᕉᓐᓄᑦ ᐊᐅᓚᕐᖐᓄᒻᒪᑦ ᐊᒻᒪᓗ 
ᐅᑎᖅᑎᕕᐅᒍᒪᖃᑦᑕᕋᓗᐊᕐᒪᑦ. ᐄ, ᐱᑦᑕᓯᓐᓇᓕᓛᖅᑑᒐᓗᐊ ᑭᓯᐊᓂᓪᓕ ᐊᑭᓖᒋᐊᖃᕋᔭᓚᐅᙱᒃᑲᓗᐊᕐᖓᑦ.  
 
ᐊᐱᖅᑯᑎᒋᔭᕋᓕ ᒥᓂᔅᑕᒧᑦ: ᖃᓄᓪᓚᕆᖑᑯᐊ ᒪᓕᒐᓕᐅᒐᓗᐊᒃ ᓄᓇᕗᒻᒥᐅᑦ ᐃᓂᔅᓴᓕᐅᖅᑕᐅᓯᒪᑎᓪᓗᒋᑦ ᖃᓄ 
ᐃᓕᖅᑯᓯᖃᖃᑦᑕᖅᑲ ᑭᖑᓂᐊᒍᑦ ᑕᐃᒃᑯᖓᕆᐊᖃᒃᑲᓐᓂᕆᐊᖃᓕᕐᓂᖅᑲᑕᓘᓐᓃᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᓪᓕᐅᒃᑯᒫᖑᔪᑦ ᑲᒪᒋᖃᑦᑕᖅᑕᕗᑦ 
ᑕᐃᒃᑯᐊ ᐊᓯᐊᒍᑦ ᓇᓪᓕᐅᒃᑯᒫᖃᖅᑎᑕᐅᖏᑉᐸᑦ.  
 
ᓄᓇᓕᓐᓃᑦᑐᓪᓕ ᐋᓐᓂᐊᓯᐅᖅᑎᕕᒻᒧᑦ ᑲᒪᒋᔭᐅᒐᔭᖅᑐᑦ ᐋᓐᓂᐊᕕᒻᒨᕆᐊᖃᕐᐸᑦ ᐃᓂᔅᓴᓕᐅᖅᑕᐅᓗᓂ ᐊᐃᔭᐅᓗᓂ 
ᑐᔪᕐᒥᕕᐅᔪᓄᑦ ᐊᒻᒪᓗ ᑕᐃᑲᓂ ᑐᔪᕐᒥᕕᒻᒦᓪᓗᓂ ᓂᕆᑎᑕᐅᓗᓂᓗ.  
 
ᑕᒪᒃᑯᓂᖓ ᐃᓂᔅᓴᓕᐅᖅᑕᐅᓯᒪᒍᕕᑦ ᑕᕙᓂ ᐱᑕᖃᕐᒥᒻᒪᑦ ᑖᒃᑯᐊ ᑐᓂᔭᐅᒍᓐᓇᕐᖓᑕ ᐊᑭᓕᖅᑕᐅᒋᐊᓕᓐᓄᑦ ᑖᓐᓇ 
ᓯᓚᑖᓃᑦᑐᒥᓂᕐᔫᔮᕐᖓᑦ.  
 
ᑕᒪᒃᑯᐊ ᐊᐅᓪᓚᕐᓂᐅᔪᑦ ᐋᖅᑭᖃᑦᑕᖅᑕᕗᑦ ᐊᑭᓕᖅᑕᐃᓐᓇᕆᕙᑦᑕᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑉᐸᑦ 
ᐃᓂᔅᓴᓕᐅᕋᔭᕐᒥᔭᕗᑦ ᔭᓗᓇᐃᒥ ᐊᒻᒪᓗ ᓄᓇᑖᖃᑕᐅᓯᒪᑉᐸᑕ ᑕᕘᓇ ᐃᓚᐅᒍᓐᓇᖅᑐᓐ.  
 
ᑖᓐᓇ ᑐᓴᖅᑕᕋᓕ ᓯᓚᑖᓃᑦᑑᔮᕐᖓᑦ ᑲᒪᒋᔭᐅᒐᔪᖅᑐᐃᑦ ᑕᒪᒃᑯᐊᓗ ᐊᑭᓕᓲᕆᓪᓗᑎᒍ.  
 
ᑖᓐᓇ ᐊᑎᖓᓂ ᖃᐃᑦᑎᑉᐸᑦ ᓇᓕᖅᑲᖏᓐᓂᓪᓗ ᖃᐅᔨᒋᐊᕈᓐᓇᕋᔭᖅᑕᕗᑦ ᐃᖅᑲᓇᐃᔭᖅᑎᕗᑦ ᖃᐅᔨᓗᑕᓗ ᓱᒻᒪᑦ 
ᐊᑭᓕᖅᑕᐅᓚᐅᕐᓯᒪᙱᒻᒪᖔᖅ. ᑐᓴᖅᑎᓪᓗᒍᓗ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ. ᐄ, ᑕᒪᓐᓇ ᑐᑭᓯᒋᐊᒃᑲᓐᓂᕋᒃᓴᐅᔪᒃᓴᐅᔪᖅ, 
ᖃᓄᐃᓕᓐᓂᕐᒪᖔᑦ ᑭᓯᐊᓂᑦᑕᐅᖅ ᐊᓯᖏᓐᓂ ᑕᐃᒪᐃᑦᑐᖃᖅᓯᒪᔪᒃᓴᐅᒥᒻᒪᑦ.  
 
ᒥᓂᔅᑕᐅᔪᖅ ᖃᓄᕐᓕ ᐊᑐᖃᑦᑕᖅᑲᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒃᑯᐊ ᐋᓐᓂᐊᖅᕕᓕᐊᖅᑐᑦ 
ᔨᐊᓗᓇᐃᕝᒨᖏᓪᓗᑎᑦ ᐃᐊᑦᒪᓐᑕᓐᒧᓘᓐᓃᑦ. ᐃᒫᒃ ᓱᒻᒪᑦ ᐊᐅᓪᓚᖅᑎᑕᐅᒐᔭᖅᑲ ᐃᓂᔅᓴᓕᐅᖅᑕᐅᓯᒪᖏᓪᓗᑎᑦ? 
ᓘᑦᑖᒧᑦ ᑕᑯᔭᕆᐊᖃᖅᑕᖓᓐᓄᓘᓐᓃᑦ ᖃᖓᑦᑕᐅᑎᖏᑦ ᓱᒻᒪᑦ ᐋᖅᑭᒃᓯᒪᒐᔭᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ,  ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᖅᑭᒃᓯᒪᔪᑦ ᐊᑐᖃᑦᑕᖅᑕᕗᑦ 
ᐃᓂᒃᓴᓕᐅᖅᑐᑕ ᑖᓐᓇ ᐃᓄᒃ ᐋᓐᓂᐊᕕᒻᒥ ᑕᑯᔭᐅᓗᓂ ᓄᓇᓕᓐᓂ. ᐊᒻᒪ ᑖᓐᓇ ᑕᑯᔭᐅᔭᕆᐊᖃᕐᐸᑦ ᓘᑦᑖᒧᑦ 
ᐊᐅᓪᓚᖅᑎᑕᐅᒋᐊᖃᖅᐸᑦ. ᑕᐃᒃᑯᐊ ᐃᓂᒃᓴᓕᐅᖃᑦᑕᖅᑐᑦ ᐋᓐᓂᐊᖅᕕᐅᔪᑦ ᓄᓇᓕᓐᓂ ᑕᐃᔅᓱᒧᖓ 
ᑕᑯᒋᐊᖃᖅᑕᖓ ᖃᓄᐃᑦᑑᓂᖓ ᒪᓕᓪᓗᒍ ᔨᐊᓗᓇᐃᕝᒦᑉᐸᑦ ᐃᐊᑦᒪᑕᒥᓘᓐᓃᑦ.  

ᑕᐃᒃᑯᐊ ᐃᓂᒃᓴᖃᓕᖅᐸᑦ ᖃᖓᑦᑕᐅᓯᓕᕆᔨᐅᔪᑦ ᐋᖅᑮᓕᖃᑦᑕᕐᒥᔪᑦ ᖃᖓᑦᑕᕐᔪᑎᒃᓴᒋᒐᔭᖅᑕᖏᓐᓂ 
ᐃᓂᒃᓴᖏᓐᓂᓪᓗ.  
 
ᑐᔪᕐᒥᕕᒻᒦᓕᖅᐸᑕ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐋᑦᑎᓪᓗᑎ ᐋᓐᓂᐊᕕᒻᒥ ᐃᓂᒃᓴᓕᐅᖅᕕᖓᓄ ᑕᕝᕗᖓ 
ᐅᑎᖅᑎᑕᐅᓪᓗᓂ ᑕᒪᓐᓇ ᐊᑐᖃᑦᑕᖅᑕᕗᑦ.  
 
ᐋᖅᑭᒃᓱᐃᓕᕋᐃᒐᑦᑕ ᐊᐅᓪᓚᖅᑐᓂᑦ ᑕᐃᒃᑯᓄᖓ ᑕᑯᒋᐊᖃᖅᑎᓪᓗᒋᑦ ᑕᒪᒃᑯᐊ ᐋᖅᑭᒃᓯᒪᔪᑦ ᑕᕝᕙᓂ 
ᐋᓐᓂᐊᖅᑐᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᐃᒃᑯᓄᖓ ᐋᓐᓂᐊᕐᕕᓕᐊᓂᐊᖅᑐᓄᑦ ᐊᐅᓪᓚᕆᐊᓕᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᐃᖅᑏᑦ ᓯᕿᖑᔭᖓ ᐊᐱᖅᓱᓐᓇᐅᑉ ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᔅᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᔅᓴᑦᑕ 7-ᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᑦᑕ 8-ᖓᑦ. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. 
ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ ᓇᓗᓇᐃᖅᑕᐅᓂᕆᓚᐅᖅᑕᖏᓐᓄᑦ. ᑲᑎᒪᔾᔪᑎᔅᓴᕗᑦ 11. ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 13. 
ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 182 - 2(4): ᑐᕌᖅᐸᓪᓕᐊᓂᖅ ᐃᓄᒋᐊᓂᑦ ᑐᑭᓕᐊᖅᑐᒥᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᒐᕙᒪᒃᑯᓐᓂᑦ ᓈᓴᐅᑎᓂᑦ ᔫᓂ 30, 2007-ᖑᓕᖅᑎᓪᓗᒍ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 183 - 2(4): ᑐᕌᖅᐸᓪᓕᐊᓂᖅ ᐃᓄᒋᐊᓂᑦ ᑐᑭᓕᐊᖅᑐᒥᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᒐᕙᒪᒃᑯᓐᓂᑦ ᓈᓴᐅᑎᓂᑦ ᓯᑎᐱᕆ 30, 2007-ᖑᓕᖅᑎᓪᓗᒍ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᓂᖏᑕ 
ᐱᔨᑦᑎᕋᕐᓂᖏᑦ ᑖᒃᑯᓄᖓ ᒪᕐᕈᐃᖑᓪᓗᑎ ᐱᖃᑖ ᔪᓂ 30, 2007-ᒧᑦ ᐃᓱᓕᓯᒪᓪᓗᓂ ᐊᒻᒪᓗ ᐱᖃᑖ ᓯᑎᐱᕆ 
30, 2007-ᒥᑦ ᐃᓱᓕᓯᒪᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ. 
 
ᑲᑎᒪᔾᔪᑎᒃᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᑦᑕ 15-ᖓᑦ. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 026 - 2(4): ᒪᓕᒐᒃᓴᖅ 6 ᐊᒻᒪ 7 ᑭᖑᕙᕆᐊᕈᑎᖏᑦ - ᖃᐅᔨᒃᑲᐃᒍᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᕿᑎᖅᑰᒥᑦ, ᕕᕝᕗᐊᕆ 28, 2008, ᐆᒥᖓ 
ᐱᖁᔨᕗᖔᓛᕋᒪ:  

ᑕᐃᒪ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐅᖅᑯᒻᒥᐅᓄᑦ, ᑖᓐᓇ ᐊᑯᓂᐅᕝᕕᒋᔭᖓ ᑲᑎᒪᔨᕋᓛᓄᑦ 
ᐅᓂᒃᑳᓕᐅᕐᕕᒋᓂᐊᕐᓗᒍ ᐱᖁᔭᒃᓴᖅ 6 ᐊᒻᒪ 7 ᒪᓕᒐᓕᐅᕐᕕᒻᒧᑦ ᐅᖓᕙᕆᐊᖅᑕᐅᑲᓐᓂᕐᓗᓂ ᐅᓪᓗᓂ 120-
ᑲᓐᓂᕐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ 15-ᖓᑦ. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᐃᖃᓗᐃᑦ ᕿᑎᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 027 - 2(4): ᐊᖏᖅᑕᐅᓂᖓ ᐃᓗᐊᓐᖏᓕᐊᖅᑕᐃᓕᑎᑦᑎᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

ᐱᔾᔪᑎᓕᒃ ᑕᐃᕕᑎ ᓯᒪᐃᓚᒻᒥᒃ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᕐᒥ, ᕕᕝᕗᐊᕆ 28, 2008, ᐆᒥᖓ 
ᐱᖁᔨᕗᖔᓛᕋᒪ:  
 
ᑕᐃᒪᓕ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ, ᐅᓂᒃᑳᖑᔪᖅ ᐊᑐᓕᖁᔭᐅᔪᓪᓗ 
ᑕᐃᒃᓱᒧᖓ ᐅᖃᑦᑕᖅᕕᐅᖃᑦᑕᕐ ᒪᑐᐃᖓᑦᑎᐊᓂᕐᒧᑦ ᑲᒥᓴᓇᒧᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 16. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓇᒻᒥᓂᖅᑖᕈᓐᓇᕐᓂᕐᒧᑦ ᓄᓇᒥᒃ ᒪᓕᒐᖓᑦ - ᖃᐅᔨᒃᑲᐃᒍᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᕿᑎᖅᑰᒻᒥ, ᕕᕝᕗᐊᕆ 28, 
2008, ᐱᖁᔭᔅᓴᖅ 27, ᐋᖅᑭᒋᕈᑕᐅᔪᑦ ᓄᓇᐅᑉ ᑕᐃᔭᐅᓂᖏᓐᓄᑦ ᐱᖁᔭᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᓛᕐᖓᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ 
ᐅᖃᓕᒫᖅᑕᐅᓂᔅᓴᖓᓂᑦ ᓯᕗᓪᓕᖅᐹᒥᒃ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 18. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. 
ᐱᖁᔭᔅᓴᐃᑦ 23, 24, ᐊᒻᒪ 25. ᒫᓐᓇ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᐊᖅᑐᒧᑦ ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓗᓂ, ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:36ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:03ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᑲᑎᒪᒋᐊᕐᓂᐊᓕᕋᑦᑕ ᑲᑎᒪᑐᐃᓐᓇᕐᓗᑕ ᑲᑎᒪᔨᕋᓛᑦ. ᑲᑎᒪᑐᐃᓐᓇᕐᓗᑕ 
ᑖᒃᑯᐊ ᐅᖃᐅᓯᕆᓂᐊᖅᑕᕗᑦ: ᒪᓕᒐᒃᓴᐃᑦ 23, 24, ᐊᒻᒪ 25. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᒋᐊᕈᑎᒋᒍᒪᕙᕗᑦ ᑖᓐᓇ ᐱᖁᔭᒃᓴᖅ 23, ᑖᒃᑯᐊ ᐊᑐᕈᒫᖅᑐᑦ ᑖᒃᑯᓄᖓ 
ᐃᓄᓕᕆᔨᒃᑯᓐᓄᑦ ᐋᓐᓂᐊᖅᑕᐃᓕᒪᔪᓕᕆᔾᔪᑯᓐᓄᓪᓗ ᐊᒻᒪᓗ ᑖᒃᑯᐊ ᐊᐅᓚᑦᑎᔨᖏᓐᓄᓪᓗ ᒐᕙᒪᒃᑯᓐᓂ ᐱᓕᕆᐊᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖅᐱᓰ ᑖᒃᑯᐊ ᐊᑐᕈᒫᕐᓂᐊᖅᑐᑦ ᐱᓕᕆᐊᕆᓗᒋᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓄᓕᕆᔨᑯᓐᓄᓪᓗ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ ᑕᐃᒃᑯᐊ ᖃᐅᔨᒪᔨᒋᔭᑎᑦ ᑕᐃᑯᖓ ᓵᒨᕈᒪᕕᒌᑦ? ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ ᐊᖏᖅᐹᑦ ᑕᐃᒃᑯᐊ ᖃᐅᔨᒪᔨᒋᔭᐅᔪᑦ ᑕᐃᑯᖓ ᓵᒨᕐᓗᑎᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᑲᔪᒃᑭᑦ ᐃᓯᕋᓱᒃᑎᓪᓗᒋᑦ ᑖᒃᑯᐊ 
ᐃᑲᔪᖅᑎᖏᑦ.  
 
(ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ, ᓇᓗᓇᐃᕐᓗᒋᑦ ᒥᓂᔅᑕ ᑭᓇᒃᑰᒻᒪᖔᑕ ᑖᒃᑯᐊ ᐃᑲᔪᖅᑎᒋᔭᑎᑦ 
ᑕᐃᓚᐅᒃᑭᑦ. ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᒐᓂ ᐋᓕᒃᔅ ᑳᒻᐳᓪ, ᑐᖏᓕᕋ 
ᐋᓐᓂᐊᖅᑕᐃᒪᔪᓕᕆᔨᒃᑯᓐᓄᑦ, ᐊᒻᒪᓗ ᑖᓐᓇ ᑕᓕᖅᐱᒐᓂ, ᐃᑲᔪᖅᑎᒪ ᐃᑲᔪᖅᑎᐊ, ᕌᔾ ᑕᐅᓐ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᓯ ᑕᕝᕗᖓ. (ᑐᓵᔨᑎᒍᑦ) ᕼ-5-
ᒦᑦᑐᒍᑦ ᒪᒃᐱᒑᓂ. ᑖᒃᑯᐊ ᐱᓕᕆᕝᕕᖓᑕ ᓇᐃᓕᑎᖅᓯᒪᔪᑦ ᑖᒃᑯᐊ ᐃᓄᓕᕆᔨᒃᑯᓃᖔᖅᓯᒪᔪᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᓛᒃ ᑕᕝᕙᓂ H-5-ᒥ 
ᖃᐅᔨᓇᕈᓘᔭᖃᑦᑕᓗᐊᓕᕐᒪᓐ ᐊᒻᒪᓗ ᐱᓕᕆᐊᕐᕆᔭᕆᐊᖃᓚᐅᖅᑐᑎᒃᑯᓪᓗ ᒥᓂᔅᑐᓗ. ᑖᓐᓇ ᐃᑲᔪᕋᓱᐊᖅᖢᑎᒃᑯ 
ᐃᓄᓕᕆᔨᕗᑦ ᑕᑉᐹᓂ ᖃᐅᓱᐃᑦᑐᒥ. ᑕᒪᒃᑯᓂᖓ ᐱᔾᔪᑎᖃᑦᖢᑎᒃ ᐃᓛᒃ ᑖᓐᓇ ᐃᓚᐅᖏᓕᐅᕈᑕᐅᓕᕐᒪᓐ ᒪᑯᐊ 
ᕿᑐᓐᖓᕆᔭᐅᔪᑦ ᑖᒃᑯᓇᓐᖓᑦ ᐃᓄᓕᕆᔨᓂᒃ ᐱᔭᐅᓪᓗᑎᒃ ᐊᐅᓚᕈᔾᔭᐅᖃᑦᑕᕐᓂᖏᓐᓄᑦ ᐱᔾᔪᑎᒋᓪᓗᒋᑦ. ᐊᒻᒪᓗ 
ᑕᒪᒃᑯᐊ ᐃᓐᓇᑐᖃᕆᔭᐅᔪᑦ, ᐊᓈᓇᑦᑎᐊᕐᕆᔭᐅᔪᓪᓗ, ᐊᑖᑕᑦᑎᐊᕐᕆᔭᐅᔪᓪᓘᓐᓃᑦ 
ᐊᐱᕆᔭᐅᔾᔫᒥᓯᒪᖃᑦᑕᖏᓐᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐊᐅᓚᕈᔾᔭᐅᔭᕆᐊᖃᓕᕌᖓᑕ.  
 
ᑕᕝᕙᓂ ᑖᒃᑯᐊ Business Plan-ᖓᓂ H-11 ᐅᖃᖅᓯᒪᔪᖃᒻᒪᑦ ᐊᐅᓚᕈᔾᔭᐅᓯᒪᔪᑦ 298-ᖑᓐᓂᕐᒪᑕ. 
ᑕᕝᕙᓂᓘᓐᓃᑦ ᓄᓇᕘᑦ ᐃᓗᐊᓂ ᐅᕝᕙᓘᓐᓃᑦ ᓄᓇᕘᑦ ᐊᓯᐊᓂ, ᓯᑎᐱᕆ 2007 ᑎᑭᖦᖢᒍ. ᐃᒻᒪᖃ ᐊᐱᕆᔪᒪᔭᕋ 
ᖃᓄᖅ ᑖᒃᑯᐊ ᐊᐅᓚᓂᖃᖃᑦᑕᕐᒪᑕ ᑖᔅᓱᒪ ᐱᓕᕆᕝᕕᒋᔭᖏᑕ ᐃᓄᓕᕆᔨᒃᑯᑦ ᒥᒃᓵᓄᑦ ᐱᓗᐊᕐᖑᐊᖅᑐᒥᒃ ᓲᕐᓗ 
ᐃᓄᐃᑦ ᐃᓕᖅᑯᓯᖓ ᒪᓐᓇ ᐊᑐᖅᑕᐅᖃᑦᑕᖅᑑᒐᓗᐊᖅ ᑕᐃᒪᓐᓇᐃᑦᑐᓂᒃ ᐱᓕᕆᔭᕌᖃᓕᕌᖓᒥᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕋᓱᒃᑲᒪ ᑕᐃᑯᖓ ᑖᒃᑯᐊ ᓇᐃᓴᐅᑏᑦ 
ᓇᓗᓇᐃᔭᕈᑎᖏᓐᓃᒻᒪᑕ ᐃᖅᑲᐅᒪᒐᒪ ᐅᖃᖃᑎᖃᖅᓯᒪᒐᑦᑕ ᑎᒍᔭᐅᖃᑦᑕᖅᑐᑦ ᓄᑕᖅᑲᐃᓐ 
ᐊᔪᖅᓴᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᒪᓕᒐᖏᓐᓂ ᑖᒃᑯᐊ ᒪᓕᒐᐃᑦ ᐃᓄᓕᕆᔨᕗᑦ ᑕᐃᒃᑯᐊ 
ᐊᑐᕆᐊᖃᖃᑦᑕᕐᒪᑕ.  
 
ᖃᐅᔨᓴᖅᑕᐅᓚᐅᕐᓗᑎᒃ ᐃᓕᖓᓂᕆᔭᖏᑦ ᓄᑕᖅᑲᑦ, ᓄᑕᖅᑲᓪᓗ ᑎᒍᔭᐅᖃᑦᑕᕐᓂᕆᔭᖏᑦ ᐊᒻᒪᓗ 
ᐊᖏᔪᖅᑳᕆᔭᐅᖑᐊᑲᐃᓐᓇᖅᑐᓄᑦ ᓄᓇᓕᐅᑉ ᓯᓚᑖᓄᑦ ᐊᐅᓚᖅᑎᑕᐅᑎᓪᓗᒋᑦ. ᑕᐃᒪ ᖃᐅᔨᓴᓚᐅᖅᑎᓪᓗᒋᑦ 
ᐊᑐᓂᒃ ᑕᒪᒃᑯᐊ ᑕᐃᒪᓐᓇᐃᓕᐅᖅᑕᐅᔾᔪᑕᐅᔪᑦ ᖃᑕᓐᖑᑎᒌᓄᑦ ᑖᒃᑯᐊ ᓄᑕᖅᑲᑦ ᓴᐳᔾᔭᐅᓯᒪᓂᖏᓐᓄᑦ ᐱᖁᔭᖅ 
ᒪᓕᒐᖅ ᐱᓪᓗᒍ ᒪᓕᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓈᐸᔅ: ᑯᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᖓᑦᑎᐊᕐᕋᑖᒻᒪᕆᑯᓗᒃ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ ᐱᕙᓪᓕᐊᔪᑎᒍᑦ 
ᓴᖅᑭᔮᑐᖃᓚᐅᕐᒥᒻᒪᑦ ᑖᒃᑯᐊ ᒐᕙᒪᑐᖃᒃᑯᑦ ᓇᓗᓕᐅᒪᔾᔪᑎᒋᓕᖅᑕᖓᓂᒃ. ᑖᒃᑯᐊ ᐃᓅᒃ ᑕᑲᓇᓂ  ᐃᓅᒃ 
ᑎᒍᐊᖑᐊᕆᔭᐅᔫᒃ ᑕᐃᒪᓐᓇ ᐊᖅᓵᖅᑕᐅᑐᐃᓐᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᓄᑕᖅᑲᓐ ᑕᒫᓂ ᐊᖅᑯᑎᒥ ᐱᓱᑲᑕᑦᑐᑦ 
ᐅᓄᕐᓂᖅᐹᖑᒻᒪᑕᒎᖅ. ᑭᓱᕈᓗᖏᓐᓇ ᑕᐃᓐᓇ ᓅᑕᐅᔭᕆᐊᖃᓚᐅᖅᑐᖅ ᓄᓇᓕᒃ ᑕᐃᑲᓃᐅᒍᓗᐊᖅ, ᐊᑎᖓ 
ᐳᐃᒍᖅᖤᒻᒥᒐᒃᑯ.  
 
ᖃᓄᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ, ᒐᕙᒪᑐᖃᒃᑯᑦ ᐊᑐᐊᒐᖏᓂᒃ ᐊᑐᖅᓯᒻᒪᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐅᖃᐅᓯᖃᑦᑎᓪᓗᒍ ᒪᓕᒐᖏᓐᓂᒃ ᐅᖃᐅᓯᖃᑦᑎᓪᓗᒍ. ᑖᓐᓇ ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓈᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ Davis Inlet-ᒦᓛᒃ ᑕᐃᒃᑯᐊ ᑕᑯᒃᓴᐅᓚᐅᕐᒪᑕ ᓲᕐᓗ ᒐᕙᒪᑐᖃᒃᑯᑦ 
ᓇᓗᓕᐅᓚᒪᔾᔪᑎᖃᑦᑐᐃᓐ ᑕᒪᒃᑯᐊ ᑎᒍᐊᖑᐊᕆᔭᐅᔪᐃᓐ ᐊᖅᑯᑎᒥ ᐱᓱᑲᑕᑦᑐᑦ ᐅᓄᕐᓂᖅᐹᖑᒻᒪᓕᕐᒪᑕᒎᖅ, 
ᑲᓇᑕᓕᒫᒥ ᐱᕙᓪᓕᐊᔪᒃᑯᑦ ᑕᑯᒃᓴᐅᔪᖃᓚᐅᕐᒪᓐ.  
 
ᓲᕐᓗ ᖃᓄᕐᓕ ᐊᑐᖃᑦᑕᕋᑦᓯᐅᒃ ᑖᓐᓇ ᐃᓄᐃᑦ ᐱᖅᑯᓯᖓᓐ, societal values. ᒐᕙᒪᑐᖃᒃᑯᓘᓐᓃᑦ ᐱᖅᑯᓯᖓᓂᒃ 
ᐊᑐᖃᑦᑕᖅᐱᓯ ᐅᕝᕙᓘᓐᓃᑦ ᐃᓄᐃᑦ ᐱᖅᑯᓯᖓᓂᒃ ᐊᑐᖃᑦᑕᖅᐱᓰ ᑕᐃᒪᓐᓇᐃᑦᑐᒥᒃ ᑎᒍᓯᔭᕆᐊᖃᕌᖓᑦᓯ 
ᓄᑕᕋᕆᔭᐅᔪᒥᒃ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖏᑦᑕᒃᑲ ᐊᓪᓚᐃᑦ ᑕᐃᒃᑯᐊ 
ᐱᔭᒃᓴᖏᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ ᐊᓪᓚᐃᑦ ᐱᔾᔪᑎᒋᓪᓗᒋᑦ. ᐅᖃᐅᓯᕆᔪᓐᓇᖅᑕᕋᓗᐊᒃᑲᓕ ᑖᓐᓇ ᒪᓕᒐᕗᑦ 
ᓄᓇᕗᒻᒥ ᑖᒃᑯᐊ ᓄᑕᖅᑲᓄᑦ ᑲᒪᔾᔪᑕᐅᖃᑦᑕᖅᑐᑦ ᐃᓄᓕᕆᔾᔪᑏᓪᓗ ᐃᓗᐊᓂ ᒪᓕᒃᖢᒋᑦ ᐃᓄᓕᕆᔨᑎᒍ 
ᐊᑐᖃᑦᑕᕋᑦᑎᒍ.  

ᑖᒃᑯᐊ ᑎᒍᔭᐅᖃᑦᑕᑐᓪᓗ ᓄᑕᖅᑲᑦ ᑖᓐᓇ ᐊᑐᐊᒐᑦᑕ ᐃᓚᖓ ᐃᓕᓇᓱᖃᑦᑕᕋᑦᑎᒍ ᓄᑕᖅᑲᑦ ᑎᒍᔭᐅᓯᒪᔪᑦ 
ᐊᖓᔪᖅᑳᖏᓐᓂ ᐃᓄᓐᓄᑦ ᐃᓚᖏᓐᓄᓪᓘᓐᓃᑦ ᖃᑕᕐᖑᑎᖏᓐᓄᑦ ᐅᕝᕙᓘᓐᓃᑦ ᓯᓚᑎᖓᓐᓂ ᓄᓇᖓᑕ 
ᐃᓄᓐᓅᖅᑕᐅᓇᓱᖃᑦᑕᖅᖢᑎᑦ ᐃᓄᐃᑦ ᐱᖅᑯᓯᖏᑦ ᐊᑐᖅᑕᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᓕᕋᓛᒥᑦ ᑭᒡᒐᖅᑐᕋᒪ ᒥᑭᖅᑑᔪᓂᑦ. ᑕᐃᒪᓗ ᒫᓐᓇᓵᑦᑎᐊᐸᓗᒻᒪᕆᒃ 
ᐃᓗᐊᓐᖏᓕᐅᕈᑎᖃᓚᐅᕋᑦᑕ ᑕᒪᑐᒥᖓ ᑖᓐᓇ ᐃᓅᓯᓕᕆᔨ (Social Worker) ᑎᒍᓯᔭᕆᐊᖃᖅᓯᒪᑎᓪᓗᒍ 
ᓄᑕᕋᕆᔭᐅᔪᓂᑦ. ᖃᓄᕐᓕ ᑖᒃᑯᐊ ᖃᓄᐃᓕᐅᕈᑎᒋᖃᑦᑕᕋᔅᓯᐅᒃ ᑕᒪᒃᑯᐊ ᓱᕐᓗ ᑖᓐᓇ ᓴᐳᑎᓯᒪᔭᕆᐊᖃᕐᒥᒻᒪᑦ 
ᐃᓄᓕᕆᔨ? ᑕᐃᒪᓐᓇᐃᑦᑕᕆᐊᖃᕐᑎᓪᓗᒋᑦ ᓄᓇᓕᓐᓂ ᒥᑭᓐᓂᖅᓴᐅᔪᓂᑦ ᖃᓄᖅ ᐃᑲᔪᖃᑦᑕᖅᐱᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓄᓕᕆᔨ ᓄᓇᓕᓐᓂ 
ᐱᖃᑎᖃᖃᑦᑕᖅᑐᖅ ᐳᑭᖅᑕᓕᕐᓂᑦ ᐊᒻᒪ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓂᑦ ᖃᐅᔨᒪᔨᒋᔭᐅᔪᓄᑦ ᐊᔪᓐᖏᓂᖃᕐᑐᓂᑦ 
ᑕᒪᔅᓱᒧᖓᓕᕆᓂᕐᒧᑦ ᑐᓴᖅᑎᑦᑎᓂᐊᖅᑎᓪᓗᒋᑦ ᐊᒻᒪᓗ ᒥᐊᓂᖅᓯᔩᑦ ᑕᐃᒃᑯᐊ ᐃᑲᔪᖅᑎᓪᓚᕇᑦ ᐊᐅᓚᑦᑎᔩᑦ 
ᐃᓚᐅᖃᑕᐅᖃᑦᑕᖅᑐᑦ ᑕᐃᑲᓃᖃᑦᑕᕐᒪᑕ ᐃᓄᓕᕆᔨᒃᑯᓃᓐᖔᖅᑐᑦ ᐊᑐᓂ ᓄᓇᓕᓐᓂ ᐊᒻᒪᓗ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᑎᒪᔨᐊᓛᓂᑦ ᐃᓚᖃᖅᖢᑎᑦ.  
 
ᐃᑲᔪᖅᓱᐃᖃᑦᑕᖅᑐᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᐅᔪᓂᑦ ᐃᓄᓕᕆᔨᒃᑯᓐᓂ. ᑖᒃᑯᐊ ᕿᓂᖅᑕᐅᖃᑦᑕᖅᑐᑦ 
ᐃᑲᔪᖅᑕᐅᕕᐅᔪᒻᒪᓪᓗᑎᑦ ᐱᔾᔪᑎᒋᓪᓗᒍ ᑖᓐᓇ ᐃᓕᖓᓂᐅᔪᖅ ᐱᔾᔪᑕᐅᔪᖅ ᓄᑕᖅᑲᓂᑦ ᑎᒍᓯᒋᐊᖅᑎᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᐹᓇᐸᔅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᖓᑦᑕᐃᓐᓇᖅ ᐊᓯᐊᓅᖏᓐᓂᓂᖃᐃ ᑖᔅᓱᒪ ᒥᔅᑕ ᐹᓇᐸᔅ 
ᐅᖃᐅᓯᕆᕋᑖᖅᑕᖓᑕ ᐃᓚᖓᓂ ᓱᓕ. ᑐᑭᓯᕗᖓ ᐅᖃᕋᑖᖅᐲᑦ ᑖᓐᓇ Child Welfare Legislation 
ᓄᓇᑦᓯᐊᒃᑯᑦ ᒪᓕᒐᖁᑎᖓᑦ ᐅᕙᒍᑦ 1999-ᖑᕐᒪᑦ ᐊᑐᓕᖅᑕᕕᓂᖅᐳᑦ ᐅᕝᕙᓘᓐᓃᑦ ᓇᒻᒥᓂᖅ 
ᒪᓕᒐᓕᐅᖅᓯᒪᓚᐅᖅᑎᓪᓗᑕ ᑐᓴᐅᒪᓐᖏᓐᓇᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1999-ᒥᑦ ᑖᒃᑯᐊ ᒪᓕᒐᓕᒫᑦ 
ᑎᒍᓚᐅᖅᓯᒪᒐᑦᑎᒍ ᓄᓇᑦᓯᐊᕐᒥᖔᖅᑐᑦ ᓄᓇᑦᓯᐊᖅ ᒐᕙᒪᒃᑯᖏᓐᓂ ᐊᒻᒪ ᑲᔪᓯᓪᓗᑎ ᑖᒃᑯᐊ ᓄᑕᖅᑲᓕᕆᓂᕐᒧᑦ 
ᒪᓕᒐᐃᑦ ᐱᓇᓱᐊᖅᖢᑎᒍ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ Business Plan-ᒥ ᕼ-11, ᐃᓄᓕᕆᓂᖅ, H-5 Budget-ᒥ 
ᐅᖃᖅᓯᒪᒻᒪᑦ 289-ᖏᓐᓃᕈᔪᒃᑐᑦ ᓱᕈᓰᑦ ᑲᒪᒋᔭᐅᓯᒪᔪᑦ ᓯᑎᐱᕆ 2007-ᒥ ᐱᒋᐊᖅᖢᑎ. ᑕᐃᒪ  

ᑖᒃᑯᐊ, ᐊᐱᕆᖅᑳᕐᓗᖓᖃᐃ, ᑖᒃᑯᐊ ᐅᖃᖅᓯᒪᒻᒪᑦ ᓄᓇᕗᒻᒦᑐᓪᓗᒎᖅ ᓄᓇᕗᒻᒦᖏᑦᑐᓪᓗ. ᑕᐃᒪ ᖃᔅᓯᑦ 
ᓄᓇᕗᒻᒦᓐᖏᓚᑦ ᑖᒃᑯᓇᓐᖓᑦ 298-ᖑᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. H-11-ᒥ ᑖᒃᑯᓇᓂᑦ ᑐᓴᒐᒃᓴᖅ 
ᐊᑦᑕᓇᖅᑐᓕᕆᓂᕐᒧᑦ ᐃᓕᖓᔪᑦ ᓇᓪᓕᐊᓐᓂ ᑎᑎᕋᖅᓯᒪᒻᒪᖔᖅ ᖃᐅᔨᒪᖏᑕᕋᓗᐊᕋ, ᐱᔾᔪᑎᒋᔭᐃᑦ ᐱᓪᓗᒍ. 
ᑖᓐᓇ ᐅᓂᒃᑳᖅᑕᐃᑦ ᐱᓪᓗᒍ ᓇᓗᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᔾᔨᒋᖅᑰᖏᑕᖏᓐᓂ ᐱᓯᒪᒐᕕᑦ ᒥᓂᔅᑕ ᑖᒃᑯᐊ ᐊᔾᔨᖏᓐᓂ ᐱᓯᒪᔭᑦᑕ ᑐᓂᓯᔭᐅᓂᐊᖅᐳᑎᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. Business Plan 2008-09, Volume 1, ᓄᓇᕗᑦ ᒪᑉᐱᒐᖅ 11. ᑕᕝᕙᓂ 
ᕿᑎᐊᓂ, ᐃᓄᓕᕆᓂᖅ, ᑎᑎᕋᖅᓯᒪᓂᖏᑦ ᐊᕕᓐᓂᖏᑕ ᑐᓪᓕᐊᓂ, ᐃᓄᓕᕆᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ ᐊᓯᐊᓃᖅᑲᐅᒐᒪ ᒪᑉᐱᒐᕐᒥᑦ 
ᒪᓕᒐᓕᐅᖅᑎ ᑖᓐᓇ ᐊᐱᖅᑯᑎᐊ 298 ᓱᕈᓰᑦ ᖃᔅᓯᑦ ᓄᓇᕗᒦᑉᐸᑦ ᓯᓚᑖᓃᑦᑐᓪᓗ ᖃᔅᓯᐅᕙᑦ. ᐊᐱᕆᔾᔪᑎᒋᔭᐃᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓐᓄᑦ ᑐᕌᖅᑎᒃᑯᕕᐅᒃ ᒥᓂᔅᑕ ᐊᐱᖅᑯᓯᑦ ᓈᒻᒪᑲᐃᓐᓇᖅᑐᖅ. ᒥᔅᑕ ᐊᕐᕚᕐᓗᒃ, 
ᐊᐱᕆᔭᐅᕗᑎᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᕙᑦ ᓯᓚᑖᓃᑦᑐᑦ ᓄᓇᕗᒻᒥ? ᐊᒻᒪᓗ ᖃᔅᓯᐊᕙᑦ ᓄᓇᕗᑦ 
ᐃᓗᐊᓃᑦᑐᑦ? ᓇᒻᒥᓂᖅ ᓄᓇᓕᖏᓐᓃᖏᑦᑐᑦ. ᑕᐃᒃᑯᐊ ᐃᓚᖏᑦ ᓄᓇᕗᒥᐅᑦ ᓄᑕᖅᑲᑦ ᐊᓯᖏᓐᓄᑦ ᓄᓇᓕᓐᓄᑦ 
ᐊᐅᓪᓚᖅᑎᑕᐅᖃᑦᑕᕐᒪᑕ. ᐃᓚᖏᓪᓗ ᒥᑦᑎᒪᑕᓕᒻᒦᖔᖅᑐᑦ, ᐸᓐᓂᖅᑑᒨᖅᑕᐅᕙᒃᖢᑎᒃ ᑖᓐᓇ ᑖᔅᓱᒪᒥᓂᔅᑕᐅᑉ 
ᓇᓗᓇᐃᔭᕈᓐᓇᖅᐸᖏᑦ ᐊᑐᓃᖅᑕᕐᓗᓂᒋᑦ? ᖃᔅᓯᐅᒻᒪᖔᑕ ᑕᕝᕙᓐᖓᑦ 298-ᒦᖔᖅᑐᑦ? ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᔭᖅᓯᒪᔪᑦ ᐱᓯᒪᖏᓇᒃᑭᑦ 
ᑕᐃᒃᑯᐊ ᓇᒧᑦ ᐃᓕᔭᐅᓯᒪᒻᒪᖔᑕ ᓄᑕᖅᑲᑦ ᓄᓇᓕᓐᓄᓪᓗ ᓇᓪᓕᐊᓐᓄᑦ ᓯᓚᑖᓄᓪᓘᓐᓃᑦ ᓄᓇᕗᑦ. ᐃᒻᒪᖃ 
ᐱᓕᕆᔨᒃᑲ ᓈᓚᑉᐸᑕ ᑖᒃᑯᐊ ᐱᔭᐅᔪᓐᓇᖅᑐᑦ ᓈᓴᐅᑎᖏᑦ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᔅᑕ ᐹᓇᐸᔅ ᐊᐱᖅᑯᑎᒋᖅᑲᐅᔭᖓ ᐱᓪᓗᒍ 
ᐅᖃᐅᓯᖅᑕᖓᓄᑦ. ᑲᓇᑕᒥ ᒪᓕᒐᐃᑦ ᐱᔪᓐᓇᖅᑎᑦᑎᓕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ. ᓇᓪᓕᐊᓂᑐᐃᓐᓇᖅ ᐃᓄᐃᑦ  
ᓄᑕᕋᖏᓐᓂ ᐃᓱᒪᖅᓲᑎᖃᓲᖑᒻᒪᑕ. ᑕᕝᕙᓂ ᓄᓇᑦᓯᐊᕐᒥᓕ ᑎᒍᓚᐅᕋᑦᑎᒍᑦ ᑖᒃᑯᐊ ᒪᓕᒐᖏᑦ  

ᐃᐳᕈ 1, 1999 ᐱᒋᐊᓕᖅᑎᓪᓗᒍ ᐊᒻᒪᓗ ᐱᔪᓐᓇᖅᑎᑦᑎᓪᓗᑕ ᓄᑕᖅᑲᑦ ᐊᐅᓚᖅᑎᑕᐅᔪᓐᓇᖅᖢᑎᒃ. 
ᓯᓚᑎᓄᑐᐃᓐᓇᐅᖏᑦᑐᖅ ᓄᓇᓕᖏᓐᓂ ᐅᖃᐅᓯᐅᖅᑲᐅᒥᒻᒪᑦ ᓄᓇᕗᑦ ᓯᓚᑖᓄᓪᓗ ᐊᐅᓪᓚᖅᑎᑕᐅᖃᑦᑕᕐᒪᑕ. 
 
ᑕᐃᒪᓕ ᐊᐱᖅᑯᑎᒐ: ᖃᖓ ᐃᓚᓕᐅᑎᑦᑎᓂᐊᖅᐸᑦ ᓄᓇᕗᒻᒥ ᒪᓕᒐᖅ ᐃᓕᖓᓕᕐᓂᐊᖅᐸ? 
ᐃᓱᒪᖅᓴᖅᓯᐅᕈᑕᐅᔪᓐᓇᓂᐊᕐᒪᑕ ᓄᑕᖅᑲᑦ, ᐃᒪᓐᓇ ᐃᓄᑦᑎᑐᐃᓐᓇᖅ ᐅᖃᓪᓚᓲᑯᓗᐃᑦ ᐱᓪᓗᒋᑦ ᑕᒫᓂ 
ᓄᓇᕗᒻᒧᑦ ᐃᑭᑕᐅᖃᑦᑕᖁᓪᓗᒋᑦ ᓄᑖᖅ ᑖᓐᓇ ᒪᓕᒐᖅ ᒪᓕᓪᓗᒍ. ᓄᓇᕗᒥᐅᓐᓄᑦ ᐋᖅᑭᑦᑕᐅᑎᓪᓗᒍ ᒪᓕᒐᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᖅ ᐃᓄᓕᕆᔨᒃᑯᑎᒍᑦ ᐊᒻᒪ 
ᐊᔪᖅᓴᖅᑐᓕᕆᔨᒃᑯᑦ ᐱᖁᔭᖏᓐᓂ ᐃᐳᕈ 1, 1999-ᒥᑦ ᑖᒃᑯᐊ ᕿᒥᕈᐃᓐᓇᕋᑦᑎᒍᑦ ᑕᐃᒪᓐᖓᓂ 
ᓴᖅᑭᑎᑕᐅᑎᓪᓗᒍ ᐊᕕᓚᐅᖏᑎᓪᓗᒋ ᓄᓇᑦᓯᐊᖅ.  
 
ᐊᒻᒪᑦᑕᐅᖅ ᐅᖃᖃᑎᒋᓯᒪᔭᒃᑲ ᒪᓕᒐᓕᐅᖅᑏᑦ ᔫᓐᒥ ᑖᓐᓇ ᐊᒃᑐᐊᔪᖅ ᑖᒃᓱᒧᖓ ᐅᓪᓗᒥᒨᖓᓕᖅᑎᒐᓱᓐᓂᐊᕋᑦᑎᒍᑦ 
ᐊᒻᒪ ᒪᓕᒐᖅ ᓄᓇᕗᒥᑦ ᐊᒃᑐᐊᓗᓂ, ᐊᑐᕐᓗᓂ ᐊᒻᒪ ᓯᕗᓪᓖᖏᑦ ᑖᒃᑯᐊ ᐱᓕᕆᐊᕆᒐᑦᑎᒍᑦ ᒪᓕᒐᑉᓴᐅᑉ ᐊᒻᒪ 
ᓄᓇᕗᒧᑦ ᐊᑦᑐᐊᔪᖅ. ᑕᐃᒪ ᓵᑕᐅᓯᒪᔾᔪᑎᕗᑦ ᑖᔅᓱᒧᖓ ᒪᓕᒐᒃᓴᖅ ᓂᕈᐊᓛᕐᓂᐅᓂᐊᖅᑐᒧᑦ. ᑕᐃᒪ ᑕᕝᕙᓂ 
ᒪᓕᒐᓕᐅᖅᑎᐅᑎᓪᓗᓯ ᐱᐊᓂᔾᔮᖅᑰᖏᑦᑐᖅ.  
 
ᐊᒻᒪᓗ ᐸᕐᓇᒐᓱᒃᑲᑦᑕ ᑕᐅᕗᖓ ᓯᕗᓂᒃᓴᒧᑦ ᐅᖃᖃᑎᒌᓐᓃᓪᓗ ᐃᓕᖓᓪᓗᑎᒃ. ᐅᓪᓗᒥᒧᑦ ᐃᓕᖓᓕᖅᑎᑕᐅᓪᓗᓂ 
ᑖᓐᓇ ᒪᓕᒐᒃᓴᖅ ᓄᑖᖑᓂᐊᖅᑐᑦ ᒐᕙᒪᒃᑯᓐᓄᑦ ᐱᓕᕆᐊᕐᕆᓛᖅᖢᓂᔾᔪᒃ. ᑖᓐᓇ ᒪᓕᒐᖅ, ᐱᖁᔭᖅ ᑕᐃᒃᓱᒪᓂᓂᒃ 
ᐃᓕᖓᔪᑦ ᒪᓕᒃᖢᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑕᕝᕙᓂᑦᑕᐃᓐᓇᖅ ᑎᑎᕋᖅᓯᒪᔪᓂ ᐊᑎᑦᑎᐊᑯᓗᐊᓂ 
ᑖᒃᓱᒪ. ᐅᖃᓕᒫᕋᓱᖅᑲᐅᒐᓗᐊᕐᒥᒐᒃᑯᑦᑕᐅᖅ ᐃᓄᒃᑎᑐᑦ. ᐅᖃᖅᓯᒪᔪᖅ ᑭᖑᓪᓕᖅᐹᖅ ᑕᒪᓐᓇ ᕿᑎᐸᓗᐊᓂ 290-
ᓂ ᓱᕈᓯᕐᓂ ᐅᖃᐅᓯᖃᑦᑐᖅ ᐱᔾᔪᑎᒋᓪᓗᒍ ᐱᓕᕆᕕᐅᔪᖅ ᐅᐸᓗᖓᐃᔭᐃᔭᕆᐊᓕᒃ ᓴᓇᔾᔪᑎᔅᓴᖃᓪᓗᑎᒃ 
ᐃᖅᑲᓇᐃ’ᖅᑎᑖᕈᓐᓇᓂᐊᕐᒪᑕ ᓄᑖᓂᒃ ᐊᑐᕐᓗᑎᒃ ᐱᔨᑦᑎᕋᕈᑎᐅᖃᑦᑕᕐᓗᑎᒃ ᐱᓕᕆᔾᔪᑏᑦ ᓄᖑᑉᐸᓪᓕᐊᖁᓇᒋᑦ. 
ᑖᓐᓇ ᐊᐱᕆᓚᐅᖏᓂᓐᓂ ᑖᔅᓱᒥᖓ, ᖃᓄᖅ ᑖᓐᓇ ᖃᓪᓗᓈᑎᑐᑦ ᑐᑭᖃᒻᒪᖔᓐ ᐅᖃᐅᓯᕆᔪᓐᓇᖅᐸᐅᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒪᔭᒃᑯᑦ ᑖᓐᓇ ᒪᓕᒐᓐᓂᒃ 
ᐃᓕᐅᖅᑲᐃᓪᓗᑎᒃ ᐱᔨᑦᑎᕋᕈᑎᒋᔭᐅᓂᐊᖅᑐᓂᒃ ᑖᒃᑯᑎᒎᓇ ᐃᓄᓕᕆᔨᒃᑯᑎᒍᑦ ᐊᒻᒪ ᓴᓇᓗᑎᒃ 
ᒥᐊᓂᕆᔭᐅᑦᑎᐊᕐᕈᓐᓇᓂᖅᓴᐅᓂᐊᕐᒪᑕ ᑕᐃᒃᑯᐊ ᑲᒪᒋᔭᐅᔪᑦ, ᐸᖅᑭᔭᐅᔪᑦ ᑕᕝᕘᓇ ᓱᕈᓰᑦ 
ᐱᖁᔭᕐᔪᐊᖁᑎᒋᔭᖏᑎᒍᑦ ᐊᒻᒪ ᐱᐅᓯᒋᐊᕐᓗᒋᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ ᐊᒻᒪᓗᒃᑕᐅᖅ ᒥᐊᓂᕆᔭᐅᓂᖏᑦ 
ᑲᒪᒋᔭᐅᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑲᐃᓐᓇᕐᓂᐊᕐᕋᒪ ᐊᔾᔨᑲᓴᖓᓂ ᐊᔾᔨᒋᖏᐊᔾᔪᒃᑕᖓᓂᒃ 
ᑖᒃᑯᓄᖓ ᐅᑎᒃᑲᓐᓂᕈᓐᓇᕐᓂᐊᕐᕋᒪ ᑖᒃᓱᒧᖓ ᑎᑎᕋᖅᓯᒪᔪᒧᑦ. ᖃᔅᓯᓂᒃ ᐃᓄᓕᕆᔨᓂᒃ ᓇᐃᓴᐅᑎᖏᑎᒍ 
ᓄᓇᓕᓐᓂᒻᒥᐅᑕᓂᒃ ᐃᖅᑲᓇᐃᔭᖅᑎᑕᖃᑉᐸ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᑰᔪᑦ ᓄᓇᓕᓐᓂ ᐃᖅᑲᓇᐃᔭᖅᑐᓐ 
ᑕᐃᒃᑯᓂᖓ ᐊᐅᓚᑎᑦᑎᕆᖃᑦᑕᖅᑐᓐ ᓱᕈᓯᕐᓂ ᐊᓯᖏᓐᓄᑦ ᓄᓇᓕᓐᓂ ᐃᓚᖃᕋᓗᐊᖅᑎᓪᓗᒋᑦ ᓄᓇᓕᓐᓂ 
ᑕᕝᕙᓂᒃᓴᐃᓐᓇᖅ ᐸᖅᑭᔪᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔩᑦ ᓄᓇᓕᓕᒫᓂ 
ᓇᓗᓇᐃᖅᓯᖃᑦᑕᖅᑐᑦ ᓱᕈᓯᖅ ᑖᓐᓇ ᐊᔅᓵᖅᑕᐅᔭᕆᐊᖃᒻᒪᖔᓐ ᐊᔅᓵᖅᑕᐅᔭᕆᐊᖃᖏᒻᒪᖔᓪᓘᓐᓃᑦ ᒪᓕᒃᖢᒍ 
ᐱᔨᔅᓯᖅᑕᐅᔪᖅ ᑖᓐᓇ ᓱᕈᓯᖅ. ᑐᓐᖓᕕᒋᓪᓗᒋᑦ ᑖᒃᑯᐊ ᐃᓄᓕᕆᔨᒃᑯᑦ ᐊᖏᕐᕋᕆᔭᐅᔪᓄᑦ ᐳᓚᕋᖃᑦᑕᖅᑐᑦ 
ᒪᓕᒃᖢᒋᑦ ᐱᖁᔭᕐᔪᐊᑦ. ᑭᓇᒃᑯᓐᓄᑦ ᑎᒍᐊᓐᖑᐊᕆᔭᐅᔪᓐᓇᕐᒪᖔᓐ ᖃᐅᔨᓴᐃᓪᓗᑎᒃ ᑕᒪᒃᑯᐊ 
ᐃᖏᕐᕋᓂᐅᖃᑦᑕᖅᑐᑦ ᒪᓕᒃᑕᐅᖃᑦᑕᖅᑐᑦ ᑎᒍᐊᖑᐊᑖᓐᓂᐊᕐᒪᖔᑕ ᑭᓇᒃᑯᑦ. ᐱᐅᓯᕆᔭᐅᔪᖅ ᐃᒪᓐᓇ ᐃᓚᒋᔭᖏᑦ 
ᑕᒪᒃᑯᐊ ᑎᓕᐅᖅᑕᐅᓪᓗᑎᒃ ᑎᒍᓯᖁᔭᐅᓪᓗᑎᒃ ᑖᒃᓱᒥᖓ ᐊᔅᓵᕈᑕᐅᔪᒥᒃ ᓱᕈᓯᕐᒥᒃ.  
 
ᐃᓚᖏᑦ ᐊᐱᖅᓱᖅᐱᑦ ᖃᔅᓯᑦ ᐃᓄᓕᕆᔨᐅᔪᑦ ᑕᐃᒪᐃᓕᐅᖃᑦᑕᕐᒪᖔᓐ ᐊᑐᓂᒃ ᓄᓇᓕᓐᓅᕋᔭᕋᒪ ᐊᒡᒍᑐᕐᓗᒋᑦ 
ᑭᐅᖁᓪᓗᒋᑦ ᐊᐱᖅᑯᑕᐅᖅᑲᐅᔪᓂᒃ ᖃᔅᓯᖅ ᓄᓇᓕᓐᓂ, ᖃᔅᓯᑦ ᐸᖅᑭᔭᐅᕙᑦ ᑎᒍᐊᖑᐊᕆᔭᐅᓪᓗᑎᒃ 
ᐃᓚᒋᔭᐅᔪᓄᑦ. ᐱᓯᒪᓐᖏᓇᒃᑯᓗ ᑖᒃᑯᐊ ᑐᓴᒐᔅᓴᐃᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᐱᔪᒪᒐᔭᖅᑕᒃᑲ ᑐᓴᒐᔅᓴᐃᑦ ᐱᒻᒪᕆᐊᓘᖅᑰᒻᒪᑦ. 
ᑖᒃᑯᐊ ᐃᓄᓕᕆᔩᑦ ᓄᓇᓕᓐᓃᖔᖃᑦᑕᕆᐊᖃᒻᒪᑕ ᖃᐅᔨᒪᑦᑎᐊᕐᒪᑕ ᑭᓇᒃᑯᓐᓂᒃ ᐃᓚᖃᐅᒻᒪᖔᑕ ᑖᒃᑯᐊ 
ᓱᕈᓯᑯᓗᐃᑦ. ᑭᓇᒃᑯᓄᓪᓗ ᖃᐅᔨᒋᐊᕈᓐᓇᕐᒪᖔᕐᒥᒃ. ᖃᐅᔨᒪᖏᖦᖢᑎᒃ ᖃᐅᔨᒪᖏᑦᑕᕌᖓᒥᒃ ᕿᓂᓕᖃᑦᑕᕐᒪᑕ 
ᐊᓯᖏᓐᓂᒃ ᓄᓇᓕᐅᑉ ᓯᓚᑖᓃᑦᑐᓂᒃ ᑎᒍᐊᖑᐊᖃᑉᐸᑦᑐᓂᒃ.  
 
ᓱᕈᓯᖅ ᐅᓗᕆᐊᓇᖅᑐᒦᓕᖅᑎᓪᓗᒍ ᐅᖃᐅᓯᕐᒥᓄᑦ ᐊᓯᐅᔨᓂᐊᕐᓂᖓᓄᑦ ᐅᖃᐅᓯᕐᖓᐅᑎᖓᓂ 
ᐊᒃᑐᐃᓂᖃᕈᓐᓇᕐᒪᑦ ᓇᓛᒎᓐᖏᑐᒃᑯᑦ. ᓇᓛᒎᓐᖏᑐᒃᑯᓪᓗ ᓄᓇᓕᖓᓂ ᐊᖏᕐᕋᖓᓂ ᓱᕐᓗ 
ᐊᒃᑐᖅᑕᐅᓯᒪᓕᕇᕋᓗᐊᖅᖢᓂ. ᐃᓱᒪᒋᖃᓯᐅᔾᔭᐅᔭᕆᐊᖃᖅᑐᖅ ᓱᕈᓰᑦ ᐃᓚᒋᔭᖏᓐᓄᑦ ᑐᓂᔭᐅᖃᑦᑕᖅᓗᑎᑦ 
ᐋᖅᓵᕈᑕᐅᔭᕌᖓᒥ ᐊᔪᕐᓇᖏᑦᑕᕌᖓᑦ ᐱᓗᐊᖅᑐᒥ ᒥᑭᑦᑑᑎᑯᓗᐃᑦ ᑕᐃᒃᑯᐊ.  
 
ᐊᐱᖅᑯᑎᒋᓂᐊᕐᒪᔭᕋ, ᐃᒃᓯᕙᐅᑖᖅ, ᑐᒡᓕᐊ: ᐸᕐᓇᐃᔾᔪᑎᖃᕐᐱᓰ ᐸᕐᓇᐅᑎᖃᖅᐱᓰ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᓂᐊᖅᑐᓂᑦ ᐊᒃᓱᕈᕐᓗᓯ ᐃᓄᓕᕆᔨᒃᑯᓐᓂ ᓄᓇᕗᒻᒥ 
ᐃᓄᓕᕆᔨᕈᕆᐅᖅᓴᖃᑦᑕᓂᐊᖅᑐᓂᑦ ᓱᕐᓗ ᐃᓕᓴᐃᔨᕈᕆᐅᖅᓴᖃᑦᑕᕐᒪᑕ ᐋᓐᓂᐊᓯᐅᖅᑎᕈᕆᐅᖅᓴᔪᓪᓗ 
ᐃᓕᓐᓂᐊᖅᑕᐅᔪᓂᑦ. ᑕᐃᒪᓐᓇᐃᑦᑐᓂᑦ ᐃᓕᓐᓂᐊᕈᑎᔅᓴᖃᖅᐱᓰ ᑐᓴᖅᑎᑐᓐᓇᖅᐱᓐᖓ ᖃᓄᖅ 
ᓯᕗᒧᐊᖅᑎᒋᓯᒪᓕᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᑦᑐᓂᑦ ᐊᕐᕌᒍᓄᑦ ᐱᓕᕆᕕᖓᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᔨᔅᓯᖃᑦᑕᖅᓯᒪᔪᑦ ᐃᓄᓕᕆᔨᕈᕆᐅᖅᓴᖅᖢᑎᑦ ᐃᖃᓗᒃᑑᑦᑎᐊᕐᒥ ᑕᒪᓐᓇᓗ 
ᑲᔪᓰᓐᓇᖅᖢᓂ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᑎᑦᑎᔾᔪᑕᐅᔪᖅ ᐃᓄᓕᕆᔨᕈᕆᐅᖅᓴᖃᑦᑕᖅᑐᑦ ᑕᐃᑲᓂ 
ᐃᓕᓐᓂᐊᖅᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐅᓂᒃᑳᖓᓂᑦ 
ᐱᒋᐊᓕᓵᖅᑎᓪᓗᒋᑦ ᑕᕝᕙᓂ ᒪᑐᐃᕆᐊᕈᑎᔅᓯᓐᓂ ᐅᖃᓪᓚᓚᐅᖅᓯᒪᒐᕕᑦ ᑐᓴᓚᐅᓐᖏᓐᓇᒪ ᑭᓱᑐᐃᓐᓇᕐᓂᑦ 
ᐱᔾᔪᑎᖃᕐᑐᓂᑦ ᐱᖃᓯᐅᔾᔨᔪᒥᑦ ᐱᓕᕆᐊᔅᓴᖏᓐᓂ ᑐᕌᖓᔅᓴᖏᑦ ᐱᓕᕆᐊᔅᓴᖏᓐᓄᑦ ᐸᕐᓇᐅᑎᖏᑕ ᐃᓗᐊᓂ 
ᓱᕈᓯᓕᕆᓂᕐᒧᑦ ᑕᐃᓯᓯᒪᔪᓂᑦ. ᑲᔪᖏᖅᓴᐃᖁᓪᓗᒋᑦ ᖃᓄᐃᓐᖏᑦᑎᐊᖁᓪᓗᒋᓪᓗ ᓄᓇᕗᒻᒥᐅᑕᐃᑦ ᐃᑲᔪᖃᑎᒋᓗᒋᑦ 
ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᔨᔅᓯᕋᕐᓗᑎᑦ ᓴᓇᓯᒪᓂᖓᒍᑦ. 
 
ᑕᐃᒪᓐᓇ ᑐᑭᖃᖅᐹ ᓱᕈᓯᓄᑦ ᐱᓕᕆᔾᔪᑎᐅᔪᑦ ᐊᑐᖃᑦᑕᖅᖢᑎᑦ ᐊᑐᖅᖢᑎᑦ ᓄᓇᓕᓐᓂᕐᒥᐅᓂᑦ ᐃᓄᓕᕆᔨᒃᑯᓐᓂ 
ᖃᐅᔨᒪᔪᓂᑦ ᐃᓚᒋᔭᖏᑦ ᑭᓇᒃᑰᒻᒪᖔᑕ. ᐃᖃᓗᒃᑑᑦᑎᐊᕐᒥ ᐱᓕᕆᔭᐅᔪᖅ ᕿᑭᖅᑖᓗᒻᒧᑦ ᓄᒃᑎᖅᑕᐅᓂᐊᖅᐹ 
ᑭᕙᓪᓕᒧᓪᓗ ᐱᓕᕆᔭᐅᔪᓐᓇᓂᐊᕐᒪᑦ ᑕᒪᓐᓇ ᑖᓐᓇ ᑐᕌᒐᔅᓴᐅᔪᖅ ᐱᓕᕆᔪᓐᓇᓂᐊᕐᒪᑦ ᐅᖃᐅᓯᕆᔭᖓ ᒪᓕᓪᓗᒍ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᒐᔅᓴᖅ ᑖᓐᓇ ᓯᐊᒻᒪᖅᓯᒪᔪᓂᑦ 
ᐅᖃᐅᓯᖃᕐᒪᑕ ᐊᔾᔨᒌᓐᖏᑦᑐᓂᑦ ᐱᓕᕆᔾᔪᑎᐅᖃᑦᑕᖅᑕᖏᓐᓂ ᐃᓄᓕᕆᔨᒃᑯᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᑯᓪᓗ, 
ᐃᓚᖏᑦ ᑖᒃᑯᐊ ᐃᓕᓐᓂᐊᑎᑦᑎᔾᔪᑎᐅᖃᑦᑕᖅᑐᑦ ᐃᓄᓕᕆᔨᐅᓂᕐᒧᑦ ᐱᔨᔅᓯᖃᑦᑕᖅᑕᕗᑦ.  
 
ᐃᓄᓕᕆᔨᒃᑰᓪᓗᑕ ᐊᕝᕙᓪᓗᐊᖏᑦ ᓄᓇᕗᒻᒥ ᐃᓄᓕᕆᔨᖏᑦ ᐃᓄᓪᓚᕆᐅᓪᓗᑕ ᓄᓇᓕᓐᓂ ᐃᖅᑲᓇᐃᔭᖅᑐᑦ. 
ᑕᕝᕙᓐᖓᑦ ᐃᓕᓐᓂᐊᖅᑎᑕᐅᓯᒪᔪᑦ ᐃᓕᓐᓂᐊᕐᓂᐅᖃᑦᑕᖅᑐᒥ ᓯᓚᑦᑐᓴᕐᕕᖓᓐᓂ ᐃᖃᓗᒃᑑᑦᑎᐊᖅ 
ᓴᖅᑭᖅᑐᖃᕐᓯᒪᓕᖅᑐᖅ ᐃᓄᓕᕆᔨᓂᑦ ᐱᔭᕇᖅᓯᓯᒪᖃᑦᑕᖅᑐᓂᑦ ᐃᖅᑲᓇᐃᔭᖅᑐᑦ ᐃᓄᓕᕆᔨᒃᑯᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ ᐃᖅᑲᓇᐃᔭᖅᖢᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᓕᕆᔩᑦ ᐃᖅᑲᓇᐃᔭᖅᑎᑖᖑᖃᑦᑕᖅᑐᑦ ᓄᓇᓕᓐᓂ 
50-ᐳᓴᓐᑎ ᑕᐃᒃᑯᐊ ᒐᕙᒪᒃᑯᑦ ᐃᓪᓗᖁᑎᒋᔭᖏᓐᓂ ᐃᓪᓗᖃᕐᐸᑦ ᐃᑲᔪᖅᓯᑕᐅᓪᓗᑎᓪᓘ? ᐊᔪᖅᓴᖅᑐᓄᑦ 
ᑕᒪᒃᑯᓄᖓ ᓂᖃᐃᓱᖅᑎᐅᖃᑦᑕᖅᑐᓂ ᑕᐃᒪᓐᓇ ᐊᔾᔨᒋᓐᖏᖢᑎᒍ ᐃᓄᓕᕆᔨᒃᑯᑦ ᑕᐃᒪᓐᓇᐃᓕᖓᕚᑦ? 
ᑕᒻᒪᓐᖏᓚᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑳᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᐃᖅᑲᓇᐃᔭᖅᑎᕗᑦ ᒐᕙᒪᒃᑯᑦ 
ᐃᓪᓗᖓᓂ ᐃᖅᑲᓇᐃᔭᖅᑐᑦ ᓇᒻᒥᓂᖅ ᐃᓪᓗᕆᔭᐅᔪᑦ ᑐᔪᕐᒥᔪᑦ ᐃᓛ, ᐃᓪᓗᖃᕐᑎᑕᐅᔪᑦ, ᑕᐃᒪᓐᓇ 
ᐅᖃᕈᓐᓇᑐᐃᓐᓇᖅᑐᖓ. ᒐᕙᒪᒃᑯᓐᓄᑦ ᐃᓚᖏᑦ ᐃᖅᑲᓇᐃᔭᖅᑐᑦ.  

ᓄᓇᓕᓐᓂ ᑐᓂᓯᐅᖅᑲᐃᓂᕐᒧᑦ ᐱᓕᕆᐊᔅᓴᓂᑦ ᐃᓄᓕᕆᔨᒃᑯᑦ ᑭᖓᕐᓂᑦ ᑕᐃᒃᑯᐊ ᕼᐊᒻᒪᓚᒃᑯᑎᒍ 
ᐃᓄᓕᕆᔨᖃᕐᑐᑦ ᑕᐃᒪᓐᓇᐃᑦᑐᖃᐅᓪᓛᔫᒐᓗᐊᑦ ᓄᓇᓕᓐᓂ ᐃᓄᓕᕆᔨᒥᓂᑦ ᒥᐊᓂᖅᓯᖃᑦᑕᖅᑐᑦ 
ᑲᒪᔾᔪᑎᒋᓪᓗᓂᒋᑦ ᑭᓯᐊᓂ ᐃᓄᓕᕆᔨᒃᑯᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃᑕᐅᖅ, ᒥᔅᑕ ᐊᕐᕚᕐᓗᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᑎᓪᓕᓐᓇᐃᑯᓂ. ᑖᒃᑯᓂᖓ ᐊᐱᖅᓲᑎᖃᒐᓛᒍᒪᒻᒥᒐᒪ ᑕᐃᒪᓐᓇᒐᓚᐅᒐᓗᐊᖅ ᑭᓯᐊᓂ ᐆᒥᖓ 
ᑐᑭᓯᑦᑎᐊᓪᓚᕆᖏᓐᓇᒪ ᑕᕝᕙᓂ H-5, Main Estimates-ᓂ H-11-ᒥ Business Plan.  
 
(ᑐᓵᔨᑎᒍᑦ) ᑐᒡᓕᐊ ᐅᖃᖅᓯᒪᔪᖅ ᐃᓄᓕᕆᔨᒃᑯᓐᓄᑦ ᑎᑎᕋᖅᓯᒪᔪᖅ ᐃᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊᒎᖅ 
ᓄᑕᖅᑲᐃᓐ ᒥᐊᓂᕆᔭᐅᔭᕆᐊᖃᑦᑐᑦ ᐸᐃᕆᔭᐅᔭᕆᐊᖃᓕᖃᑦᑕᖅᑐᑦ ᐊᒥᓱᓐᖑᐸᓪᓕᐊᑐᐃᓐᓇᑦᑎᐊᓪᓚᕆᖃᑦᑕᕐᒪᑕ 
ᐊᕐᕌᒎᑦᑕᕌᖓᓐ ᐊᕐᕌᓂᐅᓚᐅᖅᑐᒥᒃ ᐊᒥᓱᑲᓪᓚᒻᒪᕆᓐᓂᒃ ᐃᓚᒋᐊᑐᐃᓐᓇᖅᑑᔭᖅᑐᓂ. ᓇᓗᓇᓐᖏᒻᒪᑦ 
ᓄᑕᖅᑭᐅᑐᔅᓴᐃᑦ ᐊᒥᓲᓂᖅᓴᐅᓕᕐᒪᑕ ᐊᒻᒪᓗ ᑲᒪᓗᒃᑖᕐᓂᖅ ᐊᔪᓕᖃᑦᑕᖅᖢᑎᒃ ᑕᒪᒃᑯᐊ ᐊᓈᓇᐅᔪᑦ. 
ᐊᑖᑕᖃᖏᑦᑕᕌᖓᑕ ᓇᔪᖅᑎᒋᔭᒻᒥᓐᓂᒃ ᓲᕐᓗ ᑖᓐᓇ ᐊᕐᓇᖅ ᐊᔪᓕᓲᖑᒻᒪᑦ ᒥᐊᓂᕆᐊᓂᕆᐊᔅᓴᖅ ᑖᒃᑯᓂᖓ 
ᐸᐃᕆᔭᐅᔭᕆᐊᖃᓕᖃᑦᑕᕐᒪᑕ ᐱᕋᔭᓐᓂᒃᑰᖏᑦᑑᒐᓗᐊᖅ.  
 
ᑭᓯᐊᓂ ᑕᕝᕙᓂ Main Estimates-ᓂ ᓲᕐᓗ ᑖᒃᓱᒪᖓ ᐊᑖᓂ Contract Services. ᑕᐅᑐᓐᖑᐊᖅᖢᒋᑦ ᑖᒃᑯᐊ 
ᑖᓐᓇ ᑮᓇᐅᔭᖅ 2008-09 ᒥᑭᓂᖅᓴᐅᒻᒪᑦ 2007-08-ᒥ ᑮᓇᐅᔭᖅᑑᑕᐅᓚᐅᖅᑐᓂ. ᑖᓐᓇ ᐊᑐᖅᑕᐅᖃᑦᑕᖅᑰᒻᒪᑦ 
ᑖᒃᑯᓄᖓ ᐸᐃᕆᔨᐅᖃᑦᑕᖅᑐᓄᑦ ᐊᔾᔨᒌᖏᑦᑐᓄᑦ ᐸᐃᕆᔭᐅᔭᕆᐊᓕᓐᓄᑦ ᒪᑯᓄᖓᓗ ᐊᑲᐅᖏᓕᐅᕈᑎᖃᑦᑐᓄᑦ 
ᐊᒻᒪᓗ ᒥᐊᓂᕆᔭᐅᔭᕆᐊᖃᑲᐃᓐᓇᖅᑐᓄᑦ ᐱᕋᔭᓐᓂᒃᑯᑦ ᑕᒪᒃᑯᐊᒐᓚᐅᔭᕆᐊᖃᓕᓲᖑᒻᒪᑕ. ᓱᒐᒥᑭᐊᖅ ᑖᓐᓇ 
ᑕᐃᒪᐃᓕᖓᕙ ᑮᓇᐅᔭᖅᑐᓂᖅᓴᐅᒐᔭᖅᑑᔭᓕᕋᓗᐊᕐᒪᑕ 2008-09-ᖑᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᒃᑐᖓ ᑳᑦᑐᓛᑕᐅᓯᒪᔪᑦ ᐃᓗᐊᓂ 
H-5 ᒪᑉᐱᒐᐅᑉ ᐃᓗᐊᓂ ᒥᒃᖠᒋᐊᕌᔾᔪᔅᓯᒪᒻᒪᑕ ᐱᔾᔪᑎᒋᓪᓗᒍ ᐋᖅᑭᓱᖅᑕᐅᑲᓐᓂᓛᕐᒪᓐ ᐱᓕᕆᕕᑦᑕ 
ᐋᖅᑭᓱᖅᓯᒪᓂᕆᔭᖓ. ᑖᒃᑯᐊ ᓄᑦᑎᖅᑕᐅᔪᖅᑲᐃ ᐊᑖᒍᑦ ᑕᕝᕗᖓ ᐃᓅᓕᓴᖅᑕᐅᔪᑦ ᑲᒪᒋᔭᐅᔪᑦ ᐊᑖᒍᑦ 
ᐃᓛᒃᑰᖓᒻᒪᑦ ᑖᓐᓇ ᐱᓕᕆᕕᐊᕈᓯᑦᑎᓃᑦᑐᖅ ᐱᓕᕆᕕᑦᑕ ᐃᓗᐊᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖑᓇᕋᓗᐊᑯᓂ ᐃᒃᓯᕙᐅᑕᖅ. ᐃᓛ ᑕᕝᕙᓂ ᐃᓱᒫᓘᑎᒋᒐᓚᒻᒥᒐᒃᑭᓐ 
ᑖᒃᑯᐊ ᐅᑭᐅᒐᓵᓘᓕᖅᑐᑦ ᖃᐅᔨᒪᓕᖅᑕᒃᑲᓕ ᑕᒪᒃᑯᐊ ᑕᐃᒪᓐᓇᐃᓕᐅᓕᕐᒪᑕ ᑖᒃᑯᐊ ᒐᕙᒪᐅᓚᐅᖅᑐᓂ ᓄᓇᑦᑎᐊᑉ 
ᒐᕙᒪᖏᓂ ᑕᐃᑲᓂ ᓲᕐᓗ ᐱᓪᓚᕆᐅᒋᔭᐅᖃᑕᐅᓚᐅᖅᑐᖅ ᑕᒪᓐᓇ. ᐊᖏᔪᖅᑳᖑᔪᖅ 
ᒥᐊᓂᕆᔭᐃᓂᒍᓐᓇᐃᓕᒐᐃᒻᒪᑦ ᓄᑕᕋᒥᓂᒃ ᐸᐃᕆᔭᐅᔭᕆᐊᖃᓕᖃᑦᑕᕐᒪᑕ ᐸᐃᕆᔨᐅᔪᓄᑦ ᐊᔾᔨᒌᖏᑦᑐᓄᑦ 
ᐊᖏᕐᕋᐅᔪᓂ, ᐸᐃᕆᕝᕕᐊᓗᒻᒥᐅᖏᑦᑑᒐᓗᐊᖅ ᐊᖏᕐᕋᐅᔪᓄᑦ. ᐊᓯᖏᓐᓄᑦ ᑖᔅᓱᒪ ᐊᖏᔪᖅᑳᖑᔫᑉ 
ᐊᖏᔪᖅᑳᖃᑲᐃᓐᓇᕆᐊᖃᓕᖅᖢᑎᒃ ᓲᕐᓗ ᐊᓈᓇᖃᑲᐃᓐᓇᕆᐊᖃᓕᖅᖢᑎᒃ ᒥᐊᓂᕆᔭᐅᔪᑦ.  
 
ᑖᓐᓇ ᓄᑕᕋᐃᖅᑕᐅᔪᖅ ᓄᑕᕋᐃᖅᑕᐅᓯᒪᑲᐃᓐᓇᕆᐊᖃᓕᖅᑐᖅ ᐊᔪᓗᐊᕐᓂᕐᒧᑦ ᒥᐊᓂᕆᔭᕆᐊᖃᕐᓂᕐᒧᑦ ᓄᑕᖅᑲᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᐱᔾᔪᑎᖃᖅᖢᑎᒃ. ᑕᐃᒪᓐᓇᐃᑦᑑᖃᑦᑕᐃᓐᓇᐅᔭᕐᒪᑕ ᑭᓯᐊᓂ ᐅᓇ ᐅᔾᔨᕆᒐᒃᑯ ᑖᒃᑯᐊ 
ᐊᖏᔪᖅᑳᑦ ᐋᑕᐅᓯᒪᔪᑦ ᐋᑕᐅᒐᒥ ᖃᓄᐃᓕᐅᕆᐊᖅᑕᐅᖏᑦᑎᐊᖅᖢᓂ ᐊᖏᔪᖅᑳᖑᔪᖅ ᑖᓐᓇ ᒪᒃᑯᒃᑲᓗᐊᖅᐸᑦ. 
ᒪᒃᑯᑦᑐᑯᓘᒐᓗᐊᖅᐸᑦ, ᐃᓐᓇᕐᓚᐅᔭᐅᓕᕋᓗᐊᖅᐸᑦ.  
 
ᐊᑕᐅᒐᒥ ᓄᑕᕋᖏᑦ ᐸᐃᕆᔭᐅᓕᖅᖢᑎᒃ ᐅᑎᖅᑎᑕᐅᔪᒫᖅᑐᔅᓴᐅᑕᐅᒐᓗᐊᖅᖢᑎᒃ ᖃᑯᒍᓐᖑᖅᐸᑦ. ᑭᓯᐊᓂ ᑖᓐᓇ 
ᐋᑕᐅᔪᖅ ᖃᓄᐃᓕᐅᖅᑕᐅᖏᑦᑎᐊᖅᖢᓂ,  

ᐃᓕᓐᓂᐊᖅᑎᑕᐅᓇᓱᓐᖏᑦᑎᐊᖅᖢᓂ ᖃᓄᖅᑑᖃᑕᐅᓇᓱᓐᖏᑎᐊᖅᖢᓂ ᐱᓕᕆᖃᑕᐅᓇᓱᒍᓐᓃᖅᑎᑕᐅᑦᑎᐊᖅᖢᓂ  
ᓲᕐᓗ ᖃᓪᓗᓈᑎᑐᑦ free. Free-ᖑᖅᑎᑕᐅᑎᐊᖅᑐᖅ, ᐃᓱᒫᓗᒍᓐᓃᖅᑎᑕᐅᑦᑎᐊᖅᑐᖅ, 
ᐃᓕᓐᓂᐊᖅᑎᑕᐅᒃᑲᓐᓂᕋᓱᐊᕐᕋᓂ ᐃᒪᓐᓈᑐᖅᑕᐅᑲᓐᓂᕋᓱᐊᕐᕋᓂ ᓄᑕᕋᒥᓂᒃ ᒥᐊᓂᕆᔭᕆᐊᖃᕐᓂᖓᓂᒃ 
ᐸᐸᑐᒋᐊᖃᓐᓂᖓᓂᒃ.  
 
ᓱᒐᒥᑭᐊᖅ ᑕᒪᓐᓇ ᑮᓇᐅᔭᖃᐅᑕᐅᔫᔭᕋᓗᐊᕐᒥᒻᒪᑦ ᐃᓕᓐᓂᐊᕐᑎᑦᑎᓂᒃᑯᑦ ᑕᒪᑐᒥᖓ. ᑖᓐᓇ ᑮᓇᐅᔭᖅ 
ᐊᖏᓪᓕᕙᓪᓕᐊᑐᐃᓐᓇᕐᓂᐊᕐᕋᓱᒋᓕᕋᒃᑯᓕ ᑕᒪᒃᑯᓄᖓ ᐊᑐᖅᑕᐅᖃᑦᑕᖅᑐᑦ ᓄᑕᖅᑲᓐ 
ᐸᐃᕆᔭᐅᔭᕆᐊᖃᕐᓂᖏᓐᓄᑦ. ᑖᒃᑯᐊ ᐋᑕᑲᐅᖃᑦᑕᖅᑐᓐ ᐃᓱᒪᔅᓱᓕᖅᑎᑕᐅᖃᑦᑕᖅᑐᑦ 
ᓄᑕᕋᖃᕈᓐᓃᖅᑎᑕᐅᑲᐃᓐᓇᖅᖢᑎᒃ ᐋᖅᑭᒋᐊᖅᑕᐅᔾᔪᑎᔅᓴᖏᓐᓂ ᐃᓕᓐᓂᐊᖅᑎᑕᐅᔾᔪᑎᔅᓴᖏᓐᓂᖃᐃ. 
 
ᐃᓱᒪᓴᓐᖏᓚᖅ ᒥᓂᔅᑕ ᑕᒪᒃᑯᐊ ᐃᓱᒪᒋᔭᐅᔭᕆᐊᖃᓪᓚᑖᖅᑑᔭᕋᓗᐊᕐᒪᑕ? ᑮᓇᐅᔭᖅᑑᑎᒋᓗᐊᕐᓂᐅᔭᓕᕐᒪᒋᑦ 
ᑕᒪᒃᑯᐊ ᒐᕙᒪᑦᑕ ᖃᓄᐃᓕᐅᕈᑕᐅᓂᐊᓐᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓕᒃᔅ ᑭᐅᓂᐊᖅᐹ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᓇᐃᓈᕐᓗᒍ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒃᑲᐃᓂᐊᖅᑐᑦ ᐃᓄᓕᕆᔨᓐᓄᑦ 
ᑐᕌᖓᔪᓂᑦ ᐱᓕᕆᐊᓐᖑᖅᑎᑕᐅᓯᒪᔪᓂᑦ ᐃᓚᐅᒋᔭᐅᖃᑕᐅᓪᓗᒍ ᑎᒍᐊᓐᖑᐊᖃᖃᑦᑕᕐᓂᖅ. ᐃᒃᑯᐊ 
ᐃᑲᔪᖅᓱᖅᑕᐅᖁᑦᑕᕐᒪᑕ ᕿᑐᕐᖓᓖᑦ ᐊᒻᒪᓗ ᑕᐃᒃᑯᐊ ᑎᒍᐊᓐᖑᐊᓖᑦ.  
 
ᑕᒪᒃᑯᐊ ᕿᒥᕐᕈᓇᕐᓂᐊᖅᑕᕗᑦ ᐃᑲᔪᖅᓲᑎᒃᓴᑲᓐᓂᕐᓂᑦ ᓴᖅᑭᑦᑎᓂᐊᕋᑦᑕ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᓕᐅᑎᓗᑎᒃᑯᑦ ᑖᒃᑯᓄᖓ. ᑕᐃᒃᑯᐊ ᑭᓐᖒᒪᔭᐅᔪᑦ ᓄᓇᓕᓐᓂ ᑲᒪᒋᔪᓐᓇᕐᓂᐊᕋᑦᑎᒃᑯ ᑕᒪᒃᑯᐊ 
ᓯᕗᓪᓕᐅᔾᔭᐅᑎᓯᒪᔭᕗᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ.  
 
ᐊᒻᒪᓗ ᐋᖅᑭᔅᓱᐃᕙᓪᓕᐊᓪᓗᑕ ᑕᒪᒃᑯᓂᖓ ᐱᓗᐊᓐᖑᐊᖅᑐᓂᑦ ᑲᒪᒋᔭᐅᔭᕆᐊᖃᓪᓚᑖᖅᑐᓂᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓈᓚᒃᑐᑦ ᐊᒻᒪᓗ ᑎᑎᕋᖅᐸᓪᓕᐊᓪᓗᑎᑦ ᐊᑐᓕᖁᔭᓕᐊᕆᔭᐅᓯᒪᔪᓂᑦ 
ᐃᓕᔅᓯᓃᓐᖔᖅᑐᓂᑦ ᐃᓚᓕᐅᔾᔭᐅᔪᓐᓇᓂᐊᕐᒪᑕ ᓯᕗᓪᓕᐅᑎᓯᒪᔭᑦᑎᓐᓂ 2008-09-ᒥᑦ. ᓇᓗᓇᐃᖅᕕᒋᔪᒪᔭᕋ ᑖᓐᓇ 
ᒪᓕᒐᓕᐅᖅᑎ ᓂᓪᓕᐅᑎᒋᔭᖏᑦ. ᐄ, ᑕᐃᒃᑯᐊ ᑲᒪᒋᒃᑲᓂᕐᓂᐊᖅᑕᕗᑦ.  
 
ᐊᒻᒪᓗ ᓂᓪᓕᐅᑎᖃᒃᑲᓐᓂᕈᒪᖅᑲᐅᔪᖓ ᐱᔭᒃᓴᖅᑖᕆᓯᒪᔭᒃᑕ ᐃᓗᐊᓃᖃᑕᐅᒻᒪᑦ ᑎᒍᐊᓐᖑᐊᖃᖃᑦᑕᕐᓂᖅ ᑕᒪᓐᓇ 
ᑲᒪᒋᔭᐅᔪᒃᓴᐅᑕᐅᑎᑕᐅᓪᓗᓂ ᐅᕙᑦᑎᓐᓄᑦ. ᑕᒪᒃᑯᐊ ᐱᕙᓪᓕᐊᔪᑦ ᐃᓛ ᒪᑐᓯᒪᔪᓐᖏᓇᑦᑕ ᐱᕐᔪᐊᖑᑎᓪᓗᒋᑦ 
ᑕᒪᒃᑯᐊ ᑲᒪᒋᖃᑦᑕᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᒥᑦ ᐃᓛᒃ ᐱᓇᓱᐊᒐᖃᕋᓗᐊᕐᖓᑦ, Family Care Program, 
ᑕᐃᒪ ᓱᕐᓗ ᐊᔾᔨᐅᔪᒥᑦ ᐅᖃᕋᔭᕈᒪ ᑕᐃᓐᓇ ᓄᑕᕋᒥᓂᒃ ᐃᑲᔫᓯᕆᔨᒃᑯᓐᓄᑦ ᐊᔾᔭᖅᓯᓪᓗᓂ ᐃᓄᓕᕆᔨᒃᑯᓐᓄᑦ 
ᑕᔅᓯᐅᖅᓱᓂ ᐃᓪᓗᑦᑐᑦ ᒪᓕᑦᑕᐅᓪᓗᑎᓪᓗ ᐃᓛᓂᒃᑯᑦ ᑐᓴᐅᒪᓇᕐᒪᑕ ᐅᑯᐊ ᐸᐃᕆᔭᐅᑎᑲᐃᓐᓇᓚᐅᖅᑎᒍᑦ 
ᑕᐃᒪᐃᓕᔭᐅᑐᐊᕋᒥ ᑕᐃᒪ ᓱᕐᓗ ᑖᓐᓇ ᐊᓈᓇ ᐊᓂᑐᐃᓐᓇᓕᖅᖢᓂ ᐅᑕᖅᑭᔭᓐᖏᑦᑎᐊᓕᖅᖢᓂ 
ᑕᓚᐴᖅᑕᐅᓪᓗᑎᑦ ᑕᐃᒃᑯᐊ ᐸᐃᕆᖃᔭᐅᓇᔭᓐᖑᐊᖅᑐᑦ ᐸᐃᕆᕙᒃᑐᑐᖃᐃᓪᓗ. ᑕᐃᒪᓐᓇᐃᑦᑐᒥᑦ ᐃᓕᖅᑯᓯᕐᒥᑦ 
ᓱᕐᓗ  ᐋᓪᓚᐅᒐᓱᒃᑐᐊᓘᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ.  
 

ᑕᒪᒃᑯᐊ ᐊᖓᔪᖅᑳᑐᖃᐅᔪᑦ ᓄᑕᕋᖃᕈᓐᓃᖅᑐᑦ ᒥᑭᔪᓂᑦ ᐊᔪᓐᖏᑦᑐᐋᓘᑎᓪᓗᒋᑦ ᓱᕐᓗ ᐱᓕᕆᐊᒃᓴᒥᑦ 
ᐅᑕᖅᑭᑐᐃᓐᓇᖃᑦᑕᑎᓪᓗᒋᑦ. ᐊᑐᖅᑕᐅᔪᖅᓴᐅᖑᐊᓕᖅᑰᕋᓗᐊᕐᖓᑕ ᑕᐃᓐᓇ ᐊᔾᔭᖅᓯᑐᐃᓐᓇᖅᑐᖅ ᓄᑕᕋᒥᓂᑦ 
ᐅᑎᖅᑎᑎᕝᕕᐅᓗᓂ ᐊᖏᕐᕋᖓᓄᑦ ᑕᐃᒃᑯᐊ ᐃᑲᔪᕆᐊᖃᑦᑕᑐᔅᓴᐃᑦ ᐋᖅᑭᓱᖅᑕᐅᖔᖃᑦᑕᖅᐸᑕ 
ᑕᐃᒪᓐᓇᑕᐃᓐᓇᓯᐊᓪᓚᕆᒃ ᑮᓇᐅᔭᖅᑐᖏᓐᓂᖅᓴᐅᓇᔭᖅᑑᔭᕐᒪᑕᓘᓃᑦ ᐊᖏᕐᕋᖓᓄᓪᓚᕆᒃ ᑕᐃᑯᖓ 
ᐊᓈᓇᐅᔭᖅᑐᖃᑕᐅᑐᐃᓐᓇᓕᕐᓗᑎᑦ ᐅᓪᓗᓂᑦ ᖃᔅᓯᓂᑭᐊᖅ ᐱᓇᓱᐊᕈᓯᓂᑦ ᖃᔅᓯᓂᑭᐊᖅ. ᑮᓇᐅᔭᖅᑐᕐᓂᐋᓗᒃ 
ᑕᒪᓐᓇ ᐃᑯᓪᓚᐅᒥᓂᖅᓴᐅᓇᔭᕋᓱᒋᓂᖅᑑᔭᖃᑦᑕᕐᒪᑦ.  
 

ᐅᖃᐅᔾᔭᐅᖃᑦᑕᑎᓪᓗᑕ ᒪᓕᒐᓕᐅᖅᑎᐅᑎᓪᓗᑕ ᑕᒪᑐᒥᖓ ᖃᓄᖅ ᐋᖅᑭᒋᐊᕈᑎᔅᓴᖏᓐᓂ. ᑖᒃᑯᐊ ᑮᓇᐅᔭᐃᑦ 
ᐊᒥᒐᓕᖅᐸᓪᓕᐊᑐᐃᓐᓇᕐᓂᐊᕋᓱᒋᓕᕋᑦᑎᒍᓕ ᑕᐃᒪᓐᓇ ᐃᓕᖅᑯᓯᐅᔪᖅ ᒫᓐᓇ ᐊᑐᖅᑎᓪᓗᒍ ᐅᑯᐊ 
ᑕᑯᔅᓴᐅᒌᖃᑦᑕᓕᕐᒪᑕ ᑎᑎᕋᖅᓯᒪᔪᑦ ᐊᕐᕌᒍᑕᒫᑦ ᐸᐃᕆᔭᐅᔭᕆᐊᓖᒡᒎᖅ ᐊᒥᓲᓂᖅᓴᐅᕗᑦ ᐊᕐᕌᓂᓂᑦ. 
ᓄᑕᕋᐃᓪᓗᒎᖅ ᑕᕝᕙᓐᖓᑦ ᓄᓇᓕᓐᓂ ᓄᓇᓕᐅᑉ ᐊᓯᐊᓄᑦ ᐊᐅᓪᓚᖅᑎᑕᐅᔭᕆᐊᖃᓕᕆᕗᑦ ᑕᒪᓐᓇ ᐱᔾᔪᑎᒋᓪᓗᒍ 
ᓱᕐᓗ ᐊᖓᔪᖅᑳᖑᓂᕐᒥᑦ ᐃᓕᓐᓂᐊᖅᑎᑕᐅᓯᒪᓐᖏ ᐃᒃᑯᐊ ᐱᔭᕇᓐᖏᑎᐊᖅᑑᒐᓗᐊᑦ 
ᐃᓕᓐᓂᐊᖅᑎᑕᐅᓯᒪᓐᖏᓗᐊᖅᑐᑦ ᑕᑯᓯᒪᓐᖏᑦᑐᑦ ᐊᖓᔪᖅᑳᖑᔅᓴᓂᕐᒥᑦ ᓄᑕᖅᑲᓄᑦ ᓄᑕᕋᖃᕐᓂᕐᒥᑦ 
ᐃᓕᓐᓂᐊᖅᑎᑕᐅᔭᕆᐊᓖᑦ ᑲᒪᒋᔭᐅᒋᐊᖃᕋᓱᒋᓪᓗᒋᑦ.  
 

ᑖᓐᓇᐃᑦ ᐅᖃᓪᓚᐅᓯᑐᐃᓐᓇᐅᒻᒪᑦ ᑐᑭᓯᐅᖃᑎᒌᒍᑎᒋᒋᐊᒃᑲᓂᑐᐃᓐᓇᕋᒃᑯ, ᐃᒃᓯᕙᐅᑖᖅ. ᐊᐱᖅᑯᑕᐅᓐᖏᑦᑐᖅ. 
ᑕᐃᒫᒻᒫᖅᑐᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᒪᓐᓇ ᑐᑭᓯᑦᑎᐊᖅᐱᐅᒃ ᒥᓂᔅᑕ? ᖁᔭᓐᓇᒦᒃ. ᐊᖏᕐᒪᑦ ᑕᐃᒪ. 
ᖁᔭᓐᓇᒦᒃ ᒥᔅᑕ ᐊᓚᕋᓚᒃ. ᒥᔅᑕ ᑰᓕ. 
 

ᑰᓕ: ᒪ’ᓇ, ᖁᔭᓐᓇᒦᒃ. ᒥᓂᔅᑕ ᑕᒫᓃᒃᑲᒃᓯ ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔭᕋ ᐃᓄᓕᕆᓂᖅ ᑖᒃᑯᐊ ᐱᓕᕆᐊᖏᑦ 
ᐊᒥᓲᒻᒪᑕ ᓄᑕᖅᑲᓄᑦ ᐊᒻᒪᓗ ᑎᒍᐊᖑᖃᑦᑕᖅᑐᓄᑦ ᐊᒻᒪᓗ ᐸᐃᕆᔨᐅᑲᐃᓐᓇᖅᑐᓄᑦ ᐱᔭᕆᑐᔪᓪᓚᕆᐊᓘᒻᒪᑕ. 
ᐊᐱᕆᔪᒪᒐᓗᐊᖅᑕᕋ ᒥᓂᔅᑕ Policy-ᖏᑦ ᒪᓕᒐᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᐃᓐᓇ ᓂᓪᓕᖅᑕᐅᖃᑦᑕᕐᒪᑦ. 
ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ ᑐᑭᖃᖅᑰᕐᒪ ᐊᑐᐊᖅᓯᔾᔪᑎᒐᓚᐃᑦ ᑕᒪᒃᑯᐊ ᐃᓄᓕᕆᓂᕐᒧᑦ ᐱᔨᑦᑎᕈᑏᑦ, 
ᐃᓚᒌᓄᑦ ᐱᔨᑦᑎᕈᑏᓪᓗ ᐱᔭᕆᐊᑐᔫᑎᓪᓗᒋᑦ ᐱᔭᕆᑦᑑᑎᓯᒪᔪᓄᓪᓗ.  
 

ᒥᓂᔅᑕᖃᐃ ᐅᓄᒃᑳᕈᓐᓇᖅᐳᖅ ᖃᓄᐃᑦᑐᓂᑦ ᐃᓄᑦᑐᑦ ᐃᑲᔪᑎᓂᑦ ᖃᓄᐃᓕᖓᓪᓗᒋᑦ ᐊᑐᖃᑦᑕᕐᒪᖔᔅᓯ ᑖᒃᑯᐊ 
ᓯᑕᒪᐅᓗᐊᖅᑑᔮᖅᑐᑦ ᐱᓕᕆᐊᓯ. ᑕᕝᕙᓂ Main Estimates page H-5-ᒥᑦᑐᑦ ᑕᑉᐱᒃᑯᐊ ᐱᔾᔪᑎᒋᓪᓗᒋᑦ. 
ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᑲᑎᒪᔨᕋᓛᓄᑦ ᐃᓄᒃᑎᑐᑦ ᐊᑐᖃᑦᑕᖅᑕᓯ ᓱᓇᐅᒻᒪᖔᑕ ᑖᒃᑯᐊ ᐱᔨᑦᑎᕈᑏᑦ 
ᐊᑐᐃᓐᓇᐅᑎᓇᓱᑦᑐᒋᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᓪᓕᒪᑦ ᓱᕈᓰᑦ 
ᓴᐳᒻᒥᐅᓯᖅᑕᐅᓂᖏᓐᓂ ᐱᔨᑦᑎᕈᑏᑦ, ᑎᒍᐊᕐᓂᖅ, ᑕᖅᑮᓂᖅ ᐃᓐᓇᐃᑦ ᐃᑲᔪᖅᓱᖅᑕᐅᓂᖏᑦ ᐊᓐᒪᓗ ᓂᖓᕐᓂᖅ 
ᐃᓗᐊᓃᑦᑐᑦ - ᖃᓄᖅ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᐊᓄᑦ ᖃᓄᖅ ᐃᓕᐅᖅᑲᖅᑕᐅᖃᑦᑕᕐᒪᖔᑦ 
ᐅᖃᐅᓯᕆᓗᒋᑦ. ᐃᓚᖓᑦ ᐆᑦᑑᑎᓕᐅᕐᓗᖓᐃ ᐃᓚᖏᓐᓂ ᐃᓚᓕᐅᑦᑎᓇᓱᖃᑦᑕᖅᑕᕗᑦ. 
 
ᑎᒍᐊᕐᓂᖅ, ᐃᓄᐃᑦ ᐱᖅᑯᓯᖏᑦ ᐊᑐᖅᖢᑎᒃᑯᑦ ᑎᒍᐊᖅᑎᑦᑎᖃᑦᑕᖅᑐᒍᑦ.  

ᐊᒻᒪᓗ ᓱᕈᓰᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ, ᐃᓚᖏᓐᓄᑦ ᐃᓕᓇᓱᖃᑦᑕᖅᑕᕗᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᖅᑯᑎᒋᓪᓗᑎᒃᑯᑦ. 
 
ᐊᒻᒪᓗ ᓂᖓᕐᓂᖅ ᓄᓇᕗᑦ ᒐᕙᒪᒃᑯᑦ, ᐊᕐᓇᐃᑦ ᓂᖓᖅᑕᐅᖃᑦᑕᕐᓂᖏᑕ ᒥᒃᓵᓄᑦ ᐱᓕᕆᔪᑦ ᐊᒻᒪᓗ 74-ᓂ 
ᐊᑐᓕᖁᔭᓕᐅᓚᐅᖅᓯᒪᒻᒪᑕ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᓱᕈᓰᑦ ᐅᖃᐅᓯᐅᑎᓪᓗᒋᑦ ᓄᓇᕗᒻᒥ. ᑕᐃᒃᑯᐊ 74 
ᐊᑐᓕᖁᔭᐃᑦ ᓄᓇᕗᒻᒥᐅᓃᖔᓚᐅᖅᑐᑦ ᓂᖓᕐᓂᖅ ᐱᔾᔪᑎᒋᓪᓗᒍ, ᑕᒫᓂ ᓄᓇᕗᒻᒥ. 
 
ᐃᓐᓇᐃᑦ ᐃᑲᔪᖅᓱᖅᑕᐅᓂᖏᑦ ᐃᑲᔪᖅᑕᐅᔭᕆᐊᖃᕌᖓᑕ ᐃᑲᔪᖅᓱᖅᑕᐅᒋᐊᖃᕌᖔᑕᓘᓐᓃᑦ. ᐃᓄᓕᕆᔨᒃᑯᑦ 
ᑲᒪᒋᔭᐅᖃᑦᑕᖅᑐᑦ.  
 
ᑕᒪᒃᑯᐊ ᐆᑦᑑᑎᓕᐊᕆᓯᒪᑐᐃᓐᓇᑕᒃᑲ  ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᖃᑦᑕᖅᑐᑦ.  
ᐊᒻᒪᓗ ᐅᑯᐊ ᐃᖅᑲᓇᐃᔭᖅᑎᒃᑲ ᐃᓗᓕᑯᓘᔭᖏᓐᓂ ᐅᖃᐅᓯᖃᒃᑲᓐᓂᕈᓐᓇᓂᐊᖅᑐᒃᓴᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᕐᔪᐊᖑᔪᖅ ᐃᓄᐃᑦ ᖃᐅᔨᒪᔭᑐᖃᖓ ᐱᑐᐃᓐᓇᐅᖏᒻᒪᑦ, 
ᐃᓅᓯᓕᒫᖅ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᓇᓱᓐᓇᐅᒻᒪᑦ ᐃᓕᑉᐸᓪᓕᐊᖃᑦᑕᕋᑦᑎᑯᓪᓗ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᐊᒐᓐᖑᖅᑎᑕᐅᓪᓗᑎᑦ ᑎᑎᕋᖅᑕᐅᓯᒪᒻᒪᖔᖏᑦ? ᐱᑕᖃᕐᐸᓗ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᑕᑯᔪᓐᓇᕐᒪᖔᑦᑎᒍᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᐅᖅᑲᖅᑕᐅᓯᒪᑎᓪᓗᒋᑦ ᑖᒃᑯᓄᖓ ᑕᓪᓕᒪᓄᑦ ᑲᒪᒋᔭᐅᓪᓗᐊᑕᖅᑐᑦ 
ᐃᓄᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐊᑐᐃᓐᓇᕈᖅᑎᓐᓂᐊᕐᐸᒃᑲ 
ᒐᕙᒪᒃᑯᓂᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖅᑰᓚᐅᕐᓯᒪᖕᒪᑕ ᓄᓇᕗᑦ 
ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓄᑦ ᐋᖅᑭᒃᓱᖅᑕᐅᓚᐅᕐᓯᒪᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᑕᐅᓯᒪᓪᓗᑎᒃ. ᐄ, 
ᑕᐃᒃᑯᐊ ᓄᐊᓐᓂᐊᖅᑕᒃᑲ ᐅᓪᓗᒥᒧᓪᓗ ᐊᙳᑎᒋᐊᕐᓗᒋᑦ ᐃᓕᓐᓄᑦ ᑐᓐᓂᖅᑯᑕᐅᔪᓐᓇᕐᓂᐊᕐᒪᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐊᐱᖅᑯᑎᖃᕈᒪᖕᒥᔪᖓ ᓱᕈᓰᑦ ᖃᓪᓗᓈᑦ ᓄᓇᖏᓐᓄᑦ ᐊᐅᓪᓚᖅᑎᑕᐅᖃᑦᑕᕐᓂᖏᑦ ᑕᐃᒃᑯᐊ 
ᓱᕈᓰᑦ ᖃᓪᓗᓈᑦ ᓄᓇᖏᓐᓅᖅᑕᐅᔪᑦ ᐅᓂᒃᑲᐅᑎᓕᐊᕆᔭᐅᖃᑦᑕᕐᐹᑦ ᐊᖓᔪᖅᑳᖏᓐᓄᑦ ᐊᒻᒪᓗ ᑕᐃᒪᐃᖃᑦᑕᕐᐸᑕ 
ᖃᓄᐃᓕᐅᖃᑦᑕᕐᒪᖔᓯ ᐅᓂᒃᑳᑲᐃᓐᓇᕆᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᒍᐊᕐᓂᖅ ᑕᐃᖅᑲᐅᖕᒪᒍ 
ᑐᑭᓯᓇᕐᓯᑦᑎᒋᐊᒃᑲᓐᓂᕈᓐᓇᕐᒪᖔᑦ ᑕᐃᒃᑯᐊ ᑎᒍᐊᖅᑕᐅᒻᒪᖔᖏᑦ ᐅᕙᓘᓐᓃᑦ ᑎᒍᐊᙳᐊᕆᔭᐅᖃᑦᑕᕐᒪᖔᖏᑦ.  
 
ᑎᒍᐊᖑᐊᓕᕆᒻᒪᖔᑦ ᑖᓐᓇ ᓇᓗᓇᐃᑲᐃᓐᓇᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓱᕈᓰᑦ ᑎᒍᐊᙳᐊᕆᔭᐅᖃᑦᑕᕐᓂᖏᓐᓂᒃ ᐅᖃᐅᓯᖃᖅᑕᖅᑐᖓ ᖃᓪᓗᓈᑦ ᓄᓇᖓᓐᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ 
ᑎᒍᐊᙳᐊᖅᑖᖃᑦᑕᖅᑐᓂᒃᑯᐊ ᐃᓄᓕᕆᔨᒃᑰᖅᑎᑕᐅᖃᑦᑕᕐᒪᑕ ᐊᕕᒃᑐᕐᓯᒪᔪᓂ ᓄᓇᓕᓐᓂᓘᓐᓃᑦ ᐊᒻᒪᓗ ᖃᓪᓗᓈᑦ 
ᓄᓇᖓᓐᓅᕐᓂᐊᕐᐸᑕ.  
 
ᐊᑯᓚᐃᑦᑐᒃᑯᑦ ᐅᓂᒃᑲᐅᓯᕆᔭᐅᖃᑦᑕᕆᐊᓖᑦ, ᑕᐃᒃᑯᐊ ᑐᓴᐅᒪᔾᔪᑏᑦ ᐱᔭᕆᐊᖃᕐᓂᐊᖅᑕᒃᑲ 
ᐱᓇᓱᐊᕈᓯᑕᒫᖃᑦᑕᕆᐊᖃᕐᒪᖔ ᑕᖅᑭᑕᒫᕐᓘᓐᓃᑦ. ᑕᐃᒃᑯᐊ ᑎᒍᐊᙳᐊᕆᔭᐅᔪᑦ ᕿᒥᕐᕈᓇᒃᑕᐅᖃᑦᑕᖅᑐᑦ 
ᑕᐃᒃᑯᓄᖓ ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐱᕐᔪᐊᖑᖅᑰᕐᒪᑦ ᐅᓂᒃᑲᐅᓯᕆᔭᐅᖃᑦᑕᖅᑰᖏᒻᒪ ᑕᐃᒃᑯᐊ ᑎᒍᐊᙳᐊᖃᖃᑦᑕᖅᑐᑦ ᖃᓪᓗᓈᑦ 
ᓄᓇᖏᓐᓂ ᐅᑭᐅᖅᑕᖅᑐᒧᑦ ᑕᒪᓐᓇ ᐋᖅᑭᒃᑲᓐᓂᕆᐊᓕᒃ ᖃᐅᔨᒪᓂᐊᕋᑦᑎᒃᑯ ᑕᐃᒃᑯᐊ ᖃᓄᐃᓕᕋᓗᐊᕐᒪᖔᖏᑦ. 
ᖃᐅᔨᒪᓪᓗᖓᓗ ᑕᐃᒃᑯᐊ ᑎᒍᐊᙳᐊᖃᖃᑦᑕᖅᑐᑦ ᐅᖄᓚᐅᕕᓂᖅ ᐊᔪᕐᓇᓲᖑᒻᒪᑕ 
ᐱᑐᐃᓐᓇᙱᑦᑐᕐᔪᐊᒻᒪᕆᐊᓘᖕᒪᑕ ᐊᐅᓚᐅᓰᑦ.  
 
ᐊᐱᖅᑯᑎᒋᒃᑲᓐᓂᕈᒪᖕᒥᔭᕋ: ᓱᖕᒪᑦ ᓱᕈᓯᕐᓂᒃ ᖃᓪᓗᓈᑦ ᓄᓇᖏᓐᓅᖅᑕᐅᖃᑦᑕᕆᐊᖃᕐᐸ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᓚᐅᙱᓪᓗᒍ ᑐᑭᓯᑎᑕᐅᓵᖅᑐᖓ 
ᐊᐱᖅᑯᑎᒋᔭᐅᖅᑲᐅᔪᒧᑦ ᒥᔅᑕ ᐊᕐᕚᕐᓗᒃᒧᑦ. 
 
296-ᖑᖕᒪᑕ 37-ᖑᔪᑦ ᖃᓪᓗᓈᑦ ᓄᓇᖐᓐᓃᑦᑐᑦ ᐊᒻᒪᓗ ᑲᒪᒋᔭᐅᕕᖕᓃᒃᖢᑎᒃ ᐊᑐᐃᓐᓇᐅᙱᒻᒪᑕ ᑕᐃᒃᑯᐊ 
ᐃᓅᓕᓴᐅᑎᖏᑦ 48 ᓱᕈᓰᑦ ᐊᖏᕐᕋᖓᓃᖏᒃᖢᑎᒃ 111 ᑎᒍᐊᙳᐊᕆᔭᐅᔪᑦ ᓄᓇᖏᓐᓃᑦᑐᑦ ᒫᓐᓇ.  

ᐊᒻᒪ ᓱᖕᒪᑦ ᖃᓪᓗᓈᑦ ᓄᓇᖏᓐᓅᖅᑕᐅᖃᑦᑕᕐᒪᖔᖏᑦ ᐃᓛᓐᓂᒃᑯᑦ ᖃᓪᓗᓈᑦ ᓄᓇᖓᓐᓅᖅᑎᒋᐊᖃᖃᑦᑕᖅᑕᕗᑦ?  
ᐃᒡᓗᖁᑎᖃᙱᓐᓇᑦᑕ ᐅᑑᑎᒋᓗᒍᖃᐃ ᐊᑕᐅᓯᖅ ᐅᕙᓂ ᓱᕈᓯᒃᑯᕕᒃᑕᖃᕐᒪᑦ ᖁᓕᐅᖅᑰᑐᓂᒃᑯᐊ ᓄᓇᕗᒻᒥᐅᑕᐃᑦ 
ᑕᐃᑲᓂ ᓇᔪᖅᑐᑦ. ᐃᓚᖏᓪᓗ ᓱᕈᓰᑦ ᑲᒪᒋᔭᐅᒃᑲᓐᓂᕆᐊᖃᖅᑐᑦ ᑕᕝᕙᓂ ᑕᒫᓃᑎᑕᐅᓲᖑᖕᒥᔪᑦ. ᑕᒪᒃᑯᓂᖓ 
ᐱᔾᔪᑎᖃᕐᖢᑕ ᓄᓇᕗᑦ ᓯᓚᑖᓃᖃᑦᑕᖅᑐᑦ.  
 
ᐊᑭᓕᕐᓱᖅᑕᐅᖏᒃᖢᑎᒡᓗ ᐱᓕᕆᔪᒃᓴᓂᒃ ᐱᑕᖃᐅᖏᒻᒪᑦ ᓄᓇᕗᑦ ᑭᓯᐊᓂ, ᐃᓛᒃ ᓄᓇᑦᑕ ᑭᓯᐊᓂ 
ᓯᓚᑖᓅᖅᓯᖃᑦᑕᖅᑐᒍᑦ ᐊᒻᒪᓗ ᖃᓪᓗᓈᑦ ᓄᓇᖓᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑐᑭᓯᑎᑕᐅᒃᑲᓐᓂᕆᐊᖃᕋᔭᖅᑐᖓ ᓱᒻᒪᑦ ᐊᑭᓕᖅᓱᖅᑕᐅᖏᑦᖢᑎᒃ ᐱᓕᕆᔨᑕᖃᐅᖏᒻᒪᖔᓐ. 
ᑎᒍᐊᓐᖑᐊᖃᖃᑦᑕᖅᑐᓂᒃ ᐊᑭᓕᖅᓱᖅᑕᐅᖏᑦᑐᓂᒃ ᐱᑕᖃᖏᒻᒪᖔᓐ ᖃᓄᖅ ᖃᐅᔨᒪᕕᓐ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐊᑭᓕᖅᓱᖅᑕᐅᖏᒻᒪᑕ. ᐊᑭᓕᖅᓱᖅᑕᐅᖏᑦᖢᑎᒃ 
ᐃᖅᑲᓇᐃᔭᖅᑐᖃᓲᖑᒻᒪᑦ ᑎᒍᐊᖑᐊᖃᕋᔭᖅᑐᓂᒃ ᒪᑯᑎᒎᓇ ᑐᓴᕋᔅᓴᑎᒎᖅᑎᖃᑦᑕᖅᑕᕗᑦ 
ᑎᒍᐊᖑᐊᖃᖃᑦᑕᕈᒧᒍᕕᓐ ᐆᑦᑐᕈᓐᓇᖅᑐᑎᑦ ᐊᑏᓐ ᖃᐃᓪᓗᒍ, ᑕᐃᒪᐃᓕᐅᓲᖑᒐᑦᑕ. ᑭᓯᐊᓂ ᐄ, ᑕᒪᓐᓇ ᒫᓐᓇ 
ᐊᑐᖅᑕᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓴᔨᒃᑯᑦ): ᐄ, ᑐᑭᓯᔭᕋ, ᑭᓯᐊᓂᓕ ᒪᓕᒐᖅᑕᖃᐅᑦᑐᔅᓴᐅᔪᖅ ᐅᑯᐊ ᐊᑐᖃᑦᑕᕆᐊᖃᕐᓂᐊᖅᑕᑎᓐ. ᐄ, 
ᑕᒪᒃᑯᓄᖓ ᑎᑎᕋᖅᓯᒪᔪᓂᒃ ᒪᓕᒐᕐᓂᒃ ᑕᑯᔪᒥᓇᖅ. ᖃᓪᓗᓈᑦ ᓄᓇᖓᓐᓅᖅᑎᑦᑎᑲᐅᑎᒋᖃᑦᑕᑐᔅᓴᐅᖏᒻᒪᑕ 
ᐃᓄᓕᕆᔨᒃᑯᑎᒎᖅᑎᑕᐅᓪᓗᑎᒃ.  
 
ᓇᓗᓇᐃᖅᓯᑲᓐᓂᖁᔭᕋ ᑖᓐᓇ ᒥᓂᔅᑕᕆᔭᐅᔪᖅ ᓱᒻᒪᑦ ᐊᐅᓚᖅᑎᑕᐅᖃᑦᑕᕐᒪᖔᖏᓐ ᑕᐃᒃᑯᐊ ᓱᕈᓰᑦ. ᖃᓄᕐᓗ 
ᐱᕙᓪᓕᐊᔾᔪᓯᖃᒻᒪᖔᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᓕᒃᑕᐅᔭᕆᐊᓕᓐᓂᒃ ᐱᑕᖃᒻᒥᔪᖅ 
ᑕᐃᒃᑯᓄᖓ ᐱᓯᒪᑦᑎᔨᐅᕙᑦᑐᓄᑦ ᑖᑉᓱᒪᓗ ᐱᔪᒪᑉᐸᒋᑦ ᑐᓂᓯᒍᓐᓇᑎᐊᕐᒥᔭᕋ.  
 
ᐊᔪᓐᓇᓯᓪᓚᕆᒐᐃᒻᒪᑦ ᑕᒪᒃᑯᐊ ᓯᓚᑖᓄᖅᐸᑦᑐᑦ ᓄᓇᕗᑦ. ᐃᒪᐃᒐᓱᖃᑦᑕᕋᑦᑕ ᑖᒃᑯᐊ ᐃᓚᒋᔭᖏᑦ 
ᑲᑎᓐᖓᖁᒐᓗᐊᖅᑐᒋᑦ ᑭᓯᐊᓂ ᐃᓛᓐᓂᒃᑯᑦ ᑲᒪᒋᔭᐅᓇᓱᑦᑐᑎᒃ. ᐊᒃᓱᕈᖃᑦᑕᕋᑦᑕ  

ᓄᓇᖏᓐᓂ ᐆᑦᑐᕋᓱᖅᑳᐸᒃᓗᐊᖅᑐᒍᑦ ᖃᓄᖅᑑᕋᓱᑦᑐᑕ ᒪᓕᒃᑐᑕ ᑭᓱᑦ ᐊᑐᐃᓐᓇᐅᒻᒪᖔᑕ ᓄᓇᓕᖏᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐊᒃᓱᐊᓗᒃ ᐱᐅᒐᔭᖅᑐᖅ ᑖᒃᑯᐊ ᐱᓯᒪᓗᒋᑦ.  
 
ᐊᒃᓱᕈᒃᑲᓐᓂᕈᓐᓇᕐᖓᑕᓗ ᑕᐅᕗᖓᓕᒫᖅ ᓄᓇᓕᐅᔪᑦ ᑐᓴᐅᒪᑎᓪᓗᒋᑦ. ᑖᒃᑯᐊ ᐃᓄᓕᕆᔨᒃᑯᑦ ᐃᓅᖏᒐᐃᒻᒪᑕ 
ᖃᐅᔨᒪᓇᑎᓪᓗ ᑭᒃᑯᑦ ᐃᓚᒌᒃᑲᓗᐊᕐᒪᖔᑕ ᓄᓇᓕᓐᓂ. ᐃᓚᒌᒐᓚᒡᒍᑎᐊᓘᒐᓗᐊᕐᖓᑕ 
ᐅᖃᐅᔾᔪᖅᑕᐅᖃᑦᑕᕆᐊᖃᒻᒥᔫᒐᓗᐊᑦ ᓴᖅᑭᑕᐅᑐᐃᓐᓇᖏᓪᓗᓂ ᐊᓯᖏᓐᓂᒃ ᐅᖃᐅᔾᔨᑐᐃᓐᓇᓕᕐᓗᑎᒃ 
ᑲᒪᒋᔭᐅᔭᕆᐊᖃᓐᓇᑎᒃ ᐊᔅᓱᕈᕈᑕᐅᒃᑲᓐᓂᕆᐊᖃᑦᑐᓂᓗ.  
 
ᐊᒻᒪᓗ ᐊᐱᖅᑯᑎᒋᔪᒪᒻᒥᔭᕋ . . . ᖃᐅᔨᒪᔪᖓ ᐊᑲᐅᖏᓕᐅᕈᑎᐅᒻᒪᕆᑦᑐᖅ ᓄᓇᕗᒻᒥ ᐃᓱᒪᒋᓪᓗᒋᑦ ᐊᒥᓱᒻᒪᕇᓐ 
ᑖᒃᑯᐊ ᒐᕙᒪᑐᖃᒃᑯᓃᖔᖅᑲᑦᑕᖅᑐᑦ ᑕᒪᒃᑯᓄᖓ ᓄᓇᕗᑦ ᒥᒃᓵᓄᑦ ᑕᐃᒃᑯᓄᖓᐃᓛᒃ ᓱᕈᓯᐊᕿᐅᕙᑦᑐᑦ. ᑕᐃᒃᑯᐊ 
ᐊᒥᓱᑦ ᐃᒫᒃ ᑕᐃᒃᑯᐊ ᓱᕈᓯᕐᓄᑦ ᓯᒃᑭᑖᕆᕙᑦᑕᖏᑦ ᐃᒥᐊᓗᒻᒧᓘᓐᓃᑦ ᐋᖓᔮᓐᓇᖅᑐᒧᓪᓘᓐᓃᑦ 
ᐊᑐᖅᑕᐅᑐᐃᓐᓇᐸᒻᒪᑕ ᑖᒃᑯᐊᖃᐃ ᐃᓄᓕᕆᔨᒃᑯᑦ ᐃᓕᓐᓂᐊᕐᑎᑦᑎᑲᓐᓂᕈᓐᓇᖅᑳᓐ ᑕᐃᒃᑯᐊ 
ᐊᑐᖅᑕᐅᑦᑎᐊᒃᑲᓐᓂᕈᓐᓇᓂᐊᕐᖓᑕ.  
 
ᖃᐅᔨᒪᔪᖓ ᐱᔭᕆᐊᑐᓂᐊᖅᑑᒐᓗᐊᖅ ᑭᓯᐊᓂ ᒐᕙᒪᒃᑯᖅᑲᐃ ᐆᑦᑐᕋᓱᔅᓯᒪᕙᓐ ᑕᐃᒃᑯᐊ ᓱᕈᓯᐊᕿᐅᕙᑦᑐᑦ 
ᕿᑐᓐᖓᖏᓐᓄᑦ ᐊᑐᖅᑕᐅᕙᒃᑲᓗᐊᕐᒪᖔᑕ ᐊᔪᓐᓇᕋᔭᓐᖏᓛᖅ ᐅᕝᕙᓘᓐᓂᑦ ᑕᒪᓐᓇ ᐊᐅᓚᑦᑐᓇᓐᖏᓚᕗᑦ? ᐄ, 
ᖃᐅᔨᒪᔪᖓ ᑕᒪᓐᓇ ᓱᓗᐊᖅᑑᔭᖏ ᑭᓯᐊᓂ ᐊᑲᐅᙱᓕᐅᕈᑕᐅ. . .  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑖᓐᓇ ᐃᓛ ᐅᖃᐅᓯᕆᔭᖓ ᖃᓄᖅ 
ᐃᓄᓕᕆᔨᒃᑯᑦ ᖃᓄᖅ ᐊᖏᔪᖅᑳᕆᔭᐅᔪᑦ ᐊᑐᖃᑦᑕᕆᐊᖃᕐᒪᖔᑕ ᑭᐅᔪᓐᓇᖏᑕᕋ ᑖᓐᓇ. ᑕᐃᒪᓕ ᑕᒪᒃᑯᐊ 
ᐊᖏᔪᖅᑳᕆᔭᐅᔪᑦ ᐊᑐᕈᒪᖃᑦᑕᑐᔅᓴᐅᒐᓗᐊᖅᑯ ᐃᓚᒥᓐᓄᑦ ᕿᑐᖓᒥᒧᑦ ᑭᐅᔭᕐᓂᖏᑦᑐ ᑖᓐᓇ ᐊᐱᖅᑯᑎᒋᔭᖓ 
ᐊᒻᒪ ᑭᒡᒍᑎᒃᓴᖃᕐᓇᖓ ᐊᐱᖅᑯᑎᒋᔭᖓᓄᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᒃᑯᐊ ᓱᕈᓯᒋᔭᕗᑦ ᖃᓄᐃᙱᑦᑎᐊᕐᓂᖏ ᑲᒪᒋᔭᐅᒋᐊᖃᕐᖓᑕ ᒐᕙᒪᒃᑯᓐᓂᑦ ᐊᒻᒪᓗ ᒐᕙᒪᒃᑯᑦ 
ᐃᓕᓐᓂᐊᑎᑦᑎᒃᑲᓐᓂᕈᓐᓇᖅᑐᑦ ᐱᔨᑦᑎᓂᕐᒧᑦ ᐱᐅᓂᕐᐹᖑᔪᓂᒃ ᑕᖅᑲᒃᑯᓄᖓ ᕿᑐᖓᑎᓐᓄᑦ.  
 
ᑕᐃᒪᓕ ᒥᓂᔅᑕᐅᔪᖃᐃ ᖃᓄᖅᑑᕈᓐᓇᕐᐳᖅ ᑕᒪᓐᓇ ᐱᕙᓪᓕᐊᒍᓐᓇᖁᓪᓗᒍ. ᐅᖃᑐᐃᓐᓇᖏᓪᓗᓂ ᐱᔪᓐᓇᖅᑕᑦᑕ 
ᖄᖓᒎᒻᒪᑦ ᑭᓯᐊᓂ ᐱᔭᕆᐊᑐᔪᖅ  

ᑭᓯᐊᓂ ᐅᑉᐱᕈᓱᒃᑲᒪ ᐃᒫ, ᐊᔅᓱᕈᕋᓱᓪᓗᓂ, ᐆᑦᑐᕋᓱᓪᓗᓂ ᓴᖅᑮᔪᓐᓇᕐᒪ ᐱᐅᒍᓐᓇᕐᒪᑦ ᑕᐃᒪᓗ ᓄᓇᓕᓐᓂ 
ᑲᑐᔾᔨᖃᑎᒌᖑᔪᑦ.  
 
ᑖᓐᓇᓕᖃᐃ ᒥᓂᔅᑕᐅᔪᖅ ᐸᕐᓇᒍᓐᓇᕐᐳᖅ ᓴᐳᔾᔭᐅᓯᒪᓂᐊᕐᖓᑕ ᑕᖅᑲᒃᑯᐊ ᕿᑐᖓᒋᔭᕗᑦ ᐱᓕᕆᖃᑎᖃᕐᓗᓂᖃᐃ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᒪᖃᑦᑕᖅᑐᓂ ᑕᐃᒫ ᐅᑦᑐᕋᓱᐊᕈᓐᓇᖅᑮ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᕋᓗᐊᖅᑐᖓ ᑕᕙᓂ 
ᐸᕐᓇᒍᑕᐅᔪᒥ, ᑖᒃᑯᐊ ᓱᕈᓯᐅᔪᑦ ᖃᓄᐃᙱᑎᐊᕐᓂᖏᓐᓄᑦ ᐃᑉᐱᒍᓱᒐᓱᐊᖃᑦᑕᕋᑦᑕ ᐱᓕᕆᓇᓱᑦᑐᑕ. ᑕᐃᒪ 
ᓄᓇᓕᓐᓂ ᑕᑯᔭᐅᖃᑦᑕᕐᖓᑕ ᐃᓛ ᓯᕗᓪᓕᐅᔾᔭᐅᒋᐊᖃᖅᑐᓂ.  
 
ᑕᐃᒪᓕᖃᐃ ᑕᐃᒪᐃᑦᑐᖃᐃ ᐊᐱᖅᑯᑕᐅᔪᖅ ᑲᒪᒋᔭᐅᒍᓐᓇᓂᕐᐸᐅᕙ. ᐅᕙᒍ ᐱᓕᕆᐊᕆᔭᖓᓂᑦ NTI ᐃᓛ ᓄᓇᕗᑦ 
ᑐᙵᕕᒃᑯᑦ ᑕᐃᒃᑰᓄᖓ ᐃᓅᖃᑎᒌᑦᑎᐊᕐᓂ ᐋᓐᓂᐊᑦᑕᐃᓕᓂ ᓄᓇᓕᓐᓂ. ᖃᓄᕐᓗ ᑖᔅᓱᒪ ᐃᓱᒫᓗᒍᑎᒋᔭᖓ 
ᐅᖃᐅᓯᕆᕋᑖᖅᑕᖓ ᑲᒪᒋᓇᓱᒍᓐᓇᕋᔭᕐᒪᖔᑦᑎᒍ ᐊᒻᒪᓗ ᓄᓇᓕᐅᔪᑦ ᓴᖅᑮᔭᕆᐊᖃᕋᔭᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒻᒪᑦᑕᐅᖅ ᒥᔅᑕ ᑰᓕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᐹᖅ ᐊᐱᖅᑯᑎᒋᔪᒪᔭᕋ. ᑖᓐᓇᖃᐃ ᒥᓂᔅᑕᐅᔪᖅ 
ᐊᖏᔪᖅᑳᖏᓪᓘᓐᓃᑦ ᐃᖅᑲᓇᐃᔭᖅᑎᖏᑦ ᖃᑦᑎᐅᒪᖔᑕ ᐅᖃᖅᑲᐅᒻᒪᑦ ᓇᑉᐸᖏᖅᑲᐃ ᐃᓄᓕᕆᔩᑦ 
ᓄᓇᕗᒻᒥᐅᑕᐅᒻᒪᑕ.  
 
ᖃᑦᑎᓚᕆᐅᕙᑦ ᐃᓄᓕᕆᔨᐅᔪᑦ? ᖃᑦᑎᐅᕙ ᐃᓄᓕᕆᔨᒃᑯᓐᓄᑦ ᐃᓂᐅᔪᑦ ᐃᖅᑲᓇᐃᔮᖑᔪᑦ ᑕᕙᓂ 
ᐃᓄᓕᕆᔨᒃᑯᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 51. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᕐᓯᒍᓐᓇᖅᑲ ᑕᕝᕙᖓ 51 ᐃᖅᑲᓇᐃᔭᐃᓐᓇᖅᑲᑦ 
ᐃᓄᖃᖅᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): 33. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᑖᒃᑯᐊᖃᐃ ᐊᕕᑦᑐᖅᓯᒪᔪᑎᒍᑦ ᐊᑐᐃᓐᓇᕈᕈᓐᓇᕆᕙᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᒫᓐᓇᐅᔪᖅ ᐋᒡᒐ. ᑐᓂᒍᓐᓇᓛᖅᑕᒃᑲ. ᐄ, ᑖᓐᓇ 
ᐊᐱᖅᑯᑎᔅᓴᖃᒃᑲᓂᖅᑲᑦ ᖃᐅᔨᒐᓱᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 33 ᐃᖅᑲᓇᐃᔮᖑᔪᑦ ᐃᓚᖏᑦ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓅᒋᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓈᓴᕆᐊᖃᕋᔭᕋᒃᑭᑦ ᐃᖅᑲᓇᐃᔭᖅᑐᑦ 
ᐅᖃᐅᓯᕆᕋᑖᖅᑕᒃᑲ. ᑖᒃᑯᐊ ᐃᖅᑲᓇᐃᔭᐃᓐᓇᖅᑐᑦ ᑕᕝᕙᓃᑦᑐᑦ ᑭᓯᐊᓂ ᓱᓕᒐᓗᐊᕐᒪᖔᖅ ᖃᐅᔨᒃᑲᓐᓂᕆᐊᓕᒐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐅᑕᖅᑭᓂᐊᖅᑯᖓ ᑖᒃᑯᐊ ᓱᓕᒐᓗᐊᕐᒪᖔᑕ 
ᑕᐃᒪᐃᓪᓚᕆᒻᒪᖔᑕ ᐃᖅᑲᓇᐃᔭᑲᐃᓐᓇᑐᐃᓐᓇᑐᓪᓘᓐᓃᑦ.  
 
18-ᖑᔪᑦ ᑕᕝᕙᓐᖓᑦ 51-ᓂᑦ. ᑖᒃᑯᐊ ᐃᓄᓕᕆᔨᒃᑯᑦ ᐊᔪᕐᓇᑐᒃᑰᖅᓯᒪᕚᑦ ᐊᑕᐅᓯᕐᒥ ᒪᕐᕉᓂᓪᓘᓐᓃᑦ 
ᐅᖃᐅᓯᕆᔭᐅᖃᑦᑕᖅᓯᒪᔪᑦ ᐃᓄᓕᕆᔨᑖᕈᓐᓇᖏᓐᓂᖏᓐᓄᑦ ᓄᓇᓕᓐᓂ. ᑕᐃᒪᓕ ᖃᐅᔨᒪᕙ ᖃᓄᑎᒋ 
ᐊᓯᔾᔨᑦᑕᖅᑎᒋᒻᒪᖔᑕ ᑕᒪᒃᑯᓄᖓ ᐃᓄᓕᕆᔨᐅᔪᓄᑦ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᖓᓂ ᐊᐱᖅᑯᑎᖓ ᑭᓲᕋᑖᕐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᒃᑯᐊ ᐊᓯᔾᔨᖅᑕᖃᑦᑕᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐱᓯᒪᓐᖏᑕᒃᑲ ᐊᑐᐃᓐᓇᕆᓐᖏᓇᒃᑯ ᐃᑉᐸᔅᓴᖅ. 
ᑕᐃᒃᑯᐊ ᐱᓇᓱᓐᓂᐊᖃᒃᑲ ᑐᑭᓯᒍᒪᔭᖏᑦ ᐱᓯᒪᓕᑐᐊᕈᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐅᖃᕈᓐᓇᖅᐹ ᐃᓄᓕᕆᔨᓂᑦ ᐃᓛ, 
ᐃᖅᑲᓇᐃᔭᖅᑎᑦᑎᒋᐊᔅᓴᖅ ᐊᒃᓱᕈᑎᖃᖃᑦᑕᕐᒪᑕ ᐃᖅᑲᓇᐃᔭᖅᑎᑖᕐᓂᒧᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓕᕈᑦᑎᒍ ᑕᐃᒃᑯᐊ 
ᑐᑭᓯᒪᓕᕈᑦᑎᒍ ᓂᓪᓕᕐᕕᒋᔪᓐᓇᓛᖅᑕᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᒃᑯᐊ ᐊᐱᖅᑯᑎᐅᔪᑦ ᐋᓐᓂᐊᓯᐅᖅᑎᓂᑦ ᐃᒫ, 
ᐊᒃᓱᕈᕈᑎᖃᕋᑦᑕ ᑖᓐᓇ ᐊᑲᐅᓐᖏᓕᐅᕈᑕᐅᕙᓪᓚᐃᒥᒻᒪᑦ ᑖᒃᑯᐊ ᐃᓄᓕᕆᔨᒃᑯᑦ, ᐳᐃᒍᖅᑕᐅᓯᒪᔫᔮᖃᑦᑕᕐᖓᑕ 
ᑕᕝᕙᓂ.  
 
ᐅᖃᐅᔾᔭᐅᖃᑦᑕᖅᓯᒪᒻᒥᒐᒪ ᐃᖅᑲᓇᐃᔭᖅᑎᐅᔪᓄᑦ ᑕᕝᕙᓂ ᐃᓄᓕᕆᔨᐅᔪᓄᓂᓛᒃ ᑕᐃᒫᔅᓴᐃᓇᑦᑕᐅᖅ ᐃᓱᒪᒻᒪᑕ 
ᐃᒫ, ᐃᑉᐱᒋᔭᐅᔫᔮᓐᖏᒻᒪᑕ ᐅᑉᐱᒋᔭᐅᒐᑎᓪᓗ ᑕᒪᒃᑯᐊ ᓴᖅᑭᖅᑐᖃᕋᐃᒻᒪᑦ. ᑖᓐᓇ ᐋᓐᓂᐊᖃᓐᖏᑦᑐᓕᕆᓂᖅ 
ᐱᒻᒪᕆᐅᔫᒐᓗᐊᖅ ᐋᓐᓂᐊᖃᕐᓇᖏᑦᑐᓕᕆᓂᖅ ᐅᖃᖅᑕᐅᒐᔪᓐᓂᖅᓴᐅᔮᕐᖓᑦ ᑕᕝᕙᓂ ᑕᐃᒃᑯᐊ ᐃᓄᓕᕆᔨᐅᔪᑦ 
ᐃᑉᐱᒋᔭᐅᔫᔮᖃᑦᑕᖏᒻᒪᑕ. 
 
ᑕᒪᓐᓇᖃᐃ ᐱᔾᔪᑎᒋᓪᓗᒍ ᐊᓯᔾᔨᖅᑕᓗᐊᖅᑲᑦ? ᐊᒻᒪᓗ ᖁᕕᐊᖅᑲᐅᓪᓗᖓ ᑐᓴᕋᒪ ᒥᓂᔅᑕᐅᔪᖅ ᑖᒃᑯᐊ 
ᓇᑉᐸᕆᔭᖏᑦ 33-ᖑᔪᑦ ᐃᓕᓐᓂᐊᖅᑎᑕᐅᓯᒪᒻᒪᑕ ᐃᓄᓕᕆᔨᐅᔪᑦ ᑕᐃᒪᓕᖃᐃ ᐃᓄᓕᕆᔨᑖᖅᐸᓪᓕᐊᓕᖅᑎᓪᓗᑕ 
ᐃᓕᓐᓂᐊᖅᓯᒪᑉᐸᑕ. ᑕᒪᒃᑯᐊᖃᐃ ᐊᑲᐅᖏᓕᕈᑕᐅᔪᑦ ᔭᒐᒃᔫᒥᒐᔭᕋᓗᐊᖅᑯᑦ ᑭᓯᐊᓂ 
ᖁᔭᓈᖅᑕᐅᓯᒪᖏᓂᖅᓴᐅᔮᓕᕋᔭᖅᑐᑦ ᑕᐃᑲᓃᖁᒐᑦᑎᒍᑦ ᐃᖅᑲᓇᐃᔮᖏᓐᓂ. 
 
ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: ᖃᓄᐃᓕᐅᖅᓯᒪᕙᑦ ᑖᒃᑯᐊ ᐃᓄᓕᕆᔨᒃᑯᑦ ᐃᓕᓐᓂᐊᑎᑦᑎᓂᕐᒧᑦ 
ᐊᒻᒪᓗ ᐊᓯᔾᔨᑕᓗᐊᖅᑕᐃᓕᒪᑎᑦᑎᓂᕐᒧᑦ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓕᒃᔅ ᑖᓐᓇ ᑭᐅᑎᓐᓂᐊᕋᒃᑯ ᑖᒃᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ ᐃᓄᓕᕆᓂᐅᕙᑦᑐᑦ ᐅᖃᖅᑲᐅᒐᒪ ᐱᓕᕆᐊᕆᓇᓱᓕᕐᒥᔭᕗᑦ 
ᐋᖅᑭᒋᐊᖅᓯᒪᔭᕗᑦ ᑖᒃᑯᐊ ᐱᓕᕆᕕᒋᔭᕗᑦ.  
 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᑕᒪᒃᑯᐊ ᒪᓕᒋᐊᖃᕐᐸᑦᑕᕗᑦ ᐃᑉᐱᒋᓇᓱᑦᑐᒋᑦ ᓴᖅᑮᓇᓱᑦᑐᑕᓗ 
ᐃᑲᔪᖅᑎᐅᒐᔭᖅᑐᒥᑦ. ᑖᓐᓇ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᔭᖓ ᐃᓄᓕᕆᔨᒃᑯᑦ ᐱᕆᓕᕆᐊᖑᔪᖅ ᐃᓚᒋᒻᒪᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ ᐃᑉᐱᒋᔭᐅᖏᓂᖅᓴᐅᔮᖅᑐᑎᐅᒻᒪᑕ.  
 
ᐋᖅᑭᓱᑉᐸᓕᐊᓪᓗᒍ ᑖᓐᓇ ᐃᓚᓕᐅᑎᓗᒍ ᐃᓄᓕᕆᔨᐅᔪᑦ ᐊᒻᒪ ᑭᐅᑦᑕᖃᑦᑕᕐᓗᓂ ᐃᑲᔪᖅᑎᒋᔭᖓᓄ 
ᐱᔾᔪᑎᒋᓪᓗᐊᑕᖅᑕᖓ ᐃᓄᓕᕆᔨᒃᑯᑦ ᑕᐃᒫᔅᓴᐃᓐᓇᖅ ᐃᑉᐱᒋᔭᐅᑦᑎᐊᖃᑦᑕᕆᐊᖃᕐᖓᑕ ᑕᕝᕙᓂ. 
 
ᑕᐃᒪᓕ ᐊᐱᖅᑯᑎᖓᓄᑦ ᑭᖑᓪᓕᕐᒧᑦ ᓴᖅᑮᓂᐊᕐᒪᖔᑕ ᑕᒪᔅᓱᒧᖓ ᐋᓐᓂᐊᓯᐅᖅᑎᓄᑦ ᐃᓕᓐᓂᐊᑎᑦᑎᓂᕐᒧᑦ. ᐄ, 
ᐅᖃᓚᐅᕐᒥᒐᒪ ᑖᓐᓇ ᓯᕗᓪᓕᐅᑎᒍᒪᓂᐊᕐᒥᔭᕗᑦ ᑕᕝᕙᓂ ᐊᕐᕌᒎᓚᖅᑐᒧᑦ ᐃᓚᓕᐅᑎᓯᒪᓛᖅᑕᕗᑦ. ᐄ, 
ᓯᕗᓪᓕᐅᑎᒍᒪᔭᕗᑦ.  
 
ᖃᐅᔨᒋᐊᒃᑲᓐᓂᓛᖅᑐᑎᒍᓗ ᖃᐅᔨᓴᕐᓗᒍ ᐃᓄᓕᕆᔨᐅᔪᖅ ᒥᒃᓵᓄᑦ ᐸᕐᓇᒍᑕᐅᔪᒥᓪᓗ ᐋᖅᑭᒃᓯᓗᑕ, 
ᕿᒥᕈᓂᐊᕆᓪᓗᑕᓗ ᐃᓄᓕᕆᔨᐅᔪᑦ ᐊᒥᓲᓂᖏᑦ ᑕᒫᓂ ᓄᓇᕗᒻᒥ ᐊᒻᒪᓗ ᖃᑦᑎᓂᑦ ᐃᓄᓕᕆᔨᖃᕈᓐᓇᕐᒪᖔᑕ 
ᓄᓇᓕᓐᓂ ᐊᑐᓂ. 
 
ᑕᒪᒃᑯᐊᕈᔪᐃᑦ ᕿᒥᕈᓛᖅᑕᕗᑦ ᐋᖅᑭᒃᓯᓗᑕᓗ ᐱᓕᕆᕝᕕᒻᒧᑦ ᓴᖅᑮᓗᑕᓗ ᐊᑐᖅᑐᒃᑕᓂᑦ ᐊᕐᕌᒍᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᒪ ᑐᓴᕐᓂᖅᑑᒐᓗᐊᖅ ᑭᓯᐊᓂ ᑐᓵᓪᓗᒍ ᐅᖃᐅᓯᐅᔪᑦ 
ᐃᓄᓕᕆᔨᒃᑯᓐᓂᑦ ᑕᖅᑳᓂ. ᑕᖅᑲᐅᖓ ᑐᓴᖅᑎᑦᑎᔭᕆᐊᖃᖅᑐᑦ ᐃᓄᓕᕆᔨᓂᑦ ᑐᓵᔪᓐᓇᕐᓗᑎᑦ ᑕᐃᒪᓐᓇ. 
ᐅᓂᒃᑳᑦᑎᐊᖃᑦᑕᑐᒃᓴᐅᒐᓗᐊᖅᐳᓯ.  
 
ᑭᓯᐊᓂ ᒥᔅᑕ ᑳᒻᐳᓪ ᑭᐅᔭᖓ ᐋᖅᑭᒃᓱᐃᕙᓪᓕᐊᒻᒪᑕ ᑕᒪᑦᓱᒧᖓ ᓱᓕ ᓴᖅᑭᒃᑎᓯᒪᕚᑦ ᑐᓴᖅᑎᑦᑎᒻᓯᒪᓪᓗᑎᑦ 
ᐃᓄᓕᕆᔨᑦ ᑕᖅᑳᓃᑦᑐᓂᑦ ᓄᓇᕗᒥ ᐃᓕᖓᔪᓂᑦ ᐃᑲᔫᑎᐅᒐᔭᖅᑐᑦ ᐃᒪᓐᓇ ᖁᔭᓈᖅᑕᐅᑐᐃᓐᓇᖃᑦᑕᖏᓪᓗᑎᑦ 
ᐃᑉᐱᒋᔭᐅᑦᑎᐊᕐᓗᑎᑦ ᑖᒃᑯᓇᖓᑦ ᐃᓄᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓕᒃᔅ ᐅᖃᐅᓯᕆᖅᑲᐅᔭᖏᑦ 
ᐸᕐᓇᐅᑎᑦᑎᓐᓂ ᐱᓕᕆᐊᑦᑎᓐᓄᑦ ᓇᓗᓇᐃᖅᓯᒪᒐᑦᑎᒍ ᐃᓄᓕᕆᔨᓂᒃ ᑕᐃᒪᓐᓇ 
ᐊᑲᐅᖏᓕᐅᕈᑎᖃᑦᑑᔭᖅᓯᒪᖏᑦᑐᒍᑦ ᑭᓯᐊᓂ ᐊᖏᕐᕋᐃᑦ ᐊᒥᓱᐃᓪᓗ ᐊᔪᓐᓇᖃᑦᑕᕐᒪᑕ ᐃᒪᓐᓇ ᖃᐅᔨᒃᑲᐅᑎᒋᓂᖅ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᓪᓗ ᐃᓕᖓᔪᑦ. 
 
ᑕᒪᓐᓇ ᐋᖅᑭᒃᓱᕆᐊᖅᐸᓪᓕᐊᒐᑦᑎᒍ ᐱᓕᕆᕕᑦᑕ ᐃᓗᐊᓂ, ᐃᓄᓕᕆᔨᒃᑯᓪᓗ ᐊᐅᓗᖅᔭᐅᓂᖅᓴᐅᓂᐊᕐᒪᑕ. ᑕᒪᓐᓇ 
ᐃᓄᓕᕆᔾᔪᑎᑦ ᐃᖏᕐᔪᑎᒋᑦ ᐊᒻᒪ ᑖᓐᓇ ᐊᓕᒃᔅᒧᑦ ᑐᓂᓂᐊᕐᕋᒃᑯ ᑭᐅᖁᓪᓗᒍ. ᑐᓴᐅᒪᑎᑦᑎᓯᒪᒻᒪᖔᑕ 
ᐃᓄᓕᕆᔨᖁᑎᑦᑎᓐᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ. 
ᐊᑐᖃᑦᑕᑕᑦᑎᓐᓂ ᐱᑕᖃᕋᑦᑕ ᐱᓕᕆᕕᑦᑎᓐᓂ ᑐᓴᐅᒪᖃᑦᑕᐅᑎᑦᑎᔾᔪᑎᔅᓴᓂᒃ ᑕᐃᒃᑯᓂᖓ 
ᐊᖏᔪᖅᑲᐅᑕᐅᓂᖅᓴᐅᔪᓂᒃ ᐃᖅᑲᓇᐃᔭᖅᑐᓂ. ᑕᒪᒃᑯᐊ ᐱᒋᐊᖅᓯᒪᔭᕗᑦ ᐱᓕᕆᕕᑦᑎᓐᓂ. 
 
ᐅᓇ ᐃᓚᖓᓐ ᐱᓕᕆᐊᕆᓚᐅᖅᑕᕋ ᑎᓯᕙᒥ ᐱᒋᐊᖅᑕᐅᓯᒪᓚᐅᖅᑐᖅ ᐅᓂᒃᑳᓕᐊᖑᓯᒪᓪᓗᓂ ᒪᓕᒐᓕᐅᖅᕕᒻᒥ 
ᖃᓄᖅ ᐱᓕᕆᐊᕐᕆᓚᐅᖅᓯᒪᔭᖏᓐᓂᒃ ᓯᕗᓂᐊᒍᑦ ᒪᓕᒐᓕᐅᕐᕕᐅᑉ. ᑖᒃᑯᐊ ᐅᓪᓗᒥᒨᖓᓕᖅᑎᒐᓱᐊᕋᑦᑎᒍ 
ᐋᖅᑭᒃᓱᐃᕙᓪᓕᐊᓪᓗᑕ ᐱᓕᕆᕕᑦᑕ ᐃᓗᐊᓂ ᐊᒻᒪᓗ ᐊᑦᔨᒌᖏᑦᑐᑦ ᐱᓕᕆᐊᑦ ᐊᒻᒪᓗ ᐱᔭᒃᓴᖏᓐᓂᒃ 
ᓴᖅᑭᑎᑦᑎᕙᓪᓕᐊᓪᓗᑕ. ᑖᒃᑯᐊ ᓴᖅᑭᑎᑕᐅᓚᐅᖅᓯᒪᔪᑦ ᒪᓕᒃᖢᒋᑦ.  
 
ᑕᐃᒪ ᑕᖅᑲᐅᖓᖅᐸᓪᓕᐊᔭᕋᓗᐊᕗᑦ ᑐᓴᕈᑎᔅᓴᐃᑦ. ᑕᐃᒪ ᐱᓕᕆᓂᖅᓴᐅᓂᐊᕐᕋᑦᑕ ᐊᐅᓪᓗᑎᓗᒋᑦ 
ᑐᓴᐅᒪᖃᑦᑕᐅᑎᓕᕆᓂᕐᒥᒃ ᐃᓚᐅᑎᓂᖅᓴᐅᓗᒋᑦ ᑕᒪᒃᑯᓂᖓ ᑐᑭᓕᐅᕈᒪᔭᑦᑎᓐᓂᒃ ᑕᕝᕙᓂ ᐱᓕᕆᕕᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᖁᕝᕙᐹᓪᓕᖅᑐᖓ ᑕᐃᒪᓐᓇᐃᓕᐅᕐᓂᐊᖅᐸᑕ ᐱᓕᕆᕕᖓᓐ. 
ᒪᑯᐊ ᓇᔭᓐᖑᐊᑦ, ᐋᓐᓂᐊᓯᐅᖅᑏᑦ ᐃᒪᓐᓇ ᐊᒃᓱᕈᓐᓇᖅᑐᐊᓗᓐᓂᒃ ᐊᓐᓂᖅᔪᐊᖃᑦᑕᖅᑐᓂᒃ ᐱᓕᕆᖃᑦᑕᕐᒪᑕ 
ᐃᑲᔫᑕᐅᓂᐊᕐᒪᓐ ᐊᕙᑎᑦᑎᓐᓂ, ᐊᕙᑎᖏᓐᓂᑦ ᐱᓕᕆᑦᑎᐊᕐᓗᑎᒃ ᑕᖅᑳᓂ ᐃᒪᓐᓇ ᐊᑐᕐᓂᓗᒃᑕᐅᖃᑦᑕᖅᖢᑎᓪᓗ 
ᐱᑦᑎᐊᖅᑕᐅᖏᑦᖢᑎᓪᓗ ᓵᑕᐅᓯᒪᖃᑦᑕᕐᒪᑕᓗ ᐋᖓᔮᓐᓇᖅᑐᓂᒃ ᐊᑐᓗᐊᖅᑐᓂᒃ ᑕᐃᒪ ᐱᓕᕆᐊᕆᔭᖏᓐᓂ.  
 
ᑕᒪᓐᓇ ᑕᕝᕗᖓ ᑲᑎᒃᑯᑦᑎᒍ ᐊᒻᒪ ᕿᒥᕐᕈᓪᓗᒍ ᑕᒪᓐᓇ ᓇᒻᒥᓃᖃᑦᑕᕐᓂᖅ ᖁᑦᑎᑐᒻᒪᕆᐊᓘᒻᒪᑦ ᓄᓇᕗᒻᒥ. ᐊᒻᒪᓗ 
ᑕᐃᒃᑯᐊ ᑲᔪᓯᕙᓪᓕᐊᔪᑦ ᐱᑕᖃᒃᑲᓐᓂᕆᐊᖃᕋᑦᑕ ᐃᖅᑲᓇᐃᔭᖅᑎᐅᔪᓂᒃ ᐃᑲᔪᖅᓯᖅᑕᐅᒃᑲᓐᓂᖃᑦᑕᕐᓗᑎᓪᓗ 
ᐃᑲᔪᕋᓱᓪᓗᒋᓪᓗ ᐊᒥᓲᔪᑦ ᑕᒪᒃᑯᐊ ᑕᑯᖃᑦᑕᖅᑕᕗᑦ ᓇᐃᓴᐅᑏᓐ ᐃᒻᒥᓃᖃᑦᑕᖅᑐᓄᑦ ᓄᓇᕗᒥ. ᑕᐃᒪ ᐊᒻᒪ ᓱᓕ 
ᐱᓕᕆᔾᔪᑎᒃᑲᓐᓃᑦ ᖄᖓᒍᑦ ᐃᓄᓕᕆᔨᒃᑯᓐᓂ ᐃᓱᒪᓕᕆᔾᔪᑎᓂ, ᓂᐊᖁᓕᕆᔾᔪᑏᑦ ᐊᒻᒪᓗ ᑭᖑᓂᐊᒍᑦ ᐃᒻᒪᖃ 
ᐃᒪᓐᓇ ᐃᓱᐊᖅᖢᒥᒃ ᐊᑐᖅᑕᐅᓚᑦᑖᕋᔭᕐᒪᑕ ᐱᓕᕆᐊᕆᓗᒋᑦ ᑕᒪᒃᑯᐊ ᐊᑲᐅᖏᓕᐅᕈᑕᐅᔪᑦ ᐱᓕᕆᐊᕆᓪᓗᒋᑦ 
ᓄᓇᕗᒻᒥ.  
 
ᐅᓇ ᐊᐱᖅᑯᑎᒐ ᑐᒡᓕᐊ ᐅᑯᓇᓂ ᐸᕐᓇᐅᑎᔅᓯᓐᓂ ᐱᓕᕆᐊᔅᓯᓐᓄᑦ ᐅᑭᐅᓄᑦ ᑕᓪᓕᒪᓄᑦ ᐊᒥᓱᐃᑦ ᓄᑕᖅᑲᑦ  
ᓴᐳᔾᔭᐅᓯᒪᔪᑦ ᖁᑦᑎᑦᓯᕙᓪᓕᐊᒻᒪᑕ ᐊᒥᓲᓂᖏᑦ.  

ᑕᑯᒐᑦᑎᒍ ᓈᓴᐅᑉ ᓂᕆᐅᒋᔭᓯ ᐊᖏᓪᓕᒋᐊᓐᓂᐊᖅᑰᔨᕚ ᐅᑭᐅᖑᓂᐊᖅᑐᒥ ᑕᐅᑐᑦᑕᔅᓯᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓂᕆᐅᓚᐅᕐᕋᓗᐊᖅᑐᒍᑦ 
ᖁᑦᑎᑦᓯᕙᓪᓕᐊᓂᐊᕐᓂᖓᓂᒃ ᑭᓯᐊᓂ ᓇᓗᓇᕐᒪᑦ ᑕᐃᒪᓐᓇᐃᓂᐊᕐᒪᖔᓐ ᐋᒡᒐᓘᓐᓃᑦ. ᑕᐃᒪᓐᓇ 
ᐅᖃᕈᓐᓇᑐᐃᓐᓇᖅᑐᖓ ᑭᐅᓗᒍ ᑖᒃᑯᐊ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᒥᓂᔅᑕᐅᑉ ᓇᓗᓇᐃᔭᖃᑦᑕᖅᑲᐅᔭᖏᑦ ᐃᓚᖏᑦ ᐅᐊᑦᑎᐊᖅ 
ᐱᓕᕆᐊᖃᑦᑐᑦ ᐊᒃᑐᐊᔪᑦ ᐱᑦᔪᑎᖓ ᐃᒪᓐᓇ ᐊᑯᓂᒃ ᐱᓕᕆᐊᕐᖑᓂᐊᖅᑐᓂᒃ ᐅᖃᐅᓯᖃᖅᑲᒻᒪ. 
ᐱᐅᒋᒐᓗᐊᕈᑦᑎᒍᓘᓐᓃᑦ ᐋᒡᒑᓘᓐᓃᑦ, ᐅᓐᓄᐃᓐᓇᖅ ᐱᐊᓂᒍᓐᓇᓐᖏᒻᒪᑕ. 
 
ᑭᓯᐊᓂ ᑕᐃᒪᓐᓇᐃᑎᓪᓗᒍ ᐅᑭᐅᓐ ᑕᓪᓕᒪᓄᑦ ᐊᒥᓱᐃᑦ ᓈᓴᐅᑏᓐ ᓴᐳᔾᔭᐅᓯᒪᖃᑦᑕᖅᑐᑦ ᓄᑕᖅᑲᑦ ᐱᓪᓗᒋᑦ ᓲ, 
ᐃᓱᒪᒐᒪ ᒥᒃᖠᒋᐊᕐᓯᓯᒪᖕᒪᖔᑕ ᑮᓇᐅᔭᓂᒃ ᑕᒪᑦᓱᒧᖓ ᑐᕌᖅᑐᓄᑦ ᓄᑕᕋᓕᕆᓂᕐᒧᑦ ᓴᐳᒥᔾᔪᑏᑦ. ᖁᔭᓐᓇᒦᒃ, 
ᐃᒃᓯᕙᐅᖅᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᒃᐱᕈᓱᒃᑐᖓ ᐅᖃᐅᓯᕆᒌᖅᑲᐅᔭᕋ 
ᑕᒪᓐᓇ ᐃᒻᒪᖃ ᕌᔾ ᐅᖃᐅᓯᕆᒃᑲᓐᓂᕈᓐᓇᖅᑕᖓ, 
 
ᑕᒪᓐᓇ ᓴᖅᑮᓯᒪᔪᖅ ᐋᖅᑭᒃᓱᐃᕙᓪᓕᐊᑎᓪᓗᑕ ᐱᓕᕆᕕᑦᑎᓐᓂᑦ ᑖᑦᓱᒪ Raj ᐅᖃᐅᑎᒋᓚᐅᖅᑕᖏᓐᓄᑦ ᐃᑉᐸᒃᓴᖅ 
ᐅᖃᒃᑲᓐᓂᕐᓂᐊᕐᒪᑦ ᕌᔾ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ, ᒪᒥᐊᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒐᒪ ᐅᑯᐊ ᓄᑕᖅᑲᑦ ᓴᐳᔾᔭᐅᓯᒪᖃᑦᑕᖅᑐᑦ ᐱᓕᕆᕕᖏᓐᓂᒃ 
ᑖᒃᑯᐊ ᖃᐅᔨᓴᐃᖃᑦᑕᖅᑐ ᐱᒋᐊᕐᓯᓃᓪᓗ ᖃᐅᔨᓴᐃᓂᕐᒧᑦ ᑖᒃᑯᐊ ᐱᓕᕆᐊᕆᔭᐅᔪᑦ ᓴᐳᒻᒥᔨᐅᔪᓄᑦ 
ᓄᑕᕋᓕᕆᔾᔪᑎᓐᓄᑦ ᐱᖁᔭᖅ.  
 
ᑖᓐᓇ ᓇᓗᓇᐃᖏᑦᑎᐊᕐᒪᑦ ᑐᑭᓯᓇᕐᒪᑦ ᑖᒃᑯᐊ ᐊᖏᓂᖏᑦ ᐱᓕᕆᐊᑦᓯ ᐃᓗᐊᓂ ᑕᐃᑲᖓ ᐃᓕᖓᑎᑕᐅᓗᓂ 
ᑖᒃᑯᐊ ᐱᓕᕆᐊᖏᓐᓄᑦ ᐊᓯᖏᓐᓄᑦ ᓅᑕᐅᓗᓂ ᑕᒪᓐᓇ ᑕᐃᒪᓐᓇᐃᓯᒪᕚ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᕌᔾ ᑭᐅᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ. 

ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᐃᓚᖓᑦ ᑖᒃᑯᐊ ᐋᖅᑭᒃᓱᖅᑕᑦᑕ ᐃᓚᒋᒻᒪᒍ, ᐊᓯᖏᑦᑕᐅᖅ 
ᑕᐅᑐᒃᑲᑎᒍ ᑮᓇᐅᔭᐃᑦ ᐃᓚᐅᑎᑕᐅᓯᒪᔪᑦ ᑕᒡᕙᓂ ᐃᒪᓐᓇᐃᓕᐅᕋᓱᒃᑎᓪᓗᑕ, ᓇᓗᓇᐃᕐᓯᓂᕐᒥᑦ ᐃᓅᓯᓕᕆᓂᕐᒧᑦ 
ᐊᒃᑐᐊᔪᑦ ᑕᒡᕙᓂ ᐃᓗᐊᓃᑦᑐᒃ ᐱᓕᕆᕕᐅᑉ ᐊᒻᒪᑕᐃ ᐊᓯᖏᑦ ᐱᓕᕆᐊᕗᑦ ᐃᓱᒪᓕᕆᓂᕐᒧᑦ ᑲᒪᔾᔪᑏᑦ 
ᐋᓐᓂᐊᕐᓂᓄᑦ, ᐊᑭᖏᓪᓗ ᐋᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᑲᑎᓯᒪᕈᓘᔭᓚᐅᕐᒪᑕ ᐊᒻᒪ ᐃᓚᖏᑦ ᐊᕕᑦᑐᕋᓱᒃᑲᑦᑎᒍ 
ᐱᔭᕐᖢᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ. ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅ ᑕᐅᓐ ᑐᑭᓯᓇᖅᑎᑦᑎᒻᒪᑦ. ᑕᐃᒪᑦᑕᐅᖅ 
ᐅᓇᑦᑕᐅᖅ ᐃᓚᖓ ᐊᐱᖅᑯᑎᒐ ᑕᒪᑦᓱᒧᖓ: ᓄᑕᕋᖅ ᑎᒍᔭᐅᒑᖓᑦ ᐃᒪᓐᓇᐃᑦᑐᖃᖅᑎᓪᓗᒍ ᐃᓚᒌᑦ ᖃᑕᙳᑎᒌᑦ 
ᐊᕕᓯᒪᑎᓪᓗᒋᑦ ᓄᓕᐊᕇᒃ ᐅᐃᒌᒃ ᐊᒻᒪᓗ ᐅᓇᑕᐅᑎᖃᖅᑎᓪᓗᒋᑦ ᓄᑕᕋᒥᑦ ᐊᒻᒪ, ᓴᐳᔾᔭᐅᓯᒪᓂᕐᔪᑎᓄᑦ 
ᐃᓕᔭᐅᓪᓗᓂ ᓄᑕᕋᑯᓗᒃ ᐅᕝᕙᓘᓐᓃᑦ, ᑎᒍᐊᙳᐊᕆᔭᐅᑲᐃᓐᓇᕐᖢᓂ. ᑖᓐᓇ ᐅᑕᖅᑭᓪᓗ 
ᑕᐃᑲᓃᑲᐃᓐᓇᖅᑎᑕᐅᓗᓂ ᑕᐃᒃᑯᐊ ᑎᒍᔭᐅᓯᒪᙱᑦᑐᓄᑦ ᐱᓇᓱᐊᖅᑕᐅᖃᑦᑕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑲᐃᓐᓇᕋᕕᑦ ᐃᖅᑲᖅᑐᐃᕕᖕᒥᑦ 
ᐃᓱᒪᓕᐅᕆᔾᔪᑎ ᐅᖃᒃᑲᓐᓂᕈᓐᓇᕐᐱᐅᒃ ᐊᐱᖅᑯᑏ ᐊᐱᕆᒃᑲᓐᓂᕈᓐᓇᖅᐲᑦ ᑐᑭᓯᑦᑎᐊᓐᖏᓐᓇᒃᑯ ᐊᐱᖅᑯᑎᒋᔭᐃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ ᐃᒪᓐᓇᐃᑦᑐᖃᕐᐸᑦ ᑖᒃᑯᐊ ᐃᓚᒌᑦ ᓯᖁᑦᑎᑉᓯᒪᒃᐸᑕ 
ᓄᓕᐊᕇᒃ ᐅᐃᒌᑦ ᑲᑎᒪᔪᓐᓃᕐᐸᑎ ᐊᑕᐅᓯᖅ ᐊᖓᔪᖅᑳᖑᔪᖅ ᓄᑕᕋᒥ ᑎᒍᓯᑎᑕᐅᓪᓗᓂ ᐃᖅᑲᖅᑐᐃᕕᑎᒍᑦ ᑖᒃᑯᐊ 
ᓄᑕᕋᕇᑎᓪᓗᓂᔾᔪ ᐊᑯᓐᓂᖏᓐᓂ ᑕᐃᓐᓇ ᓄᑕᕋᖅ ᐃᓕᔭᐅᑉᐸᑦ ᑐᒍᐊᖒᑲᐃᓐᓇᖅᑎᐅᔪᓄᑦ. ᐊᐱᖅᑯᑎᒐ ᑕᐃᒪ 
ᓈᒻᒪᒐᔭᕐᐹ ᑕᐃᓐᓇ ᓄᑕᕋᖅ ᑕᐃᑲᓃᑎᑕᐅᓗᓂ ᒍᓐᓇᕐᐹ ᑕᐃᑯᙵᖅᑎᑕᐅᑲᐃᓐᓇᕈᓐᓇᕐᐸ ᐃᖅᑲᖅᑐᐃᔨᑎᒍ. 
 
ᐋᖅᑭᒃᑕᐅᓯᒪᙱᑎᓪᓗᒍ ᐱᖃᑖᓄᑦ ᐊᖏᔪᖅᑳᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᖅᑐᖅ ᐊᐱᖅᑯᑦ ᑭᐅᓇᓱᒡᓗ ᑕᐃᒪ 
ᖃᐅᔨᒪᔭᕆᐊᖃᖅᑐᒍ ᖃᓄᖅ ᐃᖅᑲᑐᐃᕖᑦ ᐃᓱᒪᓕᕆᓯᒪᒻᒪᖔᑕ ᐊᒻᒪᓗ ᖃᐅᔨᒪᓗᒋᑦ ᖃᓄᖅ ᐃᓕᖓᓂᖅ 
ᑕᐅᑐᓪᓗᒍ ᑭᓯᐊᓂ ᑐᑭᓯᐅᒪᓗᒍ.  
 
ᑕᐃᒪ ᑖᓐᓇ ᑭᐅᓇᓱᓐᓂᐊᕐᓗᒍ ᑖᔅᓱᒪ ᑐᑭᐊ ᐊᔪᕐᓇᖅᑐᖅ. ᑕᐃᒪ ᑭᐊᓯᓂ ᐸᐃᑉᐹᓂ ᐊᓕᓚᔪᓂ 
ᐅᖃᕈᓐᓇᖏᓐᓇᑦᑕ ᑕᐃᒃᑯᐊ ᐃᓚᖏᑦ ᑕᐅᑐᓐᖏᓪᓗᒋᑦ ᑐᑭᓯᓯᒪᓐᖏᓪᓗᒋᑦ ᐃᖅᑲᖅᑐᐃᕕᑎᒎᖅᓯᒪᑉᐸᑕᓘᓐᓃᑦ 
ᓇᓗᓇᐃᖅᓯᔾᔪᑎᖏᓐᓂ ᐅᕝᕙᓘᓐᓃᑦ ᑎᒍᐊᓐᖑᐊᑲᐃᓐᓇᖃᑦᑕᖅᑐᓄᑦ ᐃᓕᔭᐅᓯᒪᓐᓂᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓐᓇᕐᒪᑦ ᐱᓕᕆᕕᓯ ᐃᓕᓯᓐᓂᖅᐸᑕ 
ᑎᒍᐊᓐᖑᐊᑲᐃᓐᓇᖃᑦᑕᖅᑐᓄᑦ ᑐᑭᓯᐅᒪᓐᖏᓪᓗᒋᑦ ᐃᓕᖅᑯᓯᖏᑦ ᑖᓐᓇ ᐱᔾᔪᑕᐅᔪᖅ ᑕᐃᒪ 
ᓇᓚᐅᑦᑕᑐᐃᓐᓇᕋᔭᖅᑰᕐᒪᑕ ᑐᑭᓯᔭᐅᓯᒪᓐᖏᓪᓗᑎᑦ. ᑕᐃᒃᑯᐊᓗ ᓇᓗᓇᐃᔭᖅᓯᒪᔪᑦ 
ᐱᕈᖅᑎᑕᐅᕙᓪᓕᐊᒐᓱᐊᖅᑎᓪᓗᒋᑦ ᑕᐃᒪ ᑎᒍᐊᓐᖑᐊᑲᐃᓐᓇᖃᑦᑕᖅᑐᓄᑦ ᐃᓕᔭᐅᑎᓪᓗᒋᑦ.  
 
ᑕᐃᒪᓕ ᐅᔾᔨᖅᑐᕈᑎᓂᑦ ᐊᑐᖃᑦᑕᖅᐱᓰ ᖃᐅᔨᓴᖃᑦᑕᕐᓗᒋᑦ ᖃᐅᔨᓴᕐᓗᒍ ᓄᑕᖅᑲᐃᑦ ᐃᓕᔭᐅᓯᒪᔪᑦ 
ᑎᒍᐊᓐᖑᐊᑲᐃᓐᓇᖅᑐᓄᑦ ᑕᐃᒪᓐᓇ ᓇᓗᓇᐃᖅᑎᐊᖃᑦᑕᕐᓗᒋᑦ ᒪᓕᑦᑎᐊᕋᓗᐊᕐᒪᖔᑕ. ᐃᒪᓐᓇ 
ᐱᕋᔭᒃᓯᒪᕈᓘᔭᓐᖏᒃᑲᓗᐊᖅᐸᑕᓘᓐᓃᑦ ᐃᓕᖓᑦᑎᐊᖁᓪᓗᒍ ᑕᒪᓐᓇ ᐃᖢᐊᖅᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᒃᑲᓐᓂᖅ ᐃᓄᓕᕆᔨ ᒪᓕᖃᑦᑕᖅᑐᖅ 
ᒪᓕᒐᕐᓂᖅ ᖃᐅᔨᒐᓱᐊᖅᖢᑎᑦ ᑖᒃᑯᐊ ᑎᒍᐊᓐᖑᐊᖃᕐᓂᐊᖅᑐᑦ ᓈᒻᒪᒃᑲᓗᐊᕐᒪᖔᑕ ᑎᒍᐊᓐᖑᐊᖃᕆᐊᔅᓴᖅ. 
ᑕᐃᒪᓐᓇᓗ ᖃᐅᔨᓴᐃᓕᖃᑦᑕᖅᑐᑎᑦ ᑖᓐᓇ ᓱᕈᓯᖅ ᑎᒍᐊᓐᖑᐊᕆᔭᐅᔪᓐᓇᕐᒪᖔᖅ ᑕᒪᑐᒧᖓ ᐃᖏᕐᕋᓂᐅᔪᖅ 
ᐋᖅᑭᑦᑕᐅᓯᒪᖃᑦᑕᖅᑐᖅ ᑕᐃᒪ ᑎᒍᐊᓐᖑᐊᕆᔭᐅᓕᕌᖓᑕ ᓇᑦᑎᖅᓱᐊᕆᔭᐅᓕᖃᑦᑕᖅᑐᑦ ᐸᖅᑭᔭᐅᔪᑦ 
ᕿᑐᕐᖓᖃᕐᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᑲᓐᓂᐊᕐᔪᓯᒍᒪᒻᒪᑦ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎ. ᑕᐃᒪᓕ ᑐᓂᔭᐅᓐᓂᖅᐸᑦ ᐃᓄᓕᕆᔨᒧᑦ 
ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᒥᑦ ᑎᒍᐊᓐᖑᐊᕆᔭᐅᖅᑲᐅᔪᖅ ᑕᐃᓐᓇ ᑎᒍᐊᓐᖑᐊᕆᔭᐅᓚᐅᖅᑐᖅ 
ᐊᖓᔪᖅᑳᒥᓄᑦ ᐅᑎᖅᓯᒪᓕᕐᓂᖅᐸᑕ ᐃᖅᑲᖅᑐᐃᕕᑎᒍᑦ ᐸᖅᑭᔪᓐᓇᕐᓂᕋᖅᑕᐅᓯᒪᓐᖏᓗᓂ. ᑭᓱᒥᒃᑭᐊᖅ 
ᐱᔾᔪᑎᖃᕐᓗᓂ ᕿᑐᕐᖓ ᑎᒍᐊᓐᖑᐊᕆᔭᐅᔭᕆᐊᖃᓯᑳᓪᓚᑉᐸᑦ ᑕᐃᒪᓐᓇᐃᑦᑐᓂᑦ ᐃᖅᑯᓪᓕᐅᑎᖃᕐᓂᖅᐸᑦ 
ᐱᓕᕆᕝᕕᒻᒧᑦ ᖃᐅᔨᔭᐅᒋᐊᕈᓐᓇᕋᔭᖅᐹ ᕿᒥᕐᕈᓇᑦᑕᐅᓗᓂᓘ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐋᖅᑭᓯᒪᓂᖃᕋᔭᖅᑐᖅ 
ᖃᐅᔨᒋᐊᕐᓗᑎᒍᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᒥᔅᑕ ᑐᑐ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᖃᓗᐊᓐᖏᒃᑲᓗᐊᖅᑐᖓ 
ᐊᐱᖅᑯᑎᔅᓴᖃᓗᐊᓐᖏᒃᑲᓗᐊᖅᑐᖓ ᑭᓯᐊᓂ ᐃᒻᒥᒧᑦ ᑐᕌᖓᔪᓄᑦ ᐊᐱᖅᑯᑎᔅᓴᖃᖅᑐᔅᓴᐅᔪᖓᑦ 
ᑖᔅᓱᒧᖓᖏᓘᓐᓃᑦ ᐃᓄᓕᕆᔨᒃᑯᓐᓄᑦ. 
 
ᒪᓕᒐᓕᐅᖅᑎᐅᖃᑎᒐ ᒥᔅᑕ ᐹᓇᐸᔅ ᐃᓱᒫᓘᑎᖃᕐᒪᑦ ᓱᕈᓰᑦ ᐊᖅᓵᖅᑕᐅᖃᑦᑕᖅᑐᑦ ᐊᖏᔪᖅᑳᖏᓐᓂ ᐃᑦᑐᕆᔭᐅᒍᒪ 
ᓱᕈᓯᕐᒧᑦ ᑖᔅᓱᒧᖓ ᐃᓄᓕᕆᔨᒃᑯᑦ ᓄᓇᓕᓐᓂ ᖃᐅᔨᒃᑲᐃᔪᓐᓇᖏᒻᒪᑕ ᐅᕙᓐᓂ ᖃᐅᔨᓕᕋᒪ ᐃᕐᖑᑕᕋ 
ᐊᖅᓵᕈᔾᔭᐅᓂᕐᒪᖔᖅ ᐊᖅᓵᖅᑕᐅᔾᔪᑕᐅᓐᓂᖓᓂ ᐸᓂᓐᓂ ᐃᕐᓂᓂᓪᓘᓃᑦ, ᐋᓐᓂᖃᕐᑕᕋᒪ. ᐃᒃᐱᓐᓂᐊᓂᒃᑯᑦ 
ᐅᖃᖅᐳᖓ ᑕᐃᒪᓐᓇᐃᓕᓚᐅᖅᓯᒪᒐᒪ ᓱᕈᓯᐅᓚᐅᖅᓯᒪᒐᒪ ᒐᕙᒪᒃᑯᑦ  ᓄᓇᓕᓐᓂ 
ᐃᓕᓐᓂᐊᕐᑎᑦᑎᕙᓪᓕᐊᖃᑦᑕᓕᖅᑎᓪᓗᒋᑦ ᐃᓚᒋᔭᐅᓚᐅᖅᓯᒪᒐᒪ. ᐊᖏᕐᕋᑎᓐᓂ ᐲᖅᑕᐅᓪᓗᒐ ᑕᐃᑯᖓ 
ᐃᓕᓐᓂᐊᖅᕕᓕᐊᕐᕈᔾᔭᐅᓚᐅᖅᓯᒪᒐᒪ ᐊᖏᔪᖅᑳᒃᑲ ᐃᑉᐱᒍᓱᒃᑑᒃ ᖃᓄᖅ ᖃᐅᔨᒪᑦᑎᐊᖅᑐᖓ ᐊᔅᓵᕈᔾᔭᐅᑎᓪᓗᖓ.  
 



ᐊᐃᑉᐱᖅ, ᕕᕝᕗᐊᕆ 26, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᖅᑰᖅᑕᕋ ᐅᓇ, ᐱᓕᕆᕝᕕᓯ ᖃᓄᑭᐊᖅ, ᐅᖃᔾᔨᒋᐊᖃᑦᑕᖅᐹᓐ ᐃᓄᓕᕆᔨᐅᔪᓄᑦ ᐃᓘᓇᑦᑎᐊᖏ 
ᐃᓚᒋᔭᖏᑦ ᑖᒃᓱᒪ ᓱᕈᓯᐅᑉ ᑐᓴᖅᑎᑕᐅᔭᕆᐊᖃᒻᒪᑕ ᑖᓐᓇ ᓱᕈᓯᑯᓗᒃ ᐊᔅᓵᕈᔾᔭᐅᓂᐊᕐᓕᕐᒪᓐ, ᐃᓚᒋᔭᖏᑦ 
ᑐᓴᐅᒪᑎᑕᐅᖃᑦᑕᖅᐹᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓯᕗᓪᓕᐅᔾᔭᐅᓯᒪᔪᖅ ᐱᓕᕆᔭᐅᓂᐊᕐᓗᓂ 
ᑖᒃᑯᐊ ᐊᑦᑕᓇᖅᔭᐃᖅᓯᒪᔭᐅᖁᓪᓗᒋᑦ ᓱᕈᓯᖅ ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᓯᕗᓪᓕᐅᔾᔭᐅᓯᒪᓪᓗᓂ ᑲᒪᒋᔭᐅᓲᖅ 
ᐃᓄᓕᕆᔨᒃᑯᓐᓄᑦ ᐊᔅᓵᖅᓯᑎᓪᓗᒋᑦ ᓱᕈᓯᕐᒥᒃ. ᑕᐃᒪᓕ ᐊᑲᐅᖏᓂᖅᐹᖑᒐᔭᖅᑐᖅ ᐃᓛᓐᓂᒃᑯᑦ ᓱᕈᓯᕐᓂᒃ 
ᐊᔅᓵᖅᓯᔭᕆᐊᖃᖃᑦᑕᕐᒪᑕ ᐊᑦᑕᕐᓇᖁᓇᒋᑦ. ᐄ, ᑖᒃᑯᐊ ᐃᖏᕐᕋᓂᐅᔪᑦ ᐊᑐᖅᑕᐅᓕᕌᖓᑕ ᐃᓚᒋᔭᖏᑦ ᑖᒃᓱᒪ 
ᓱᕈᓯᐅᑉ ᑐᓴᖅᑎᑕᐅᖃᑦᑕᕆᐊᖃᕋᓱᒋᔭᒃᑲᓕ. ᑐᓴᖅᑎᑕᐅᓗᑎᒃ ᑭᖑᓐᖓᒍᑦ ᑕᐃᒃᑯᐊ ᐱᓕᕆᔭᐅᔭᕆᐊᓖᑦ 
ᑲᒪᒋᔭᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑑᒃ. 
 
ᑲᑦᑐᒃ (ᑐᓵᔨᑎᒍᑦ): ᐄ, ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ. ᐱᓕᕆᕕᓯ ᐃᓱᒪᔅᓴᖅᓯᐅᕈᑎᖃᖅᓯᒪᕚ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑐᕈᓐᓇᕐᒪᖔᕐᒥᓐᓂᒃ. ᑕᐃᒃᑯᐊ ᓱᕈᓯᕐᓂᒃ ᓴᐳᒻᒥᓯᖅᑎᐅᔪᑦ ᐃᓱᒪᔅᓴᖅᓯᐅᕈᑎᖃᖅᓯᒪᕚ 
ᐃᓄᐃᑦ ᖃᐅᔨᒪᔭᑐᖃ ᐊᑐᖅᑕᐅᖃᓯᐅᔾᔨᖁᓪᓗᒍ ᑕᐃᒪᓐᓇᐃᑦᑐᖃᑦᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᑎᑦᑎᓂᖅ ᐃᓱᒪᓕᐅᕈᑎᒋᔭᖓᓄᒃ 
ᑖᒃᓱᒪ ᐃᓄᓕᕆᔨᐅᑉ ᐃᓱᒪᓕᐅᖅᐸᑦ ᐃᓚᒋᔭᖏᓪᓗ ᑐᓴᖅᑎᑕᐅᑉᐸᑕ ᓱᕈᓯᖅ ᐊᔅᓵᖅᑕᐅᔾᔪᑎᒋᓚᐅᖅᑕᖓ 
ᓇᓗᓇᐃᖅᑕᐅᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑑᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᐃᓱᒫᓘᑎᖃᒻᒪᑦ, ᐃᓱᒫᓘᑎᖃᖅᑲᐅᒻᒪᑦ 
ᓱᕈᓯᕐᒥᒃ ᐊᔅᓵᖅᓯᔭᕌᖓᑕ ᐃᑦᑐᕆᔭᐅᔪᖅ ᓂᖏᐅᕆᔭᐅᔪᑦ ᑐᓴᖅᑎᑕᐅᖃᑦᑕᕐᓗᑎᒃ. ᑕᐃᒪᓐᓇᐃᓂᐊᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒪᔭᒃᑯᓪᓕ ᐃᖏᕐᕋᓂᕆᔭᖓ ᐃᒪᓐᓇ 
ᐃᓚᒋᔭᖏᑦ ᑖᒃᓱᒪ ᓱᕈᓯᐅᑉ ᑐᓴᖅᑎᑕᐅᖃᑦᑕᖅᑐᓐ, ᑖᓐᓇ ᓱᕈᓯᑯᓗᒃ ᑎᒍᔭᐅᔭᕌᖓᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑦᑐᕆᔭᐅᒍᒪ ᐅᕙᖓ ᐋᓐᓂᓂᖅᐹᖑᒐᔭᖅᑐᖓ, ᐃᓚᒋᔭᐅᔪᓂᒃ 
ᐃᓚᑦᑎᓐᓂᒃ. ᐱᓕᕆᕝᕕᔅᓯ ᑖᓐᓇ ᐋᖅᑭᒃᓯᒃᑲᓐᓂᕆᐊᖃᖅᑰᖅᑐᖅ ᐊᑐᐊᒐᕐᒥᓐᓂᒃ ᐊᑐᕈᓐᓇᖅᓯᓂᐊᕐᒪᑦ 
ᐃᓘᓐᓇᑦᑎᐊᖏᓐᓄᑦ ᐃᓚᒋᔭᐅᔪᓄᑦ. ᐅᖃᐅᓯᒃᓴᑐᐃᓐᓇᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖅᑕᐅᔪᑎᑦ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᐅᕙᓂ Business Plan-ᒥ H-3, ᐃᓄᐃᑦ ᖃᐅᔨᒪᔭᑐᖃᖏᓐᓂᓕᕆᔪᖅ. 
ᐅᖃᖅᓯᒪᒻᒪᑦ ᑖᒃᑯᐊ ᓄᓇᓕᓐᓂ ᑲᑎᒪᔨᕋᓛᖑᔪᒡᒎᖅ ᕼᐋᒻᓚᑦ ᑲᑎᒪᔨᕋᓛᕆᔭᖏᑦ ᐱᓕᕆᐊᖃᕐᓂᕐᒪᑕ ᑕᒪᒃᑯᓂᖓ 
ᐋᓂᐊᖃᓐᓇᖏᑦᑐᓕᕆᓂᕐᒥᓪᓗ ᐃᓄᓕᕆᓂᕐᒥᓪᓗ. ᑖᒃᑯᐊ ᑲᑎᒪᓕᕌᖓᑕ ᓄᓇᓕᓐᓂ ᑲᑎᒪᔨᕋᓛᖑᔪᑦ 
ᑕᒪᒃᑭᓐᓂᖃᐃ ᓇᔭᓐᖑᐊᒥᓪᓗ ᐃᓄᓕᕆᔨᒥᓪᓗ ᑲᑎᒪᖃᑕᐅᔪᖃᑉᐸᑉᐳᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼ-3 ᐱᓕᕆᐊᒃᓴᓄᑦ ᐸᕐᓇᐅᑎᓄᑦ 
ᐅᕝᕙᓘᓐᓃᑦ ᐊᑐᕈᒫᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓂᑦ ᐸᕐᓇᐅᑎᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᖃᕋᕕᑦ ᑖᔅᓱᒧᖓ.  
ᒪᓕᒐᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑕ ᐊᖏᖅᑕᐅᓚᐅᖅᓯᒪᔪᑦ ᕼᐊᒻᒪᓚᒃᑯᑦ ᐊᖅᑯᑎᒋᔭᐅᓪᓗᑎᑦ 
ᐊᒻᒪᓗᑦᑕᐅᖅ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖃᕐᑎᖏᑕ ᑖᒃᑯᐊ ᒪᓕᒐᖏᑦ ᐊᖏᖅᑕᐅᓚᐅᖅᑐᖅ ᖃᓄᖅ 
ᐃᖏᕐᕋᓂᖃᕐᓂᐊᕐᒪᖔᑕ, ᓄᓇᓖᑦ ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ ᐋᓐᓂᐊᓯᐅᑎᓪᓗ ᐃᓚᐅᖃᑦᑕᖅᑐᑦ 
ᑲᑎᒪᔪᖃᖅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  
 
ᓄᓇᓕᓐᓂ ᑕᐃᒃᑯᐊ ᐊᐅᓚᓂᖃᑦᑎᐊᖁᖃᑦᑕᕐᓗᒋᑦ ᐃᓚᖏᑦ ᑲᑎᒪᔨᕋᓛᖃᓗᐊᓐᖏᒻᒪᑕ ᓄᓇᓕᓐᓂ ᐃᓚᖏᓐᓂ 
ᓄᓇᓖᑦ ᒐᕙᒪᒃᑯᖏᑕ ᑲᑐᔾᔨᖃᑎᒌᖏᑎᒍᑦ. ᑕᐃᒃᑯᑎᒎᓇᖅ ᒪᓕᒐᓕᐅᕈᓐᓇᓚᐅᕐᒪᑕ ᖃᓄᖅ ᑲᑎᒪᔨᕋᓛᑦ 
ᐊᐅᓚᓂᖃᕐᓂᐊᕐᒪᖔᑕ ᖃᓄᕐᓗ ᐃᑲᔪᖅᑐᐃᓂᐊᕐᒪᖔᑕ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᕐᓗᒋᓪᓗ 
ᓯᕗᓪᓕᐅᔾᔭᖏᓐᓂ.  
 
ᑖᒃᑯᐊ ᓄᑖᑦ ᒪᓕᒐᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖃᓯᐅᔾᔨᓯᒪᒻᒪᑕ ᐋᓐᓂᐊᖃᕐᓇᖏᑦᑐᓕᕆᑎᑦᑎᓂᕐᒧᑦ 
ᑕᖅᑲᒃᑯᓄᖓ ᐅᐸᓗᖓᐃᔭᐅᑎᓄᑦ ᐊᒻᒪ ᖃᓄᐃᓐᖏᑎᐊᕐᓂᕐᒧᑦ ᐸᕐᓇᐅᑎᒋᔭᐅᔪᑦ ᐃᑲᔪᖅᓱᐃᔾᔪᑕᐅᓗᑎᑦ 
ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑕᓖᒃ. ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᖃᐅᓯᖃᖅᑐᖅ ᑎᑎᕋᖅᓯᒪᒻᒪᑕ ᑕᒪᒃᑮᓐᓂᑦ 
ᐱᓕᕆᐊᖃᕐᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᓪᓗ ᐃᓄᓕᕆᓂᕐᒥᓗ ᓄᓇᓕᒻᒥᐅᑦ ᐃᓱᒫᓘᑎᒋᔭᖏᓐᓂ 
ᐋᖅᑭᒋᐊᖁᔭᖏᓐᓂᓪᓗ ᐱᔾᔪᑎᖃᖅᖢᑎᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓄᓕᕆᓂᕐᒥᓪᓗ ᑕᕝᕙᓂ ᓄᓇᓕᐅᑉ 
ᐃᓗᐊᓂ. ᑕᒪᒃᑯᐊ ᐊᐱᕆᒃᑲᓂᕐᓚᖓ ᐃᓄᓕᕆᔨᓂᒋᑦ ᑕᕝᕙᓂ ᓄᓇᓕᒻᒥ ᑖᒃᑯᐊ ᑲᑎᒪᔨᕋᓛᑦ ᑲᑎᒪᓕᕌᖓᑕ 
ᑲᑎᒪᔪᖃᒻᒫᐸᑉᐳᖅ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ.  

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐊᕐᕌᒍᓂ ᒪᕐᕉᓐᓂᒃ ᐃᓪᓗᐊᖅᓴᐃᓇᓱᐊᖅᖢᑕ ᐊᐅᓚᑦᓯᐊᕐᓂᖏᓐᓂ ᑲᒪᓇᓱᐊᖅᖢᑕ ᑲᑎᒪᓕᕌᖓᑕ ᒧᓇᖅᕼᐄᓪᓗ 
ᐃᓄᓕᕆᕖᓪᓗ ᐃᓚᖏᑦ ᑲᑎᒪᖃᑕᐅᖃᑦᑕᕋᓗᐊᖅᑐᑎᑦ.  
 
ᑭᓯᐊᓂᑦᑕᐅᖅ ᐃᓚᖏᑦᑕᐅᖅ ᐊᐅᓚᑦᑎᐊᖏᒃᑲᓗᐊᕐᒪᑕ ᑕᕝᕙᓕ ᒪᐃᔭᒋᔭᐅᔪᓂᒃ ᐊᖏᖅᑕᐅᓯᒪᒻᒪᑕ 
ᑕᐃᒪᑦᓇᐃᖁᓐᓇᐅᒐᓗᐊᖅ ᑖᒃᑯᐊ ᐃᓄᓕᕆᕖᓪᓗ ᒧᓇᖅᕼᐄᓪᓗ ᑲᑎᒪᔪᓐᓇᖅᐸᑕ ᐃᓄᐃᑦ ᓄᓇᓕᕋᓛᖏᑦ. ᑖᒃᑯᐊ 
ᐃᓱᒫᓘᒋᔭᐃᑦ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᒥᔅᓵᓄᓪᓗ ᐃᓅᖃᑎᒌᑦᑎᐊᓂᕐᒧᑦ ᒥᔅᓵᓄᓪᓗ ᑲᑎᒪᖃᑎᒋᓗᒋᑦ 
ᐃᓪᓗᐊᖅᕼᐊᐃᓐᓇᕈᐊᕌᑦᑕ ᐋᓐᓂᐊᖅᑕᐃᓕᓂᐅᑉ ᒥᔅᓵᓄᑦ Public Health Strategy ᑕᐃᒪᓐᓇ ᑕᐃᒍᖅᑕᓯ.  
 
ᐋᓐᓂᐊᖅᑕᐃᓕᒪᔾᔪᑎᔅᓴᓂᑦ ᕼᐊᓇᐅᒐᖃᕐᓂᐊᕈᑦᑕ ᐃᓄᐃᑦ ᓄᓇᓕᕋᓛᒦᓐᖔᖅᑐᑦ ᐃᑲᔪᖅᑐᕆᐊᖃᕋᑦᑎᒍ ᓱᓇᐅᕙᑦ 
ᑖᒃᑯᐊ ᐊᐅᓚᔪᒪᓂᐊᖅᑕᑎᑦ ᐃᓱᒫᓗᒋᔭᔅᓯ ᓄᓇᓕᕋᓛᑦ? ᑕᐃᒪᓐᓇᐃᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ ᖃᓄᖅ 
ᐃᓪᓗᐊᖅᕼᐊᐃᕚᓪᓕᕈᓐᓇᖅᐱᑕ ᓄᓇᓕᕋᓛᓂᑦ ᑲᑎᒪᖃᑎᖃᕐᓗᑕ. ᑕᐃᒪᓐᓇᐃᑦᑎᓇᓱᐊᖅᑐᒍᑦ ᐃᓄᓕᕆᔨᒃᑯᓂᓪᓗ 
ᒧᓇᖅᕼᐃᓂᕐᓗ ᓄᓇᑉᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ: ᖃᓪᓗᓈᑎᑐᑦ ᑕᐃᔭᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ Coordinator ᑐᑭᒧᐊᖅᑎᑦᑎᔨᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᓂᑦ ᐃᓄᓕᕆᔨᒃᑯᓐᓂᓗ. ᑖᓐᓇ ᐱᓕᕆᖃᑎᖃᒻᒫᐸᑉᐳᖃᐃ 
ᓄᓇᓕᓐᓂ ᑲᑎᒪᔨᕋᓛᖑᔪᓂᑦ ᐅᕝᕙᓘᕝᕙ ᑕᕝᕙᓃᓐᓇᖅ ᐃᖃᓗᓐᓂ ᐱᓕᕆᐊᖃᓗᐊᖅᐸ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ Coordinator ᑕᒫᓂ ᐃᖃᓗᓐᓃᑦᑐᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ ᐊᐱᕆᒃᑲᓂᕐᓚᖓ. ᓄᓇᓕᓐᓂ ᐄ, ᑲᑎᒪᔨᕋᓛᖑᔪᓂᑦ ᐱᓕᕆᖃᑎᖃᒻᒫᐸᒃᐸ 
ᓇᐅᒃᓘᕝᕙ? ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᑭᒧᐊᒃᑎᑦᑎᔨ ᐱᓕᕆᕕᑦᑎᓐᓂ ᐊᖓᔪᖅᑳᒃᑯᕕᒻᒥ ᐃᖅᑲᓇᐃᔭᖅᑐᑦ. ᑕᐃᒃᑯᐊᓕ ᓄᓇᓕᓐᓂ 
ᐋᓐᓂᐊᖃᕐᓇᖏᑦᑐᓕᕆᕝᕕᖓᓂ ᐃᖅᑲᓇᐃᔭᖅᑐᖅ ᐱᓕᕆᖃᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᕗᑦ ᑐᓴᖅᑎᑕᐅᕙᓪᓕᐊᕙᑉᐳᑦ ᑐᓴᐅᒪᑦᑕᖅᐳᖃᐃ ᓄᓇᓕᓐᓂ  
ᐃᓱᒫᓘᑎᒋᔭᐅᔪᓂᒃ  

ᑲᑎᒪᔨᕋᓛᑦ ᑲᑎᓚᐅᕌᓂᒃᑳᖓᑕ ᑐᓴᖅᑎᑕᐅᕙᑉᐳᖃᐃ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᑭᒧᐊᑦᑎᓯᔨᐅᔪᖅ 
ᑕᕝᕙᓂ ᐱᓕᕆᕝᕕᒋᔭᖓᓂ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᒧᐊᑦᑎᑦᑎᔨᖓᓐ ᑐᑦᑕᕕᒻᒥ 
ᐃᖅᑲᓇᐃᔭᖅᑐᖅ ᐋᖅᑭᒃᓱᐃᕙᓪᓕᐊᓪᓗᓂ ᑕᒪᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ ᑐᕌᖔᔪᓂᒃ.  
 
ᐊᒻᒪᓗ ᑐᓴᖅᑎᑕᐅᖃᑦᑕᕐᒪᖔᓐ ᐋᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᖏᔪᖅᑳᖏᑦ ᑕᒪᒃᑯᐊ 
ᐊᑐᐃᓐᓇᕈᖅᑎᓂᐊᖅᑕᒃᑲ ᐃᓕᓐᓄᑦ. ᐅᖄᓚᖃᑦᑕᕐᒪᖔᓐ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᑦ ᑎᑎᕋᖅᕕᖓ 
ᐊᖅᑯᑕᐅᖃᑦᑕᕐᒪᖔᓐ ᓇᓗᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑐᑭᓯᓂᓗᓗᐊᖅᑐᖓᐃᓛᒃ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᕈᓐᓇᖅᓯᕙᓪᓕᐊᑐᐃᓐᓇᕐᓂᖅ ᒐᕙᒪᒋᔭᑦᑎᓐᓂ ᖃᓄᖅ ᐱᒻᒪᕆᐅᑎᑕᐅᒐᓗᐊᕐᒪᖔᓐ. ᑖᓐᓇᖃᐃ IQ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ. 
 
ᑐᑭᒧᐊᑦᑎᑦᑎᔨᐅᔪᖅ ᑕᒫᓂ ᐱᓕᕆᕝᕕᒋᔭᖓᓐᓂ ᖃᓄᖅ ᐱᓕᕆᖃᑎᖃᓪᓗᐊᖅᓯᒪᒻᒪᖔᓐ ᓄᓇᓕᓐᓂᒃ 
ᑲᑎᒪᔨᐊᓛᖑᔪᓂᓪᓘᓐᓃᑦ ᕼᐋᒻᓚᖑᔪᓂᓪᓘᓐᓃᑦ ᐊᓯᖏᓐᓂᓘᓐᓃᑦ ᐊᕕᑦᑐᖅᓯᒪᔪᓂᓘᓐᓃᑦ (Regions) 
ᐅᕝᕙᓘᓐᓂᑦ ᓄᓇᓕᓪᓚᕆᓐᓂᒃ. ᑕᒪᓐᓇ ᖃᓄᖅ ᐃᓱᒪᒋᔭᐅᓯᒪᒻᒪᖔᖅ, ᖃᓄᕐᓗ ᒪᓕᒐᐅᕙᓪᓕᐊᒻᒪᖔᑦ 
ᐅᓄᒃᑳᑲᓐᓂᕈᓐᓇᖅᐳᖃᐃ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐋᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᑖᓐᓇ ᐆᑦᑑᑎᒋᓗᒍ ᑭᐅᓇᕼᐅᐊᓐᓂᐊᐸᒃᑯᓐ ᖃᓄᖅ ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖓ ᕼᐊᓇᕕᖓ ᐃᑲᔪᖅᑐᕆᐊᕼᐊᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ. ᐅᕙᓂ ᐃᖃᓗᓐᓂ 
ᐊᖓᔪᖅᑳᖃᕐᕕᒻᒥ ᑕᐃᒍᖅᑕᐅᑕᕆᕗᖅ ᐃᖅᑲᓇᐃᔭᖃᑦᑕᕐᒪᓐ ᐃᑲᔪᔅᓯᐊᖃᑦᑕᕐᒪᓪᓗ ᑖᒃᑯᓂᓐᖓᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᓴᓇᐅᒐᕆᔭᐅᔪᓂᒃ ᐆᑦᑑᑎᒋᓗᒍ ᑖᓐᓇ ᐃᕐᓂᕼᐅᒃᓂᖅ Midwifery Legislation.  
ᑖᓐᓇ ᐆᑦᑑᑎᒋᒍᑦᑎᒍ (ᑐᓵᔨᑎᒍᑦ) ᖃᓄᖅ ᑕᒪᒃᑯᐅ ᐃᓕᐅᖅᑲᕈᓐᓇᖅᐱᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᑖᓐᓇ 
ᐃᖅᑲᓇᐃᔭᕋᔭᖅᑐᖅ ᑕᒪᒃᑯᓄᖓ ᐱᒋᐊᖅᑎᑕᐅᓯᒪᔪᓂᒃ.  
 
ᐊᒻᒪ ᐊᑐᐊᒐᐃᑦ ᐊᓯᔾᔨᐸᓪᓕᐊᓂᖏᑦ ᐃᓐᓇᕐᓄᑦ ᑐᕌᖓᔪᑦ ᒪᓕᒃᑎᖃᖃᑦᑕᕆᐊᖃᒻᒪᖔᖏᓐ. 
ᒪᓕᒃᑎᖃᖃᑦᑕᕆᐊᖃᕐᓂᖏᑦ ᑕᒪᒃᑯᐊ ᐃᓕᐅᖅᑲᑉᐸᓪᓕᐊᔭᕗᑦ ᑖᒃᑯᓄᖓ ᐊᑐᐊᒐᑦᑎᓐᓄᑦ.  
 
ᑖᓐᓇ ᑐᑭᒧᐊᑦᑎᒋᔭᐅᔪᖅ ᐃᑲᔪᖅᑎᒋᔭᐅᖃᑦᑕᖅᑐᖅ ᑕᒪᒃᑯᓄᖓ ᐱᓕᕆᕝᕕᑦᑕ ᐃᓗᐊᓂ ᐊᒡᒍᑐᖅᓯᒪᓂᖏᓐᓂ 
ᐊᒻᒪᓗ ᐃᖅᑲᓇᐃᔭᖃᑎᖃᖃᑦᑕᖅᖢᓂ ᑐᑦᑕᕕᒻᒥ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᕋᓛᖏᓐᓄᑦ. ᑖᒃᑯᐊᓗ 
ᐃᒃᓯᕚᖅᑕᖃᐅᑦᖢᑎᑦ ᐃᓐᓇᕐᓂᒃ.  

ᐱᖁᔭᕐᔪᐊᖅᑕᖃᓕᖅᐸᑦ ᓄᑖᒥᒃ ᑕᐃᓐᓇ ᐊᖅᑯᑎᒋᓗᑎᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 
ᐊᖅᑯᓵᖅᑕᐅᒐᔭᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᐅᖅᑲᖅᑕᐅᔪᓐᓇᓂᐊᕐᒪᑕ ᑕᕝᕗᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᕝᕙᓂᑦᓴᐃᓐᓇᖅ Business Plan-ᒥ, H-11 ᐃᓄᓕᕆᔨᓂᒃ ᐅᓂᒃᑳᖅᑐᓂᒃ. ᑖᒃᑯᐊ 
ᓄᓇᓕᓐᓂ 50-ᐅᒪᑕᒎᖅ. ᐅᐊᑦᑎᐊᖅ ᑐᓴᓕᓚᐅᖅᖢᑕᓗ ᖃᓄᕉᖅ 51-ᖑᓕᖅᑐᓂᒃ.  
 
ᑎᑎᕋᖅᓯᒪᒻᒫᖓᑕ ᑖᒃᑯᐊ ᓄᓇᓕᓐᓂᒎᖅ ᐃᑲᔪᒻᒫᑕᕐᒪᑕ ᑕᒪᒃᑯᐊ ᐃᓄᐃᑦ ᐊᓯᖏᓪᓘᓐᓃᑦ 
ᐊᔪᕈᓐᓃᐸᓪᓕᐊᑦᓯᐊᖁᓪᓗᒋᑦ. “They assist individuals by helping them develop their own skills.” 
ᐅᓂᒃᑳᕈᓐᓇᖅᐳᖃᐃ ᒥᓂᔅᑕ ᖃᓄᖅ ᑕᒪᓐᓇ ᐱᓕᕆᐊᖑᑦᑕᕐᒪᖔᓐ ᑕᒪᒃᑯᓂᖓ ᐃᓄᓕᕆᔨᐅᔪᓂᒃ ᓄᓇᓕᓐᓂ. 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓕᓐᓂᐊᕐᑎᑦᑎᖃᑦᑕᖅᑐᑦ ᐃᓄᓕᕆᔨᓂᒃ ᐃᓄᓕᕆᔨᓐᖑᑎᐊᕐᓂᐊᕐᒪᑕ ᐊᒻᒪᓗ ᑎᒃᑯᐊᖅᑕᐅᔭᕆᐊᖃᑦᖢᑎᒃ ᓱᕈᓰᑦ 
ᑲᒪᒋᔭᐅᓂᖏᑦᑕ ᐱᖁᔭᕐᔪᐊᖓᒍᑦ. ᐱᓕᒻᒪᔅᓴᖅᑕᐅᖃᑦᑕᖅᑐᓐ ᐃᓕᓐᓂᐊᖅᑎᑕᐅᓪᓗᑎᓪᓗ 
ᓇᓗᓇᐃᒃᑯᑕᖅᑖᕐᓗᑎᓪᓗ.  
 
ᖃᓄᑭᐊᖏᓐᓇ ᐅᖃᐅᓯᖅᑕᒪ ᐊᑐᖃᑦᑕᖅᑑᒐᓗᐊ ᑭᓯᐊᓂ ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐱᖁᔭᕐᔪᐊᑦ ᐃᓗᐊᒍᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒪᑕ ᐃᓄᓕᕆᔨᓕᒫᑦ ᐱᓕᕆᓪᓚᕆᓚᐅᙱᓐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ)  ᐃᒻᒪᖃ ᖃᓪᓗᓈᑐᑦ ᐊᐱᕆᓇᔭᕈᒪ. 
(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒃᑲᐃᔪᓐᓇᕐᐹ ᑕᐃᒃᑯᐊ 51 ᐃᓄᓕᕆᔨᒃᑯᑦ ᖃᓄᖅ ᐃᖃᔪᖃᑦᑕᕐᒪᖔᑦ 
ᐱᓕᒻᒪᒃᓴᐃᑎᓪᓗᒋᑦ ᐃᓄᖕᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐋᓕᒃᔅ ᑭᐅᓂᐊᕐᒪᑦ ᑕᒪᑐᒧᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᔭᐅᕆᓇᓱᖃᑦᑕᖅᑐᒍᑦ ᐃᖅᑲᓇᐃᔭᖅᑎᑦᑎᓐᓂᒃ. ᑕᐃᒃᑯᐊ ᐃᓄᐃᑦ 
ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᖅᑎᑕᐅᓗᑎᒡᓗ ᐊᒻᒪᓗ, ᒪᓕᒐᓂᒃ ᑐᑭᒧᐊᕈᑎᓂᒡᓗ ᐋᖅᑭᒃᓱᐃᓯᒪᔪᒍᑦ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ ᐊᒻᒪᓗ, ᑭᒡᒐᖅᑐᐃᔨᒋᔭᐅᔪᑦ ᒐᕙᒪᒃᑯᓐᓂᒃ 
ᑐᑭᓯᐅᒪᑦᑎᐊᕐᓂᐊᕐᒪᑕ ᖃᓄᖅ ᐱᕙᓪᓕᐊᔾᔪᓯᖃᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐅᖃᓕᒫᑦ ᑕᐃᖅᑲᐅᔭᑎᒃ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 
ᐃᓄᓕᕆᔨᓅᑦ ᐅᕙᓘᓐᓃᑦ ᐃᓄᖕᓂ ᑕᐃᒪᓐᓇ ᑎᑎᕋᕐᓯᒪᖅᑰᔨᖤᕐᒪᑦ. ᖁᔭᓐᓇᒦᒃ.  
 
ᐃᒃᓯᐅᕙᐅᑕᖅ: ᖁᔭᓐᓇᒥᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᑯᐊ ᒪᕐᕉᐃᓕᖓᖅᑰᕐᒪᑕ ᐃᖅᑲᓇᐃᔭᖅᑎᕗᑦ 
ᐃᓕᓐᓂᐊᖅᑎᑕᐅᖤᖅᐳᑦ ᐊᒻᒪᓗ, ᐃᓕᓐᓂᐊᖅᑎᑕᐅᓗᑎᒃ ᐱᓕᒻᒪᒃᓴᖅᑕᐅᓗᑎᒡᓗ ᒪᑯᐊ ᑎᒍᐊᙳᐊᖃᖃᑦᑕᖅᑐᑦ 
ᐃᓕᓐᓂᐊᖅᑎᑕᐅᕙᒃᖢᑎᒃ ᐱᓕᒻᒪᒃᓴᖅᑎᑕᐅᖃᑦᑕᖅᖢᑎᒡᓗ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᑕᐃᒃᑯᐊ 
ᒪᓕᒐᕗᑦ ᒪᓕᒃᖢᑎᒃᑯᑦ. ᐆᒃᑑᑎᒋᓗᒍ ᐊᑕᐅᓯᖅ. 
 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᖅᑕᖃᐅᕐᒥᔪᖅ ᑕᐃᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᑲᑎᒪᔨᕋᓛᑦ 
ᖃᐅᔨᒪᓂᐊᕐᒪᑕ ᖃᓄᐃᓕᐅᖅᑎᐅᒻᒪᖔᖏᑦ ᐃᓄᓕᕆᔨᒃᑯᑦ. ᐃᑲᔪᖅᓯᐅᑎᒋᖃᑦᑕᖅᑕᕗᖑᑯᐊ 
ᐱᕚᓪᓕᕈᓐᓇᕐᓂᐊᕐᒪᑕ ᐊᓯᖏᑦ. ᐱᓕᕆᐊᒃᓴᒥᓂᒃ ᐱᓕᕆᑦᑎᐊᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᒻᒪᑦᑕᐅᖅ ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᑕᒪᑦᑐᒪ ᒥᒃᓵᓄᑦ ᐆᒃᑑᑎᓂᒃ ᑕᒪᒃᑯᐊ 
ᐊᑐᕋᔪᒃᑖᓗᒋᒐᑦᑎᒃᑯᑦ. ᒥᔅᑕ ᑲᑦᑐᖏᓐᓇ ᐆᒃᑑᑎᓕᐅᕈᒪᖅᑲᐅᒻᒪᑦ ᒥᔅᑕ ᓯᒪᐃᓚᒃ ᐆᒃᑑᑎᓕᐅᕈᒪᖤᖅᑲᐅᒋᕗᖅ 
ᐅᕙᖓᓗ. ᑕᒪᒃᑯᐊ ᓴᖅᑭᓪᓚᕆᓲᖑᖕᒪᑕ ᓄᓇᓕᖕᓂ ᐅᓂᒃᑳᖅᑐᐊᑐᐃᓐᓇᐅᙱᒻᒪᑕ.  
 
ᑖᓐᓇ ᒥᓂᔅᑕ ᐊᐱᕆᓕᕌᖓᑦᑎᒃᑯ ᐆᒃᑑᑎᓕᐅᖃᑦᑕᖅᑐᒍ ᑐᑭᓯᓂᐊᕐᒪᑦ ᖃᓄᐃᑦᑐᓂᒃ ᐅᖃᐅᓯᖃᓕᕋᓗᐊᕐᒪᖔᑦᑕ 
ᑭᓯᐊᓂᑦᑕᐅᖅ ᐱᔭᕆᐊᑐᔪᖅ ᐊᔪᕐᓇᖅᑐᐊᓘᖃᑦᑕᕐᒪᑦ ᐆᒃᑑᑎᓕᐅᔾᔮᖏᑦᑐᖓᓕ ᑭᓯᐊᓂᓕ ᑐᑭᓯᓂᐊᖅᑐᒃᓴᐅᕗᑦ 
ᑖᓐᓇ ᒥᓂᔅᑕᕆᔭᐅᔪᖅ. ᓱᓕᔪᓐᓇᐅᑎᓪᓚᕆᖕᓂᒃ ᐊᑐᕐᓂᐊᖅᑐᖓ ᑕᐃᓯᙱᓪᓗᖓ ᐊᑎᕐᓂᒃ.  
 
ᐆᒃᑑᑎᒋᓗᒍ, ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᖅᑲᐅᒐᕕᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᑭᒧᐊᒃᑏᑦ 
ᖃᐅᔨᓴᐃᖃᑦᑕᕐᐳᑦ ᐊᑐᐊᒐᑎᒍᑦ ᑎᓕᐅᕈᑎᓕᐊᕆᓯᒪᔭᕐᓂᒃ ᑐᕌᒐᒃᓴᓕᐊᕆᓯᒪᔭᕐᓂᒡᓗ. ᑕᐃᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᑭᒧᐊᒃᑎ ᐃᓱᒪᓐᓂᕐᐸᑦ ᑕᐃᒃᑯᐊ ᑎᓕᐅᕈᑏᑦ ᐃᓕᔅᓯᓂᙶᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᓕᒃᓯᒪᙱᑉᐸᑕ ᓄᖅᑲᖅᑎᑦᑎᔪᓐᓇᕐᐹ ᑕᐃᔅᓱᒥᖓ? ᑎᓕᐅᕈᑎᓕᐊᕆᓚᐅᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑐᖏᓕᕋ ᑭᐅᓂᐊᕐᒪᑦ ᖃᓄᖅ ᐱᕙᓪᓕᐊᔾᔪᓯᖃᖃᑦᑕᕐᒪᖔᑦᑕ 
ᐊᑐᐊᒐᓕᐅᖃᑦᑕᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ ᑐᑭᒧᐊᒃᑎᖓ ᐊᒃᓱᐋᓗᒃ ᐱᕐᔪᐊᖑᔪᖅ 
ᐱᓕᕆᕝᕕᑎᓐᓂ. ᐊᒻᒪᓗ ᐃᓚᖏᓐᓂ ᐋᖅᑭᓱᐃᓕᕌᖓᑦᑕ  

ᐊᑐᐊᒐᓂᑦ ᐱᓕᕆᐊᖑᖅᑎᑕᐅᔪᔅᓴᓂᓪᓗ ᑖᓐᓇ ᑐᑭᒧᐊᒃᑎ ᕿᒥᕐᕈᓇᓲᖑᕗᖅ ᑎᑎᖅᑲᓂᑦ ᐋᖅᑭᓱᖅᑕᐅᕙᓪᓕᐊᔪᓂᑦ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᓄᖅ ᐃᓱᒪᒋᒻᒪᖔᖅ ᐋᖅᑭᔅᓱᐃᓲᖑᓪᓗᓂ.  
 
ᐃᓛᓂᒃᑯᑦ ᐃᑲᔪᖃᑦᑕᖅᑐᒍᑦ ᑕᐃᓐᓇ ᑐᑭᓕᐊᕆᔭᐅᓇᓱᒃᑐᖅ ᑐᑭᒧᐊᒃᑎᒧᑦ ᑲᒪᒋᔭᐅᓂᐊᕐᒪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑲᔪᓪᓚᕆᖃᑦᑕᖅᑐᒍᑦ ᐋᖅᑭᔅᓱᐃᓕᕌᖓᑦᑕ ᑕᒪᒃᑯᓂᖓ ᑎᑎᖅᑲᓂᑦ 
ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐃᓗᐊᓂ. 
 
ᐊᒻᒪᓗ ᑭᐅᒋᐊᕐᓗᒍ ᑖᔅᓱᒪ ᐊᐱᖅᑯᑎᒋᖅᑲᐅᔭᖓ ᐃᓚᖏᓐᓂ ᐱᕙᓪᓕᐊᔾᔪᓯᕐᓂᑦ ᓄᖅᑲᖓᑎᑦᑎᑲᐃᓐᓇᖃᑦᑕᖅᑐᖓ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᑭᒧᐊᑦᑎᖓ ᐅᕙᑦᑎᓐᓄᑦ ᐅᓂᒃᑳᕈᓐᓇᓂᐊᕐᒪᑦ ᖃᓅᒻᒪᖔᑦ. ᐃᓛ, ᑕᐃᒪᐃᑦᑐᓕᕆᔨ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᔨᐅᓐᖏᑐᕐᔪᐊᒻᒪᕆᐋᓘᒐᒪ ᑕᐃᓐᓇᐅᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓗ, ᐃᓕᒃᐸᓪᓕᐊᕋᔮᕋᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᖁᓐᓂᓄᖅᑲᐃ ᑎᑭᓪᓗᒍ ᑐᑭᓯᕙᓪᓕᐊᓂᐊᖅᑐᖓ ᑖᓐᓇᒎᖅ ᐊᑯᓂᐋᓗᒃ ᐃᓕᒃᐸᓪᓕᐊᓇᕐᒪᑦ.  
 
ᐃᓛ, ᐃᓄᓕᕆᔨᒃᑯᓪᓗᐊᕌᓗᑑᓐᖏᑦᑐᖅ ᒐᕙᒪᒃᑯᓪᓗ ᐱᓕᕆᕝᕕᖏᑦ ᐆᒃᑐᑎᒋᓪᓗᒍ ᐊᑲᐅᓐᓈᕐᓂᐊᕐᒪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑯᑎᒋᑐᐃᓐᓇᕐᓂᐊᕋᒃᑭᑦ. ᑕᐃᑯᓂᖓ ᓄᑕᐅᓐᖏᑦᑐᓂᑦ ᓄᓇᑦᓯᐊᒦᓐᖔᖅᑐᓂᑦ 
ᐱᖁᔭᕐᔪᐊᕐᒥᑦ ᐊᑐᖅᑐᒍᑦ, ᑕᐃᒪ ᓇᓗᓇᐃᖅᓯᕗᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᒪᓕᒃᑐᒍᑦ ᑖᒃᑯᑎᒎᓇᖅ 
ᐱᓕᕆᐊᖑᖅᑎᖃᑦᑕᖅᑕᑦᑎᒍᑦ ᑭᓯᐊᓃᓛᒃ ᓱᓕ ᐱᖁᔭᕐᔪᐊᖅ ᒪᓕᒋᐊᖃᕆᓪᓗᑎᒃᑯ ᑕᒪᓐᓇ ᐅᐃᒪᓇᖅᑑᒐᓗᐊᖅ 
ᐊᐱᖅᑯᑎᒋᖅᑲᐅᕙᕋ. ᖃᖓᓕ ᓇᒻᒥᓂᖅ ᐱᖁᔭᕐᔪᐊᖅᑖᓛᓕᖅᐱᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᐊ 
ᐃᓪᓗᓕᓱᖅᑕᐅᓂᐊᕐᒪᑕ ᑕᕝᕗᖓ? 
 
ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐊᑖᒍᑦ ᒪᒃᐱᒐᖅ ᕼ-5-ᒥᑦ ᐅᑯᓇᓂ ᐊᑐᕈᒫᕐᓂᐊᖅᑐᓂ ᑳᓐᑐᕌᖅᑕᐅᓯᒪᔪᑦ ᐱᔨᑦᑎᕈᑏᑦ 
ᒥᑭᓐᓂᖅᓴᐃᑦ ᐊᕐᕌᓂᓂᑦ ᑭᓯᐊᓂ $15,974,000-ᖑᔪᑦ ᑳᓐᑐᕌᖅᑕᐅᔪᑐᐃᓐᓇᑦᑎᐊᓄᑦ ᐊᑐᖅᑐᑦ. ᒥᓂᔅᑕ 
ᐅᓂᒃᑳᕈᓐᓇᖅᐹ ᑭᓱᓕᕆᖃᑦᑕᕐᒪᑕ ᑕᐃᒃᑯᐊ ᑳᓐᑐᕌᖅᑕᐅᓯᒪᔪᑦ? ᖃᓄᖅ ᖃᓪᓗᓈᑦ ᓄᓇᖓᓐᓅᖅᑎᑕᐅᓂᐊᕐᒪᑖ 
ᓱᕈᓰᑦ ᖃᓪᓗᓈᑦ ᓄᓇᖏᓐᓂ?  
 
ᐅᓂᒃᑳᑲᐃᓐᓇᕈᓐᓇᖅᐹ ᐆᒃᑑᑎᓕᐅᕐᓗᓂ ᓱᒻᒪᑦ $15,974,000 ᓴᓂᕝᕙᖅᑕᐅᓯᒪᒻᒪᖔᖓᓂ ᑳᓐᑐᕌᖅᑎᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᔪᒐᕐᓃᑦᑕᕆᐊᓖᑦ ᑕᐃᑯᓄᖓ 
ᑐᕌᖓᔪᑦ ᓄᓇᕗᑦ ᐃᓗᐊᓂ ᓯᓚᑖᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᒡᓘᒃ. . . ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐊᕐᕚᕐᓗᒃ ᐊᑎᕋ.  
 
>>ᐃᓪᓚᖅᑐᑦ 

ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓇᔪᒐᐃᑦ ᑭᓲᒻᒪᑕ? ᐃᒃᑯᐊ ᑲᒪᒋᔭᐅᕖᑦ ᓇᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒃᑑᑎᒋᓗᒍ ᑕᐃᓐᓇ ᐃᖃᓗᓐᓂᑦ ᓱᕈᓯᕐᓄᑦ 
ᓇᔪᒐᕆᔭᐅᖃᑦᑕᖅᑐᖅ ᒫᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᕐᕈᐃᓐᓇᑯᓘᓕᖅᑑᒃ ᐊᐱᖅᑯᑎᔅᓵᒃᑲ. ᓱᕈᓯᖅ ᐃᔅᓯᓐᓇᑯᒋᔭᐅᑉᐸᑦ ᐊᖏᔪᖅᑳᖏᓐᓄᑦ 
ᐱᖁᔭᕐᔪᐊᕐᓂᒃ ᓯᖁᒥᑦᑎᖏᒻᒫᓐ, ᐃᓛᒃ ᐱᕋᔭᓐᓂᐅᖏᒻᒫᓐ? ᑕᐃᒃᑯᐊ ᕿᑐᓐᖓᓖᑦ ᐅᑯᐊ 298 ᓱᕈᓰᑦ ᖃᓄᖅ 
ᐊᑯᓂᐅᑎᒋᔪᖅ ᐱᔭᐅᓯᒪᓂᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒻᒪᐃᓐ. ᖃᑦᓯᓂᒃᑯᐊ ᑎᒍᔭᐅᓯᒪᒻᒪᖔᓐ 
ᓇᓗᔪᖓ. ᑕᒪᓐᓇ ᑐᑭᓯᒋᐊᓚᐅᕐᓗᒍ ᓇᓗᓇᐃᖅᓯᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖏᒻᒫᖓ, ᓱᕈᓯᖅ ᐃᒃᓯᓐᓇᑯᒋᔭᐅᑉᐸᑦ 
ᐊᖅᓵᖅᑕᐅᓇᔭᒻᒪᑕᐃᓛᒃ. ᐱᖁᔭᕐᔪᐊᓂ ᓯᖁᒥᑦᑎᕚ ᐅᕝᕙᓘᓐᓃᑦ ᖃᓄᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᓇᔭᖅᑐᖅ ᐊᖅᓵᖅᑕᐅᓇᔭᖅᑐᑎᓪᓗ 
ᓱᕈᓰᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐃᒪᓕ ᖃᐅᔨᒪᓐᖏᑉᐸᑦ ᑖᒃᑯᐊ ᖃᑦᓯᐅᔪᑦ ᑎᒍᔭᐅᓯᒪᒻᒪᖔᑕ ᖃᑦᑎᒃᑭᐊᖓᐃ 
ᐃᖅᑲᑐᖅᑕᐅᓕᖅᓯᒪᕙᓐ ᑲᒪᒋᔭᐅᖃᑦᑕᖅᓯᒪᕙᓪᓗ ᐃᖅᑲᑦᑐᐃᕕᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᓐᓂᑦ.  
 
ᐃᒫᒃ ᑕᒫᓂ ᐊᑕᐅᓰᓐᓇᓕᖓᔫᔮᕆᐊᖃᕋᓗᐊᕐᕋᑦᑕ ᖃᐅᔨᒪᑦᑎᐊᕐᕆᐊᖃᑦᑐᒍ ᑕᐃᒫᑦᓴᐃᓐᓇᖅ 
ᐊᑦᔨᒌᑎᑦᑎᒋᐊᖃᕋᑦᑕ. ᐱᓗᐊᖅᑐᒥᒃ ᒪᓕᒐᕐᒧᑦ.  
 
ᐊᖏᕐᕋᕆᔭᐅᔪᓪᓕ ᐃᒫᒃ ᐸᐃᕆᕕᕈᔪᑐᐃᓐᓇᐅᕙᓐ? ᑐᑭᓯᒍᒪᒐᒪ ᑕᒪᒃᑯᐊ ᐃᓕᓐᓂᐊᖅᓯᒪᔪᒻᒪᕆᓐᓂᒃ 
ᐱᓕᕆᓂᐊᖅᐸᑕ ᓱᕈᓯᕐᓂᒃ ᐅᑭᐅᖏᑦ ᑎᑭᓯᒪᓗᒋᖅᑲᐃ 6-ᒧᑦ. ᐸᐃᕆᕕᑦᑎᑑᑦ ᐊᐅᓚᔭᐅᔪᒥᒃ ᐃᓂᖃᑉᐸᑕ 
ᐊᖏᔪᖅᑳᖏᓐᓂᒃ ᑎᒍᔭᐅᓚᐅᖅᑎᓪᓗᒋ ᑕᕝᕙᓂ ᓄᓇᓕᓐᓂ  

ᐊᓪᓛᑦ ᐃᓕᓐᓂᐊᕐᕕᒻᒥ ᑲᒪᒋᔭᐅᓪᓗᑎᒃ ᐅᓪᓗᓕᒫᖅ. ᐊᑭᑭᓐᓂᖅᓴᐅᒐᔭᓐᖏᒻᒫᑦ ᑲᒪᒋᔭᐅᓇᓱᒃᑎᓪᓗᒋᑦ ᑕᐃᒫᒃ, 
ᑕᐃᒃᑯᐊ ᐊᖏᔪᖅᑳᖏᓐᓂᒃ ᐊᔅᓵᕈᑕᐅᓯᒪᔪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᐅᖃᐅᓯᕆᔭᕗᑦ ᑕᐃᒃᑯᐊ ᓱᕈᓰᑦ 
ᐃᓛᒃ ᐊᔅᓵᖅᑕᐅᓯᒪᔪᑦ. ᐆᑦᑑᑎᒋᓗᒍ ᑕᐃᒃᑯᐊ ᐊᖏᕐᕋᖏᓐᓂ ᑲᒪᒋᔭᐅᔪᓐᓇᖏᑦᑐᑦ ᐃᒫᒃ ᑎᒥᖓᒍᑦ ᐊᔪᔅᓴᓗᐊᖅᑐᑦ 
ᓇᔭ ᐃᓴᐱᐊᓚ ᐃᓪᓗᓕᒑᕐᔪᒻᒥ ᑕᐃᒪᓕ ᑕᐃᒪᐃᑦᑐᖃᑦᑎᓪᓗᒍ ᐃᒫᒃ ᑎᒥᖓᒍᑦ ᐃᓱᒪᖓᒍᓪᓘᓐᓃᑦ ᐊᔪᕈᑎᖃᑦᑐᓄᑦ 
ᑲᒪᒋᓚᕿᕙᑦᑕᕗᑦ ᑕᐃᒫᒃ ᐊᖏᕐᕋᖃᑦᑎᑦᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐱᑕᖃᖏᓛᖅ ᐊᑦᔨᐸᓗᖓᓂᒃ ᓲᕐᓗ ᐃᒫ 
ᐸᐃᕆᕕᑎᑐᕈᔪᒃ ᐊᐅᓚᓂᖃᑦᑐᒥᒃ ᐃᓚᖏᓐᓂᒃ ᓄᓇᓕᓐᓂ ᑲᔪᓯᑦᑎᐊᕐᓂᖃᑦᑐᒻᒪᕆᐊᓘᑎᓪᓗᒋᑦ ᑖᒃᑯᐊ ᓱᕈᓯᐅᔪᑦ 
ᑕᐃᒪᐃᓪᓗᐊᖃᑎᒋᔭᒥᓂᒃ ᐱᖃᑎᖃᓪᓗᑎᒃ ᐊᒻᒪᓗ ᐃᓛᒃ ᓱᕈᓯᐅᓗᑎᒃ ᐱᕈᔅᓴᓗᑎᒃ. ᐊᐱᕆᖅᑲᐅᒐᒃᑯ 
ᕿᒥᕐᕈᒍᒪᒍᓐᓇᖅᑯᖃᐃ ᐋᖅᑮᓂᕐᒧᑦ ᕿᒥᕐᕈᓗᒋᑦ ᑕᒪᒃᑯᐊ ᐊᑲᐅᓂᖅᓴᐅᒐᔭᕐᒪᖔᑕ ᒪᓕᒐᓕᐅᓕᖅᑎᓪᓗᒋᑦ ᑕᒪᐅᖓ 
ᓄᓇᕗᒻᒧᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐱᕙᓪᓕᐊᓕᕋᑦᑎᒍ ᑕᒪᒃᑯᐊ 
ᐃᓱᒪᒋᒋᐊᕈᓐᓇᖅᑕᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕐᕚᕐᓗᒃ. ᑕᕝᕙᓃᑉᐳᒍᑦ (ᑐᓵᔨᑎᒍᑦ) ᒪᑉᐱᒐᖅ ᕼ-5. ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐅᒪᔾᔪᑎᓄᑦ, 
ᓂᕈᐊᖅᑕᐅᓂᐊᖅᑐᑦ. $29,112,000. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ H-6 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᑭᒃᑯᑐᐃᓐᓇᕐᓄᑦ ᖃᓄᐃᙱᑎᑦᑎ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐊᓯᐊᓄ ᐱᔭᔅᓴᖃᕐᒥᒐᑕ ᒫᓐᓇᐅᔪᖅ ᓄᖅᑲᕈᒪᓕᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑐᖃᕐᒪᑦ ᓄᖅᑲᕆᐊᕈᒪᓕᖅᑐᓂ, ᑖᓐᓇ 
ᐊᐃᕙᔾᔪᑕᐅᒍᓐᓇᖏᑦᑐᖅ ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑳᒻᐳᓪ ᐊᒻᒪ ᒥᔅ ᑕᐅᓐ. ᑕᐃᒪ ᐅᓂᒃᑳᕐᓂᐊᓕᖅᐳᖓ  

ᓄᖅᑲᕇᕐᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᐅᑎᕐᓗᑕ ᑲᑎᒪᔾᔪᑎᑦᑕ 22-ᖏᓐᓇ . . . ᒪᒥᐊᓇᖅ. ᐅᑯᐊ ᓈᓴᐅᑎᒃᑲ ᐊᑕᐅᓯᕐᒥ 
ᐊᓪᓗᐃᓯᒪᓐᓂᕐᖓᑕ. ᑲᑎᒪᔾᔪᑎᔅᓴᕗᑦ 21. ᑐᓴᖅᑎᑦᑎᔾᔪᑎ ᑲᑎᒪᑐᐃᓐᓇᖅᑎᓪᓗᒋᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, 
ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᔅᓴ 23-ᒥ ᐊᒻᒪᓗ ᐊᑐᕈᒫᕐᓂᐊᖅᑐᖁᑎᖏᓐᓂ 
ᓄᖅᑲᕆᐊᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑎ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᕈᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᐅᓪᓛᒃᑯᑦ ᑲᑎᒪᔨᕋᓛᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 9-ᒨᖅᑲᑦ.  
 
ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 27-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ ᐊᓂᓚᐅᓐᖏᓂᑦᑎᓐᓂ ᐃᖅᑲᐃᑎᑐᐃᓐᓇᕐᓗᓯ ᒫᓐᓇ ᐅᓐᓄᒃ 
ᖃᐃᖅᑯᔭᐅᑎᒋᓯᒪᔭᔅᓯᓐᓄᑦ ᑕᑯᒋᐊᒃᑲᓂᕐᓂᐊᖅᑯᓯ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᖃᐅᓇᓱᓐᓂᖓᓂ, ᐱᖓᑦᑎᐅᓕᖅᑲᑦ, ᕕᕝᕗᐊᕆ 27, 1:30-ᐸᑦ ᐱᒋᐊᓛᕆᓪᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:00ᒧᐊᖅᑎᓪᓗᒍ 
 
 



 

 

 


